
ᓄᓇᕗᑦ ᒪᓕᒐᓕᐅᕐᕕᖓ 
 

ᐅᖃᖅᑎ 

ᐊᖓᔪᖅᑳᖅ ᐹᓪ ᖁᐊᓴ 

(ᐊᒡᒍ) 

 

ᐊᐅᓚᑦᑎᔩᑦ 

ᐊᓪᓚᑦᑎ 

ᔮᓐ ᑯᐊᒃ 
 

ᐊᓪᓚᑦᑎᐅᑉ ᐃᑲᔪᖅᑎᐊ 

ᓯᑏᕙᓐ ᐃᓄᒃᓱᒃ 

ᒪᓕᒐᓕᕆᔨ 

ᒪᐃᑯᓪ ᓵᓐᑐᓗ 

ᐃᖅᓱᖅᑎ 

ᒥᓯᐊᓪ ᐋᓪᐳᑦ 

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 

ᐃᓐᓂᕐᕕᒃ ᐃᑲᔪᖅᑏᑦ 

ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 

ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᓐᖏᑦᑐᖅ (877) 334-7266 

ᖃᕋᓴᐅᔭᑎᒍᑦ ᑐᕌᕈᑎᖓᑦ: www.assembly.nu.ca

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ 

(ᖁᑦᑎᒃᑐᖅ) 

ᓯᕗᓕᖅᑎᐅᑉ ᑐᖏᓕᐊ; ᒥᓂᔅᑕ ᐱᕙᓪᓕᐊᔪᓕᕆᓂᕐᒧᑦ 

ᐃᖏᕐᕋᔪᓕᕆᓂᕐᒧᓪᓗ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ 

 

ᑑᓂ ᐋᖁᐊᖅ 

(ᐅᖅᓱᖅᑑᖅ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐸᑎᑯᓗᒃ ᐊᕐᓇᒃᑲᖅ 

(ᐃᖃᓗᐃᑦ-ᓂᐊᖁᓐᖒ) 

ᐃᒃᓯᕙᐅᑕᐅᑉ ᑐᓪᓕᐊ, ᑲᑎᒪᔨᑐᐃᓐᓇᐃᑦ ᑲᑎᒪᔨᖏᑦ 

 

ᐊᖓᔪᖅᑳᖅ ᔩᓂ ᐃᖃᓪᓗᐊᖅ 

(ᐃᖃᓗᒃᑑᑦᓯᐊᖅ) 

ᒥᓂᔅᑕ ᓄᓇᓕᓐᓄᑦ ᒐᕙᒪᒃᑯᓐᓄᓗ ᐱᔨᑦᑎᖅᑎᒃᑯᓐᓄᑦ; 

ᒥᓂᔅᑕ ᑲᒪᒋᔭᖃᖅᑐᖅ ᖁᓪᓕᖅ ᐆᒻᒪᖅᑯᑎᓕᕆᔨᒃᑯᓐᓂᑦ  

 

ᐊᖓᔪᖅᑳᖅ ᔪᐊᔾ Hᐃᒃᔅ 

(ᐃᖃᓗᐃᑦ-ᑕᓯᓗᒃ) 

ᒥᓂᔅᑕ ᑮᓇᐅᔭᓕᕆᓂᕐᒧᑦ, ᐃᒃᓯᕙᐅᑕᖅ ᑮᓇᐅᔭᓂᑦ 

ᐊᐅᓚᑦᑎᓂᕐᒧᑦ ᑲᑎᒪᔨᖏᓐᓄᑦ; ᒥᓂᔅᑕ 

ᒪᓕᒐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑐᓕᕆᓂᕐᒥᒃ; ᒥᓂᔅᑕ ᑲᒪᒋᔭᖃᖅᑐᖅ 

ᐃᖅᑲᓇᐃᔭᖅᑎᓄᑦ ᐊᑦᑕᓇᖅᑕᐃᓕᒪᔪᓕᕆᓂᕐᒧᑦ 

ᑕᐅᖅᓯᖅᑕᐅᓂᖏᓐᓄᓪᓗ ᑲᒥᓴᓐᑯᓐᓂᑦ 

 

ᐊᖓᔪᖅᑳᖅ ᑕᐃᕕᑎ ᔪᐊᓇᓯ 

(ᕿᑭᖅᑖᓘᑉ ᓂᒋᐊ) 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᕗᑦ ᓯᓚᑦᑐᖅᓴᕐᕕᒃᑯᓐᓂᑦ 

ᔪᐃᓕ ᖃᐃᕐᓂᖅ 

(ᐊᒥᑦᑐᖅ) 

 

ᐸᐅᓗᓯ ᕿᔪᒃᑖᖅ 

(ᐅᖅᑯᒻᒥᐅᑦ) 

 

ᐊᖓᔪᖅᑳᖅ ᖁᐊᓴ ᑯᓱᒐᖅ 

(ᑲᖏᖅᖠᓂᐅᑉ ᓂᒋᐊ) 

ᒥᓂᔅᑕ 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 

ᐃᓄᑐᖃᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ 

ᐃᒻᒥᓃᖅᑕᐃᓕᒪᑎᑦᑎᓂᕐᒧᑦ 

 

ᐋᑕᒻ ᓚᐃᑦᓯᑑᓐ 

(ᐃᖃᓗᐃᑦ-ᒪᓂᕋᔭᒃ) 

 

ᐋᕐᓗᒃ ᒪᐃᓐ 

(ᐊᕐᕕᐊᑉ ᐅᐊᓐᓇᖓ-ᑎᑭᕋᕐᔪᐊᖅ) 

 

ᐊᖓᔪᖅᑳᖅ ᒫᒡᒍᓚ ᓇᑲᓱᒃ 

(ᐸᓐᓂᖅᑑᖅ) 

ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; 

ᒥᓂᔅᑕ ᐅᖃᐅᓯᕐᓄᑦ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᕗᒥ 

ᐃᒡᓗᓕᕆᔨᕐᔪᐊᒃᑯᓐᓂᑦ  

 

ᐸᑎᖅ ᓇᑦᓯᖅ 

(ᐊᐃᕕᓕᒃ) 

 

ᑳᓪᕕᓐ ᐲᑐᓴᓐ 

(ᖁᕐᓗᖅᑑᖅ) 

ᑕᐃᕕᑎ ᖃᒪᓂᖅ 

(ᑐᓄᓂᖅ) 

 

ᐃᒥᓕᐊᓄ ᕿᓐᖑᖅ 

(ᓇᑦᓯᓕᒃ) 

 

ᐋᓚᓐ ᕋᒻᐴᑦ 

(ᑕᓯᐅᔭᕐᔪᐊᖅ) 

ᐅᖃᖅᑎᐅᑉ ᑐᓪᓕᐊ ᐊᒻᒪᓗ ᐃᒃᓯᕙᐅᑕᖅ 

ᑲᑎᒪᔨᑐᐃᓐᓇᐃᑦ ᑲᑎᒪᔨᖏᓐᓂᒃ 

 

ᓯᕗᓕᖅᑎ ᔫ ᓴᕕᑲᑖᖅ 

(ᐊᕐᕕᐊᑉ ᓂᒋᐊ) 

ᓯᕗᓕᖅᑎ; ᒥᓂᔅᑕ ᖁᑦᑎᓐᓂᖅᐹᑦ ᑲᑎᒪᔨᖏᓐᓄᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᓂᕐᒧᑦ; ᒥᓂᔅᑕ 

ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᐊᕙᑎᓕᕆᓂᕐᒧᑦ; 

ᒥᓂᔅᑕ ᑲᒪᒋᔭᖃᖅᑐᖅ 

ᓄᓇᑖᖅᐸᓕᐊᔪᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᓄᓇᖃᖅᑳᖅᓯᒪᔪᓕᕆᓂᕐᒥᒃ; 

ᒥᓂᔅᑕ ᑲᒪᒋᔭᖃᖅᑐᖅ ᐃᑯᒻᒪᖅᑯᑏᑦ ᐊᑭᖏᓐᓂᑦ 

ᕿᒥᕐᕈᔩᑦ ᑲᑎᒪᔨᖏᓐᓂᑦ   

  

ᑯᕋᐃᒃ ᓯᒪᐃᓚᒃ 

(ᖃᒪᓂᑦᑐᐊᖅ) 

 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ 

(ᐃᖃᓗᐃᑦ-ᓯᓈ) 

ᒐᕙᒪᒃᑯᑦ ᒪᓕᒐᓕᐅᕐᕕᒻᒥ ᓯᕗᒃᑲᖅᑕᖅᑎᖓ; 

ᒥᓂᔅᑕ ᐃᓄᓕᕆᓂᕐᒧᑦ; ᒥᓂᔅᑕ ᑲᒪᒋᔭᖃᖅᑐᖅ 

ᐊᖏᕐᕋᖃᓐᖏᑦᑐᓕᕆᓂᕐᒥᒃ; ᒥᓂᔅᑕ 

ᑲᒪᒋᔭᖃᖅᑐᖅ ᐊᕐᓇᐃᑦ ᑲᑎᒪᔨᕐᔪᐊᖏᓐᓂᑦ 

 

ᖄᑕᓂ ᑕᐅᑐᓐᖏ 

(ᑲᖏᖅᖠᓂᐅᑉ ᐅᐊᓐᓇᖓ-ᐃᒡᓗᓕᒑᕐᔪᒃ) 



 

 

 

 

ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 

ᐅᓪᓗᑐᐃᓐᓇᖅ, ᒫᑦᓯ 12, 2021 

ᒪᓕᒐᓕᐅᖅᑏᑦ ᐅᐸᒃᑐᑦ: 

ᐊᖓᔪᖅᑳᖅ ᑕᐃᕕᑎ ᐊᕿᐊᕈᖅ, ᑑᓂ ᐋᖁᐊᖅ, 

ᐸᑎᑯᓗᒃ ᐊᕐᓇᒃᑲᖅ, ᐊᖓᔪᖅᑳᖅ ᔩᓂ ᐃᖃᓪᓗᐊᖅ, 

ᐊᖓᔪᖅᑳᖅ ᔪᐊᔾ ᕼᐃᒃᔅ, ᐊᖓᔪᖅᑳᖅ ᑕᐃᕕᑎ 

ᔪᐊᓇᓯ, ᔪᐃᓕ ᖃᐃᕐᓂᖅ, ᐊᖓᔪᖅᑳᖅ ᖁᐊᓴ 

ᑯᓱᒐᖅ, ᐋᑕᒻ ᓚᐃᑦᓯᑑᓐ, ᐋᕐᓗᒃ ᒪᐃᓐ, ᐊᖓᔪᖅᑳᖅ 

ᒫᒡᒍᓚ ᓇᑲᓱᒃ, ᐸᑎᖅ ᓇᑦᓯᖅ, ᑳᓪᕕᓐ ᐲᑐᓴᓐ, 

ᑕᐃᕕᑎ ᖃᒪᓂᖅ, ᐃᒥᓕᐊᓐᓄ ᕿᓐᖑᖅ, ᐅᖃᖅᑎ 

ᐹᓪ ᖁᐊᓴ, ᐋᓚᓐ ᕋᒻᐴᑦ, ᓯᕗᓕᖅᑎ ᔫ ᓴᕕᑲᑖᖅ, 

ᐊᖓᔪᖅᑳᖅ ᐃᓕᓴᐱ ᓯᐅᑎᐊᐱᒃ, ᑯᕋᐃᒃ ᓯᒪᐃᓚᒃ, 

ᖄᑕᓂ ᑕᐅᑐᓐᖏ. 

 

>>ᑲᑎᒪᓯᒋᐊᖅᑐᑦ 9:00ᒧᐊᖅᑎᓪᓗᒍ 

 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 

 

ᐅᖃᖅᑎ (ᐊᖓᔪᖅᑳᖅ ᐹᓪ ᖁᐊᓴ): ᐅᓪᓛᒃᑯᑦ. 

ᐱᒋᐊᓚᐅᖅᑎᓐᓇᑕ ᑐᒃᓯᐊᕐᓂᒃᑯᑦ 

ᒪᑐᐃᖅᓯᔪᓐᓇᖅᐲ, ᒥᔅᑕ ᓇᑦᓯᖅ. 

 

>>ᑐᒃᓯᐊᖅᑐᑦ 

 

ᐅᖃᖅᑎ: ᐅᓪᓛᒃᑯᑦ ᓄᓇᕗᑦᒥᐅᑦ, ᑕᐅᑐᒃᑐᑦ ᐊᒻᒪᓗ 

ᓈᓚᐅᑎᒃᑯᑦ ᑐᓵᔪᑦ ᑐᓐᖓᓱᑦᑎᐊᕐᓕᑦ. (ᑐᓵᔨᒃᑯᑦ) 

ᒪᓕᒐᓕᐅᖅᑎ ᑕᓯᐅᔭᕐᔪᐊᕐᒧᑦ, ᒥᔅᑕ ᕋᒻᐴᑦ. 

 

ᕋᒻᐴᑦ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. 

ᐅᓪᓛᒃᑯᓪᓗ ᓄᓇᕗᒻᒥᐅᑦ.  

 

ᐅᖃᖅᑏ, ᐊᖏᖅᑕᐅᔪᒪᕗᖓ ᑕᕝᕗᖓ 

ᑲᑎᒪᔾᔪᑎᒃᓴᖅ 19-ᒧᑦ ᓅᑲᐅᑎᒋᔪᒪᓪᓗᖓ 

ᑲᑎᒪᔾᔪᑎᒃᓴᓂᒃ. ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᒃᑯᑦ) ᒪᓕᒐᓕᐅᖅᑎ 

ᐊᖏᖅᑕᐅᔪᒪᖕᒪᑦ ᑲᑎᒪᔾᔪᑎᒃᓴᖅ 19-

ᒨᑲᐅᑎᒋᔪᒪᓪᓗᑎᒃ ᑲᑎᒪᔨᖏᑦ. 

ᐋᒃᑳᖅᑐᖃᖅᐹ? ᐱᑕᖃᓐᖏᒻᒪᑦ. 

(ᑐᓵᔨᒃᑰᕈᓐᓃᖅᑐᖅ) ᑲᔪᓯᓂᐊᖅᐳᒍᑦ ᑖᔅᓱᒧᖓ 19-

ᒧᑦ. (ᑐᓵᔨᒃᑯᑦ) ᐃᓱᒪᒃᓴᖅᓯᐅᕈᑕᐅᓗᓂ ᒪᓕᒐᒃᓴᓂᒃ 

ᐊᓯᖏᓐᓂᒡᓗ, ᒪᓕᒐᒃᓴᖅ 58, 59, 60, 61, 62, 

63, ᐊᒻᒪᓗ 64. ᒥᔅᑕ ᐋᖁᐊᖅ ᐃᒃᓯᕙᐅᑕᕐᒦᓪᓗᓂ. 

 

ᐊᒻᒪᓗ ᒪᓕᒐᖅ ᐱᔪᓐᓇᖅᑎᑕᐅᓂᕋ ᐊᑐᕐᓗᒍ, 

ᐱᖁᔨᕗᖔᕈᑦ 107 - 5(2), ᑲᑎᒪᑐᐃᓐᓇᕐᓂᐊᖅᑐᑦ 

ᑲᑎᒪᔩᑦ ᑭᓯᐊᓂ ᐱᔭᕇᕐᓂᕐᒥᓄᑦ ᑎᑭᐅᑎᒍᑎᒃ.  

 

ᒪᓕᒐᓕᐅᖅᑏᑦ ᓵᒥᓃᖁᔭᕗᑦ 

ᑕᕝᕗᓐᖓᑲᐅᑎᒋᓂᐊᕋᑦᑕ ᑲᑎᒪᑐᐃᓐᓇᕐᓂᕐᒧᑦ.  

 

ᐃᖅᓱᖅᑏ. 

 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ 

ᑲᑎᒪᑐᐃᓐᓇᖅᑎᓪᓗᒋᑦ ᐃᓱᒪᒃᓴᖅᓯᐅᖅᑕᐅᓂᖏᑦ 

ᒪᓕᒐᒃᓴᐃᑦ ᐊᓯᖏᓪᓗ 

 

ᐃᒃᓯᕙᐅᑕᖅ (ᐋᖁᐊᖅ)(ᑐᓵᔨᒃᑯᑦ): ᐅᓪᓛᒃᑯᑦ 

ᒪᓕᒐᓕᐅᖅᑎᐅᖃᑎᒃᑲ. ᓄᓇᕗᒻᒥᐅᓪᓗ, 

ᑐᓐᖓᓱᒋᑦᑎ ᒪᓕᒐᓕᐅᕐᕕᖕᒧᑦ 

ᐅᓪᓗᑐᐃᓐᓇᐅᑎᓪᓗᒍ. ᖃᓄᐃᓕᐅᕐᓂᐊᖅᐱᑕ 

ᐅᓪᓛᖅ? ᐱᔅᓇᓯᓕᕆᓂᐊᖅᐳᒍᑦ ᐱᓕᕆᐊᒃᓴᓄᑦ. 

 

>>ᐃᒡᓚᖅᑐᑦ 

 

ᖁᔭᓐᓇᒦᒃ, ᑲᑎᒪᓂᖅ ᐱᒋᐊᖁᓕᖅᑕᕋ 

ᑲᑎᒪᑐᐃᓐᓇᕐᓂᖅ ᐅᑯᓂᖓ ᑲᒪᒋᔭᕆᐊᖃᖅ 

ᒪᓕᒐᒃᓴᖅ 58, 59, 60, 61, 62, 63, ᐊᒪ 64. 

ᖃᓄᐃᓕᐅᕈᒪᕙᑦ ᑲᑎᒪᔩᑦ? ᒥᔅᑕ ᕋᒻᐳᑦ.  

 

ᕋᒻᐳᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓪᓛᒃᑯᑲᓐᓂᖅ. ᐃᒃᓯᕙᐅᑖᖅ, ᐱᒋᐊᕈᒪᔭᕗᑦ 2021-

22 ᑮᓇᐅᔭᖅᑐᕈᑎᑦ ᐊᕙᑎᓕᕆᔨᒃᑯᓐᓄᑦ, 

ᒐᕙᒪᐅᖃᑎᒌ4ᑐᓕᕆᔨᒃᑯᑦ ᑭᖑᓪᓕᐊᓗᒍ ᐊᒻᒪᓗ 

ᒪᓕᒐᓕᐅᕐᕕᖕᒧᑦ. ᐱᕕᖃᕈᑦᑕ 



ᐅᓪᓗᑐᐃᓐᓇᖅ, ᒫᑦᓯ 12, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᕿᒥᕐᕈᒋᐊᕐᓂᐊᖅᑐᒍᑦ ᑮᓇᐅᔭᖅᑐᕈᑎᒃᓴᒃᑲᓐᓂᕐᓂᒃ 

60 ᐊᒻᒪᓗ 61. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᖏᖃᑎᒌᒃᐱᓯ ᑕᐃᓐᓇ 59 ᑲᒪᒋᖅᑳᕐᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᒪᓕᒐᒃᓴᖅ 59 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2021-2022 - ᐊᕙᑎᓕᕆᔨᒃᑯᑦ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑲᑎᒪᔩᑦ 

ᐃᖅᑲᓇᐃᔭᖅᑏᑦ ᓵᑦᓯᓐᓅᖁᕕᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑎᑎᕋᖅᓯᒪᓂᐊᕐᒪᑦ ᒥᔅᑕ ᓴᕕᑲᑖᖅ, ᑭᒃᑰᖕᒪᖔᑕ 

ᐅᖃᐅᓯᕆᓚᐅᒃᑭᑦ ᐃᖅᑲᓇᐃᔭᖅᑏᑦ ᐊᒻᒪᓗ 

ᒪᑐᐃᕈᑎᑎᑦ ᐱᒋᐊᕐᓗᒋᑦ, ᒥᓂᔅᑕ ᓴᕕᑲᑖᖅ.   

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᓕᖅᐱᓐᓂ ᒥᓂᔅᑕᐅᑉ ᑐᖏᓕᖓ ᔨᒥ 

ᓅᕗᓪ ᔫᓂᐊ, ᑕᓕᖅᐱᓐᓂ ᓂᑭ ᓄᐄᓯ, 

ᑮᓇᐅᔭᓕᕆᔨᒃᑯᓐᓂ ᐊᐅᓚᑦᑎᔨ ᐊᒻᒪᓗ ᓴᐅᒥᓐᓂ 

ᓯᑏᕙᓐ ᐱᖕᒃᓴᓐ ᒥᓂᔅᑕᐅᑉ ᑐᖏᓕᖓᑕ 

ᐃᑲᔪᖅᑎᖓ.  

 

ᐃᒃᓯᕙᐅᑖᖅ, ᖁᕕᐊᓱᒃᐳᖓ ᐅᖃᐅᓯᕆᔭᓐᓄᑦ 

ᐱᓕᕆᕝᕕᖕᒧᑦ ᐊᐅᓚᓂᕐᒧᑦ ᒪᑭᒪᑦᑎᓂᕐᒧᑦ 

ᑮᓇᐅᔭᖅᑐᕈᑎᒋᓂᐊᖅᑕᖓ ᐊᕐᕌᒍᒥ 

ᐊᓯᔾᔨᖅᓯᒪᓐᖏᑦᑐᖅ 2021-ᒧᑦ. ᐊᕙᑎᓕᕆᔨᒃᑯᑦ 

ᑐᒃᓯᕋᖅᑕᖏᑦ ᑮᓇᐅᔭᐃᑦ 2021-22ᒧᑦ $24.7 

ᒥᓕᐊᓐ.  

 

ᐊᕙᑎᓕᕆᔨᒃᑯᑦ ᐱᓕᕆᔪᓐᓇᕐᓂᓕᒫᒥᓂᒃ 

ᐊᒃᑐᖅᓯᓂᖓᓄᑦ ᑮᓇᐅᔭᐃᑦ ᓴᓂᕐᕙᖅᑕᐅᓯᒪᔪᑦ 

ᖃᓄᖅᑑᖃᑎᖃᕐᓗᑎᒃ ᓯᓚᑖᓃᑦᑐᓂᒃ ᑎᒥᐅᔪᓂᒃ. 

2020-21-ᒥ, ᓴᓂᕐᕙᐃᓚᐅᕋᑦᑕ 

ᐃᒪᓐᓇᑲᓴᖕᓂᒃ $6.2 ᒥᓕᐊᓐ ᓯᓚᑖᓂ ᑮᓇᐅᔭᓂᒃ 

ᐊᔾᔨᒌᓐᖏᑦᑐᓂᒃ ᐱᓕᕆᐊᒃᓴᓄᑦ. ᑖᓐᓇ ᓈᓴᐅᑎ 

ᐊᔾᔨᒋᓚᐅᖅᐹ ᑮᓇᐅᔭᐅᓚᐅᖅᑐᓂᒃ ᐊᕐᕌᓂ ᐊᒻᒪᓗ 

ᐊᑐᓕᖅᑎᑕᐅᓪᓗᑎᒃ ᐱᓕᕆᐊᒃᓴᓄᑦ 

ᐃᖅᑲᓇᐃᔭᕐᕕᓕᒫᓂ ᐱᓕᕆᕝᕕᓂᒫᓄᑦ ᑕᐃᒪ 

ᑲᔪᓯᑦᑎᐊᕐᓂᖅᑐᕆᔭᕗᑦ ᑮᓇᐅᔭᖅᑖᕐᓗᑕ ᓯᓚᑖᓂ 

ᐊᕐᕌᒎᓂᐊᖅᑐᒥ.  

 

ᐊᕙᑎᑦᑎᓐᓂᒃ ᑲᒪᑦᓯᐊᕐᓂᖅ ᐅᕝᕙᓘᓐᓃᑦ ᐊᕙᑎᒥᒃ 

ᑲᒪᑦᓯᐊᕐᓂᖅ ᐅᕝᕙᓘᓐᓃᑦ ᐊᕙᑎᒥᒃ ᑲᒪᑦᓯᕐᓂᕐᒧᑦ 

ᑖᓐᓇ ᑕᑯᓐᓈᒐᓪᓗᐊᑕᕆᔭᕗᑦ ᐊᒻᒪᓗ ᐱᓕᕆᕝᕕᖕᒥ 

ᐃᖅᑲᓇᐃᔭᖅᑎᓂᒃ ᐃᖅᑲᓇᐃᔭᖅᑎᑦᑎᓂᕐᓗ 

ᑭᒡᒐᖅᑐᐃᔨᒥᒃ ᐃᖅᑲᓇᐃᔭᐃᓐᓇᖅᑎᑦᑎᓇᓱᐊᕐᓗᓂ. 

ᐊᕐᕌᒎᓂᐊᖅᑐᒥᒃ ᑲᔪᓰᓐᓇᕐᓂᐊᖅᐳᒍᑦ ᐃᓄᖕᓂᒃ 

ᐃᖅᑲᓇᐃᔭᖅᑎᑦᑎᓂᕐᒥᒃ ᐱᓕᕆᕝᕕᖕᓂ. 

ᐱᓕᕆᕝᕕᕗᑦ ᐃᖅᑲᓇᐃᔭᖅᑎᒃᓴᖅᓯᐅᑐᑦ 

ᐊᔾᔨᒌᓐᖏᑦᑐᓂᒃ ᐳᖅᑐᓕᕇᓂᒃ ᐱᓕᒻᒪᒃᓴᓂᕐᒧᑦ 

ᑕᕝᕙᓂ ᓂᕐᔪᑎᓕᕆᓂᕐᒧᑦ, ᖃᐅᔨᓴᕐᓂᕐᒧᑦ, 

ᐊᕙᑎᓕᕆᓂᕐᒧᓪᓗ ᐊᒃᑐᐅᔪᓂᒃ.  

 

ᓄᓇᕗᒻᒥᐅᑦ ᑲᔪᓰᓐᓇᖅᐳᑦ ᐊᒃᑐᖅᓯᒪᓂᖓᓂᒃ 

ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᖅ ᓄᓇᕗᑦᑎᓐᓂ. 

ᑐᑭᓯᐅᒪᔪᐃᓐᓇᐅᔪᒍᑦ 

ᖃᓄᐃᓕᐅᕋᓲᑎᑕᖃᕆᐊᖃᖅᑐᖅ ᑕᒪᓐᓇ 

ᐊᑦᑎᒃᓯᒋᐊᖁᓪᓗᒍ ᐊᒃᑐᑦᑕᐅᓯᒪᓂᕆᔭᕗᑦ. 

ᐋᕐᕌᒎᓂᐊᖅᑐᒥᒃ ᐱᓕᕆᕝᕕᐅᑉ 

ᐱᓕᕆᖃᑎᖃᐃᓐᓇᕐᓂᐊᖅᐳᖅ ᑲᓇᑕᐅᑉ 

ᒐᕙᒪᒃᑯᖏᓐᓂᒃ ᐊᑐᓕᖅᑎᑦᑎᓗᑎᒃ ᑲᓇᑕᓕᒫᒧᑦ 

ᐋᖅᑭᒃᓱᖅᓯᒪᓂᖅᑕᖃᓕᕐᓗᓂ ᓴᓗᒪᔪᒥᒃ 

ᐱᕈᖅᑐᖃᐅᖁᓪᓗᒍ ᓯᓚᐅᓪᓗ ᐊᓯᔾᔨᖅᓯᒪᓂᖓᓄᑦ, 

ᐊᒻᒪᓗ ᐱᔭᕇᑕᐅᓗᓂᓗ ᑲᓇᑕᒥ ᓄᑖᖅ 

ᑎᑎᕋᖅᑕᐅᕋᑖᖅᓯᒪᔪᖅ ᓯᓚᓕᕆᓂᕐᒧᑦ ᐸᕐᓇᐅᑎ, 

‘ᐊᕙᑎᖃᑦᓯᐊᕐᓂᖅ 

ᑮᓇᐅᔭᓕᐅᕈᑎᖃᑦᓯᐊᕈᓐᓇᕐᓂᕐᓗ.’  

 

ᓄᕙᔾᔪᐊᕐᓇᖅ 19 ᐱᓪᓗᒍ ᐃᓱᓕᑦᑕᕐᕕᐅᑎᑕᐅᔪᑦ 

ᑭᖑᕙᕆᐊᕈᑕᐅᓚᐅᖅᑐᑦ ᐱᓕᕆᕕᑦᑎᓐᓂ 

ᐸᕐᓇᐅᑎᓂᒃ ᐱᓕᕆᖃᑎᖃᕐᓂᕐᒧᑦ 

ᓇᖕᒥᓂᖃᖅᑎᐅᔪᓂᒃ ᓄᓇᕗᒻᒥ ᐋᖅᑭᒃᓱᐃᓗᑎᒃ 

ᑯᕕᔪᖃᑦᑕᐃᓕᑎᑦᓯᓂᕐᒥᒃ ᐱᓕᒻᒪᑦᓴᐃᓂᕐᒧᑦ. 

ᐊᕐᕌᒎᓂᐊᖅᑐᒥᒃ ᑖᒃᑯᐊ ᐃᓕᓐᓂᐊᖅᑎᑦᓯᒍᑏᑦ 

ᐊᑐᐃᓐᓇᐅᑎᑕᐅᖃᑦᑕᓛᖅᑐᑦ ᐊᕙᑎᓕᕆᓂᕐᒧᑦ 

ᓴᐳᒻᒥᔨᕗᑦ ᐊᕐᕌᒍᑕᒫᑦ ᓄᓇᓕᓐᓄᑦ 

ᐳᓚᕋᖃᑦᑕᓕᖅᐸᑕ ᐃᓱᒪᖃᖅᓯᓐᓈᕐᓗᑎᒃ 

ᓄᕙᖕᓇᕐᔪᐊᖅ 19-ᒥ. ᐊᒻᒪᓗᒃᑲᓐᓂᖅ 

ᐱᓕᕆᕕᑦᑎᓐᓂ ᕿᒥᕐᕈᒋᐊᓛᖅᑐᑦ ᐊᕙᑎᒧᑦ 

ᓴᐳᒻᒥᔮᖅᓯᓂᕐᒥᒃ ᒪᓕᒐᕐᒥᒃ 2021-22. 



ᐅᓪᓗᑐᐃᓐᓇᖅ, ᒫᑦᓯ 12, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᓕᕆᕝᕕᓂ ᑲᒪᒋᔭᖃᖅᑎᐅᔪᑦ ᐊᐅᓚᑦᓯᓂᕐᒧᑦ 

ᐆᒪᔪᓕᕆᓂᕐᒧᑦ ᒪᓕᒐᕐᒥᒃ ᐊᐅᓚᑦᓯᔨᐅᖃᑎᒌᖕᓂᕐᒥᒃ 

ᐆᒪᔪᓕᕆᓂᕐᒧᑦ ᒪᓕᑦᑐᒍ ᓄᓇᕗᑦ ᐊᖏᐳᑎ, 

ᓗᓕᒋᐊᖃᕐᓂᕐᒥᒡᓗ ᓄᓇᕗᑦ ᒐᕙᒪᒃᑯᖏᑕ 

ᐆᒪᔪᓕᕆᓂᕐᒧᑦ ᐱᓕᕆᐊᒃᓴᖏᓐᓂᒃ 

ᐊᖏᖃᑎᒌᒍᑎᒃᑯᑦ ᑲᑎᒪᓂᐅᔪᑎᒍᓪᓗ.  

 

ᓄᕙᔾᔪᐊᕐᓇᖅ 19-ᒧᑦ ᐃᓱᓕᑦᑕᕐᕕᐅᑎᑕᐅᑎᒪᔪᑦ 

ᐆᒪᔪᕐᓂᒃ ᓈᓴᐃᓂᐅᓂᐊᓚᐅᖅᑐᖅ 2021ᒥ 

ᓄᖅᑲᖅᑎᑕᐅᓚᐅᕐᒪᑕ 

ᑭᖑᕙᕆᐊᖅᑕᐅᓪᓗᑎᒡᓘᓐᓃᑦ. ᑕᒪᓐᓇ 

ᑭᖑᕙᕆᐊᖅᓯᔾᔪᑕᐅᓚᐅᖅᑐᖅ ᐃᓚᖏᓐᓂᒃ 

ᖃᐅᔨᓴᕐᓂᕐᒧᑦ ᖃᐅᔨᓴᖅᐸᓪᓕᐊᓂᕐᒧᓪᓗ 

ᓯᕗᓪᓕᐅᑎᑕᐅᒋᐊᓕᖕᓂᒃ 2020-23 

ᐸᕐᓇᐅᑎᖏᓐᓄᑦ ᐱᔭᒃᓴᐃᑦ ᐊᕐᕌᒍᒧᑦ. 

ᐃᓱᓕᑕᕐᕕᒃᑕᖃᕋᓗᐊᖅᑎᓪᓗᒍ ᓄᓇᕗᑦ 

ᒐᕙᒪᒃᑯᖏᑕ ᐆᒪᔪᕐᓂᒃ ᖃᐅᔨᓴᖅᑎᖏᑦ 

ᐱᔭᕇᖅᓯᓚᐅᖅᑐᑦ ᐊᖏᔪᒥᒃ ᖃᔅᓯᐅᓂᖏᓐᓂᒃ 

ᓈᓴᐃᓂᕐᒥᒃ Dolphin ᐊᒻᒪ Union ᑐᒃᑐᖏᓐᓂᒃ 

ᓅᕙᐃᕝᕙ 2, 2020-ᒥ. ᓈᓴᐃᓂᕆᓚᐅᖅᑕᖏᑦ 20-

ᓱᓗᐊᖅᑐᓂᒃ ᐊᖏᓂᖅᓴᒥᒃ 2018 

ᓈᓴᐃᓚᐅᖅᓯᒪᖕᒪᑕᓂᒃ ᑖᒃᑯᓂᖓᔅᓴᐃᓐᓇᖅ 

ᑐᒃᑐᓂᒃ, ᐊᑕᖏᖅᑐᒋᑦ ᓄᓇᕗᒻᒥ 

ᐊᐅᓚᑦᑎᔨᐅᖃᑎᒌᒃᑐᓕᒫᑦ ᐱᓪᓗᒋᑦ  Dolphin 

ᐊᒻᒪᓗ Union ᑐᒃᑐᖏᓐᓂᒃ 

ᐊᐅᓚᖃᑕᐅᔪᐃᓐᓇᐅᓚᐅᖅᑐᑦ ᐸᕐᓇᐅᑎᖃᕐᓂᕐᒧᑦ 

ᓈᓴᐃᓚᐅᖅᑎᓪᓗᒋᑦ  

ᑲᑕᖅᐹᓪᓕᖅᓯᒪᓗᐊᖏᑦᑐᑦ 2018 

ᓈᓴᖅᑕᐅᓚᐅᓯᒪᖕᒪᑕᓂᒃ.  

 

ᐊᕙᑎᓕᕆᔨᒃᑯᑦ ᑐᒃᓯᕋᖅᑕᖏᑦ 2021-24 

ᐱᓕᕆᐊᒃᓴᓄᑦ ᐸᕐᓇᐅᑎ ᓇᓗᓇᐃᖅᓯᕗᑦ 

ᐱᕙᓪᓕᐊᑎᑦᑎᓗᑎᒃ ᐊᐃᑦᑐᐃᓕᖅᑐᑦ 

ᖃᑦᓯᑲᓪᓚᓐᓂᒃ ᓂᕐᔪᑎᓕᕆᓂᕐᒧᑦ ᑲᒪᓂᕐᒥᒃ 

ᐊᕐᕌᒎᓂᐊᖅᑐᖅᑐᓂᒃ ᐱᖓᓱᓂᒃ. ᐃᓚᒋᔭᐅᓪᓗᑎᒃ 

ᐊᕐᕌᒍᓄᑦ ᐱᖓᓱᓄᑦ ᓈᓴᐃᓂᖅ ᑕᓪᓗᕈᑎᐅᑉ 

ᐃᒪᖓᓂᒃ ᓄᓇᖏᓐᓂᒃ ᐱᒋᐊᕐᓗᑎᒃ ᐅᐱᕐᖔᖅ.  

 

ᑐᒃᑐᓂᒃ ᑲᒪᓂᕐᒧᑦ ᓯᕗᓪᓕᐅᑎᔭᐅᑎᒪᐃᓐᓇᖅᑐᖅ 

ᐱᓕᕆᕝᕕᑦᑎᓐᓂ ᐊᕐᕌᒎᓂᐊᖅᑐᒥ ᐱᓕᕆᕕᕗᑦ 

ᐊᖏᔪᒥᒃ ᓈᓴᐃᓛᖅᑐᑦ ᕿᑎᕐᒥᐅᑦ ᑭᕙᓪᓕᕐᒥᐅᓪᓗ 

ᓄᓇᕗᑦ ᕿᑎᐊᓂ ᑐᒃᑐᓂᒃ ᖃᐅᔨᓇᓱᐊᕐᓗᑎᒃ 

ᖃᔅᓯᐅᓕᕐᓂᖏᓐᓂᒃ ᓇᒦᖃᑦᑕᕐᓂᖏᓪᓗ 

ᖃᔅᓰᓐᓴᐅᓂᖅᓴᐃᑦ ᑲᑎᓐᖓᔪᑦ ᓱᓕ 

ᓈᓴᖅᑕᐅᓯᒪᓐᖏᑦᑐᑦ. 

ᐱᓕᕆᕕᑦᑎᓐᓂ ᖃᐅᔨᓴᖅᐸᓪᓕᐊᖏᓐᓇᕐᓂᐊᕐᒥᔪᑦ 

ᐊᒥᓱᓐᖑᖅᐸᓪᓕᐊᒃᑲᓐᓂᕐᓂᖏᓐᓂᒃ ᕿᑭᖅᑖᓗᒻᒥ 

ᑐᒃᑐᖏᓐᓂᒃ ᐊᕐᕌᒍᑕᒫᑦ ᓈᓴᐃᖃᑦᑕᕐᓗᑎᒃ ᓇᒧᓪᓗ 

ᓅᑦᑕᖃᑦᑕᕐᓂᖏᑦ ᖃᐅᔨᓴᖅᑕᐅᓗᑎᒃ.  

 

ᐊᕐᕌᒎᓚᐅᖅᑎᓪᓗᒍ ᖃᐅᔨᓇᓚᐅᖅᓯᒪᖏᑦᑐᖅ 

ᖃᖓᓕᒫᖅ ᐊᑐᖅᑕᐅᖃᑦᑕᓚᐅᖅᑎᓪᓗᒋᑦ ᓄᓇᕗᒥ 

ᒥᓐᖑᐃᕐᓯᕐᕕᓂ ᐱᓕᕆᕕᑦᑎᓐᓂ 

ᐱᕚᓪᓕᖅᑎᑦᑎᒋᐊᕐᓂᐊᖅᑐᑦ ᐳᓚᕋᖅᑎᓄᑦ 

ᐊᑑᑎᐅᔪᓐᓇᖅᑐᓂᒃ ᓴᐳᒻᒥᔭᖃᖅᓯᓐᓈᕐᓗᑎᒃ 

ᓄᓇᓂᒃ ᐃᓕᖅᑯᓯᑦᑎᓐᓂᓪᓗ.   

 

ᐃᒃᓯᕙᐅᑖᖅ, ᐊᕙᑎᓕᕆᔨᒃᑯᑦ 

ᓇᓕᒧᒌᒃᑎᑦᑎᓇᓱᐊᖅᐳᑦ ᐱᕙᓪᓕᐊᑎᑦᑎᓂᒃᑯᑦ 

ᑮᓇᐅᔭᓕᐅᕈᑎᖃᕈᓐᓇᕐᓂᕐᒥᒃ ᓴᐳᒻᒥᑦᑎᓂᕐᒥᒡᓗ 

ᓂᕐᔪᑎᑦᑎᓐᓂᒃ ᐆᒪᔪᓐᓇᖅᑐᓕᒫᓪᓗ 

ᐊᕙᑎᖏᓪᓕᓪᓗ ᓯᕗᕚᒃᓴᑦᑎᓄᑦ ᓄᓇᕗᒻᒥ. 

ᐱᓕᕆᐊᖃᖅᑎᓪᓗᑕ ᐊᑐᐊᖅᐸᒃᑐᒍᑦ ᐃᓄᐃᑦ 

ᖃᐅᔨᒪ.ᑐᖃᖏᓐᓂᒃ ᖃᐅᔨᓴᖅᑎᓄᓪᓗ 

ᖃᐅᔨᓴᖅᑕᐅᕙᒃᑐᓂᒃ ᓯᕗᒧᒋᐊᑦᑎᐊᕈᓐᓇᖁᓪᓗᑕ 

ᑐᕌᒐᑦᑎᓐᓄᑦ ᓄᓇᕗᒻᒥ.  

 

ᖁᔭᓐᓇᒦᒃ ᐱᕕᖃᖅᑎᑕᐅᒐᒪ ᐱᔭᒃᓴᓄᑦ 

ᐸᕐᓇᐅᑎᑦᑎᓐᓂ ᐊᐱᖅᑯᑎᖃᕈᑦᓯ 

ᐅᖃᐅᓯᒃᓴᖃᕈᑦᓯᓗ, ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓴᕕᑲᑖᖅ. ᐃᒃᓯᕙᐅᑕᖅ ᑲᑎᒪᔨᕋᓛᓄᑦ 

ᐅᖃᐅᓯᒃᓴᖃᖅᐹ? ᒥᔅᑕ ᕋᒻᐳᑦ.  

 

ᕋᒻᐳᑦ (ᑐᓵᔨᑎᒍᑦ): ᐃᒃᓯᕙᐅᑖᖅ. ᖁᕕᐊᓱᒃᐳᖓ 

ᒪᑐᐃᕈᑎᓂᒃ ᐅᖃᕈᓐᓇᕋᒪ ᐅᖃᕈᑎᓗᒋᑦ 

ᑲᑎᒪᔨᕋᓛᑦ ᓄᓇᓕᖕᓄᑦ ᐱᕙᓪᓕᐊᔪᓕᕆᓂᕐᒧᓪᓗ 

ᕿᒥᕐᕈᓂᖃᖅᑎᓪᓗᒋᑦ ᑐᒃᓯᕋᖅᑕᐅᔪᓂᒃ 2021-22 

ᑮᓇᐅᔭᖅᑐᕈᑎᒃᓴᖏᑦ ᐊᒻᒪᓗ 2021-24 ᐱᔭᒃᓴᐃᑦ 

ᐸᕐᓇᐅᑎᖏᑦ ᐊᕙᑎᓕᕆᔨᒃᑯᑦ ᐱᓕᕆᕝᕕᖓᑦᑕ. 

ᐱᓕᕆᕝᕕᐅᑦ ᑐᒃᓯᕋᖅᑕᖏᑦ 2021-22 

ᐊᐅᓚᔾᔪᑎᓄᑦ ᒪᑭᒪᔾᔪᑎᓄᓪᓗ ᑮᓇᐅᔭᐃᑦ 

ᐃᒪᓐᓇᐅᕗᑦ $24,709,000. ᑖᓐᓇ 

ᐊᓯᔾᔨᖅᓯᒪᖏᑦᑐᖅ ᑕᐃᑲᖖᒐᓂᑦ 2020-21 

ᑮᓇᐅᔭᐃᑦ ᐊᕐᕌᒍᖓᓂᒃ. ᐃᖅᑲᓇᐃᔭᖅᑏᑦ ᐃᓂᖏᑦ 

ᐱᓕᕆᕝᕕᖕᒥ ᐃᓚᖖᒐᕆᐊᕐᒪᑕ 1.0 ᐃᖅᑲᓇᐃᔮᕐᒥᒃ 

ᐅᕗᖓ 131.5 ᐃᖅᑲᓇᐃᔮᑦ ᐃᓂᓄᑦ. 

 



ᐅᓪᓗᑐᐃᓐᓇᖅ, ᒫᑦᓯ 12, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᓕᒐᓕᐅᖅᑏᑦ ᖃᑦᓯᑲᓪᓚᖕᓂᒃ ᐃᓱᒫᓘᑎᒥᖕᓂᒃ 

ᐅᖃᐅᓯᖃᓚᐅᕐᒪᑕ ᒥᓂᔅᑕ ᓵᖓᓐᓃᑦᑎᓪᓗᒍ 

ᑲᑎᒪᔨᕋᓛᑦ. ᐱᓕᕆᕝᕕᐅᑦ ᑐᒃᓯᕋᖅᑕᖏᑦ 2021-22 

ᑮᓇᐅᔭᖅᑐᕈᑎᒃᓴᓂᒃ ᐱᖃᓯᐅᔾᔨᖕᒪᑕ $345,000-

ᓂᒃ ᑮᓇᐅᔭᓂᒃ ᓄᑖᕐᒧᑦ “ᐊᑐᒃᑲᓐᓂᕈᓐᓇᖅᑐᓄᑦ 

ᐆᒻᒪᖅᑯᑎᓄᑦ ᐅᑎᖅᑎᑕᐅᔪᒃᓴᓂᒃ ᐃᒡᓗᕋᓛᓕᖕᓄᑦ 

ᓇᖕᒥᓂᕐᓗ ᐊᖏᕐᕋᓕᖕᓄᑦ.” ᑲᑎᒪᔨᕋᓛᑦ ᓂᕆᐅᒃᐳᑦ 

ᐱᓕᕆᕝᕕᐅᑦ ᐱᑕᖃᖅᑎᑦᑎᓂᐊᕐᓂᖏᓐᓂᒃ 

ᐃᓗᓕᑯᓘᔭᒃᑲᓐᓂᖏᓐᓂᒃ ᑖᑦᓱᒪ ᓄᑖᑦ ᐱᓕᕆᐊᑦ. 

ᑲᑎᒪᔨᕋᓛᑦ ᐃᑲᔪᖅᓱᐃᕗᑦ ᐱᔾᔪᑎᖓᓂᒃ ᐱᓕᕆᐊᑦ, 

ᐊᒻᒪᓗ ᑲᔪᖏᖅᓴᐃᕗᑦ ᐱᓕᕆᕝᕕᖕᒥᒃ 

ᐃᓱᒪᒃᓴᖅᓯᐅᕈᑎᖃᖁᓪᓗᒋᑦ  

ᑮᓇᐅᔭᓕᐅᕋᓱᒃᑎᐅᖏᑦᑐᓄᑦ ᑎᒥᐅᔪᓄᑦ 

ᐱᓕᕆᖃᑦᑕᖅᑐᓄᑦ ᓄᓇᒥ ᐱᓕᕆᑎᑦᑎᓂᕐᒥᒃ 

ᓄᓇᓕᖕᓄᑦ ᐃᑲᔫᑎᖃᖅᑐᓄᑦ, ᐱᖃᓯᐅᑎᓪᓗᒋᑦ 

ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑎᒥᖏᑦ, 

ᐃᑲᔪᖅᑕᐅᔾᔪᑎᖃᕈᓐᓇᕐᒪᖔᑕ ᑕᕝᕙᖖᒐᑦ 

ᐱᓕᕆᐊᕐᒥᒃ. 

 

ᐱᓕᕆᕝᕕᐅᑦ ᐃᑲᔪᖅᓱᐃᓂᖅ ᐊᖑᓇᓱᒃᑎᓂᒃ ᐊᒻᒪᓗ 

ᓂᕐᔪᑎᓂᒃ ᐊᐅᓚᑦᑎᓂᖅ ᐊᑐᐊᒐᖓᑦ 

ᐊᖏᖅᑕᐅᓚᕐᒪᑦ ᒪᐃᖑᑎᓪᓗᒍ 2017 ᐊᒻᒪ 

ᐃᓱᓕᕝᕕᖃᓛᖅᑐᓂ ᒫᔾᔨ 31, 2022-ᒥ. 

ᖃᑦᓯᑲᓪᓚᐃᑦ ᐊᔾᔨᒌᖏᑦᑐᑦ ᑮᓇᐅᔭᖃᖅᑎᑦᑎᓂᐅᔪᑦ 

ᐃᓗᐊᓃᒻᒪᑕ ᑖᒃᑯᓇᓂ ᐊᑐᐊᒐᕐᓂ, ᐱᖃᓯᐅᑎᓪᓗᒍ 

ᐊᖑᓇᓱᒃᐸᒃᑐᓄᑦ ᐱᓕᕆᐊᑦ. ᑲᑎᒪᔨᕋᓛᑦ 

ᐊᑐᓕᖁᔩᓐᓇᖅᐳᑦ ᒥᓂᔅᑕ ᐱᒋᐊᖅᑎᑦᑎᖁᓪᓗᒍ 

ᓴᖅᑭᑦᑎᖃᑦᑕᕐᓂᕐᒥᒃ ᓈᒪᑦᑎᐊᖅᑐᓂᒃ 

ᐊᕐᕌᒍᑕᒫᕐᓯᐅᑦ ᐅᓂᒃᑳᓂᒃ ᒪᓕᒐᓕᐅᕐᕕᖕᒧᑦ 

ᐊᐅᓚᑕᐅᓂᖏᓐᓄᑦ ᐃᑲᔪᖅᓱᐃᓂᖅ ᐊᖑᓇᓱᒃᑎᓂᒃ 

ᐊᒻᒪᓗ ᓂᕐᔪᑎᓂᒃ ᐊᐅᓚᑦᑎᓂᕐᒧᑦ ᐊᑐᐊᒐᐅᑉ. 

 

ᓄᓇᕗᒻᒥ ᒫᓐᓇᐅᔪᖅ ᐆᒪᔪᓕᕆᓂᕐᒧᑦ ᒪᓕᒐᖅ 

ᖄᖏᖅᑎᑕᐅᓚᐅᖅᐳᖅ ᒪᓕᒐᓕᐅᕐᕕᖕᒥ 2003-

ᖑᑎᓪᓗᒍ. ᐃᓗᓕᖓ 176 ᒪᓕᒐᐅᑦ 

ᐱᔭᕆᐊᖃᖅᑎᑦᑎᖕᒪᑦ ᒥᓂᔅᑕᒥᒃ ᐱᕙᒌᔭᐃᖁᓪᓗᒍ 

ᓴᖅᑭᑦᑎᓗᓂᓗ ᒪᓕᒐᓕᐅᕐᕕᖕᒧᑦ ᓈᒪᑦᑎᐊᖅᑐᒥᒃ 

ᐅᓂᒃᑳᕐᒥᒃ ᐊᕐᕌᒍᑦ ᑕᓪᓕᒪᑕᒫᑦ ᐱᔾᔪᑎᒋᓪᓗᒍ 

ᐆᒪᔪᑦ ᐊᐅᓚᑕᐅᓂᖏᓐᓄᑦ ᐱᓕᕆᐊᑦ ᐊᒻᒪᓗ 

ᑕᒪᑐᒧᖓ ᑐᕌᖓᔪᓄᑦ. ᑕᐃᓐᓇ 2018-ᒧᑦ ᐅᓂᒃᑳᖅ 

ᓴᖅᑭᑕᐅᓚᐅᖅᐳᖅ ᒪᓕᒐᓕᐅᕐᕕᖕᒥ ᔫᓂ 5, 2019-

ᒥ. ᑖᓐᓇ ᐅᓂᒃᑳᖅ ᐅᖃᖅᓯᒪᖕᒪᑦ “… ᐃᓚᖏᑦ 

ᐅᓗᕆᐊᓇᕈᑎᒋᓂᖅᐹᕆᕙᐃᑦ ᓯᕕᑐᔪᒥᒃ 

ᑲᔪᓯᔪᓐᓇᕐᓂᖏᓐᓄᑦ ᑭᕙᓪᓕᕐᒥ ᑐᒃᑐᖏᓐᓄᑦ 

ᓴᓇᔭᐅᕙᓪᓕᐊᔪᑦ, ᓲᕐᓗ ᐊᖅᑯᑏᑦ, ᖃᕋᓴᐅᔭᒃᑯᑦ 

ᑐᒃᑐᒥᓃᑦ ᓂᐅᕕᐊᒃᓴᐅᖃᑦᑕᕐᓂᖏᑦ ᐊᒻᒪᓗ 

ᑐᒃᑐᖃᑦᑕᕐᓂᖅᓴᐅᓕᕐᓂᖏᑦ.” ᑕᒪᓐᓇ 

ᐃᓱᒪᒋᔭᐅᓪᓗᓂ ᐅᖃᐅᓯᐅᖃᑦᑕᖅᓯᒪᔪᖅ 

ᒪᓕᒐᓕᐅᕐᕕᖕᒥ ᖃᑦᓯᑲᓪᓚᖕᓄᑦ ᒪᓕᒐᓕᐅᖅᑎᓄᑦ. 

ᑲᑎᒪᔨᕋᓛᑦ ᐅᔾᔨᕈᓱᐃᓐᓇᖅᐳᑦ ᑕᒪᑐᒪ 

ᐱᔭᕆᑐᔫᓂᖓᓂᒃ ᐊᒻᒪᓗ ᖃᐅᔨᒪᐃᓐᓇᕐᑐᑎᒃ 

ᐱᓕᕆᖃᑕᐅᓂᖏᓐᓂᒃ ᐃᓚᐅᔪᓕᒫᑦ, 

ᐱᖃᓯᐅᑎᓪᓗᒋᑦ ᓄᓇᕗᑦ ᑐᖖᒐᕕᒃ ᑎᒥᖓᑦ, 

ᐊᕕᒃᑐᖅᓯᒪᔪᓂ ᐆᒪᔪᓕᕆᔩᑦ ᑲᑎᒪᔨᖏᑦ, 

ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ ᑎᒥᖏᑦ ᐊᒻᒪᓗ 

ᖃᖓᑕᓲᖃᖅᑏᑦ ᐊᐅᓚᔪᑦ ᓄᓇᕗᒻᒥ, 

ᐱᑕᖃᕆᐊᓖᓐᓇᐅᓂᐊᕐᒪᑕ ᑕᒪᓐᓇ 

ᐋᖅᑭᒃᓯᒪᖁᓪᓗᒍ. 

 

ᒪᓕᒐᓕᐅᕐᕕᖕᒥ ᑲᑎᒪᕐᔪᐊᖅᑎᓪᓗᒋᑦ ᐅᑐᐱᕆ 21, 

2019-ᒥ, ᒥᓂᔅᑕ ᑐᓴᖅᑎᑦᑎᓚᐅᕐᒪᑦ ᐃᒪᓐᓇ 

“ᐊᖏᓚᐅᕐᒪᒍ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 

ᑲᑎᒪᔨᖏᑦᑕ ᑭᖑᓪᓕᖅᐹᖅᓯᐅᑦ ᐋᖅᑭᒃᑕᖓᑦ 

ᓄᓇᕗᒻᒥ ᓇᓄᕐᓂᒃ ᐊᐅᓚᑦᑎᖃᑎᒌᖕᓂᕐᒧᑦ 

ᐸᕐᓇᐅᑎᖓᑦ.” ᑲᑎᒪᔨᕋᓛᑦ ᑲᔪᖏᖅᓴᐃᕗᑦ 

ᒥᓂᔅᑕᒥᒃ ᐱᑕᖃᖅᑎᑦᑎᖁᓪᓗᒍ 

ᑐᓴᖅᑎᑦᑎᒋᐊᕈᑎᓂᒃ ᒪᓕᒐᓕᐅᕐᕕᖕᒧᑦ 

ᐊᑐᓕᖅᑎᑕᐅᓂᖓᓄᑦ ᐊᐅᓚᑦᑎᖃᑎᒌᖕᓂᐅᑦ 

ᐸᕐᓇᐅᑎᖓᓐᓂᒃ. 

 

ᐊᕙᑎᓕᕆᔨᒃᑯᑦ ᐱᓕᕆᕝᕕᖓᑦ ᑲᒪᒋᔭᖃᕐᒪᑦ 

ᒐᕙᒪᒃᑯᑦ ᓯᓚᐅᑦ ᐊᓯᔾᔨᖅᐸᓪᓕᐊᓂᖓᓄᑦ 

ᐃᖅᑲᓇᐃᔭᕐᕕᖓᓐᓂᒃ. 2018-ᖑᑎᓪᓗᒍ, 

ᑕᓚᕖᓴᒃᑯᑦ ᑲᑎᒪᔨᕋᓛᑦ ᓈᓚᒃᑎᑦᑎᓂᖃᓚᐅᕐᒪᑕ 

ᑕᒻᒪᖅᓯᒪᔪᖅᓯᐅᖅᑎᐅᑦ ᐅᓂᒃᑳᖓᓄᑦ ᓯᓚᐅᑦ 

ᐊᓯᔾᔨᖅᐸᓪᓕᐊᓂᖓᓄᑦ ᓄᓇᕗᒻᒥ. ᑖᓐᓇ 2018-19 

ᓯᓚᐅᑦ ᐊᓯᔾᔨᖅᐸᓪᓕᐊᓂᖓᓄᑦ 

ᐃᖅᑲᓇᐃᔭᕐᕕᖓᑦᑕ ᐊᕐᕌᒍᑕᒫᕐᓯᐅᑦ ᐅᓂᒃᑳᖅ 

ᓴᖅᑭᑕᐅᓚᐅᕐᒪᑦ ᒪᓕᒐᓕᐅᕐᕕᖕᒥ ᓄᕕᐱᕆ 3, 

2020-ᒥ. ᑲᑎᒪᔨᓛᑦ ᓂᕆᐅᒃᐳᑦ 

ᓴᖅᑭᑕᐅᓵᓕᓛᕐᓂᖏᓐᓂᒃ ᓯᕗᓂᒃᓴᒥ 

ᓴᖅᑭᑕᐅᖃᑦᑕᓛᕐᓂᖏᓐᓂᒃ ᐊᕐᕌᒍᑕᒫᕐᓯᐅᑎᑦ 

ᐅᓂᒃᑳᑦ. ᐱᓕᕆᕝᕕᐅᑦ 2019-20 ᐱᔭᒃᓴᓄᑦ 

ᐸᕐᓇᐅᑎᖓᑦ ᐅᖃᖅᓯᒪᓚᐅᕐᒪᑦ 

ᓯᕗᓪᓕᐊᑎᑕᖏᑦᑕᒎᖅ ᐃᓚᒋᖕᒪᒍ ᐃᒪᓐᓇᐅᖕᒪᑦ, 

“… ᓴᓇᓗᑎᒃ ᓄᓇᓕᖕᓂ ᐆᒻᒪᖅᑯᑎᖃᕐᓂᕐᒧᑦ 

ᐸᕐᓇᐅᑎᓂᒃ ᓄᓇᓕᓕᒫᓂ ᓄᓇᕗᒻᒥ.” 

ᐱᓕᕆᕝᕕᐅᑦ 2020-23 ᐱᔭᒃᓴᓄᑦ ᐸᕐᓇᐅᑎᖏᑦ 



ᐅᓪᓗᑐᐃᓐᓇᖅ, ᒫᑦᓯ 12, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᖅᓯᒪᓚᐅᕐᒪᑕ ᐃᒪᓐᓇ, “... ᐊᐅᓱᐃᑦᑐᖅ, 

ᓴᓂᑭᓗᐊᖅ, ᐃᒃᐱᐊᕐᔪᒃ ᐊᒻᒪ ᖁᕐᓗᖅᑐᖅ 

ᐱᓕᕆᖃᑕᐅᓕᕐᒪᑕ ᐱᒋᐊᖅᑐᑎᒃ ᓄᓇᓕᖕᓂ 

ᐆᒻᒪᖅᑯᑎᓕᕆᓂᕐᒧᑦ ᐸᕐᓇᐅᑎᓂᒃ ᐊᒻᒪᓗ 

ᑎᑎᖅᑲᑎᒍᑦ ᖃᐃᖁᔭᐅᓯᒪᓪᓗᑎᒃ 

ᐱᖃᑕᐅᖁᔭᐅᓪᓗᑎᒃ ᓴᓗᒪᔪᒥᒃ ᐆᒻᒪᖅᑯᑎᖃᕐᓂᕐᒧᑦ 

ᑲᑎᒪᓂᕐᒧᑦ 2019 ᐅᑭᐊᒃᓵᖓᓂ 

ᐱᒋᐊᖅᑎᓐᓂᐊᕐᓗᒍ ᑖᓐᓇ ᐱᓕᕆᐊᖅ.” 

ᐱᓕᕆᕝᕕᐅᑦ ᑎᑎᕋᕆᐊᕐᖓᐅᑎᖏᑦ 2021-22 

ᐱᔭᒃᓴᓄᑦ ᐸᕐᓇᐅᑎᖏᑦ ᐅᖃᖅᓯᒪᓚᐅᕐᒪᑕ ᐃᒪᓐᓇ, 

“... ᑖᓐᓇ ᐱᓕᕆᐊᖅ ᑭᖑᕙᕆᐊᕈᑎᖃᓚᐅᕐᒪᑦ 

ᐱᔾᔪᑎᒋᓪᓗᒍ ᓄᕙᒃᔪᐊᕐᓇᖅ-19, ᑭᓯᐊᓂᓕ 

ᓂᕆᐅᒋᔭᐅᔪᖅ ᓄᓇᓖᒃ ᒪᕐᕉᒃ ᐆᒻᒪᖅᑯᑎᓕᕆᓂᕐᒧᑦ 

ᐸᕐᓇᐅᑎᖏᒃ ᐱᔭᕇᕋᔭᕆᐊᖓ ᑕᒫᓂ ᑮᓇᐅᔭᐅᑦ 

ᐊᕐᕌᒍᐊᓂ. ᑐᕌᖅᑕᐅᓯᒪᔪᑦ ᓄᓇᓖᑦ ᐅᑯᐊᖑᕘᒃ 

ᓇᐅᔮᑦ ᐊᒻᒪ ᓴᓪᓕᖅ.” ᑲᑎᒪᔨᕋᓛᑦ 

ᐅᔾᔨᖅᓴᐃᓐᓇᕐᓂᐊᖅᐳᑦ ᐱᕙᓪᓕᐊᓂᖏᓐᓂᒃ 

ᑕᒪᒃᑯᑎᒎᓇᖅ. 

 

ᐱᓕᕆᕝᕕᐅᑉ ᑎᑎᕋᕆᐊᕐᖓᐅᑎᖏᑦ 2021-24 

ᐱᔭᒃᓴᓄᑦ ᐸᕐᓇᐅᑎᖓᑦ ᐅᖃᖅᓯᒪᖕᒪᑦ ᐃᒪᓐᓇ, 

“ᐃᒥᑦᑎᐊᕙᓕᕆᓂᕐᒧᑦ ᐸᕐᓇᐅᑦ” ᐊᒻᒪᓗ 

“ᓱᕈᖅᑕᐅᓯᒪᔪᓄᑦ ᓄᓇᓄᑦ ᐱᓕᕆᐊᖅ” 

ᑲᑎᑕᐅᓯᒪᖕᒪᑎᒃ ᑕᕝᕗᖓ ᓄᑖᒧᑦ “ᐊᕙᑎᒥᒃ 

ᑭᒡᓕᓯᓂᐊᕐᓂᕐᒧᑦ ᐱᓕᕆᐊᕐᒧᑦ.” ᑲᑎᓐᓂᖏᑦ 

ᑐᒃᓯᕋᖅᑕᐅᔪᑦ ᑮᓇᐅᔭᐃᑦ ᐃᒪᓐᓇᐅᕗᑦ $1.65 

ᒥᓕᐊᓐ. ᑲᑎᒪᔨᕋᓛᑦ ᑲᔪᓰᓐᓴᕐᓂᐊᖅᐳᑦ 

ᓇᐅᑦᑎᖅᓱᕐᓂᕐᒥᒃ ᐱᕙᓪᓕᐊᓂᖓᑕ ᑖᑦᓱᒪ 

ᐱᒋᐊᖅᑕᐅᔫᑦ, ᐊᒻᒪᓗ ᐱᕙᓪᓕᐊᓂᖓᓂᒃ 

ᐃᓚᓕᐅᑎᓯᒪᔪᓂᒃ ᑖᑦᓱᒧᖓ ᐱᒋᐊᖅᑕᐅᔪᒧᑦ 

ᓄᓇᓕᖕᓄᑦ ᒐᕙᒪᒃᑯᓐᓄᓪᓗ ᐱᔨᑦᑎᖅᑎᒃᑯᓐᓂᑦ 

ᓴᓇᔪᒪᓪᓗᑎᒃ ᓄᑖᕐᒥᒃ “ᐃᒥᑦᑎᐊᕙᖕᒧᑦ 

ᖃᓄᖅᑑᕈᑕᐅᔫᑦ ᐋᖅᑭᒃᓱᖅᓯᒪᓂᖓᓂᒃ.” 

 

ᐊᕙᑎᓕᕆᓂᕐᒧᑦ ᒥᓂᔅᑕ ᑲᒪᒋᔭᖃᕐᒪᑦ 

ᐊᐅᓚᑕᐅᓂᖓᓂᒃ ᓄᓇᕗᒻᒥ ᐊᕙᑎᐅᑦ 

ᓴᐳᒻᒥᔭᐅᓂᖓᓄᑦ ᒪᓕᒐᕐᒥᒃ, ᑖᓐᓇᓗ 

ᐱᖃᓯᐅᔾᔨᓪᓂ ᐃᓗᓕᖏᓐᓂᒃ ᐱᓪᓗᒍ 

ᓱᕈᖅᑎᕆᔪᓐᓇᖅᑐᑦ ᑯᕕᔭᐅᓂᖏᓐᓂᒃ ᐊᕙᑎᒧᑦ. 

ᑲᑎᒪᔨᕋᓛᑦ ᐊᑐᓕᖁᔩᓐᓇᖅᐳᑦ ᒥᓂᔅᑕ 

ᐱᒋᐊᖁᓪᓗᒍ ᓴᖅᑭᑦᑎᖃᑦᑕᕐᓂᕐᒥᒃ 

ᐊᕐᕌᒍᑕᒫᕐᓯᐅᑎᑦ ᐅᓂᒃᑳᕐᓂᒃ ᒪᓕᒐᓕᐅᕐᕕᖕᒧᑦ 

ᐃᓗᓕᖃᕐᓗᑎᒃ ᓈᒪᔪᓂᒃ ᑐᓴᐅᒪᔾᔪᑎᓂᒃ ᐱᓪᓗᒋᑦ 

ᐊᐅᓚᑕᐅᓂᖓᑕ ᐊᕙᑎᐅᑦ ᓴᐳᒻᒥᔭᐅᓂᖓᓄᑦ 

ᒪᓕᒐᕐᒥᒃ, ᐱᖃᓯᐅᑎᓗᒋᑦ 

ᓇᓗᓇᐃᔭᖅᓯᒪᑦᑎᐊᖅᑐᓂᒃ ᑐᓴᐅᒪᔾᔪᑎᓂᒃ ᐱᓪᓗᒍ 

ᒪᓕᒐᕐᓂᒃ ᒪᓕᒃᑎᑦᑎᓂᕐᒧᑦ ᑎᒥᐅᔪᓄᑦ 

ᐸᓴᒋᔭᐅᔪᓄᑦ ᒪᓕᒐᕐᒥᒃ ᓱᕋᐃᓂᖏᓐᓄᑦ ᐊᒻᒪᓗ 

ᑮᓇᐅᔭᖅᑐᕈᑎᖏᓐᓄᑦ ᑕᒪᑐᒧᖓ ᓄᓇᓄᑦ 

ᓱᕈᖅᑕᐅᓯᒪᔪᓄᑦ. 

 

ᑕᕝᕙ ᐃᓱᓕᑉᐳᑦ ᒪᑐᐃᕈᑎᓄᑦ ᐅᖃᐅᓯᒃᑲ ᑖᑦᓱᒧᖓ 

ᑐᒃᓯᕋᖅᑕᐅᔪᓄᑦ 2021-22 ᑮᓇᐅᔭᖅᑐᕈᑎᒃᓴᓄᑦ 

ᐊᒻᒪ 2021-24 ᐱᔭᒃᓴᐃᑦ ᐸᕐᓇᐅᑎᖏᓐᓄᑦ 

ᐊᕙᑎᓕᕆᓂᕐᒧᑦ ᐱᓕᕆᕝᕕᖓᑦᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ, ᑕᕝᕙ ᐃᓱᓕᑉᐳᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᕋᒻᐳᑦ. 

ᐅᖃᐅᓯᒃᓴᑐᐃᓐᓇᓕᑦᑕᖃᖅᑳ? ᒥᔅᑕ ᓚᐃᑦᓯᑑᓐ.  

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓪᓛᒃᑯᑦ ᒥᓂᔅᑕ. ᑐᓐᖓᓱᒋᑦᓯ ᒥᔅᑕ ᓅᕗᓪ, ᒥᔅᑕ 

ᐱᖕᒃᓐ ᐊᒻᒪᓗ ᒥᔅ ᓄᐄᓯ.  

 

ᐱᒋᐊᓚᐅᓐᖏᓂᓐᓂᑦ ᐃᓕᓴᖅᓯᖅᑳᕈᒪᔪᖓ 

ᐱᔭᕇᕈᓐᓇᖅᓯᒪᔭᔅᓯᓐᓂᒃ ᐱᓕᕆᕕᐅᓪᓗᓯ. 

ᐱᒻᒪᕆᐊᓗᓐᓂᒃ ᐊᐅᓚᑦᓯᖃᑦᑕᕋᑦᓯ 

ᐊᕙᑎᓕᕆᔨᒃᑯᓪᓘᓯ. ᑲᒪᓇᒻᒪᕆᑦᑐᓂᒃ 

ᐱᓕᕆᕐᔪᐊᖃᑦᑕᕋᑦᓯ. ᐊᒻᒪ ᓇᓗᓇᐃᕈᒪᔭᒃᑲ 

ᐱᓕᕆᐊᖑᓯᒪᔪᐃᑦ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ 

ᐊᓪᓚᕝᕕᐅᔪᒧᑦ. ᐊᑐᐊᒐᓕᐅᖅᓯᒪᓪᓗᑎᒃ 

ᐊᑦᑐᐃᓗᐊᔾᔭᐃᒃᑯᑎᐅᔪᓂᒃ ᓯᓚᐅᑉ 

ᐊᓯᔾᔨᐸᓪᓕᐊᓂᖓᓄᑦ ᖃᓄᕐᓗ ᓄᓇᕗᑦ 

ᐊᑦᑐᖅᑕᐅᕙᓪᓕᐊᒻᒪᖔᖅ ᑲᒪᓪᓗᑎᒃ. ᑕᐃᓐᓇᓗ 

ᓄᑖᖅ ᐱᓕᕆᔾᔪᑎᐅᔪᖅ ᐊᓯᖔᖏᓐᓂᒃ 

ᐆᒻᒪᖅᑯᑎᓕᐅᕈᑎᓂᒃ ᓇᒻᒥᓂᖅ ᐊᖏᕐᕋᓕᓐᓄᑦ 

ᓴᖅᑭᑦᓯᒍᓐᓇᕐᓂᐅᔪᖅ. ᐅᖃᐅᔾᔨᒋᐊᖅᑎᓂᓪᓗ 

ᑲᑎᒪᔨᕋᓛᓂᒃ ᑲᑎᒪᔨᓂᒃ 

ᓴᖅᑭᖅᑕᐅᔪᖃᖅᑐᒥᓂᐅᓪᓗᓂ ᑕᖅᑲᐅᖓ.  

 

ᐊᒻᒪᑦᑕᐅᖅ ᐅᖃᐅᓯᖃᕈᒪᒐᒪ ᑕᖅᑲᒃᑯᐊ 

ᑐᓵᑎᓪᓗᒋᑦ ᐅᐱᒍᓱᓐᓂᕆᔭᓐᓂᒃ ᐊᒻᒪ 

ᐃᑉᐱᒋᑦᑎᐊᖅᑐᒍ ᒥᔅ ᓄᐄᓯ. ᐊᕐᓇᐃᓄᑯᐊ 

ᐃᓄᒋᐊᑦᓯᕙᓪᓕᐊᒻᒪᑕ ᑮᓇᐅᔭᓕᕆᔨᐅᔪᓂ 

ᑮᓇᐅᔭᓕᕆᕕᐅᔪᓂ. ᑭᓯᐊᓂ ᓯᕗᓕᖅᑎᐅᓪᓗᑎᒃ 

ᖃᑦᑏᓐᓇᐅᓂᖅᓴᐅᒐᓗᐊᑦ ᓱᓕ ᑲᓇᑕᒥᓗ 

ᓯᓚᕐᔪᐊᕐᒥᐅᖑᖃᑦᑎᑦᑎᓐᓂᓗ ᑕᐃᒪᐃᒻᒥᔪᐃᑦ. ᑖᓐᓇ 

ᒥᔅ ᓄᐄᓯ ᑮᓇᐅᔭᓕᕆᔨᒻᒪᕆᐅᓪᓗᓂ 

ᓲᓴᓐ ᓂᑯᓗ. ᑖᒃᑯᐊ ᐊᒻᒪᑦᑕᐃᖅ ᐃᓄᑦᑕᐅᖅ ᕌᒃᓵᓐ 

ᕗᒍ ᐅᖃᐅᓯᖃᓚᐅᕐᒥᒻᒪᑦ ᑕᒪᒃᑯᐊ 

ᒪᓕᔅᓱᐊᕋᓴᑦᑎᐊᕙᐅᒻᒪᑕ ᐃᓅᓱᓐᓂᖅᓴᐅᔪᓄᑦ 

ᐃᓄᓐᓄᑦ ᐊᕐᓇᓄᑦ.  

 

ᐅᖃᕈᒪᑐᐃᓐᓇᕋᑖᖅᑐᖓ ᓂᑭ ᑕᑯᔭᐅᑎ 

ᑕᑯᓴᖅᑕᐅᑎᑲᐃᓐᓇᕐᓗᒍ ᐅᖃᐅᓯᕆᒍᒪᕋᑖᕋᒃᑯ 

ᑖᓐᓇ ᐱᓕᕆᕕᖓᐃᓛᒃ 

ᐃᖅᑲᓇᐃᔭᖅᑎᖃᕈᓘᔭᕐᖓᑦ ᐃᓕᓐᓂᒃ. ᐊᒻᒪ 

ᓇᓗᓐᖏᑎᐊᖅᑐᖓᑦᑕᐅᖅ ᑖᓐᓇ ᓂᑭ, ᒥᔅ ᓄᐄᓯ 

ᓴᓐᖏᓂᖅᐹᖑᖃᑕᐅᔪᖅ ᓯᕗᓕᖅᑎᐅᓪᓗᓂ 

ᑮᓇᐅᔭᓕᕆᔨᐅᓪᓗᓂ ᒐᕙᒪᒃᑯᓐᓂ. ᐄ, 

ᖁᕕᐊᓱᒋᐊᖃᖅᑐᓯ ᐃᖅᑲᓇᐃᔭᖅᑎᒋᕈᓘᔭᕋᑦᓯᐅᒃ, 

ᐊᐅᓚᑦᑎᔨᐅᖃᑕᐅᓪᓗᓂ 

ᐊᖓᔪᖅᑳᖑᖃᑕᐅᓪᓗᓂᓗ.  

 

ᒥᔅ ᓄᐄᓯ ᑖᓐᓇ ᐊᐅᓚᑦᑎᓪᓚᕆᖃᑕᐅᓯᒪᒻᒪᓂᓛᒃ 

ᑮᓇᐅᔭᓕᕆᓂᕐᒥᒃ ᑖᒃᑯᓂᖓ ᐱᓕᕆᕕᖓᓂ. 

ᐱᒍᓐᓇᖃᑦᑕᖅᓯᒪᒻᒪᑕ ᑮᓇᐅᔭᓂᒃ ᐊᓯᖏᓐᓂᒃ 

ᑕᐃᓐᓇᓗ 6 ᒥᓕᐊᓐᑖᓚ ᒥᓂᔅᑕᐅᑉ 

ᐅᖃᐅᓯᕆᐅᖅᑕᖓ ᐅᖃᐅᓯᕆᖅᑲᐅᔭᖓ 

ᒪᑐᐃᖅᓯᒍᑎᖏᓐᓂ. ᐄ, ᑖᓐᓇ 

ᑲᑎᒪᔾᔪᑎᒃᓴᓅᖅᑕᐅᖁᑐᐃᓐᓇᖅᑕᕋ. ᖁᔭᓐᓇᒦᒃ, 

ᐅᖃᖅᑏ. ᐄ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᐅᓯᒃᓴᑐᐃᓐᓇᐃᑦ. ᒥᔅ ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐅᓇ 

ᐅᖃᐅᓯᕆᖃᑦᑕᖅᓯᒪᒐᒃᑯ ᓂᐅᕐᕈᑎᖃᕐᓂᖅ ᑐᒃᑐᓂᒃ 

ᑭᕙᓪᓕᖅ ᐱᔾᔪᑎᒋᓗᐊᖅᓱᒍ. ᐃᓄᐃᑦ ᐃᓕᖅᑯᓯᖓᑦ 

ᐊᓯᕈᖅᓯᒪᓕᕐᒪᑦ 

ᓂᐅᕐᕈᑎᖃᖃᑦᑕᖅᓯᒪᓐᖏᒃᑲᓗᐊᕐᒪᑕ. ᐊᒻᒪ ᑐᒃᑐᐃᑦ 

ᑭᕙᓪᓕᕐᒦᑦᑐᑦ ᐊᑎᖃᖅᑐᑦ Beverly ᖃᒪᓂᑦᑐᐊᖅ. 

ᒪᖃᐃᑎᓄᑦ ᓄᓇᑦᓯᐊᖅ, ᒫᓂᑑᕙ, ᓴᔅᑳᑦᓱᐊᓐ ᐊᒻᒪ 

ᓄᓇᕗᑦ. ᑕᒪᒥᕐᓗᑦᑕᖅ ᐱᖃᑦᑕᕐᒪᑕ ᑖᒃᑯᐊ 

ᐊᔾᔨᒌᓐᖏᑦᑐᑦ.  

 

ᑭᓯᐊᓂ ᓂᐅᕐᕈᑎᖃᖃᑦᑕᖅᑐᑦ ᐃᒪᓐᓇ 

ᓇᐅᑦᑎᖅᑐᖅᑕᐅᓐᖏᑦᑎᐊᕐᒪᑕ ᐃᓚᖏᑦ ᓂᐅᕕᖅᑐᑦ. 

ᑐᒃᑐᓂᒃ ᐱᖃᑦᑕᖏᔅᓱᑎᒡᓗ ᖃᕆᑕᐅᔭᒃᑯᑦ 

ᓂᐅᕕᕌᖓᑕ. ᐊᑭᑐᔪᒻᒪᕆᐊᓘᖕᒪᑕ ᑐᒃᑐᐃᑦ 

ᓂᐅᕕᖅᓱᒋᑦ. 400 ᐃᓛᓐᓂᒃᑯᑦ 600. ᒪᖃᐃᑏᑦ 

ᐱᑦᑎᐊᖃᑦᑕᖅᑐᑦ ᐃᑲᔪᖅᑐᕐᓇᑦᑎᐊᖅᑐᑦ 

ᑭᓯᐊᓂ ᐊᒥᓱᐃᑦ ᒪᖃᐃᑏᑦ 

ᐃᒃᓯᓐᓇᐃᑐᐃᓐᓇᖃᑦᑕᓕᕐᒪᑕ ᑐᒃᑐᓂᒃ 

ᓇᒧᑐᐃᓐᓇᖅ.  

 

ᑕᐅᑐᒃᓱᓂ ᒪᖃᐃᑏᑦ ᐃᓚᖏᑦ 5-ᓂᒃ ᖁᓕᓄᑦ 14-

ᓄᑦ ᑐᒃᑐᖃᑦᑕᓕᕐᒪᑕ. ᑖᓐᓇ ᐃᓱᒫᓗᓐᓇᑦᑎᐊᕐᒪᑦ 

ᑲᔪᖏᖅᓱᐃᑦᑎᐊᖅᑐᖓ ᒥᓂᔅᑕ ᐃᓕᖕᓂᒃ 

ᐱᓕᕆᖃᑎᖃᒃᑲᓐᓂᕆᐊᕆᑦ ᑎᒥᓂᒃ 

ᐊᔾᔨᒌᓐᖏᑦᑐᓂᒃ ᓄᓇᕗᑦ ᑐᓐᖓᕕᒃᑯᓐᓂᒃ, ᐊᒻᒪᓗ 

ᑎᒥᓂᒃ ᒪᖃᐃᑎᓕᕆᓂᕐᒧᑦ ᑎᒥᐅᔪᓂᒃ. ᑖᓐᓇ 

ᓯᕗᓂᑦᑎᓐᓂ ᓇᓗᓇᖅᑑᔭᕈᓐᓃᕐᒪᑦ ᑐᒃᑐᐃᑦ 

ᑭᕙᓪᓕᕐᒥ, ᓂᐅᕐᕈᑎᒋᔭᐅᑦᑕᕐᓂᐊᖅᐸᑕ 

ᐊᒥᒐᖅᓯᓕᕐᓂᐊᖅᑐᑦ ᕿᓚᒥᑯᓗᒃ.  

 

ᐊᒻᒪᓗ ᐃᓛᓐᓂᒃᑯᑦ ᑕᑯᓐᓇᖃᑦᑕᓕᕐᒪᑦ ᑕᒪᒃᑯᐊ 

ᑐᒃᑯᐃᑦ ᐃᒃᓯᓐᓇᖅᑕᐅᔪᑦ ᑐᓐᓄᖃᓐᖏᒃᑳᖓᑕ 

ᕿᒪᒃᑕᐅᑐᐃᓐᓇᖅᓱᑎᒃ ᐅᖃᖏᑦ 

ᐱᔭᐅᑐᐃᓐᓇᖅᓱᑎᒃ. ᐃᓄᐃᑦ ᑕᒪᓐᓇ 

ᐃᓕᖅᑯᓯᕆᕙᓚᐅᓐᖏᒻᒪᒍ ᐃᖅᑲᖅᓴᕆᐊᖃᓕᖅᑐᒍᑦ 

ᖃᓄᖅ ᐃᓕᓐᓂᐊᖅᑎᑦᑎᔪᓐᓇᕐᒪᖔᖏᑦᑕ 

ᒪᒃᑯᓐᓂᖅᓴᓂᒃ ᒪᖃᐃᑎᓂᒃ ᖃᓄᖅ ᓂᕿᒥᒃ 

ᑐᒃᑐᓂᒃ ᐋᒃᑐᐃᓂᕐᒧᑦ ᓂᕿᓄᑦ ᓇᓕᐊᒃ ᑐᒃᑐ 

ᐊᑐᕈᓐᓇᕐᒪᖔᑦ ᐊᒻᒪᓘᓐᓃᑦ ᐊᓐᓄᕌᓄᑦ.  

 

ᑭᖑᓪᓕᖅᐹᒥᒃ ᐅᖃᕈᒪᔪᖓ ᑕᐃᒃᑯᐊ ᐊᒥᕐᕋᐃᑦ 

ᐃᑳᓕᕌᖓᑕ ᑲᖏᖅᓯᓂᕐᒥ ᐃᑲᔪᖃᑦᑕᕐᒪᑦ 

ᐊᖑᓇᓱᒃᑏᑦ ᑕᐅᕙᓂ ᒥᐊᓂᖅᓯᔪᖃᖃᑦᑕᕐᒪᑦ 

ᑕᐃᒃᑯᓂᖓ ᐱᓕᕆᔨᐅᔪᓂᒃ ᒐᕙᒪᒃᑯᓐᓄᑦ. ᑖᓐᓇ 

ᑲᔪᓯᑦᑎᐊᖏᓐᓇᕆᐊᖃᖃᑦᑕᖅᑐᑦ ᐃᑳᓕᕌᖓᑕ 

ᐊᒥᕐᕋᐃᑦ ᐃᓛᓂᒃᑯᑦ ᐅᓗᕆᐊᓇᓪᓚᑦᑖᓕᖃᑦᑕᕐᒪᑦ 

ᑖᓐᓇ ᐅᖃᐅᓯᕆᒍᒪᖅᑲᐅᒐᒃᑯ. ᖁᔭᓐᓇᒦᒃ, ᐅᖃᖅᑏ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᐅᓯᑦᓴᑐᐃᓐᓇᐃᑦ. ᒥᔅᑕ ᕿᓐᖑᖅ.  

 

ᕿᓐᖑᖅ: ᐃᒃᓯᕙᐅᑕᓖᒃ, ᑖᓐᓇ ᐊᕙᑎᓕᕆᔨᒃᑯᑦ 

ᑮᓇᐅᔭᓕᕆᓂᐊᖅᑖ ᑕᒫᓂ ᐃᓕᖅᑯᓯᓕᕆᔨᒃᑯᑦ 

ᑮᓇᐅᔭᓕᕆᓂᐊᖅᑖᑕ 

ᐊᑎᑦᑎᐊᖓᓃᒃᑲᓗᐊᖅᑎᓪᓗᒍ ᐅᑯᓂᖓ 

ᐃᓗᓕᖃᐅᒻᒪᑦ ᐊᕙᑦᑎᑉᑎᓐᓂᒃ ᑲᒪᑦᑎᐊᕐᓂᕐᒥᒃ 

ᑖᒃᑯᓇᓂᓗ ᐊᓐᖑᑎᒃᓴᓂᒃ 

ᑲᒪᖁᒃᐹᓪᓕᕐᓂᐊᕐᒪᑕ ᓇᓗᓇᓐᖏᑦᑐᖅ ᑐᒃᑐᑦ 

ᐱᔾᔪᑎᒋᓪᓗᒋᑦ. ᐅᓇᓗᒃᑕᐅᖅ ᒪᑉᐱᕌᓂ 

ᕿᑕᒪᒋᔭᐅᔪᒦᑦᑐᖅ ᐅᓐᓂᖅᓯᒪᒻᒪᑦ ᐃᓄᐃᑦ 

ᖃᐅᔨᒪᔭᑐᖃᖏᑦᑕ ᒥᒃᓵᓄᑦ. ᑖᒃᑯᓇᓂ 

ᑐᑭᒧᐊᒃᑎᑕᐅᔾᔪᑎᒋᒻᒪᔾᔪᒃ ᐃᓄᐃᑦ 

ᖃᐅᔨᒪᔭᑐᖃᖏᑦᑕ ᒥᒃᖄ ᐱᔾᔪᑎᒋᓪᓗᒍ. ᑖᓐᓇ 

ᐅᖃᐅᓯᖅ ᐃᓄᐃᑦ ᖃᐅᔨᒪᔭᑐᖃᖏᑦᑕ ᐃᓄᐃᑦ 

ᖃᐅᔨᒪᔭᑐᖃᖏᑦ ᐃᓗᓕᖅᑯᖅᑐᔪᐊᓘᒻᒪᑦ. ᐃᑉᐸᒃᓴᖅ 

ᑕᐃᒪ ᐅᖃᐅᕿᕆᓪᓗᐊᖅᐸᖅᑯᑦ 

ᐊᐱᖅᓲᑎᓪᓗᐊᖅᐸᖅᑯᑦ ᑕᐃᑉᓱᒪ ᒥᒃᓵ. 

ᐃᓕᖅᑯᓯᓕᔨᒃᑯᓐᓄᑦ ᒪᓕᒐᑐᖃᓕᕆᔨᒃᑯᓐᓄᓪᓗ 

ᐱᓕᕆᕝᕕᒋᔭᐅᔪᓄᑦ.  

 

ᐅᓇ ᐱᔾᔪᑎᒋᓪᓗᒍ ᑐᒃᑭᒃᓴᔭᐅᕙᓪᓕᐊᓂᖓ 

ᐃᓂᓪᓚᒃᓴᒐᐅᕙᓪᓕᐊᓂᖓ ᑕᐃᓐᓇ ᒥᒃᓵ ᖃᑯᒍ 

ᐱᐊᓂᒃᑕᐅᔫᒥᓐᓂᖅᐸᑦ ᑖᑉᓱᒪ ᐃᓄᐃᑦ 

ᖃᐅᔨᒪᔭᑐᖃᖏᑦᑕ ᒥᒃᓵ ᐃᓗᓖ 

ᖃᑭᑉᐸᓪᓕᐊᓂᐊᕐᒪᑕ ᓇᓗᓇᓐᖏᒻᒪᑦ. 

ᐃᓗᓕᖅᑯᑐᔫᒻᒪᑦ ᑕᐃᒻᓇ. ᒫᓐᓇ 

ᑕᐅᑐᓐᓇᓐᖏᑦᑑᒐᓗᐊᖅ ᖃᑯᒍ 

ᑕᐅᑐᓐᓇᖅᑎᑕᐅᓕᕈᒫᕐᒪᑕ ᖁᕕᐊᒋᓪᓗᒍ 

ᐅᖃᐅᓯᐅᓯᒪᒻᒪᑦ ᑖᑉᓱᒪᓂ ᐱᓕᕆᕝᕕᒋᔭᐅᔪᒥ 

ᐊᕙᑎᓕᕆᔨᒃᑯᓐᓂᒃ? ᐃᒃᓯᕙᑕᓖᒃ, ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᐅᓯᒃᓴᑐᐃᓐᓇᐃᑦ. ᒥᔅᑕ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑉᓛᑦᓯᐊᖅ 

ᒥᓂᔅᑕ ᐊᒻᒪ ᐃᖅᑲᓇᐃᔭᖅᑎᑎᑦ. ᐊᖏᔫᓐᖏᑦᑐᒥᒃ 

ᐅᖃᐅᓯᒃᓴᖃᕐᒥᔪᖓ ᐃᒃᓯᕙᐅᑖᖅ. ᑖᓐᓇ 

ᒪᓕᒐᓕᐅᖅᑎᐅᖃᑎᕗᑦ ᒥᔅ ᑕᐅᑐᓐᖏᐅᑉ 

ᐅᖃᐅᓯᕆᖅᑲᐅᔭᒐ ᐃᓚᒋᐊᒐᓚᓪᓗᒍ ᑕᒪᒃᑯᐊ 

ᓂᐅᕕᐊᒃᓴᖃᖃᑦᑕᖅᑐᐃᑦ ᑐᒃᑐᓂᒃ 

ᐃᓱᒫᓗᓐᓇᓚᕆᓕᕐᒪᑕ. ᑕᑲᓇᓂᑦᑕᐅᖅ ᓴᓪᓕᒥ 

ᕿᑭᖅᑕᐅᖕᒪᑦ ᐊᖏᔫᒐᓗᐊᖅ ᑭᓯᐊᓂ ᑕᐃᒪ 

ᓂᐅᕕᐊᒃᓴᖃᕈᓘᔭᖅᐸᒃᑐᓄᑦ ᑐᒃᑑᑎᕗᑦ 

ᐃᓱᒫᓗᖕᓇᓕᕐᒪᑕ. ᓂᕈᐊᖅᑎᒋᔭᓐᓄᑦ 

ᑕᓗᕈᒃᑯᑦᑕᐅᓕᖅᑭᑦᑖᖃᑦᑕᓕᕋᒪ 

ᖃᓄᖅᑑᕆᐊᕆᐊᖃᓕᕋᓗᐊᖅᑐᒍᑦ-ᓛᖅᑐᓂᒃ 

ᐅᖃᐅᓯᕆᓚᐅᖅᓯᒪᓪᓗᒍᓗ ᓴᓪᓕᒥ ᓈᓚᐅᑎᒃᑯᑦ.  

 

ᑕᒪᒃᑯᐊ ᓄᓇᕗᑦ ᐊᖏᖃᑎᒌᑦ ᓄᓇᕗᑖᕈᑎᑦᑕ 

ᐊᖏᕈᑖᑕ ᐃᓗᐊᓂ ᑭᓇᑐᐃᓐᓇᑦᑎᐊᖅ 

ᓂᐅᕕᐊᑦᓴᖃᕈᓐᓇᖅᑑᒐᓗᐊᖅ-ᓚᓯᒪᔫᒐᓗᐊᖅ 

ᑭᓯᐊᓂ ᐃᒃᓯᕙᐅᑖᖅ ᑖᒃᑯᐊ ᑭᖑᕚᒃᓴᑯᓗᕗᑦ 

ᓂᕐᔪᑎᖃᖁᒍᑦᑎᒍ ᒫᓐᓇ ᐅᑉᓗᒥ 

ᐱᒋᐊᕆᐊᖃᓕᕋᓗᐊᕋᑦᑕ ᐃᓱᒫᓗᓐᓇᖅᓯᔪᐊᓘᓕᕐᒪᑦ 

ᑕᒪᓐᓇ ᐱᔪᒥᓵᖅ ᐊᔭᐅᖅᑕᕋᑦᑕᐅᖅ ᑖᓐᓇ 

ᒥᓂᔅᑕᕗᑦ ᐊᒻᒪ ᑐᓐᖓᕕᒃᑯᑦ ᐃᒃᓯᕚᖃᑎᒌᒡᓗᑎᒃ 

ᑕᒪᓐᓇ ᑲᑎᒻᒪᔾᔪᑕᐅᒐᔭᖅᐸᑦ 

ᐱᐅᒐᔭᖅᑑᓕᖅᑑᒐᓗᐊᖅ 

ᑐᒃᑐᐃᕈᑎᓐᖏᑦᑎᐊᒻᒪᕆᓐᖏᓐᓂᑦᑎᓐᓂ. ᑖᓐᓇ 

ᐅᖃᐅᓯᕆᔪᒪᑐᐃᓐᓇᖅᑲᐅᒐᒃᑯ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᐅᓯᒃᓴᑐᐃᓐᓇᐃᑦ. ᒥᔅᑕ ᐲᑐᓴᓐ.  

 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᐅᓪᓛᒃᑯᑦ ᐃᓘᓐᓇᓯ. ᖁᕕᐊᒋᓂᕋᕐᒥᔭᕋ ᒥᓂᔅᑕ 

ᐱᓕᕆᕕᖏᓪᓗ ᓈᓴᐃᒌᔪᒻᒪᑕ ᑕᓪᐸᓐ ᔫᓂᐊᓐ 

ᑐᒃᑐᖏᓐᓂᒃ ᑕᐅᕙᓂ ᐊᒻᒪ ᓄᕙᓐᓇᕐᔪᐊᒧᑦ 

ᐊᐳᖅᑕᕈᑎᑕᖃᕈᓘᔭᕋᓗᐊᖅᑎᓪᓗᒍ 

ᐱᑐᐃᓐᓇᐅᒍᓐᓂᑎᓪᓗᒍ ᐱᔭᕇᕈᓐᓇᔪᒻᒪᑕ.  

 

ᐊᒻᒪᑦᑕᐅᖅ ᑕᑯᓛᕐᓂᐊᕐᓂᕆᔭᓐᓂᒃ ᐅᐊᖕᓇᒥ 

ᑲᓇᓐᓇᖅᓯᐸᓯᖓᓂᒃ ᓄᓇᖅᐸᓯᖓᑕ 

ᑐᒃᑐᖏᓐᓂᑦᑕᐅᖅ ᓈᓴᖅᑕᐅᓂᒥᓂᖏᓐᓂᒃ 

ᑕᑯᒍᒪᓛᕐᒥᒐᒪ. ᑕᒪᒃᑯᐊ 

ᐅᐊᑦᑎᑦᑎᐊᕆᐊᖃᓪᓚᕆᒃᑲᑦᑎᒍᑦ ᑭᓪᓕᖏᓐᓂᑦ 

ᖃᐅᔨᒪᕙᓐᖏᒻᒪᑕᓕ ᓇᒧᑐᐃᓐᓇᕐᓕ ᐱᓱᑉᐸᒻᒪᑕ. 

 

ᐊᓯᖏᓐᓂᑦ ᒐᕙᒪᓂᑦᑕᐅᖃᐃ ᐱᓕᕆᖃᑎᒍᔅᓯ 

ᐱᓕᕆᖃᑎᖃᕈᔅᓯ ᓴᓂᓪᓕᑎᓐᓂᒃ ᐊᒻᒪ ᐅᓇᓂ 

ᑲᓇᑕᑉ ᖃᓪᓗᓈᓂ ᖃᐅᔨᒪᑦᑎᐊᕋᓱᓪᓗᓯ. 

ᒪᒃᑯᑦᑐᖁᑎᕗᑦ ᓯᕗᓂᑦᑎᓐᓂ ᐃᓅᓛᖅᑐᐃᑦ 

ᓂᕿᔅᓴᖃᓛᕋᓗᐊᕐᒪᖔᑕ ᐊᒻᒪ ᐊᓐᓄᕌᔅᓴᖃᕐᓗᑎᑦ 

ᐃᓕᖅᑯᓯᑦᑎᓐᓂᒃ ᐊᑐᐃᓐᓇᕈᓐᓇᓛᕋᓗᐊᕐᒪᖔᑕ.  

 

ᖁᕕᐊᓱᑦᑐᖓ ᐅᓪᓗᒥ ᑕᒪᓐᓇ 

ᐱᓕᕆᐊᕆᒐᓱᐊᖅᓯᒪᒐᔅᓯᐅᒃ. ᐊᒻᒪ 

ᐱᓕᕆᖃᕆᓯᒪᔭᓯᑦᑕᐅᖅ 

ᑕᑯᒃᑲᓐᓂᕈᒪᓛᕐᒥᔭᕋᓗᐊᒃᑲ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐃᓵᔅᓯᒪᔪᖃᕈᓐᓃᕐᖓᑦ ᒪᑉᐱᒐᖏᑎᒍᑦ 

ᑕᑯᓚᐅᕐᓚᕗᑦ. ᒪᑉᐳᒐᖓ I-4. ᑮᓇᐅᔭᓕᕆᔨᖏᑦ. 

ᐊᐱᖅᑯᑏᑦ? 



ᐅᓪᓗᑐᐃᓐᓇᖅ, ᒫᑦᓯ 12, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐱᖅᑯᑎᔅᓴᓕᑦᑕᖃᖅᑲ? ᑕᑯᓐᖏᓐᓇᒪ. ᑮᓇᐅᔭᖏᑕ 

ᐊᐅᓚᑕᐅᓂᖏᑦ ᑲᑎᓪᓗᒋᑦ ᐊᖏᖅᑕᐅᔭᕆᐊᓖᑦ 

ᓂᕈᐊᖅᑕᐅᔭᕆᐊᓖᑦ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐅᑉᓛᑦᓯᐊᖅ 

ᑲᑎᒪᔨᐅᖃᑎᒃᑲ. (ᑐᓵᔨᑎᒎᓕᖅᑐᖅ) ᐄ, ᐃᒪᓐᓇᖃᐃ 

ᐅᖃᕈᒪ ᐅᐱᑦᑐᖓ ᒪᓕᒐᓕᐅᖅᑎᐅᒐᒪ ᐅᓪᓛᖅ 

ᓯᕗᓪᓕᖅᐹᑦᑎᐊᖑᓪᓗᖓ ᐅᐸᖃᑦᑕᕋᒪ. ᒥᔅᑕ ᕋᒻᐴᑦ-

ᓘᓐᓃᑦ ᐃᖏᐊᖃᑦᑕᖅᑕᕋ ᓴᕕᑲᑖᕐᓗ. 

ᓯᕗᓪᓕᐅᒐᔪᓐᖏᔾᔪᐊᒧᑦ ᑕᐃᒪᐃᓕᔪᖓ.  

 

ᐅᓇ ᓯᕗᓪᓕᖅᐹᖅ ᐊᐱᖅᑯᑎᒋᓂᐊᖅᑕᕋ ᑕᐃᒃᑯᐊ 

$345,000 ᓴᓂᕐᕙᖅᑕᐅᓯᒪᖕᒪᑕ ᐃᓛᒃ, 

ᐅᑎᖅᑎᑕᐅᖃᑦᑕᕐᓂᐊᕐᓂᖏᑦ ᑮᓇᐅᔭᑦ. ᐊᒻᒪᓗ 

ᐅᓄᓛᑦ ᑮᓇᐅᔭᑦ ᐅᑎᖅᑎᑕᐅᔪᓐᓇᖅᑐᑦ ᐃᓄᖕᓄᑦ 

ᐅᕝᕙᓘᓐᓃᑦ ᓄᓇᓕᑦᑎᒍᑦ ᐊᒡᒍᖅᑐᖅᑕᐅᓗᑎᒃ 

ᐋᖅᑭᒃᓱᖅᑕᐅᓯᒪᓂᐊᕐᒪᖔᖅ ᖃᓄᕐᓘᓐᓃᑦ 

ᑐᓂᐅᖅᑲᖅᑕᐅᓂᐊᕐᒪᖔᖅ? (ᑐᓵᔨᑎᒎᕈᓐᓂᖅᑐᖅ) 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᒻᒪᓗ ᖁᔭᓐᓇᒦᖅᖢᒍ ᑖᓐᓇ 

ᒪᓕᒐᓕᐅᖅᑎ. ᑖᓐᓇ ᐅᓂᒃᑲᐅᓯᕆᔪᓐᓇᕋᒃᑯ. 

ᒪᕐᕈᐃᓕᖓᔪᓂᒃᑯᐊ $345,000 ᐃᓗᐊᓃᑦᑐᑦ. 

ᑖᒃᑯᐊ ᑐᒃᓯᕌᕆᔭᕗᑦ ᓯᕗᓪᓕᖅᐹᖅ ᑕᐃᒃᑯᐊ 

ᐅᑎᖅᑐᒃᓴᐃᑦ ᑮᓇᐅᔭᑦ ᓇᖕᒥᓂᖃᖅᑐᓄᑦ ᐃᒡᓗᓂᒃ. 

ᖁᓪᓕᒃᑯᑦᑎᒍᓂᒃᑯᐊ ᐆᒻᒪᖅᑯᑎᑐᕐᓂᓐᓄᑦ 

ᖃᐅᔨᓴᐅᑎᑯᓗᖕᓂᒃ ᑕᐃᒪᐃᑦᑐᓂᒃ 

ᐃᓕᐅᖅᑲᐃᓯᒪᖕᒪᑕ.  

 

ᐊᒻᒪᓗ ᐃᒃᓯᕙᐅᑖᖅ, ᐃᒡᓗᓕᕆᔨᕐᔪᐊᒃᑯᑦ 

ᐃᖅᑲᓇᐃᔭᖃᑎᒋᔭᕗᑦ ᑕᐃᒪᐃᑦᑐᓂᒃ 

ᓴᖅᑭᑦᑎᓯᒪᔪᓐᓇᕐᒪᑕ. ᐊᒻᒪᓗ ᐊᑐᐊᒐᖅᑕᓕᒃ 

ᐊᕙᑎᓕᕆᔨᒃᑯᑎᒍᑦ ᑭᓯᐊᓂ ᐃᒡᓗᓕᕆᔨᕐᔪᐊᒃᑯᑦ 

ᐃᖅᑲᓇᐃᔭᖃᑎᒋᓂᐊᖅᑕᕗᑦ ᑕᐃᒃᑯᓄᖓ 

ᐊᐅᓚᑕᐅᓂᐊᕐᒪᑕ. 

ᑐᒃᓯᕋᐅᓯᐅᕐᓗᑎᑦ ᑭᓯᐊᓂ 

ᐅᑎᖅᑎᑕᐅᔪᓐᓇᕐᓂᐊᖅᑐᑦ 

ᐊᕕᑦᑐᖅᓯᒪᔪᒃᑰᓐᖏᑦᑐᖅ ᓄᓇᓕᑎᒎᓐᖏᑦᑐᕐᓗ 

ᒪᐅᖓ $30,000-ᒧᑦ ᐃᓱᖃᕐᓗᒍ 

ᑐᒃᓯᕌᕆᔪᓐᓇᖅᑕᐃᑦ ᓇᑉᐸᓪᓗᐊᖓ ᓲᕐᓗ $50,000-

ᕋᐃᕈᕕᑦ ᑕᐃᒃᑯᐊ ᓇᓕᖅᑲᓕᒫᑦ ᐅᑎᖅᑎᒃᑯᕕᒋᑦ 

$25,000-ᓂᑦ ᐅᑎᕐᕕᐅᓇᔭᖅᑐᑎᑦ. ᐅᓄᕐᓂᖅᐹᑦ 

$30,000-ᒧᑦ ᐋᖅᑭᒃᓯᒪᓪᓗᓂ.  

 

ᑕᐃᒃᑯᐊ ᐅᕙᒍᑦ ᐊᐅᓚᓂᐊᖅᑕᕗᑦ 

ᐊᕙᑎᓕᕆᔨᒃᑰᔪᒍᑦ ᑖᒃᑯᐊ 

ᐋᖅᑭᒃᓱᐊᓂᒃᓯᒪᓐᖏᑦᑑᒐᓗᐊᑦ ᑭᓯᐊᓂ 

ᓇᖕᒥᓂᖃᖅᑐᓄᑦ ᑕᐃᒃᑯᐊ ᓯᕗᓪᓕᐅᓗᑎᒃ ᐅᕙᒍᑦ 

ᑭᖑᓂᑦᑎᐊᖓᒍᑦ ᓴᖅᑭᑦᑎᓂᐊᖅᑐᒍᑦ ᒪᑯᓄᖓ 

ᐆᒻᒪᖅᑯᑎᑐᓐᖏᓐᓂᖅᓴᐅᔪᓄᑦ ᑐᕌᖓᔪᓄᑦ.  

 

ᐊᒻᒪᓗ $5,000-ᒧᑦ ᑎᑭᓪᓗᒍ ᑮᓇᐅᔭᓂᒃ 

ᐅᑎᕐᕕᐅᔪᓐᓇᖅᑐᑦ. ᐱᔭᕇᖅᓯᒪᓐᖏᑦᑑᒐᓗᐊᖅ 

ᑭᓯᐊᓂ ᐆᑦᑑᑎᒋᑐᐃᓐᓇᖅᑕᒃᑲ ᑖᒃᑯᐊ 

ᐅᖃᐅᓯᕆᔭᒃᑲ. $5,000, $6,000-ᓘᓐᓃᑦ ᒪᑯᓄᖓ 

ᐊᑐᒃᑲᓐᓂᕈᓐᓇᖅᑐᓄᑦ ᒪᑯᐊ ᓯᕿᓂᕐᒧᑦ 

ᐆᒻᒪᖅᑯᓯᐅᕈᑏᑦ ᕚᑕᓖᑐᖅᑐᓪᓗ ᑕᒪᒃᑯᓄᖓ. 

$5,000-ᒧᑦ ᑎᑭᓪᓗᒍ ᑮᓇᐅᔭᓂᒃ 

ᐅᑎᕐᕕᐅᔪᓐᓇᖅᑐᑦ. ᒫᓐᓇ $245,000-ᒧᑦ 

ᐋᖅᑭᒃᓯᓯᒪᔪᒍᑦ ᓇᖕᒥᓂᖃᖅᑐᓄᑦ ᐃᒡᓗᓂᑦ ᐊᒻᒪᓗ 

ᐃᒡᓗᕋᓛᓄᑦ. ᑖᒃᑯᐊ ᐅᓄᕐᓂᖏᑦ ᒪᓕᒡᓗᒋᑦ 

ᐊᑐᖅᑕᐅᔪᓪᓚᕆᐊᓘᖕᒪᑦ ᑕᐃᒃᑯᐊ ᓇᖕᒥᓂᖃᖅᑐᑦ 

ᐃᒡᓗᓂᑦ ᐊᒻᒪᓗ ᐃᒡᓗᕋᓛᓂᑦ. ᑕᐃᒪᐃᑦᑑᖕᒪᑦ 

ᐊᕐᕌᒍ ᐋᖅᑭᒋᐊᒃᑲᓐᓂᕈᒫᕐᓂᐊᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᐊᒻᒪᓗ ᖁᔭᓐᓇᒦᖅᖢᒍ ᒥᓂᔅᑕ. ᐄ, ᖁᔭᓐᓇᒦᓪᓗ 

ᑖᓐᓇ ᐅᓂᒃᑲᐅᓯᕆᒐᕕᒋᑦ ᒪᓕᒐᐃᑦ ᒪᓕᒋᐊᓖᑦ. 

ᑕᐃᒃᑯᐊ ᑐᒃᓯᕋᐅᑏᑦ ᖃᓄᖅ ᑮᓇᐅᔾᔭᒃᓵᖏᓐᓄᑦ 

ᐅᓄᕐᓂᖏᑦ ᐋᖅᑭᒃᑕᐅᓯᒪᓂᐊᖅᐹᑦ? 

ᓲᕐᓗ ᐊᕐᕌᒍᓕᒫᑦ ᑮᓇᐅᔾᔭᒃᓵᖏᑦ $200,000-ᐅᖕᒪᑕ 

ᑕᐃᒃᑯᐊ ᐊᑭᑐᓂᖅᐹᖑᓪᓗᑎᑦ ᐃᓛᒃ 

ᐊᑭᓕᖅᓱᖅᑕᐅᓂᖅᐹᖑᓪᓗᑎᑦ $200,000-ᓕᐅᖅᑐᑦ. 

ᑕᐃᒃᑯᐊ ᑮᓇᐅᔾᔭᒃᓴᕐᔪᐊᖅᑐᑦ ᑖᒃᑯᓂᖓ ᑮᓇᐅᔭᓂᒃ 

ᐱᓇᔪᒍᓐᓇᕆᕚᑦ? ᐅᑎᕐᕕᐅᔪᓐᓇᕆᕚᑦ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐋᖅᑭᒃᓯᒪᔭᕗᑦ, ᐃᓛᒃ, ᑖᒃᑯᐊ 

ᑕᒪᒃᑮᑦ ᐃᒡᓗᓂᑦ ᓇᖕᒥᓂᓖᑦ ᐃᒡᓗᕋᓛᓪᓗ. ᒪᑯᐊ 

ᐃᓯᐊᕿᕐᓘᓐᑏᑦ ᐅᓄᓐᖏᓐᓂᖅᓴᐅᒃᑲᓐᓂᖁᓪᓗᒋᑦ. 

ᑮᓇᐅᔾᔭᒃᓵᑎᑦ ᑮᓇᐅᔾᔭᒃᓴᑦᑎᐊᓐᖏᒃᑲᓗᐊᕈᕕᑦ 

ᑮᓇᐅᔭᒃᓴᕐᔪᐊᕋᓗᐊᕈᕕᑦ ᓱᓖᓛᒃ ᐃᓯᐊᕿᕐᓘᓐᓂᑦ 

ᐃᒡᓗᖕᓂᑦ ᐊᓂᐊᕗᑦ ᐃᒡᓗᕋᓛᓂᓗ. ᑖᒃᑯᐊᒃ ᑕᒪᒃᑮᒃ 

ᑐᒃᓯᕌᕆᔭᐅᔪᓐᓇᖅᑐᑦ. ᑮᓇᐅᔾᔭᒃᓵᑦ ᐃᓱᖃᓐᖏᑦᑐᑦ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᐊᒻᒪᓗ ᖁᔭᓐᓇᒦᖅᖢᒍ ᒥᓂᔅᑕ. ᐊᐃᑦᑖ! 

ᑮᓇᐅᔾᔭᒃᓴᓗᐊᖅᑐᑦ ᑕᐃᒃᑯᐊ ᑖᓐᓇᓕ 

ᓂᓪᓕᐅᑎᒃᓴᑐᐃᓐᓇᐅᒐᓗᐊᖅ ᐊᐃᑦᑖᖑᒐᓗᐊᖅ 

ᑕᐃᒃᑯᐊ ᐃᒡᓗᑦᑎᐊᕆᑦᑐᐊᓗᐃᑦ 

ᐃᒡᓗᕋᓚᑦᑎᐊᕆᑦᑐᐊᓗᐃᑦ 

ᐅᑎᕐᕕᐅᔪᓐᓇᖃᑕᐅᖕᒪᑕ. $200,000-ᓕᐅᕈᕕᑦ 

ᐊᕐᕌᒎᑉ ᐃᓗᐊᓂ, ᐃᑲᔪᖅᑕᐅᔭᕆᐊᖃᓐᖏᑦᑐᑎᑦ. 

ᐅᖃᐅᓯᒃᓴᑐᐃᓐᓇᖅ.  

 

ᑕᐃᒃᑯᐊ ᐱᓕᕆᕝᕕᔅᓯᖕᓂ ᐃᓐᓄᒃᑕᐅᓯᒪᓐᖏᑦᑐᑦ 

ᐃᖅᑲᓇᐃᔮᑦ, ᑕᐃᒃᑯᐊ ᐆᒪᔪᓕᕆᔩᑦ ᐃᓄᐃᓪᓗ 

ᐃᖅᑲᓇᐃᔭᖅᑎᑕᐅᓂᖏᖕᓄᑦ ᐸᕐᓇᐅᑏᑦ ᑭᓱᒥᒃ 

ᐱᔾᔪᑎᖃᖅᖢᑎᖏᒃᑯᐊ 

ᐃᓐᓄᒃᑕᐅᔪᓐᓇᐃᓪᓕᐅᖅᑲᕙᑦ ᐆᒪᔪᓕᕆᔩᑦ 

ᐃᓂᖏᑦ? ᖃᔅᓯᓗ ᒪᑐᐃᖓᕙᑦ? ᖃᔅᓯᓪᓗ 

ᐃᓐᓄᒃᑕᐅᓯᒪᓐᖏᓚᑦ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐆᒪᔪᓕᕆᔨᑖᕋᓱᖦᖢᑕ 

ᐊᐳᖅᑕᐅᑎᒋᓂᖅᐹᕆᖃᑦᑕᖅᑕᕗᑦ 

ᐃᒡᓗᖃᓐᖏᓐᓂᖅ. ᐃᒡᓗᖃᓐᖏᑦᑎᓪᓗᒋᑦ 

ᐃᓐᓄᐃᔪᓐᓇᐃᓪᓕᖃᑦᑕᕋᑦᑕ ᐆᒪᔪᓕᕆᔩᑦ 

ᐃᓂᖏᖕᓂᒃ. ᐊᒻᒪᓗ ᐅᓇ ᓈᓴᐅᑎᖏᖕᓂᑦ 

ᐱᓯᒪᖕᒪᑦ.  

 

ᐃᓐᓄᒃᑕᐅᓯᒪᓐᖏᑦᑐᑦ ᐅᑯᐊ: ᑭᕙᓪᓕᕐᒥ, ᐊᕐᕕᐊ 

ᐆᒪᔪᓕᕆᔨ II ᐃᓄᖃᓐᖏᑦᑐᖅ, ᐊᕕᑦᑐᖅᓯᒪᔪᓂᒃ 

ᐊᐅᓚᑦᓯᔨ ᐊᕐᕕᐊᓂ ᐃᓄᖃᓐᖏᑦᑐᖅ, ᖃᒪᓂ’ᑐᐊᕐᒥ 

ᐆᒪᔪᓕᕆᔨ II ᐃᓄᖃᓐᖏᑦᑐᖅ.  

 

ᕿᑎᕐᒥᐅᓂ, ᑖᓐᓇ ᓄᑖᖅ ᖁᕐᓗᖅᑑᖅ 

ᐊᖓᔪᖅᑳᖑᓂᕐᒧᑦ ᐃᓕᓐᓂᐊᖅᑐᖅ ᑖᓐᓇ 

ᓄᑖᖑᔪᖅ.  

 

ᕿᑭᖅᑖᓗᖕᒥ, ᐊᐅᓱᐃᑦᑐᖅ ᐆᒪᔪᓕᕆᔨ II 

ᐃᓄᖃᓐᖏᑦᑐᖅ, ᕿᑭᖅᑕᕐᔪᐊᖅ ᐆᒪᔪᓕᕆᔨ III 

ᐃᓄᖃᓐᖏᑦᑐᖅ, ᐃᒡᓗᓕᒃ ᐆᒪᔪᓕᕆᔨ III 

ᐃᓄᖃᓐᖏᑦᑐᖅ ᐊᒻᒪ ᒥᑦᑎᒪᑕᓕᖕᒥ ᐊᐅᓚᑦᓯᔨᖓ 

ᐃᓐᓄᒃᑕᐅᓯᒪᓐᖏᒻᒥᔪᖅ.  

 

ᐊᕐᕕᐊᓂ ᐆᒪᔪᓕᕆᔨᓪᓚᕆᒃ ᐃᓄᖃᓐᖏᑦᑐᖅ. 

ᐃᖃᓗᖕᓂᓗ ᑐᑭᒧᐊᑦᑎᑦᑎᔨ 

ᐃᓕᓐᓂᐊᖅᓯᓐᓈᖅᖢᓂ ᓄᑖᖑᒐᓗᐊᖅ 

ᐃᓐᓄᒃᑕᐅᓯᒪᓐᖏᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐄ, 

ᐃᓱᒫᓗᓇᖅ. ᐃᖅᑲᓇᐃᔭᖅᑏᑦ ᐃᒡᓗᖃᓐᖏᓐᓂᖓᑦ 

ᐃᓱᒫᓗᖕᓇᖅᑐᖅ. ᐊᕙᑎᓕᕆᔨᒃᑯᑦ 

ᑕᐃᒪᐃᑦᑐᑐᐊᖑᓐᖏᑦᑐᑦ. ᐊᓯᑦᑕᐅᖅ ᑕᐃᒪᓐᓇ 

ᐊᑲᐅᓐᖏᓕᐅᕈᑎᖃᕐᒥᖕᒪᑕ.  

 

ᑐᑭᓯᓐᖏᑦᑐᖓ ᖃᓄᐃᒻᒪᑦ ᐃᒡᓗᑖᕈᓐᓇᓐᖏᒻᒪᖔᑦ 

ᐆᒪᔪᓕᕆᔨᒃᑯᓐᓄᑦ ᐊᑐᖅᑕᐅᔪᒃᓴᓂᒃ. ᑕᐃᒃᑯᐊ 

ᓯᕗᓪᓕᐅᔾᔭᐅᔪᓂᒃ ᖁᕝᕙᓯᓐᓂᖅᐹᖑᖅᑰᕐᒪᑦ 

ᐃᓅᓕᓴᐃᔩᑦ ᐅᕝᕙᓘᓐᓃᑦ ᐄ, ᐃᓅᓕᓴᐃᔨᓄᑦ 

ᑐᖏᓕᕆᔭᐅᓪᓗᑎᑦ. ᐊᑦᑕᓇᖅᑕᐃᓕᒪᑎᑦᑎᓂᖅ 

ᐱᔾᔪᑕᐅᓗᓂ.  

 

ᐋᖅᑭᒋᐊᕈᑎᒃᓴᓂᖃᐃ ᐱᑕᖃᖅᐸ ᐊᕙᑎᓕᕆᔨᒃᑯᑦ 

ᖃᓄᐃᑦᑐᓂᒃ ᐸᕐᓇᐅᓯᐅᖅᓯᒪᕙᑦ 

ᐃᒡᓗᑖᒃᑲᓐᓂᕈᓐᓇᕐᓂᐊᕋᒃᒥ? ᑕᐃᒃᑯᐊᓗ 

ᐃᓄᖃᓐᖏᑦᑐᑦ ᒫᓐᓇ ᐃᓐᓄᒃᑕᐅᔪᓐᓇᖅᓯᓂᐊᕐᒪᑕ. 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓱᓕᔪᖅ. ᐃᖅᑲᓇᐃᔭᖅᑏᑦ ᐃᒡᓗᖏᑦ 

ᑕᒪᓐᓇ ᐊᑲᐅᓐᖏᓕᐅᕈᑎᒋᔭᐅᓂᖅᐹᖅ ᒐᕙᒪᒃᑯᑦ 

ᐱᓕᕆᕝᕕᖏᓐᓂᒃ, ᓄᓇᕗᓕᒫᒥ. ᐱᓗᐊᓐᖑᐊᖅᖢᒍ 

ᓄᓇᓕᐊᓛᖑᓂᖅᓴᐅᔪᓂᒃ. 

ᐋᖅᑭᒋᐊᕈᑎᒃᓴᖃᓐᖏᑦᑐᒍᑦ ᓴᓇᒃᑲᓐᓂᕐᓗᑕ 

ᑭᓯᐊᓂ. ᐃᒡᓗᑖᒃᑲᓐᓂᕆᐊᖃᖅᑐᒍᑦ 

ᐃᖅᑲᓇᐃᔭᖅᑎᓄᑦ ᑐᕌᖓᔪᑦ ᐊᒻᒪᓗ 

ᐊᑐᖅᑐᐊᖅᑕᐅᔪᓐᓇᖅᑐᓂᒃ. 

ᐃᓱᒪᓕᐅᕆᐊᖃᕐᓂᐊᖅᑐᒍ ᖃᔅᓯᓂᒃ 

ᐃᒡᓗᓕᐅᕐᓂᐊᕐᒪᖔᑦᑕ ᐃᖅᑲᓇᐃᔭᖅᑎᓄᑦ 

ᑐᕌᖓᔪᓂᒃ ᐊᑐᖅᑐᐊᒐᕐᓂᓪᓗ. ᑕᐃᒫᒃ ᐊᒥᒐᖅᓯᔪᒍᑦ 

ᐋᖅᑭᒋᐊᕈᑎᓂᓪᓗ ᐋᖅᑭᒃᓯᒪᓐᖏᖦᖢᖓ.  

 

ᐊᑯᓂᕈᓗᓪᓗᐃᒃᑯᐊ ᐃᓐᓄᒃᑕᐅᓯᒪᓐᖏᑦᑐᖅ 

ᕿᑭᖅᑕᕐᔪᐊᖅ ᐆᑦᑑᑎᒋᓗᒍ. ᑕᐃᒪᓐᖓᓕᒫᖅ 

ᐱᓕᕆᐊᕆᓇᓱᖃᑦᑕᖅᑕᕗᑦ. ᖃᓄᖅᑐᖅ 

ᐋᖅᑭᒋᐊᕈᑎᒃᓴᓂᒃ ᐱᑕᖃᓐᖏᑦᑐᖓ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

ᐊᑎᖁᑎᓐᓂ, ᒥᔅ ᑕᐅᑐᓐᖏ. 

 

ᑕᐅᑐᓐᖏᑦ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᕐᕈᐃᓐᓈᖕᓂᒃ ᐊᐱᖅᑯᑎᖃᖅᑐᖓ. ᐅᓇ ᐃᓄᒃᑎᑐᑦ 

ᑐᑭᓯᐊᔪᓐᓃᕋᒃᑯ ᑕᕝᕙᓂᒎᖅ ᓯᕗᒡᒍᔾᔭᐅᓂᐊᖅᑐᖅ 

2021-22 ᐅᑭᐅᖑᔪᒥ, ᓄᑖᓐᖑᖅᑎᑦᑎᓂᖅ ᓯᓚᐅᑉ 

ᐊᓯᔾᔨᖅᐸᓪᓕᐊᓂᖓᑕ ᐃᖅᑲᖅᓴᐅᑏᑦ. ᖃᑉᓗᓈᑎᑐᑦ 

(ᑐᓵᔨᑎᒎᓕᖅᑐᖅ) ᓯᓚᐅᑉ ᐊᓯᔾᔨᖅᐸᓪᓕᐊᓂᖏᓐᓄᑦ 

ᐸᕐᓇᐅᑏᑦ ᐊᓯᔾᔨᕐᓗᒋᑦ. 

(ᑐᓵᔨᑎᒎᕈᓐᓃᖅᑐᖅ) ᖃᓄᕐᖑᓇ ᐃᓄᒃᑎᑐᑦ 

ᑐᑭᖃᖅᑐᖅ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. ᑖᓐᓇ 

ᑭᐅᔨᓗᓐᓂᐊᖅᐸᕋ. ᑖᓐᓇ ᓯᓚ ᐊᓯᔾᔨᖅᐸᓪᓕᐊᓂᖓ 

ᑖᒃᑯᐊ ᓯᓚᑉ ᐊᓯᔾᔨᖅᐸᓪᓕᐊᓂᖓᓄᑦ ᐊᓪᓚᒡᕕᐊ, 

ᑖᒃᑯᐊ ᐱᓕᕆᐊᖃᕼᐆᕐᒪᑕ ᑖᒃᑯᐊ ᓯᓚᑉ 

ᐊᓯᔾᔨᖅᐸᓪᓕᐊᓂᖓᓂᒃ. ᐊᒻᒪ ᑖᓐᓇ ᐊᑐᐊᒐᒃᓴᐅᔪᖅ 

ᓄᑖᓐᖑᖅᑎᑉᐸᓪᓕᐊᕋᐅᔭᖅᑐᖅ ᐱᓕᕆᑦᓯᐊᖅ ᐊᒻᒪ 

ᑲᒪᒋᑦᓯᐊᖅᑑᑉᓗᐊᕋᑉᑎᒍᑦ ᑖᓐᓇ ᓯᓚ 

ᐊᓯᔾᔨᖅᐸᓪᓕᐊᓂᖅ. ᒪ’ᓇ, ᐃᒃᓯᕙᐅᑖᖅ. 

 

ᑕᐅᑐᓐᖏᑦ: ᖁᔭᓐᓇᒦᒃ. ᐃᓄᒃᑎᑐᑦ 

ᐃᖅᑲᖅᓴᐅᑎᒋᓪᓗᒍ ᐅᑉᐱᕈᓱᖃᑕᐅᒐᒪ ᑖᓐᓇ 

ᐊᓯᔾᔨᖅᐸᓪᓕᐊᓂᖅ ᓯᓚᒧᑦ ᓄᓇᕗᒻᒦᓐᖔᓐᖏᑦᑐᖅ. 

ᑕᐅᓇᓐᖓᓪᓕ ᐊᓯᐊᓃᓐᖔᕋᓗᐊᖅᓱᓂ.  

 

ᑭᓯᐊᓂ ᑲᔪᓯᓕᖓ. ᑕᐃᒪᒎᖅ ᓄᓇᓕᒃ ᒪᑉᐱᒐᖅ 

183-ᒥ ᐃᖅᑲᖅᓴᐅᑎᒋᔭᐅᓯᒪᔪᓂᒃ, ᒪᑉᐱᒐᖅ 183 

ᑖᒃᑯᐊᒎᖅ ᓄᓇᓖᒃ ᓴᓪᓕᕐᓗ ᓇᐃᔮᕐᓗ ᓄᓇᖏᑦᑕ 

ᕼᐅᒃᑳᓄᑦ ᐊᑐᕐᓂᕆᔭᖓᓄᑦ ᐃᓂᓪᓚᒃᓴᕐᕕᐅᖕᒪᑕ.  

 

ᑕᐃᒪᓕᖃᐃ ᓄᓇᓕᕋᓚᑦ ᐃᒡᓗᓕᒑᕐᔪᒃ ᐃᓱᒪᒋᓗᒍ 

ᓯᕗᓂᕐᒥ ᑕᐃᒪᓐᓇᐃᑕᐅᓂᐊᕆᕙ? ᑭᖑᓪᓕᖅᐹᖅ 

ᐊᐱᖅᑯᑎᒐ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. 

ᑖᒃᑯᐊᒃ ᓄᓇᓖᒃ ᒪᓪᕉᒃ ᐱᔭᐅᖅᑳᓐᓂᐊᑦ ᓇᐅᔮᕐᓗ 

ᓴᓪᓕᕐᓗ. 



ᐅᓪᓗᑐᐃᓐᓇᖅ, ᒫᑦᓯ 12, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑲᑎᒪᑎᓪᓗᒋᑦ ᑖᒃᑯᐊ ᓄᓇᓖᑦ ᓇᓕᐊᑦ 

ᖃᐅᔨᓴᕈᐊᕋᔭᕐᒪᖔᑕ ᖃᓄᖅ ᐅᒃᑳᓂᒃ 

ᐊᑐᓐᖏᓐᓂᖅᓴᐅᑉᐹᓪᓕᕋᔭᕐᒪᖔᑕ. ᑖᒃᑯᐊᒃ 

ᒪᓪᕉᓪᓗᐊᒃ ᓄᓇᓖᒃ ᐱᒍᐊᓚᐅᕐᒪᑕ.  

 

ᑕᐃᒃᑯᐊᑦᑕᐅᖅ ᓄᓇᓕᒃᑲᓐᓃᖅ ᐱᒍᐊᖅᑐᑦ 

ᑎᑭᑕᐅᖃᑦᑕᕐᓂᐊᖅᑑᒐᓗᐃᑦ. ᑭᓯᐊᓂ ᑖᒃᑯᐊ 

ᓯᕗᓪᓕᖅᐹᒥᒃ ᐆᒃᑐᕋᐅᑕᐅᓂᐊᑦ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᓐᓂ, ᒥᔅᑕ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ ᐃᒃᓯᕙᐅᑕᖅ. ᑕᐃᒪ ᑕᒪᓐᓇ 

ᓯᓚᕐᔪᐊᖅ ᓯᓚ ᐊᓯᔾᔨᖅᐸᓪᓕᐊᓂᖓᓄᑦ 

ᐅᖃᐅᓯᐅᒐᔪᐃᓐᓇᖅᑐᐊᓘᖕᒪᑦ ᕿᐅᒐᓱᐊᓕᖅᑐᑦ 

ᐊᒻᒪ ᑕᒪᒃᑯᐊ ᓯᑯᑐᖃᐃᑦ ᐱᖃᓗᔭᐃᑦ 

ᐊᐅᒃᐸᓪᓕᐊᓂᕋᖅᑕᐅᓪᓗᑎᒃ ᐅᖃᖅᐸᒃᓱᑎᒡᓗ 

ᑕᐃᒃᑯᐊ ᖃᐅᔨᒪᔪᕐᔪᐊᑦ ᓯᓚᕐᔪᐊᕐᒥᐅᑕᐃᑦ 

ᖃᐅᔨᒪᔪᕐᔪᐊᖁᑎᖏᑦ ᑕᒪᓐᓇᒎᖅ ᐅᑭᐅᖅᑕᖅᑐᖅ 

ᐅᓗᔾᔭᐅᕋᑕᕈᒫᕐᒪᒡᒎᖅ 

ᐅᓗᔾᔭᐅᕙᓪᓕᐊᓕᖏᒃᑲᓗᐊᕐᒪᖔᑦᑕ 

ᖃᐅᔨᓴᖃᑦᑕᖅᐸᖃᐃ ᑖᔅᓱᒪ ᐱᓕᕆᕕᖓ. 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ ᐃᒃᓯᕙᐅᑕᖅ. ᐄ, 

ᑖᓐᓇ ᐃᒪᖅ ᖁᒻᒧᐊᒃᐸᓪᓕᐊᕋᐅᔭᓱᕆᔭᐅᓂᐊᕐᒪᑦ 

ᑕᒫᓂᓕ ᓄᓇᕗᑦᒥ. ᑖᓐᓇ ᐃᒪᖁᑎᕗᑦ 

ᑕᕆᐅᖁᑎᕗᑦ ᖁ’ᒧᐊᒃᐸᓪᓕᐊᓗᐊᖏᑦᑐᖅ.  

 

ᑕᐃᑉᓱᒪᓂᕐᔪᐊᖅ ᓯᑯᕐᑲᕐᔪᐊᖅᑎᓪᓗᒍ ᑖᓐᓇ ᓄᓇ 

ᓯᑰᑉ ᐅᖁᒪᐃᓐᓂᐊᓄᑦ ᖃᑉᓗᓈᑐᑦ glaciers 

ᐱᖑᔭᒃᑕᐅᓚᐅᕐᒪᑦ ᑖᒻᓇ ᓄᓇ 

ᖁ’ᕙᖅᐸᓪᓕᐊᕋᐅᔭᖕᒫᕐᒪᑦ.  

 

ᓄᓇᕗᑦᒥᓕ ᑖᓐᓇ ᑕᕆᐅᖁᑎᕗᑦ ᐃᒪᖓ 

ᐅᓕᕙᓪᓕᐊᓗᐊᖏᑦᑐᖅ ᑕᐅᓇᓂ ᐆᓇᕐᓂᕐᒥᒃ 

ᓈᒡᒐᐅᒐᓗᐊᖅ ᑭᓯᐊᓂ ᒫᓐᓇᐅᔪᖅ ᓄᓇᕗᑦᒥ 

ᐅᓕᕙᓪᓕᐊᖏᑦᑐᖅ ᓱᓕ. ᒪ’ᓇ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ. 

 

ᓇᑦᓯᖅ: ᐄ, ᖁᔭᓐᓇᒦᒃ ᐊᓕᐊᓇᐃᑦ ᑖᓐᓇ 

ᑐᓴᖅᖢᒍ ᖁᕕᐊᓇᖅᐳᖅ. ᐃᓚᐃᑎᒍᑦ ᓯᒡᔭᒧᑦ 

ᖃᓂᑦᑐᕈᓘᒐᑦᑕ ᐊᒻᒪ ᖃᐅᔨᓴᕋᔭᒃᐸᖕᒥᒐᑦᑕᑦᑕᐅᖅ 

ᐃᒡᓗᕐᔪᐊᕗᑦ ᓱᓕ ᑎᑭᑕᐅᕙᓪᓕᐊᖏᒻᒪᑕ 

ᖁᔭᓕᕗᒍᑦ. ᑕᒪᓐᓇᖃᐃ ᓯᓚ ᐊᓯᔾᔨᖅᐸᓪᓕᐊᓂᖓ 

ᐅᓕᑉᐸᓪᓕᐊᓂᖓ, ᓯᓚᕐᔪᐊᑉ ᐅᓕᑉᐸᓪᓕᐊᓂᖓ 

ᓱᓕᓗᐊᕋᓱᒋᔪᓐᓃᖅᑕᕗᑦ ᐃᓚᐃᑎᒍᑦ. ᐅᓇ 

ᐊᐱᕆᔪᒪᑐᐃᓐᓇᖅᑕᕋ ᑐᑭᓯᒌᖅᑰᕋᓗᐊᖅᖢᒍᓗ.  

 

(ᑐᓵᔨ) ᐃᓕᓐᓂᖅ ᐃᓅᓯᓕᒫᖅ ᐃᓕᓐᓂᐊᕐᓇᕐᒪᑦ 

ᐅᑯᓇᓂ ᒪᑐᐃᖅᓯᔾᔪᑎᖕᓂ ᒥᓂᔅᑕ ᒪᒃᐱᖅᑐᒐᖅ 4-ᒥ 

ᕿᑭᖅᑖᓘᑉ ᑐᒃᑐᖏᑦ ᖃᐅᔨᓴᖅᑕᐅᖏᓐᓇᖅᑐᒡᒎᖅ 

ᐊᕐᕌᒍᑕᒫᑦ. (ᑐᓵᔨᒃᑰᕈᓐᓃᖅᑐᖅ) ᑖᓐᓇ 

ᑐᑭᓯᒍᒪᓪᓗᐊᑕᖅᓱᒍ, ᑐᑭᓯᖅᑰᕐᓚᒃᑕᕋᓗᐊᕋ 

composition ᓱᓇᐅᖕᒪᖔᑦ, 

ᐅᓂᒃᑳᑦᑎᐊᕈᓐᓇᕋᔭᖅᐸᑦ. ᑖᓐᓇ ᑭᖑᓪᓕᖅᐹᖅ 

ᐊᐱᖅᑯᑎᒃᓴᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ ᐃᒃᓯᕙᐅᑕᖅ. ᐄ, 

ᑖᒻᓇ ᐅᓂᒃᑳᕆᐊᖅᑑᓪᓗᐊᖅᑕᕋ ᑖᒻᓇ ᖃᑉᓗᓈᑐᑦ 

composition survey ᖃᐅᔨᓴᕐᓂᖅ ᑖᒃᑯᐊ ᑐᒃᑐᑦ 

ᖃᑉᓯᑦ ᐸᖕᓂᐅᖕᒪᖔᑕ ᖃᑉᓯᑦ ᐊᕐᓇᓪᓘᖕᒪᖔᑕ 

ᖃᑉᓯᑦ ᓄᕐᕋᐅᖕᒪᖔᑕ ᑖᓐᓇ ᖃᐅᔨᓴᕐᓂᐅᓱᖅᑐᖅ. 

ᐃᒃᓯᕙᐅᑖᖅ, ᐅᐱᕐᖔᒃᑯᑦ ᑖᒃᑯᐊ ᓈᓴᖅᑕᐅᓕᓱᕐᒪᑕ 

ᑖᒃᑯᐊ ᑐᒃᑐᑦ ᐊᕐᓇᓪᓗᐃᑦ ᖃᑉᓯᑦ ᓄᕐᕋᖃᕐᒪᖔᑕ 



ᐅᓪᓗᑐᐃᓐᓇᖅ, ᒫᑦᓯ 12, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐆᒃᑐᕋᐅᑎᒋᓗᒍ ᐃᒻᒪᖃ 100 ᓄᕐᕋᓖᑦ, ᐊᕐᓇᓪᓗᐃᑦ 

100-ᖑᒃᐸᑕ ᐊᒻᒪᑦᑕᐅᖅ ᑖᒃᑯᐊ ᓄᕐᕋᐅᔪᑦ 25-

ᖑᒃᐸᑕ ᑕᐃᒪ ᖃᐅᔨᓐᓇᕋᔭᖅᑐᖅ ᑖᒃᑯᐊ ᑐᒃᑐᑦ 

ᑕᒪᕐᒥᒃᐹᑦ ᓯᖓᐃᓕᓱᕐᒪᑕ ᐅᑭᐊᒃᓵᒥ ᖃᑉᓯᑦ 

ᐆᒪᓂᓱᕐᒪᖔᑕ ᐅᑭᐅᖅ ᐱᐊᓂᒃᑳᖓᑦ 

ᖃᐅᔨᓴᕈᑕᐅᓱᖅᑐᖅ ᖃᑉᓯᑦ ᑐᒃᑐᑦ 

ᐃᓚᕙᓪᓕᐊᖕᒪᖔᑕ ᑖᒃᑯᐊ ᑐᒃᑐᑦ ᓈᓴᐅᑎᖏᓐᓄᑦ. 

ᒪ’ᓇ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐊᑎᖁᑎᓐᓂ, 

ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ ᐃᒃᓯᕙᐅᑕᓖᒃ. ᒥᓂᔅᑕ 

ᑐᓐᖓᓱᒡᓕ ᐃᑲᔪᖅᑎᒋᔭᐃᓪᓗ.  

 

ᑕᓪᕙᓂ ᐸᕐᓇᐅᑖᓂᑦ 182 ᒪᒃᐱᕋᖃᖅᑐᖅ ᑖᓐᓇ 

ᐊᓪᓕᖅᐹᑉ ᖃᑉᓗᓈᑑᖅᓯᒪᔪᖅ climate change 

secretariat ᐅᓇ ᓇᐃᑦᑐᒥᒃ 

ᐅᖃᕋᔅᓴᐅᑎᒋᕚᓪᓕᕈᓐᓇᖅᐸᐅᒃ ᒥᓂᔅᑕᑉ ᖃᓄᖅ 

ᐃᓱᒪᓐᓇᖅᓯᕚᓪᓕᕈᓐᓇᖅᐸᑦ ᑐᑭᓯᕚᓪᓕᕈᒪᓪᓗᒍ. 

ᐃᒃᓯᕙᐅᑖᖅ ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ ᐃᒃᓯᕙᐅᑕᖅ. ᑖᓐᓇ 

ᓯᓚᒧᑦ ᐊᓯᔾᔨᖅᐸᓪᓕᐊᖕᒪᑦ ᑖᓐᓇ ᖃᑉᓗᓈᑎᑐᑦ 

climate change secretariat ᑖᓐᓇ ᑲᒪᒋᑦᑕᕐᒪᒍ. 

ᑖᓐᓇ ᐱᓕᕆᐊᕆᓗᐊᖓ ᑖᒃᑯᐊ ᒐᕙᒪᒃᑯᑦ 

ᐊᕕᒃᑐᖅᑕᐅᓯᒪᔪᑦ ᐱᓕᕆᕕᖏᑦ ᐃᑲᔪᖅᑕᐅᓱᖅᑐᑦ 

ᑕᕝᕙᖓᑦ.  

 

ᐆᒃᑐᕋᐅᑎᒋᓗᒍ ᓄᓇᓕᖕᓂᑦ ᑖᓐᓇ ᕿᖀᓐᓇᓱᖅᑐᖅ 

ᓄᓇᐅᑉ ᐃᓗᐊᖏᓐᓂᒃ ᕿᖀᓐᓇᓱᐃᖅᑑᓕᕐᒪᑕ 

(ᐃᑭᐊᖓ) ᑕᐃᒪ ᖃᐅᔨᓴᕐᓂᒃᑯᑦ 

ᖃᐅᔨᓴᓚᐅᖅᓯᒪᖕᒪᑕ ᓇᓕᐊᑦ ᓄᓇᑦ 

ᓈᒻᒪᓗᐊᖏᓕᕐᒪᖔᑦ ᐃᒡᓗᕐᔪᐊᓕᐅᕆᐊᖅᐸᑕ ᑖᓐᓇ 

ᐊᐅᓱᐃᑦᑐᖅ ᐊᐅᒃᑕᓕᖅᖢᓂ 

ᕿᕿᓕᖅᐸᓪᓕᐊᓕᖅᑕᖅᖢᓂ ᑖᓐᓇ ᓄᓇᐅᑉ ᐊᑖᓂ 

ᐃᒡᓗᕐᔪᐊᑦ ᐅᐊᓂᖅᓴᐅᓱᕐᒪᑕ ᑖᒃᑯᐊᕋᓗᐃᑦ. ᐊᒻᒪ 

ᓇᑭᑦ ᑖᒃᑯᐊ ᐊᕕᒃᑐᖅᑕᐅᓯᒪᔪᑦ ᑮᓇᐅᔭᕐᒥᒃ 

ᑐᒃᓯᕋᖅᑑᓪᓗᐊᕐᒪᖔᑕ ᓱᓇᒥᐊᕐᒧᑦ ᓯᓚ 

ᐊᓯᔾᔨᖅᑎᑉᐸᓪᓕᐊᓂᖓᓄᑦ ᑐᕌᖅᑐᓂᒃ. ᒪ’ᓇ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ ᐃᒃᓯᕙᐅᑕᓖᒃ. ᑖᒻᓇ 

ᑐᓴᖅᖢᒍ ᑐᒃᓯᓐᓇᖅᑰᕆᓪᓗᒍ science-ᑯᑦ 

ᐃᓗᐊᓃᑦᑑᔮᕆᒐᑉᑯ ᐅᕙᖓ.  

 

ᑖᒻᓇ ᐅᖃᐅᓯᕆᕙᕋ ᐅᓇ ᐃᓄᐃᑦ 

ᖃᐅᔨᒪᔭᑐᖃᖏᑦᑕ ᒥᒃᓵᓄᑦ ᑕᓪᕙᓂ 

ᐅᓐᓂᖅᓯᒪᔪᒥᒃᑕᐅᖅ ᑕᐅᑐᖏᓐᓇᒪ. ᐅᓐᓇ 

ᐱᔾᔪᑎᒋᓪᓗᒍ ᐅᖄᓪᓚᐅᑎᒋᕙᕋ 

ᒪᓕᒐᓕᐅᖅᑎᐅᖃᑎᒪ ᓇᐅᔮᑦ ᒥᒃᓵᓄᑦ 

ᐅᖃᐅᓯᕆᔮᑕ ᑕᐃᒻᓇ ᐃᒪᖁᑎᕗᑦ 

ᐃᒻᒪᒃᐸᓪᓕᐊᔫᖏᑎᓪᓗᒍ ᖃᐅᔨᒪᓐᓇᕐᒪᑦ. 

 

ᑕᐃᓐᓇ ᓯᓚ ᐊᓯᓪᔨᑉᐸᓪᓕᐊᔪᖅ ᓇᓗᓇᖏᑦᑐᖅ 

ᖃᐅᔨᒪᔭᐅᓕᖅᑐᖅ ᖃᓐᖑᖅᓯᒪᒻᒪᑦ ᑕᐃᓐᓇ 

ᓄᓇᒃᑯᑦ ᐅᓇ ᓯᓚᕐᔪᐊᖅ, ᓄᓇᕐᔪᐊᖅ 

ᖃᓐᖑᖅᓯᒪᒻᒪᑦ.  

 

ᑕᐃᓐᓇ ᐱᔾᔪᑎᒋᓪᓗᒍ, ᑕᐃᑉᑯᓇᖓᓪᓕ 

ᐃᓐᓇᕆᔭᐅᔪᓂᑦ ᖃᓄᖅ ᐅᖃᐅᓯᐅᓯᒪᒐᓗᐊᕆᐊᒃᓵ 

ᑐᓴᐅᒪᔪᖅ ᓇᓗᓇᖏᑦᑑᒐᓗᐊᖅ ᓲᖃᐃᒻᒪ 

ᐃᑲᔪᖃᑦᑕᕆᐊᖃᕐᒥᒻᒪᑕ ᐃᓐᓇᕆᔭᖅᐳᑦ 

ᒐᕙᒪᕆᔭᑉᑎᓐᓂᒃ. ᓇᐃᑦᑑᒐᓗᐊᕐᒥᒃ ᐅᖃᕈᓐᓇᖅᐸᑦ 

ᖃᓄᐃᑦᑕᒃᓵᓂᒃ ᑕᓴᒻᓇ ᑐᑭᓯᔪᒪᓪᓗᖓ 

ᐊᐱᖅᑯᑎᒋᕙᕋ. ᐃᒃᓯᕙᐅᑕᓖᒃ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ ᐃᒃᓯᕙᐅᑕᖅ. ᐄ, 

ᑖᒃᑯᐊ ᐃᓄᐃᑦ ᖃᐅᔨᒪᔭᑐᖃᖏᑦ ᐊᑐᓱᖅᑕᕗᑦ 

ᒫᓐᓇ ᑕᐃᑲᓂ ᐊᒡᓛᑦ ᐃᒡᓗᓕᖕᒥᑦ ᖃᑉᓗᓈᑐᑦ IQ 

ᖃᐅᔨᒪᔭᑐᖃᕐᓂᒃ ᖃᐅᔨᒪᔪᕐᔪᐊᒥᑦ IQ-ᓕᕆᔨᖃᕋᑦᑕ 

ᑖᒃᑯᐊ ᐃᓄᑐᖃᐃ ᐃᓐᓇᖁᑎᕗᑦ ᐅᖃᐅᓯᖏᑦ 

ᐊᒻᒪᓗ 



ᐅᓪᓗᑐᐃᓐᓇᖅ, ᒫᑦᓯ 12, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

7827 

ᖃᐅᔨᒪᓂᖏᑦᑕ ᑐᓴᕆᐊᓱᖅᑕᕗᑦ ᐊᒻᒪ ᐊᑐᖅᑕᕗᑦ 

ᓱᓇᒥᐊᕐᒥᑦ ᐱᒋᐊᕌᖓᑉᑕ. ᒪ’ᓇ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ ᐃᒃᓯᕙᐅᑕᓖᒃ. 

ᐊᓯᐊᓄᖓᕐᓗᖓᓕ ᐅᕗᖓ 

ᖃᑉᓗᓈᑑᖅᓯᒪᔪᒧᑦᑕᐅᖅ ᒪᒃᐱᕋᖃᖅᑐᖅ 184 

ᐸᕐᓇᐅᑖᓂᑉᑕᐅᖅ. ᐆᒪᔪᓕᕆᔾᔪᑏᑦ ᐊᑖᓂ, ᐃᓗᐊᓂ.  

ᐅᓇ ᐊᑐᐊᒐᒃᓴᖓᑦ ᑎᑭᑕᒃᓴᖏᑦ ᐅᖃᖅᓯᒪᖕᒪᑦ.  

 

ᑖᒃᑯᐊ ᖃᕐᔪᖑᐊᓂᒃ ᐱᖓᓱᔪᑦ ᖁᓪᓖᑦᑑᔪᖅ ᑖᓐᓇ 

ᐊᑐᕆᐊᕈᒪᓪᓗᓂᔾᔪᒃ ᓯᓚᕐᔪᐊᕐᒥᐅᑦ ᖃᓄᖅ 

ᐃᓱᒪᒋᔭᐅᖕᒪᑦ ᑕᐃᑉᓱᒪ ᒥᒃᓵᓄᑦ ᐊᓐᖑᑎᒃᓴᓄᑦ 

ᓄᓇᕐᔪᐊᖅ ᐊᑐᕐᓗᒍ (meet national and 

international obligations). ᑖᓐᓇ ᐅᖃᐅᓯᕆᕙᕋ, 

ᐊᕙᑎᓕᕆᔨᑉᑕ ᐊᐅᓚᑦᓯᓂᖓᑦᑕ ᐃᓗᐊᓂ 

ᖄᖏᐅᒪᓇᓱᒋᓪᓗᒍ ᑖᓐᓇ ᐃᓱᒪᒋᒐᑉᑯ.  

 

ᐅᖃᐅᓯᕆᕙᕋ. ᐱᕚᓪᓕᕆᐊᖃᖅᑰᖅᓯᒪᑎᓪᓗᒍ 

ᐅᓐᓂᖅᓯᒪᔫᒐᓗᐊᖅ. ᐅᕙᖓ ᑭᓯᐊᓂ 

ᖄᖏᐅᒪᓇᓱᒋᓪᓗᒍ. ᐅᖃᐅᓯᕆᕙᕋ ᐅᑯᐊ 

ᐊᓐᖑᑎᒃᓴᑦ ᐱᕙᓪᓛᖅᖢᒍ ᓇᓄᖁᑎᕗᑦ 

ᐃᑭᒡᓕᕙᓪᓕᐊᖏᑦᑐᑦ ᖃᐅᔨᒪᔭᐅᖕᒪᑕ ᐃᓄᖕᓂᑦ. 

ᐃᓄᖁᑎᑉᑎ’ᓂᑦ.  

 

ᑖᒃᑯᐊᓪᓕ ᑐᒃᑐᐃᑦ ᖃᓄᐃᑦᑕᒃᓴᐃᑦ 

ᖃᐅᔨᒪᓐᓇᖏᑦᑑᒐᓗᐃᑦ ᖃᓄᖅ 

ᐅᖃᐅᓯᕆᕚᓪᓕᕈᓐᓇᖅᐳᒍ ᒥᓂᔅᑕ ᑕᓴᒻᓇ 

ᑐᑭᓯᕚᓪᓕᕈᒪᒐᓗᐊᖅᐸᕋ ᐃᒃᓯᕙᐅᑕᓖᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ ᐃᒃᓯᕙᐅᑕᖅ. ᐄ, 

ᐅᓂᒃᑳᕋᔮᒃᑑᓪᓗᐊᖅᑕᕋ ᑖᒃᑯᐊ 

ᑲᓇᑕ ᐃᓗᐊᓃᑦᑐᖅ ᐊᒻᒪ ᑲᓇᑕ ᓯᓚᑖᓃᑦᑐᑦ.  

 

ᐆᒃᑐᕋᐅᑎᒋᓂᐊᖅᐸᕋ ᑖᒃᑯᐊ ᑲᓇᑕ ᐃᓗᐊᓃᑦᑐᑦ 

ᒫᓐᓇᐅᔪᖅ. ᑖᒃᑯᐊ ᒐᕙᒪᖃᕐᕖᑦ ᐊᕕᒃᑐᖅᑕᐅᓯᒪᔪᑦ 

ᐳᕌᕙᓐᓯᔅ ᐱᓕᕆᖃᑎᒋᓱᖅᑕᕗᑦ ᐃᓛᓐᓂᒃᑯᑦ 

ᓱᓇᒥᐊᑦ ᓂᕐᔪᑎᑦ ᐃᑳᖅᑕᕐᒪᑦ.  

 

ᑖᒻᓇ ᓇᓄᖅ ᐆᒃᑐᕋᐅᑎᒋᐊᖅᐸᕋ. ᑖᒃᑯᐊ ᓇᓅᔪᑦ 

ᓇᓄᐃᑦ ᐃᓚᖏᑦ ᒫᓂᑐᐸᒧᑦ ᐃᑳᓱᕐᒪᑕ ᐊᒻᒪ ᑖᒃᑯᐊ 

ᓇᓅᑦ ᓴᓂᑭᓗᐊᑉ ᓴᓂᐊᓃᑦᑐᑦ ᑯᐸᐃᒃᒧᑦ ᐊᒻᒪ 

ᐋᓐᑎᐅᕆᔪᒧᑦ, ᑖᒃᑯᐊ ᐱᓕᕆᖃᑎᒋᓱᖅᑕᕗᑦ ᑖᒃᑯᐊ 

ᒥᐊᓂᕆᑦᓯᐊᕆᐊᖅᖢᒋᑦ ᑖᒃᑯᐊ ᓇᓐᓄᒍᑏᑦ ᐃᓛᒃ, 

ᓇᓅᑉ ᓈᓴᐅᑎᖏᑦ ᒥᒃᖠᓗᐊᓚᖏᒻᒪᑕ 

ᐱᓕᕆᖃᑎᒋᑦᑕᖅᖢᒋᑦ. 

 

ᐊᒻᒪ ᑖᓐᓇ ᓯᓚᕐᔪᐊᑉ ᓯᓚᑖᓂᑦ ᑖᒃᑯᐊ 

ᕿᑭᖅᑖᓗᖕᒥ ᓇᓐᓄᑦ ᐃᓚᖏᑦ ᑲᓛᖦᖠᐅᑉ 

ᓄᓈᓄᑦᑕᐅᖅ ᐃᑳᓱᕐᒪᑕ. ᑖᒃᑯᐊ 

ᐱᓕᕆᖃᑎᒋᓱᖅᑕᕗᑦ. ᐊᒻᒪ ᑖᓐᓇᑦᑕᐅᖅ ᓯᓚᕐᔪᐊᑉ 

ᓯᓚᑖᓃᓱᖅᑐᖅ ᐃᓛᓐᓂᒃᑯᑦ ᑖᒃᑯᐊᑦ ᓂᕐᔪᑎᓄᑦ 

ᓱᓇᒥᐊᕐᒥᑦ ᑲᓇᑕᑉ ᓯᓚᑖᓄᑦ 

ᐊᐅᓪᓛᖁᔨᓱᐃᑦᑑᖕᒪᑕ. ᐅᕝᕙᓘᕝᕙ ᐊᑭᒥᒃᖠ’ᓗᐊᖅ 

ᐃᓛᒃ, ᓂᐅᕕᖁᔨᖏᖦᖢᑎᑦ ᓂᕐᔪᑎᑉᑎᓐᓂᒃ. 

ᑖᒃᑯᐊ ᓇᓄᐃᑦ ᐆᒃᑐᕋᐅᑎᒋᔫᓪᓗᐊᕐᒥᔭᒃᑲᑦᑕᐅᖅ. 

ᑖᒃᑯᐊᑦ ᓇᓄᐃᑦ ᐃᓚᖏᑦ ᐃᓛᒃᑰᖅᓯᒪᔪᑦ ᐃᓚᖏᑦ 

ᑲᓇᑕᒥ ᐊᓂᓂᖅ ᐊᔪᕐᒪᑕ 

ᐊᒥᓲᖏᓗᐊᓱᒋᔭᐅᑉᑕᕐᒪᑕ. ᑖᒃᑯᐊᓗᒃᑖᑦ 

ᐱᓕᕆᖃᑎᒋᓱᖅᑕᕗᑦ ᑖᒃᑯᐊ ᓄᓇᕗᒻᒥᐅᑕᑦ 

ᓂᕐᔪᑎᖏᑦ ᒥᐊᓂᕆᑦᓯᐊᕈᐊᖅᖢᒋᑦ. 

ᐊᒻᒪ ᓄᓇᕗᒻᒥᐅᑕᑦ ᑖᒃᑯᐊ ᒪᖃᐃᑎᑦᑎᔩᑦ 

ᓈᒻᒪᒃᑐᒥᑦ ᐊᐅᓪᓛᑦᓯᐊᕐᓂᐊᕐᒪᑕ ᑖᒃᑯᐊ ᓂᕐᔪᑏᑦ 

ᐱᑕᖅᑑᓪᓗᐊᖅᑕᖏᑦ ᐅᕝᕙᓘᕝᕙ 

ᓂᐅᕕᐊᒃᓴᕆᔫᓪᓗᐊᖅᑕᖏᑦ ᑖᒃᑯᐊ 

ᐊᐅᓪᓛᑦᓯᐊᖏᓐᓇᕐᓂᐊᕐᒪᑕ. ᒪ’ᓚ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ ᐃᒃᓯᕙᐅᑕᓖᒃ. ᖁᔭᓐᓇᒦᒡᓗ 

ᑕᒪᑦᓱᒥᖓ ᑭᐅᒪᑦᑎᐊᕈᓐᓇᕐᒪᑦ ᒥᓂᔅᑕ. 

ᐆᒪᖓᑦᑕᐅᖅ ᐊᐱᕆᔪᒪᑉᓗᖓ. ᑕᐃᑉᓱᒪ 

ᐃᓚᒋᑎᑦᓗᒍ ᐅᑯᐊ ᑮᓇᐅᔭᑦ ᑐᒃᓯᖅᑑᑕᐅᖃᑦᑕᖅᑐᑦ 

ᑕᓪᕙᓂ ᒐᕙᒪᕆᔭᑉᑕ ᐃᓗᐊᓃᑦᑐᑦ $24,000,000 

ᖃᓂᖓᓃᖅᑰᕐᒪᑕ.  

 

ᐃᓱᒪᒋᓪᓗᒍ ᑕᐃᑉᑯᐊ ᐊᕙᑎᑦᑎᓐᓂᒃ ᐊᓐᖑᑎᒃᓴᐃᑦ 

ᓇᓗᓇᐃᖅᑕᐅᓯᒪᔫᔮᓕᕌᖓᑕ ᒥᒃᖠᕙᓪᓕᐊᓂᖏᑦ 

ᐱᓪᔪᑎᒋᔭᐅᓪᓗᑎᒃ ᐅᖃᐅᓯᐅᓕᖅᐸᓪᓕᐊᖃᑦᑕᕐᒪᑕ 

ᑕᐃᑉᑯᑎᒎᓇ ᖃᕆᑕᐅᔭᕋᓛᑉᑯᑦ ᓇᓐᓄᑦ 

ᐱᕙᓪᓛᖅᖢᒋᑦ ᑐᑭᓕᐅᕈᑎᒋᓪᓗᒍ. 

 

ᑕᐃᒻᓇᓕ ᑕᐃ’ᓇᐃᓕᑎᓪᓗᒍ ᑮᓇᐅᔭᒥᒃ 

ᐃᑲᔪᕈᑕᐅᔪᒃᓴᒥᒃ ᑐᑭᓕᐅᕐᓗᒍ ᒐᕙᒪᑐᖃᑉᑎᑦᓂᒃ 

ᐅᖃᐅᓪᔭᐅᓇᔭᕐᓂᖅᐸᑕ ᒐᕙᒪᕆᔭᖁᑦ 

ᑎᐹᑦᒪᒋᔭᐅᔪᖅ, ᑕᒃᑰᒃ ᐅᑯᐊ ᓇᓐᓄᑦ 

ᐃᑭᒡᓕᕙᓪᓗᐊᓕᕐᒪᑕ ᑮᓇᐅᔭᒥᒃ ᐃᑲᔪᕈᑎᒃᓴᒥᒃ 

ᑐᓂᔪᓐᓇᖅᐸᑉᑎᒋᑦ?  

 

ᑐᑭᓕᐅᓯᓐᓇᖅᖢᒍ ᐅᖃᖅᑐᖓ ᑕᐃᑉᓱᒪᐅᑉ ᒥᒃᓵᓄᑦ 

ᐅᕝᕙᓘᓐᓃᑦ ᐅᑯᐊ ᑮᓇᐅᔭᒧᑦᑕᐅᖅ 

ᑐᒃᓯᖅᑐᕐᕕᐅᖃᑦᑕᖅᑐᑦ ᖃᑉᓗᓈᑐᑦ third party-

ᖑᓂᕋᖅᑕᐅᔪᑦ ᐃᑲᔪᕈᓐᓇᖅᑰᕋᔭᕐᒪᑕ 

ᑎᐊ’ᓇᐃᑦᑐᖃᓕᖅᑎᓪᓗᒍ.  

 

ᑕᐃᒻᓇᓕ ᖃᓄᖅ ᖃᐅᔨᒪᓐᓇᖅᐹᓪᓕᕈᒪᓪᓗᒍ 

ᑐᑭᓯᕚᓪᓕᕈᒪᓪᓗᒍ ᐊᐱᖅᑯᑎᒋᕙᕋ. ᐃᒃᓯᕙᐅᑕᓖᒃ 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ ᐃᒃᓯᕙᐅᑕᖅ. ᐄ, 

ᑖᒻᓇ ᐊᐱᖅᑯᑎᒃᓴᑦᑎᐊᕐᔪᐊᖅ. ᑕᐃᒪ ᐅᐊᑦᓯᐊᖅ 

ᐅᒃᑯᐃᕈᑎᖕᓂᒃ ᐅᖃᓚᐅᕋᒪ ᑖᒃᑯᐊ, ᑖᓐᓇ 

ᑮᓇᐅᔭᖅ ᐊᑐᓱᖅᑕᕗᑦ ᐊᓪᕌᒍᑕᒫᑦ $24,000,000 

ᐅᖓᑎᒐᔮᖓᓃᖦᖢᓂ. ᐊᒻᒪ $6,000,000 

ᐊᓪᕌᒍᑕᒫᑦ ᑮᓇᐅᔭᒃᑲᓐᓂᕐᒥᑦ ᑐᒃᓯᕋᖅᖢᑕ 

ᒐᕙᒪᓐᖑᖏᑦᑐᓂᒃ ᐅᕝᕙᓘᕝᕙ ᒐᕙᒪᑐᖃᒃᑯᓐᓂᑦ 

ᑐᓂᔭᐅᓱᕋᑉᑕ. ᑖᓐᓇ ᓈᓴᐅᑎ ᐊᑐᖅᖢᒍ 

$24,000,000 & $6,000,000 ᑖᓐᓇ 25%-ᖑᖕᒪᑦ 

ᓇᑉᐸᐅᑖ, ᓇᑉᐸᖓᑕ ᓇᑉᐸᖓᑦ-ᑲᓐᓂᖅ.  

 

ᑖᓐᓇ ᑮᓇᐅᔭᖅ ᓈᒻᒪᒃᑕᖅᑐᖅ. ᓂᕐᔪᑎᑦ 

ᖃᐅᔨᓴᕆᐊᕌᖓᑕ ᐅᖃᓚᐅᖅᑖ third party-

ᐊᓪᓚᓂᒃ ᒐᕙᒪᑦ ᓯᓚᑖᓂ ᑐᒃᓯᕌᖓᑕ 

ᐊᖏᖅᑕᐅᒐᔪᒃᑐᕐᔫᔪᒍᑦ ᐊᒻᒪ ᑖᓐᓇ $6,000,000 

ᐊᓪᕌᒍᑕᒫᑦ ᑖᓐᓇ ᖃᓂᓈᖅᖢᒍ ᑎᐊ’ᓇ 

ᐊᖏᑎᒋᔪᒥᒃ ᑮᓇᐅᔭᖅᑖᒃᑲᓐᓂᓱᖅᑐᒍᑦ. ᒪ’ᓇ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ ᐃᒃᓯᕙᐅᑕᓖᒃ. ᐅᓇ ᑎᐊᒻᓇ 

ᐊᐱᖅᑯᑎᒋᕙᓪᓛᖅᐸᕋ ᑕᐃᑲᓂ ᐊᖏᓪᕋᒪ 

ᖃᓂᖓᓂᒃ ᑕᐃᑉᑯᐊ ᐊᕙᑎᓕᕆᔨᖁᑎᒋᔭᑉᑕ 

ᐃᒪᕐᒥᐅᑕᑦ ᑲᒪᒋᓪᓗᐊᖏᑕᐃᑦ ᓇᓗᓇᖏᑦᑑᒐᓗᐃᑦ 

ᑭᓯᐊᓂ ᐊᕙᑎᑉᑎᓐᓃᖃᑕᐅᖕᒪᑕ ᐅᑯᐊ 

ᐃᒪᕐᒥᐅᑕᐃᑦ. 

 

ᐅᖃᐅᓯᕆᓪᓗᒍ, ᑕᐃᑉᑯᐊ ᐊᕐᕖᑦ ᑐᖁᕋᖅᐸᓪᓕᐊᔪᑦ 

ᑖᕙᓂ ᓄᓇᑉᑕ ᖃᓂᖓᓂ. ᐊᐱᖅᑯᑎᒋᕙᓪᓛᖅᐸᕋ 

ᑕᐃᑉᓱᒪ ᒥᒃᓵᓄᑦ ᖃᓄᖅᑑᕈᑎᒃᓴᕚᓪᓕᕐᒥᒃ 

ᑕᐅᑐᖕᓇᖅᑐᖃᕋᔭᖅᑰᕆᒐᓗᐊᖅᖢᒍ ᑕᐃᑉᓱᒪ 

ᐃᓗᐊᒍᑦ. ᐃᒃᓯᕙᐅᑕᓕᒃ 

ᑐᑭᓯᕚᓪᓕᕈᒪᓪᓗᖓ ᐊᐱᖅᑯᑎᒋᕙᕋ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ ᐃᒃᓯᕙᐅᑕᖅ. ᐄ, 

ᑖᒃᑯᐊ ᓂᕐᔪᑏᑦ ᐃᒫᓃᑦᑐᑦ ᐃᖃᓗᐃᑦ, ᕿᓇᓗᒐᐃᑦ, 

ᓇᑦᓰᑦ, ᐊᕐᕖᑦ ᑖᒃᑯᐊᓗᒃᑖᑦ, ᐃᒪᕐᒥᐅᑕᓕᕆᔨᒃᑯᓐᓄᑦ 

ᒐᕙᒪᑐᖃᒃᑲᓐᓂ ᑲᒪᒋᔭᐅᖕᒪᑕ.  

 

ᑭᕼᐃᐊᓂ ᐱᓕᕆᖃᑎᒋᕼᐅᐊᖅᑕᕗᑦ ᑖᒃᑯᐊ 

ᐃᒪᕐᒥᐅᑕᓕᕆᔨᒃᑯᑦ ᓄᓇᓖᑦ ᐊᒥᕼᐆᓗᐊᓐᖏᑦᑐᓂᑦ 

ᐱᓕᕆᔨᖁᑎᖃᖏᒻᒪᑕᐃᓛᒃ 

ᐊᒥᕼᐆᓐᖏᑦᑐᓐᓈᖑ’ᒪᑕ ᑖᒃᑯᐊ ᐃᒪᕐᒥᐅᑕᓕᕆᔩᑦ 

ᓄᓇᕘᑉ ᐃᓗᐊᓂ. 

 

ᐱᓕᕆᖃᑎᒋᕼᐅᖅᑕᕗᒃ ᑖᒃᑯᐊ ᐃᑲᔪᖅᖢᒋᓪᓗ 

ᐃᒪᕐᒥᐅᑕᓄᑦ, ᑭᕼᐃᐊᓂ ᑖᒃᑯᐊ ᑲᒪᒋᓐᖏᑕᕗᑦ 

ᐃᒪᕐᒥᐅᑕᓕᕆᔨᒃᑯᑦ ᒐᕙᒪᑐᖃᒃᑯᑦ ᑲᒪᒋᕼᐅᖅᒪᒋᑦ 

ᑖᒃᑯᐊ ᐃᒪᕐᒥᐅᑕᑦ ᓂᕐᔪᑏᓐ. ᒪ’ᓇ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑭᖑᓪᓕᖅ 

ᐊᑎᖓ, ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᐅᓐᓄᓴᒃ ᒥᓂᔅᑕ ᐱᓕᕆᔨᑎᓪᓗ. ᒪᕐᕉᖕᓂᒃ 

ᐊᐱᖅᑯᑎᒃᓴᖄᕐᔪᒃᖢᖓ ᐃᓚᖓᑦ ᐅᖃᐅᓯᖃᖅᑐᖅ 

ᑕᒪᒃᑯᐊ ᐃᓐᓄᒃᑕᐅᓯᒪᓐᖏᑦᑐᑦ ᖃᒪᓂᑦᑐᐊᕐᒥ 

ᐅᖃᐅᓯᕆᖅᑲᐅᒐᕕᐅᒃ ᐃᓐᓄᒃᓯᒪᖏᒻᒪᑦ. 

ᐅᑭᐊᒃᓴᒥᓂᑦ ᐃᓚᖓᑦ ᑖᓐᓇ ᐃᖅᑲᓇᐃᔮᖅ 

ᑐᓴᖅᑎᑎᒍᑦ ᒪᓂᒪᑎᑕᐅᓚᐅᖅᐹ ᒫᓐᓇᓵᒃᑯᑦ? 

ᖃᓄᐃᓕᖓᕙ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐊᒥᓱᒐᓚᐅᖕᒪᑕ ᐃᖅᑲᓇᐃᔮᑦ 

ᐃᖅᑲᓇᐃᔭᖅᑐᓕᕆᔨᒃᑯᑎᒍᑦ 

ᒪᓂᒪᑎᑕᐅᔭᕆᐊᖃᖅᑐᑦ ᑖᒃᑯᐊ 

ᐃᓐᓄᒃᑕᐅᑎᓐᓇᓱᖕᓂᐊᖅᑕᕗᑦ ᕿᓚᒥᐅᔾᔫᒥᔪᒃᑯᑦ. 

ᖁᔭᓐᓇᒦᖅᓯᒪᕗᒍᑦ ᒪᕐᕉᖕᓂᒃ ᐆᒪᔪᓕᕆᔨᖃᕐᒪᑕ 

ᖃᒪᓂᑦᑐᐊᕐᒥ. ᓱᓕ ᐱᔨᑦᑎᖃᑦᑕᖅᐳᑦ ᑖᒃᑯᐊ 

ᐆᒪᔪᓕᕆᔩᑦ ᑕᐃᑲᓃᓐᓂᖏᓐᓄᑦ, ᑭᓯᐊᓂ 

ᐃᓐᓄᒃᑕᐅᔪᓐᓇᖅᐸᑦ ᐃᓐᓄᑲᐅᑎᒋᓇᓱᓛᖅᑕᕗᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ:ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᔭᓐᓇᒦᒃ ᑭᐅᔾᔪᑎᖕᓄᑦ ᒥᓂᔅᑕ. ᑭᓱᒥᒃ 

ᑐᓗᖅᓯᒪᐅᑎᖃᕐᓂᐊᖅᐹ 

ᐃᖅᑲᓇᐃᔭᖅᑎᑖᕋᓱᖕᓂᐊᕈᑎᒃ 

ᐃᓐᓄᒃᑕᐅᓯᒪᓐᖏᑦᑐᒥᒃ ᖃᒪᓂᑦᑐᐊᖅ, ᐅᐊᑦᑎᐊᖅ 

ᐅᖃᖅᑲᐅᒐᕕᑦ ᐃᒡᓗᒃᓴᑭᓐᓂᕉᖅ ᐱᔾᔪᑕᐅᖕᒪᑦ. 

ᑭᓱᒧᑦᑕᐅᑭᐊᖅ ᑐᓗᖅᓯᒪᐅᑎᖃᕋᔭᖅᐸ 

ᐃᖅᑲᓇᐃᔭᖅᑎᑖᓐᖏᓐᓇᖅᐸᑕ ᖃᒪᓂᑦᑐᐊᕐᒥ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᑐᓂᔭᐅᕋᑖᕋᒪ ᐅᑕᖅᑭᔪᒍᑦ ᑖᔅᓱᒧᖓ 

ᐆᒪᔪᕐᓂᐊᖅᑎᒧᑦ ᖃᒪᓂᑦᑐᐊᕐᒥ ᐃᒡᓗᒥᒃ 

ᐅᑕᖅᑭᔪᖅ. ᑕᐃᒪ ᐃᒡᓗᑖᕈᑎᒃ ᐃᒡᓗᓯᐊᕈᑦᑕ 

ᓴᖅᑭᔮᖅᑐᑦ ᐅᔾᔨᕆᒐᑦᑎᒍ ᓴᖅᑭᔮᖅᑎᑦᑎᔭᕌᖓᑦᑕ 

ᐃᖅᑲᓇᐃᔮᓂᒃ, ᐱᔭᕆᑐᓂᖅᓴᓂᒃ ᐃᒪᓐᓇ 

ᖃᐅᔨᒪᓂᖃᕆᐊᓖᑦ ᐃᓕᓐᓂᐊᖅᓯᒪᒃᑲᓐᓂᕆᐊᓖᑦ 

ᐃᒪᓐᓇ ᐃᒡᓗᖃᖅᑎᑦᑎᓂᖅ ᐊᔪᕐᓇᑲᓴᖃᑦᑕᕐᒪᑦ 

ᐃᖅᑲᓇᐃᔭᖅᑎᑦᑎᔭᕆᐊᒃᓴᖅ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᖁᔭᓐᓇᒦᒡᓗ ᒥᓂᔅᑐ 

ᑭᐅᔾᔪᑎᖕᓄᑦ. ᑲᔪᓯᓗᖓ ᐊᓯᐊᓅᕐᒥᓗᖓ. ᐸᕗᓕ 

ᖃᒪᓂᕐᔪᐊᖅ ᑐᒃᑐᖏᓐᓄᑦ. ᐱᓕᕆᕝᕕᒃᓯ 

ᑲᑎᖃᑎᖃᖃᑦᑕᖅᐹᑦ ᒐᕙᒪᖃᕐᕕᐅᔪᓂᒃ 

ᐊᒥᓲᓂᖏᓐᓄᑦ ᑐᒃᑐᐃᑦ ᐊᖏᖃᑎᒌᒍᑎᓂᒃ 

ᐃᓕᓯᓯᒪᔭᑦ. ᑖᒃᑯᐊ ᒐᕙᒪᖃᕐᕕᓕᒫᑦ 

ᖃᔅᓰᓐᓇᕈᕆᐊᖅᑕᐃᓕᑎᑦᑎᓂᕐᒧᑦ ᑐᒃᑐᖏᓐᓂᒃ? 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᑐᒃᑐᕗᑦ ᑖᒃᑯᐊ ᒐᕙᒪᖃᕐᕕᖏᑦ 

ᖃᒪᓂᕐᔪᐊᖅ ᐊᒻᒪᓗ ᐸᕗᓕᑐᐊᖑᖏᑦᑐᖅ 

ᐱᓕᕆᖃᑎᖃᖃᑦᑕᖅᑐᑦ ᐊᐅᓚᑦᑎᖃᑎᒌᑦ 

ᑕᒪᒃᑯᓄᖓ ᐊᕕᒃᑐᖅᓯᒪᔪᓂᒃ ᐊᓯᑦᑎᓐᓂ. ᐸᕗᓕ 

ᖃᒪᓂᕐᔪᐊᖅ ᑐᒃᑐᖏᑦ ᑲᒪᔨᓂᒃ ᑲᑎᒪᔨᖃᕐᒪᑦ. 

ᖃᐅᔨᓇᓱᒡᕕᖃᖅᑐᑦ ᐱᓕᕆᖃᑎᒌᑦ ᑖᒃᑯᐊ 

ᒐᕙᒪᖃᕐᕕᐅᓲᓄᑦ ᑕᐃᒫᒃ ᐃᑳᖅᑕᐅᖃᑦᑕᖅᑐᓃᑦᑐᑦ 

ᑐᕌᒐᕆᒐᑦᑎᒍᑦ ᑲᒪᒋᔪᓐᓇᖅᑕᕗᑦ ᑐᒃᑐᐃᑦ ᑭᖑᕚᕗᑦ 

ᑐᒃᑐᖃᕐᓂᐊᕐᒪᑕ. ᑕᐃᒃᑯᐊ ᐊᕕᒃᑐᖅᓯᒪᔪᑦ 

ᒐᕙᒪᖃᕐᕕᐅᔪᑦ ᑕᐃᒪᐃᓕᐅᕐᒥᔪᑦ. ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᒪᓕ ᖃᓄᐃᑦᑐᓂᒃ ᐸᕐᓇᐅᑎᖃᖅᐱᓯ ᑖᒃᑯᐊ 

ᖃᔅᓯᓐᓇᕈᕆᐊᕐᓂᖏᑦ ᐅᖃᖃᑎᒋᖃᑦᑕᖅᑕᕋᓗᐊᑦ, 

ᐊᓯᖏᓐᓂᒃ ᐸᕐᓇᐅᑎᖃᖅᐱᓯ ᑲᔪᓰᓪᓇᔾᔮᖏᒻᒪᑦ 

ᖃᔅᓰᓐᓇᕈᕆᐊᕆᓂᖅ ᑭᖑᕚᒃᓴᑦᑎᓐᓄᑦ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑖ.ᖅ ᑐᒃᑐᐃᑦ 

ᐊᐅᓚᑕᐅᖃᑦᑕᖅᑐᑦ ᑐᒃᑐᒃᑲᓃᑦ ᐊᓯᖏᑎᑐᑦ 

ᐊᒥᓲᓂᖏᑦ ᓄᓇᕗᒻᒧᑦ ᑐᒃᑐᑦᑐᓐᓇᖅᑕᖃᑦᑕᖅᑐᖅ 

ᐃᓱᓕᑕᖅᑐᓂᒃ ᐱᑕᖃᕆᐊᖃᖅᑐᕆᒐᑦᑎᒍᑦ 

ᒫᓐᓇᐅᔪᖅ ᐅᒃᐱᕆᔭᒃᑯᑦ ᒪᕐᕉᒃ ᐱᖓᓱᓪᓗ 

ᐃᓱᓕᑦᑕᖅᑐᑦ ᕿᑭᖅᑖᓗᖕᒥ, ᓴᓪᓕᐅᓪᓗ 

ᕿᑭᖅᑕᖓᓂ ᐊᒻᒪᓗ ᑖᓪᕕᓐ ᔫᓐᓂᐊᓗ 

ᐃᓱᓕᑦᑕᖅᑐᑦ ᕿᓐᖓᐅᑦ ᑐᒃᑐᖏᑦ 

ᐃᓱᓕᑦᑕᕆᓪᓗᑎᒃ ᐱᔭᕆᖃᑦᑕᖅᑕᖏᑦ. ᓲᕐᓗ 

ᓇᓕᐊᖕᓂᑐᐃᓐᓇᖅ ᑐᒃᑐᓂᒃ.  

 

ᑖᓐᓇ ᐱᓗᐊᖅᑐᖅ ᓄᓇᑦᑎᐊᕐᒥ ᑐᒃᑐᖏᑦ 

ᐊᖑᓇᓱᒋᐊᖃᖅᑕᐅᖏᒻᒪᕆᖕᒪᑕ ᓴᐳᒻᒥᓇᓱᒡᓗᒋᑦ 

ᑐᒃᑐᖏᑦ, ᐃᒪᐃᑦᑐᖅ ᐅᕙᒍᓪᓗ ᐅᕝᕙᓘᓐᓃᑦ 

ᒐᕙᒪᖃᕐᕕᐅᔪᓄᑦ ᐊᓯᖏᓐᓄᑦ ᑖᒃᑯᓂᖓᑦᑕᐊᓐᓇᖅ 

ᑐᒃᑐᓕᖕᓄᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑖᓐᓇ ᐊᑕᐅᓯᑐᐊᖑᓕᖅᑐᖅ ᐊᐱᖅᑯᑎᒃᓴᕋ. ᑕᐃᒪᓕ 

ᓄᓇᕘᑉ ᒐᕙᒪᒃᑯᖏᑦ ᓴᖅᑮᔭᕆᐊᖃᓕᕌᖓᑕ 

ᑭᒡᓕᖓᓂᒃ ᐃᓱᓕᑦᑕᕆᐊᖃᓐᖏᑦᑐᒥᒃ 

ᐊᖑᓇᓱᒃᑕᐅᔪᒃᓴᑦ ᑰᑕᖓᓂᒃ ᓇᓪᓕᐊᖕᓄᑐᐃᓐᓇᖅ 

ᑐᒃᑐᑦ ᑲᑎᖓᔪᑦ. ᐊᒻᒪᓗ ᑖᒃᑯᐊ ᑐᒃᑐᖁᑎᖏᑦ 

ᓴᓂᕌᓃᑦᑐᒧᑦ ᒐᕙᒪᖃᕐᕕᐅᑉ ᓄᓇᖃᕐᕕᖏᓐᓄᑦ. 

ᑕᐃᒪᓕ ᑖᓐᓇ ᒐᕙᒪᐅᑉ ᖃᓂᓛᖑᔫᑉ 

ᐋᖅᑭᒃᑲᔭᖅᐸᐅᒃ ᑖᓐᓇ ᑭᒡᓕᓯᓂᐊᕆᔭᒃᓴᐅᔪᖅ 

ᐃᓂᖏᓐᓄᑦ? ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᑖᓐᓇ ᑕᒪᐃᓐᓇ 

ᐊᔪᕐᓇᖅᑐᑯᓘᓐᖏᑦᑐᖅ ᐱᔭᕆᐊᑐᓂᖅᓴᐅᖕᒪᑦ. 

ᑕᐃᒪᓕ ᐃᒪᓐᓇ ᐃᓕᖅᑯᓯᖃᕈᓐᓇᖅᑐᖅ 

ᑕᑯᒃᓴᕈᑐᐃᓐᓇᕆᐊᓕᒡᓘᓐᓃᑦ ᑕᐃᒪᓕ 

ᑭᒡᓕᓯᓂᐊᕆᔪᖃᕈᓂ ᑐᒃᑐᑕᒃᓴᑦ ᐃᓱᖓᓂᒃ 

ᑖᔅᓱᒧᖓ ᑐᒃᑐᖁᑎᖏᑕ ᐃᓚᖏᓐᓄᑦ, ᑖᓐᓇᓗ 

ᐊᑕᐅᓯᓐᖏᑦᑐᒧᑦ ᒐᕙᒪᒧᑦ ᑲᒪᒋᔭᐅᒍᓂ, ᑕᐃᒪᓕ 

ᑖᓐᓇ ᑭᒡᓕᓯᓂᐊᕆᔭᖅ ᐃᓱᖃᕐᕕᖓ 

ᐊᕕᒃᑕᐅᒐᔭᖅᑐᖅ ᒪᓕᒡᓗᒋᑦ ᑕᐃᒪᓐᖓᑦ 

ᐊᑐᖅᓯᒪᓂᖃᕐᓂᐊᑕ ᑭᒡᓕᖏᓐᓄᑦ. 

 

ᑕᐃᒪ ᑖᓐᓇ ᐋᖅᑭᒐᒃᓴᐅᕗᖅ 50-50 ᐊᕕᒃᑕᐅᓗᓂ 

ᐅᕝᕙᓗ 70-30 



ᐅᓪᓗᑐᐃᓐᓇᖅ, ᒫᑦᓯ 12, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑖᓐᓇ ᒪᓕᒃᑲᔭᖅᑐᖅ ᓄᓇᖃᖅᑳᖅᓯᒪᔪᑦ 

ᐊᖑᓇᓱᒍᑎᖏᓐᓂᒃ ᑖᒃᑯᓄᖓ ᑐᒃᑐᒋᔭᐅᔪᓄᑦ 

ᐊᒻᒪᓗ ᐊᕕᒃᓯᒪᓂᖃᕐᓂᐊᒍᑦ ᐅᓂᒃᑳᕆᔭᖏᓐᓄᑦ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᑭᖑᓪᓕᖅ 

ᐊᑎᖁᑎᒐ, ᒥᔅᑕ ᖃᒪᓂᖅ. 

 

ᖃᒪᓂᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᒥᑦᑎᒪᑕᓕᒃ 

ᓇᓗᓇᐃᖅᑕᐅᖅᑲᐅᖕᒥᖕᒪᑦ ᑕᐃᒪ, 

ᐃᖅᑲᓇᐃᔭᖅᑎᒃᓴᒥᒃ ᐃᓐᓄᒋᐊᖃᕐᓂᖓᓂᒃ ᑕᐃᒃᑯᐊ 

ᒥᑦᑎᒪᑕᓕᖕᒥᑦᑑᑦ ᓄᓇᕘᑉ ᒐᕙᒪᒃᑯᖏᓐᓄᑦ 

ᐊᖏᕐᕋᕆᔭᐅᔪᑦ ᐃᓄᖃᐅᓐᖏᒻᒪᑕ ᐃᓚᖏᑦ. 

ᑕᐃᓐᓇ ᐃᖅᑲᓇᐃᔮᒃᓴᖅ ᖃᖓᑦᑎᐊᖃᐃ 

ᒪᑐᐃᖅᑕᐅᓂᐊᖅᐹ? ᐃᒡᓗᑭᒃᓴᖏᓐᓂᕗᑦ 

ᐱᔾᔪᑎᒋᓪᓗᒍ. ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ ᐃᒃᓯᕙᐅᑖᖅ. ᐄ, 

ᑖᓐᓇ ᒥᑦᓯᒪᑕᓕᖕᒥ ᑖᓐᓇᓕ ᖃᑉᓗᓈᑐᑦ Regional 

Manager ᑕᐃᑲᓃᒻᒪᑦ. ᒫᓐᓇ ᐊᐱᖅᕼᐅᕐᓂᐅᑉ 

ᑖᒃᑯᐊ ᐆᒃᑐᓚᐅᖅᑐᑦ ᕼᐊᓇᔭᒃᕼᐊᒧᑦ 

ᐊᐱᖅᕼᐅᖅᑕᐅᓕᖅᑐᑦ. ᒪ’ᓇ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᒪᓂᖅ.  

 

ᖃᒪᓂᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒪ 

ᑐᒃᑐᑦᑕᐃᓕᓕᓲᖑᒐᑦᑕ ᑐᒃᑐᐃᑦ 

ᐅᓄᓐᖏᓗᐊᕐᓂᕋᖅᑕᐅᓕᕌᖓᑕ, ᓄᓇᕗᑦ 

ᒐᕙᒪᒃᑯᖏᑦ ᐃᓱᒪᒃᓴᖅᓯᐅᕈᓐᓇᕆᕚᑦ ᐊᒪᕈᐃᑦ 

ᐅᓄᕈᓐᓃᖅᑎᑕᐅᔾᔫᒥᒋᐊᕐᓗᑎᒃ?  

 

ᑕᒫᓂ ᐊᒪᕈᖃᖅᐸᑦ ᓂᕿᖃᕐᒥᖕᒪᑕ ᑐᒃᑐᓂᒃ, ᐊᒻᒪ 

ᖃᕐᕖᑦ ᓂᕿᖃᖅᑐᒃᓴᐅᒋᓪᓗᑎᒃ. ᑐᒃᑐᓂᒃᑕᐅᖅ 

ᑕᐅᕙᓂ ᑭᕙᓪᓕᕐᒥ ᑕᒫᓂ 

ᐱᑕᖃᒐᓛᒃᑐᒃᓴᐅᔫᒐᓗᐊᖅ 

ᐱᑕᖃᖏᑦᑎᐊᒻᒪᕆᖏᒃᑯᓂ. 

ᑕᒪᒃᑯᐊ ᐃᓱᒪᒃᓴᖅᓯᐅᕈᑎᒋᖃᑦᑕᕆᕕᓯᐅᒃ ᑐᒃᑐᐃᑦ 

ᐅᓄᖅᓯᕚᓪᓕᕈᓐᓇᖁᓪᓗᒌᑦ? ᓂᕐᔪᑎᑦ ᓂᕿᖃᕐᒥᔪᑦ 

ᑐᒃᑐᓂᒃ ᓄᖑᑎᖅᑕᐅᔾᔫᒥᔭᕆᐊᖅᓴᖏᓐᓂᒃ. 

ᖁᔭᓐᓇᒦᒃ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ : ᒪ’ᓇ ᐃᒃᓯᕙᐅᑖᖅ. ᐄ, 

ᑖᒃᑯᐊ ᑖᓐᓇ ᒪᓕᒐᓕᐅᖅᑎ ᐊᐅᓚᔨᓐᓂᖅᐸᑦ 

ᐊᕐᕌᓂ ᓄᓇᕘᑉ ᐃᓗᐊᓂ ᑖᒃᑯᐊ ᐊᒪᕈᐃ 

ᖃᐅᔨᕼᐊᕐᓂᒃᑯᑦ ᑖᒃᑯᐊ ᐊᒪᕈᖅᑕᖅᑐᑦ 

ᓄᓇᕗᒻᒥᐅᑕᑦ $300 ᑖᖅᑕᓕ’ᒪᑕ ᑖᓐᓇ ᐊᒪᕈᖅ 

ᓂᐊᖁᐊ ᐊᒡᔭᖅᑕᐅᒃᐸᑦ ᐆᒪᔪᓕᕆᔨᒃᑯᓐᓄᑦ. 

 

ᑖᓐᓇ ᐃᑲᔪᕐᓂᓗ’ᒫᖅᖢᓂ ᑖᒃᑯᐊ ᐊᒪᕈᐃᑦ 

ᐱᑕᖅᑕᐅᑦᑕᖅᑐᑦ ᐊᒥᕼᐅᓐᖑᓐᓂᐊᕐᒪᑕ ᖃᐅᔨᒪᒐᑉᑕ 

ᑖᒃᑯᐊ ᐊᒪᕈᐃᑦ ᑐᒃᑐᓂᒃ ᓂᕆᕼᐅᕐᒪᑕ, ᑭᕼᐃᐊᓂ 

ᕿᑭᑖᓗᖕᒥ ᑕᒡᕙᓂ ᐊᒪᕈᖃᓗᐊᓐᖏᓕᖅᑰᖅᑐᑦ 

ᑐᒃᑐᖃᓗᐊᓐᖏᒻᒪᑦ, ᐃᓛᒃ ᑐᒃᑐᖏᑦ ᐊᒥᕼᐆᓂᖏᑦ 

ᑲᑕᒃᕼᐃᒪᖕᒪᑕ ᒫᓐᓇ. ᑖᒃᑯᐊᑕᐅᖅ ᐊᒪᕈᐃᑦ 

ᓈᕼᐊᐅᑎᖏᑦ ᕿᑭᖅᑖᓗᖕᒥ 

ᑲᑕᒃᕼᐃᒪᓕᖅᑐᖑᖅᑰᑐᖅᑕᐅᖅ. ᒪ’ᓇ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᖃᒪᓂᖅ.  

 

ᖃᒪᓂᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᑭᖑᓪᓕᖅᐹᒥᒃ. 

ᑕᐃᒪ ᓇᓄᕋᐃᑦ ᐅᑎᖅᑎᑕᐅᓂᐊᓕᕐᒪᑕ ᓄᓇᕘᒧᑦ, 

ᓂᐅᕕᖅᑕᐅᔪᓐᓇᖏᓐᓂᖏᑦ ᐱᔾᔪᑎᒋᓪᓗᒋᑦ 

ᓄᓇᕐᔪᐊᕐᒥ ᓇᓐᓄᖕᓂᖅ ᐊᒥᖏᓐᓂᒃ 

ᐱᔪᒪᓗᐊᓐᖏᑦᑐᑦ ᐱᔾᔪᑎᒋᓪᓗᒋᑦ.  

 

ᐃᓱᒪᖅᓱᓕᕈᓐᓇᖏᑦᑐᒎᒐᓗᐊᖃᐃ ᓄᓇᕗᕐᒥᐅᑎᒍᑦ 

ᓇᓐᓄᒐᓱᖕᓂᕐᒧᑦ ᐱᔪᒪᔭᐅᔪᓐᓃᕐᒪᑕ ᓇᓄᕋᖏᑦ 

ᓄᓇᕐᔪᐊᕐᒥ, ᓂᕿᒋᖃᑦᑕᕐᓂᐊᕋᑦᑎᒍᑦ ᓇᓄᐃᑦ 

ᓂᕿᖏᑦ. ᐃᓱᒪᒃᓴᖅᓯᐅᕈᑎᒋᔪᓐᓇᖅᐱᓯᐅᒃ 

ᐅᕝᕙᓘᓐᓃᑦ ᓄᓇᕐᔪᐊᕐᒥᐅᑦ ᐅᓗᕆᐊᒋᕕᓯᐅᒃ 

ᑕᐃᒪᓐᓇ ᐋᖅᑭᒃᓯᓇᓱᓪᓚᕆᒋᐊᒃᓴᖅ? ᖁᔭᓐᓇᒦᒃ 

ᐃᒃᓯᕙᐅᑖᖅ. 

 



ᐅᓪᓗᑐᐃᓐᓇᖅ, ᒫᑦᓯ 12, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ ᐃᒃᓯᕙᐅᑖᖅ. 

ᒫᓐᓇᐅᔪᖅ ᑖᒃᑯᐊ ᓇᓅᑉ ᒥᒃᕼᐋᓄᑦ ᐃᓛᒃ, 

ᐃᕼᐅᒪᖅᕼᐊᖅᕼᐃᐅᖅᕼᐃᒪᖏᑦᑐᒍᑦ ᑖᒃᑯᐊ 

ᓇᓐᓄᒍᑏᑦ ᐊᑐᐃᓐᓇᕐᓂᐊᑦ ᑖᒃᑯᐊ ᓈᕼᐊᐅᑎᖏᑦ 

ᐊᑐᖅᑕᕐᓗᑎᒍᑦ.  

 

ᐃᕼᐅᒪᐃᓐᓇᖅ ᓇᓐᓄᒃᑑᓪᓗᐊᓕᕋᔭᕐᓂᕈᑉᑕ 

ᐃᕼᐅᒪᔪᒍᑦ ᐊᒥᕼᐆᓗᐊᓂᖅ ᓄᓇᕗᒻᒥᐅᑦ 

ᓇᓄᒐᔭᓐᓇᓪᓕᐊᑦ. ᐊᒻᒪᓗ ᑖᒃᑯᐊ 

ᒥᐊᓂᕆᑉᓯᐊᓐᖏᒃᑯᑦᑎᒍᑦ ᑖᒃᑯᐊ 

ᑲᒪᒋ’ᓯᐊᓐᖏᖦᖢᒋᑦ ᑖᒃᑯᐊ ᓇᓄᖁᑎᕗᑦ, ᑖᒃᑯᐊ 

ᒐᕙᒪᑐᖃᒃᑯᑦ ᑎᒍᕼᐃᔫᓪᓗᐊᕐᒪᑕ ᑖᒃᑯᐊ 

ᐊᔪᓐᖏᒍᑎᑉᑎᓐᓂᒃ ᑖᒃᑯᐊ 

ᒥᐊᓂᕆᑉᑎᐊᖏᒃᑯᑉᑎᒍᑦ ᓇᓄᑦ.  

 

ᒐᕙᒪᑐᖃᒃᑯᑦ ᑎᒍᕼᐃᓗᑎᒃ 

ᒥᐊᓂᕆᓂᖅᕼᐊᐅᔾᔫᓪᓗᐊᕐᒪᒋᑦ. ᑖᓐᓇ 

ᐃᕼᐅᒪᒃᕼᐊᖅᕼᐃᐅᖅᕼᐃᒪᖏᑦᑐᒍᑦ ᑖᒃᑯᐊ 

ᒫᓐᓇᐅᔪᖅ ᓇᓐᓄᒍᑏᑦ, ᐃᕼᐅᖃᕐᓗᑎᒃ ᐃᓛᒃ 

ᓈᕼᐊᐅᑎᖃᕐᓗᑎᒃ ᕼᐅᓕ ᐊᑐᖅᑕᐅᓂᐊᑦ. 

ᑭᕼᐃᐊᓂ ᑖᒃᑯᐊ ᓇᓄᑦ ᐊᒥᕼᐆᓂᖏᑦ 

ᖃᐅᔨᕼᐃ’ᓇᕼᐅᐊᕋᑉᑎᒍᑦ ᑖᒃᑯᐊ ᓇᓄᐃᑦ 

ᐊᒥᕼᐅᓐᖑᖅᐸᓪᓕᐊᒃᐸᑕ ᑖᒃᑯᐊ ᓇᓐᓄᒍᑎᑦ 

ᐊᒥᕼᐅᓐᖑᖅᐸᓪᓕᐊᕙᒃᖢᑎᒃ. ᒥᒃᖠᕙᓪᓕᐊᒃᐸᑕ 

ᑖᒃᑯᐊ ᓇᓅᑎᕗᑦ ᓇᓐᓄᒍᑎᑦ 

ᒥᒃᖠᕙᓪᓕᐊᕋᐅᔭᖅᑐᑦᑕᐅᑦ ᑖᒃᑯᐊ.  

 

ᕼᐃᓚᕐᔪᐊᕐᒥᓗᒃᑖᖅ ᐅᖃᖅᑑᓪᓗᐊᖅᑐᖓ 

ᕼᐃᓚᕐᔪᐊᕐᒥᓗᒃᑖᖅ ᑲᓇᑕᒥ ᑖᒃᑯᐊ ᓇᓅᑎᕗᑦ 

ᒥᐊᓂᕆᑦᓯᐊᖅᑕᕗᑦ. ᐱᐅᓂᖅᐹᓂᒃ ᐊᑐᖅᑐᒍᑦ 

ᑖᒃᑯᐊ ᓇᓅᑉ ᒥᒃᕼᐋᓄᑦ ᒥᐊᓂᕆᑦᓯᐊᕋᑉᑎᒍᑦ 

ᓈᕼᐊᐅᑎᖏᑦ ᑲᑕᓗᐊᓚᖏ’ᒪᑕ. ᒪ’ᓇ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᓱᓕ 

ᐅᕙᓃᑦᑐᒍᑦ ᑎᒥᐅᑉ ᐊᐅᓚᑕᖏᑦ, ᑲᑎᓕᒫᖅᖢᒋᑦ 

ᐊᐅᓚᔾᔪᑎᑦ ᒪᑭᒪᐅᑏᓪᓗ ᓂᕈᐊᖅᑕᐅᔪᒃᓴᑦ 

$5,880,000 ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᐅᕗᖓ 

ᒪᒃᐱᒐᕐᒨᕐᓗᑕ I-5. ᑕᑯᒃᓴᐅᑎᑕᓄᑦ 

ᑲᒪᒋᔭᐅᔾᔪᑎᖏᑦ. 
 

ᒪᒥᐊᑉᐳᖓ ᐋᑕᒥᒧᑦ, ᑕᑯᕋᑖᓐᖏᒃᑲᑦᑎᒋᑦ 

ᐃᓵᖓᔪᑎᑦ. ᐊᑏ, ᐃᓵᑦᑎᐊᖃᑦᑕᕆᑦᑎ, 

ᓇᖏᕆᐊᖃᕈᕕᓪᓘᓐᓃᑦ ᑐᓴᖅᑎᑕᐅᖃᑦᑕᕐᓚᖓ.  
 

>>ᐃᒡᓚᖅᑐᑦ 
 

ᒥᔅᑕ ᓚᐃᓯᑑᓐ. 
 

ᓚᐃᓯᑑᓐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. 

ᑕᐃᒪᓕ ᐅᐊᑦᑎᐊᖅ ᐊᐱᖅᓱᒐᐅᑎᓪᓗᑎᑦ 

ᑭᐅᖃᑦᑕᖅᖢᑎᑦ ᐅᓪᓛᒧᑦ, ᓇᓗᓇᓐᖏᒻᒪᑦ 

ᐃᖅᑲᓇᐃᔭᖅᑎᓄᑦ ᐃᒡᓗᑭᒃᓴᕐᓂᖅ ᐊᖏᔫᒻᒪᑦ 

ᑐᓗᕈᑕᐅᓪᓗᓂ ᓴᓇᔨᓂᒃ ᕿᓂᖅᑎᓪᓗᑕ 

ᐱᓗᐊᖅᑐᒥᒃ ᐱᓕᕆᕝᕕᖓᓄᑦ ᐊᕙᑎᓕᕆᔨᒃᑯᑦ. 

ᑕᐃᒪᓕ ᒥᓂᔅᑕ ᓇᓗᓇᐃᕆᖅᑲᐅᖕᒪᑦ ᑕᒪᓐᓇ 

ᑲᔪᓰᓐᓇᖅᖢᓂ ᐃᓗᐊᓐᖏᓕᐅᕈᑕᐅᕙᖕᒪᑦ 

ᐱᓕᕆᕝᕕᓕᒫᓄᑦ, ᐊᒻᒪᓗ ᐊᔪᕐᓇᖅᑑᓪᓗᓂ ᓄᓇᕘᑉ 

ᒐᕙᒪᒃᑯᖏᓐᓄᑦ ᓂᕈᐊᕈᑕᐅᔭᕆᐊᒃᓴᖅ 

ᓴᓇᔪᒪᓕᕈᑎᒃ ᐃᒡᓗᒃᓴᓂᒃ ᐃᖅᑲᓇᐃᔭᖅᑎᒧᑦ 

ᐅᕝᕙᓘᓐᓃᑦ ᑭᒃᑯᓕᒫᓄᑦ, ᐊᒻᒪᓗ ᒥᓂᔅᑕ 

ᐅᖃᖅᓯᒪᓪᓗᓂ ᓇᓗᓇᐃᖅᓯᒪᔪᒥᒃ 

ᐋᖅᑭᒋᐊᕈᑎᖓᓐᓂᒃ ᐱᓯᒪᔭᖃᕋᑎᒃ. ᑕᒪᓐᓇ 

ᑎᑎᕋᖅᑕᐅᓯᒪᑎᓪᓗᒍ, ᓴᖅᑮᔪᒪᕋᑖᕋᒪ ᐃᓕᔅᓯᓐᓄᑦ. 

ᐅᒃᐱᕆᔭᒃᑯᑦ ᑐᓗᕈᑕᐅᓲᖅ ᐃᖅᑲᓇᐃᔭᖅᑎᑐᐊᓄᑦ 

ᐃᒡᓗᑭᒃᓴᕐᓂᖅ ᐊᓯᖃᐅᕐᒪᑦ ᐱᑕᖃᕐᓂᖓᓄᑦ 

ᓴᖅᑭᑦᑎᓐᓂᖏᓐᓄᓪᓗ.  
 

ᐅᒃᐱᕆᔭᒃᑯᓪᓕ ᐊᑯᓂᐅᓂᒃᓴᖓ ᐃᖅᑲᓇᐃᔭᖅᑎᐅᑉ 

ᐃᓂᓪᓚᖓᓂᖓ ᐃᖅᑲᓇᐃᔭᖅᑎᓄᑦ 

ᐃᒡᓗᒋᔭᐅᔪᓂᒃ. ᖃᐅᔨᒪᒐᑦᑕ ᐃᓚᖏᑦ 

ᐃᖅᑲᓇᐃᔭᖅᑎᑦ ᐃᒡᓗᖃᓲᑦ ᐃᖅᑲᓇᐃᔭᖅᑎᓄᑦ 

ᐊᕐᕌᒎᒐᓵᓗᖕᓄᑦ ᐊᓱᐃᓛᒃ ᐊᒥᓱᑲᓪᓚᑦ 

ᐃᓐᓇᐅᓂᕐᒧᑦ ᓄᖅᑲᓲᑦ, ᓱᓕ ᐃᖅᑲᓇᐃᔭᖅᑎᐅᑉ 

ᐃᒡᓗᖓᓂᒃ ᓇᔪᒐᖃᖅᖢᑎᒃ ᐊᒻᒪᓗ ᖃᐅᔨᒪᔭᒃᑯᑦ 

ᓄᓇᓕᖕᓂ ᐊᒥᓲᓐᖏᒻᒪᑕ ᐃᒡᓗᐃᑦ ᐊᑐᐃᓐᓇᑦ 

ᓂᐅᕕᕋᒐᒃᓴᐅᓲᑦ, ᐱᓗᐊᖅᑐᒥᒡᓗ 

ᐃᖅᑲᓇᐃᔭᖅᑎᖏᓄᓐᑦ ᐱᓕᕆᕝᕕᖓᑕ 

ᐊᕙᑎᓕᕆᔨᒃᑯ ᐊᓯᖏᓂᓪᓘᓐᓃᑦ ᐱᓕᕆᕝᕕᐅᔪᓂᒃ. 

ᑭᓯᐊᓂ ᐊᓯᖏᓐᓂᒃ ᓄᓇᓕᐅᔪᓂᒃ 

ᒪᑐᐃᖓᔪᖃᐅᖅᑑᒐᓗᐊᑦ. ᑭᓯᐊᓂ, 

ᐃᓱᒪᒋᔭᕆᐊᓕᕗᑦ ᐊᑯᓂᐅᓂᖓ ᐃᖅᑲᓇᐃᔭᖅᑎᐅᑉ 

ᓇᔪᖅᖢᒍ ᐃᒡᓗᖁᑎᒋᓂᑯᖓ. ᑕᒪᓐᓇ ᐊᐅᓚᔾᔪᓯᕐᒧᑦ 

ᓂᐱᓐᖓᓗᐊᖅᑐᖅ. ᐅᒃᐱᕆᔭᒃᑯᓪᓗ 

ᐃᓗᐊᓐᖏᓕᐅᕈᑎᑐᐊᓪᓚᑦᑖᖅ 

ᐱᔫᒥᓴᖅᑕᐅᓐᖏᓐᓂᖏᑦ ᐃᒥᒃᑯᒃ ᐃᒡᓗᓕᐅᕐᓗᑎᒃ. 



ᐅᓪᓗᑐᐃᓐᓇᖅ, ᒫᑦᓯ 12, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

7833 

ᑖᓐᓇ ᐃᓱᒪᓐᓇᓪᓚᑦᑖᕐᒪᑦ ᐃᒪᓐᓇ 

ᐊᓂᔪᒪᓕᕈᑎᑕᖃᓐᖏᒻᒪᑦ.  

 

ᐃᖅᑲᓇᐃᔭᖅᑏᓪᓗ ᐃᑲᔪᖅᑐᕐᔪᐊᖅᐸᒃᖢᑎᒃ ᑕᐃᑲᓂ 

ᑭᓯᐊᓂ ᐃᖅᑲᓇᐃᔭᖅᑏᑦ ᐃᒡᓗᖓᓐᓃᓐᖏᑦᑐᓂᒃ 

ᐊᒥᓲᓂᖅᓴᒻᒪᕆᐅᖕᒪᑕ ᓄᓇᕗᒻᒥ 

ᐃᒡᓗᓕᕆᔨᕐᔪᐊᒃᑯᑦ ᑮᓇᐅᔾᔭᒃᓵᓄᑦ ᐃᓱᓕᑦᑕᕐᕕᖏᑦ. 

ᐃᒪᓐᓇ ᐃᖅᑲᓇᐃᔭᖅᑏᑦ ᐃᒡᓗᓕᖏᓐᓂ 

ᐊᓂᔪᒪᔪᓐᓃᓲᖑᖕᒪᑕ ᓇᖕᒥᓂᕐᓗ ᐊᖏᕐᕋᖃᕐᓂᕐᒧᑦ 

ᖃᐅᔨᒪᔭᐅᖕᒪᑕ ᐊᒃᑐᐊᓪᓚᑦᑖᖏᑦᑑᒐᓗᐊᑦ 

ᐊᕙᑎᓕᕆᔨᒃᑯᓐᓄᑦ ᑮᓇᐅᔭᖁᑎᖏᓐᓄᑦ 

ᐱᔭᒃᓴᓄᓪᓗ. ᐸᕐᓇᐅᑎᖏᓐᓃᓐᖏᑦᑑᒐᓗᐊᖅ. ᑖᓐᓇ 

ᐅᖃᐅᓯᕆᔪᒪᑐᐃᓐᓇᕋᑖᕋᒃᑯ ᑎᑎᕋᖅᓯᒪᓂᐊᕐᒪᑦ. 

ᐋᖅᑭᒍᑎᒃᓴᒧᑦ ᒥᓂᔅᑕᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᒃᑯᐊ ᐅᖃᐅᓯᕆᔭᖏᑦ 

ᑐᑭᓯᑦᑎᐊᖅᑐᑦ ᑭᓯᐊᓂ ᐱᓕ ᐊᕐᕌ ᐃᒡᓗᓕᕆᓂᕐᒧᑦ 

ᑕᒥᖏᑦ ᐃᒡᓗᒥᒃ ᑐᒃᓯᕋᕌᖓᑕ ᓴᓂᕐᕙᐃᓲᑦ ᑖᓐᓇ 

ᐃᓄᒃ ᑕᐃᑲᓂ ᐃᒡᓗᒦᑎᑕᐅᔪᓐᓇᕐᒪᑦ 

ᐃᖅᑲᓇᐃᔮᒥᓂᒃ ᓄᖅᑲᓚᐅᓐᖏᓐᓂᖓᓂᒃ 

ᒪᓕᒐᓕᐅᕈᑎᓂᒃ ᐱᓕᕆᕝᕕᖕᒧᑦ ᓈᒻᒪᒃᑐᒥᒃ 

ᐅᖃᐅᓯᕆᔭᕆᐊᖃᖅᑕᖓ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒥᒃ, ᒥᔅᑕ 

ᓚᐃᑦᓯᑑᓐ ᐊᐱᖅᑯᑎᒃᓴᖃᒃᑲᓐᓂᕈᕕᑦ. ᖁᔭᓐᓇᒦᒃ. 

ᑮᓇᐅᔭᓕᕆᓂᕐᒧᑦ ᑲᑎᓐᓂᖏᑦ ᐊᐅᓚᔾᔪᑎᓄᑦ 

ᒪᑭᒪᔾᔪᑎᒧᓪᓗ ᓂᕈᐊᕈᑕᐅᔪᑦ $5,880,000 

ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᒃᐱᒐᖅ I-5 

ᐱᓕᕆᐊᕐᒥᒃ ᐊᐅᓚᑦᑎᓂᖅ, ᒥᔅᑕ ᐲᑐᓴᓐ.  

 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᕐᕉ1ᓂᒃ ᐊᐱᖅᑯᑎᒃᓴᖃ ᒥᓂᔅᑕᒧᑦ. ᐱᓕᕆᕝᕕᑎᑦ 

2021-22 ᑮᓇᐅᔭᖅᑐᕈᑎᖏᑦ ᐱᖃᓯᐅᑦ 

$115,000-ᓂᒃ ᑮᓇᐅᔭᓂᒃ ᑖᓐᓇ ᐊᖑᓇᓱᒃᐸᑦᑐᓄᑦ 

ᐱᓕᕆ ᖃᑦᓯᓂᒃ ᑮᓇᐅᔭᐃᖅᓯᒪᓕᖅᐸᑦ ᐱᓕᕆᕕᓯ 

ᑖᑦᓱᒪ ᐊᑖᓂ 2020-21 ᐊᕐᕌᒍᐊᓂ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᑦ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐊᑕᖏᖅᑐᒍ 

ᐊᑐᖅᓯᒪᓕᖅᑐᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᐲᑐᓴᓐ.  

 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑐᓴᕈᒥᓇᖅᑐᖅ ᑖᓐᓇ. ᐊᓯᐊᓅᕐᓗᖓ 

ᕿᒥᕐᕈᓂᖃᖅᑎᓪᓗᒍ ᐱᓕᕆᕕᓯ 2019-20 ᐊᒻᒪ 

2020-21-ᒥ ᑮᓇᐅᔭᖅᑐᕈᑎᒃᓴᓂ ᑲᑎᒪᔨᕋᓛᑦ 

ᐊᑐᖁᔭᓕᐅᔪᒻᒪᑕ ᐊᕐᕌᒍᑕᒫᖅᓯᐅᑎᓂ 

ᐅᓂᒃᑳᓕᐊᒥᓂᕐᓂᒃ ᐅᖃᐅᓯᖃᖅᑐᓂ 

ᐊᐅᓚᑕᐅᓂᒥᓂᖓᓂᖓᓂᒃ ᐱᓕᕆᔾᔪᑎᐅᔪᐃᑦ 

ᐃᑲᔪᖅᓰᔾᔪᑎᒋᔭᓯ ᐊᖑᓇᓱᑦᑎᓄᑦ ᐊᒻᒪ ᑲᑐᔾᔨᖃᑎ 

ᑲᑐᔾᔨᓗᑎᒃ ᐊᐅᓚᑦᑎᓂᕐᒧᑦ ᐊᑐᐊᒐᕐᓄᑦ. 

ᒪᓕᒐᓕᐅᕐᕕᒻᒨᖅᑕᐅᒋᐊᖃᕐᖓᑦ ᑖᓐᓇᓕ 

ᖃᓄᐃᓕᖓᓕᖅᑲ ᓴᓇᔭᐅᓂᖓ ᐊᕐᕌᒍᑕᒫᖅᓯᐅᑎᑦ 

ᐅᓂᒃᑳᓕᐊᕐᒥᓂᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑮᓇᐅᔭᓕᕆᔾᔪᑏᑦ ᐊᕐᕌᒍᖓ 

ᐃᓱᓕᑉᐸᑦ, ᐅᐱᕐᖔᒃᑯᑦ ᐃᔅᓯᕙᓂᖓᓂ ᓯᕗᓂᖏᓐᓂ 

ᓴᖅᑭᕈᒫᖅᑕᕗᑦ.  

 

ᐃᒃᓯᕙᐅᑕᖅ: ᒥᔅᑕ ᐲᑐᓴᓐ.  

 

ᐲᑐᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᖅᐹᖑᓂᐊᓕᖅᑐᖅ ᐅᓇ. ᓄᓇᕗᑦ ᒐᕙᒪᖓ 

ᑮᓇᐅᔭᖃᖅᑎᑦᓯᓲᖑᖕᒪᑦ ᑎᒥᐅᔪᓂᒃ ᑕᒪᒃᑯᓂᖓ 

ᕼᐋᒻᒪᓚᐅᔪᓂᒃ ᐊᒻᒪ ᐃᓕᓐᓂᐊᖅᑐᓕᕆᔨᒃᑯᑦ 



ᐅᓪᓗᑐᐃᓐᓇᖅ, ᒫᑦᓯ 12, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

7834 

ᑲᑎᒪᔨᖏᓐᓂᒃ ᐊᕐᕌᒍᑕᒫᑦ 

ᑲᑎᒪᖃᑦᑕᕈᓐᓇᕐᓂᐊᕐᖓᑕ ᐃᓱᒫᓗᒋᔭᒥᓂᒃ 

ᐅᖃᐅᓯᖃᕐᓗᑎᒃ. ᑕᐃᒪᓕ ᓄᕙᓐᓇᕐᔪᐊᖅ 

ᐃᓱᒪᒋᒐᓗᐅᕐᓗᒍᐃᓛᒃ. ᑮᓇᐅᔭᖃᖅᑎᓲᕆᒋᕕᓯᐅᒃ 

ᓄᓇᕗᒻᒥ 25-ᖑᔪᐃᑦ ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᑦ 

ᐊᕐᕌᒍᑕᒫᑦ ᑲᑎᒪᖃᑦᑕᕈᓐᓇᕐᓂᐊᕐᖓᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐃᑲᔪᖅᓰᖃᑦᑕᖅᑐᒍᑦ 

ᓄᓇᓕᓐᓂ ᖃᓄᖅ ᐃᓱᒪᖃᕐᒪᖔᑕ 

ᖃᐅᔨᒋᐊᕐᓂᐅᖃᑦᑕᖅᑐᓂᒃ ᑐᓴᖃᑦᑕᕈᒪᓪᓗᑕᓗ 

ᓄᓇᓕᓕᒫᓂᒃ ᖃᖓᑐᐃᓐᓇᒃᑯᑦ 

ᑕᐃᒪᐃᓕᒋᐊᖃᓕᕋᐃᒻᒪᑕ ᓄᓇᕗᒻᒥᐅᑕᓕᒫᑦ 

ᑲᑎᒻᒪᐅᑎᑕᐅᓲᑦ. ᑲᑎᒪᓂᑐᐃᓐᓇᕐᒨᓐᖏᑦᑐᖅ 

ᑲᑎᒪᒍᒪᓂᑐᐃᓐᓇᒨᓐᖏᑦᑐᖅ 

ᐃᓱᒫᓘᓐᓇᖅᑐᖅᑕᖃᓕᕋᐃᒻᒪᑦ ᓄᓇᕗᓕᒫᒥᒃ 

ᐱᔾᔪᑎᖃᖅᑐᒥᒃ ᑲᑎᒪᑎᑦᓯᓲᖑᔪᒍᑦ. ᑭᓯᐊᓂ 

ᐊᑕᖏᐸᓗᑦᑐᒋᑦ ᓄᓇᕗᑦ ᐊᕕᑦᑐᖅᓯᒪᓂᖏᓐᓂ 

ᐃᓱᒫᓘᒋᔭᐅᔪᓂᒃ ᐊᕕᑦᑐᖅᓯᒪᓂᖏᑦ ᒪᓕᑦᑐᒋᑦ 

ᑲᑎᒪᑎᑦᓯᓲᖑᔪᒍᑦ.  

 

ᐆᑦᑑᑎᒋᓗᒍ ᕿᑭᖅᑖᓗᒻᒥ, ᕿᑭᖅᑕᓂ ᑐᒃᑐᓂᒃ 

ᐊᐅᓚᑦᑎᓂᕐᒧᑦ ᐸᕐᓇᐅᑎᖓ ᐱᓪᓗᒍ 

ᐆᒪᔪᕐᓂᐊᖅᑎᒃᑯᑦ ᑲᑎᒪᔨᓕᒫᖏᑦ ᐱᖃᑕᐅᓯᒪᔪᐃᑦ. 

ᐊᒻᒪ ᓇᓄᓕᕆᑎᓪᓗᑕ ᓇᓅᑉ ᐊᐅᓚᑕᐅᓂᖏᓐᓂᒃ 

ᑲᑎᒪᓂᖃᖅᑎᓪᓗᑕ ᓄᓇᕗᓕᒫᒥᒃ ᐊᑦᑐᖅᓯᒪᒻᒪᑦ 

ᓄᓇᕗᒻᒥᐅᓕᒫᑦ ᐱᖃᑕᐅᔪᒍᑦ. ᐄ, ᑕᐃᒃᑯᐊ 

ᑐᓴᕐᕕᒋᒍᒪᖃᑦᑕᖅᑕᕗᑦ ᐆᒪᔪᕐᓂᐊᖅᑎᒃᑯᑦ 

ᑲᑎᒪᔨᖏᑦ ᐊᒻᒪᓗ ᑕᐃᒪᐃᒋᐊᖃᓕᕋᐃᒐᑦᑕ 

ᓄᓇᕗᒻᒥᐅᑕᓕᒫᑦ ᑲᑎᒪᑎᖃᑦᑕᓲᕆᔭᕗᑦ ᑭᓯᐊᓂ 

ᖃᑯᑎᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᖑᓪᓕᖅ ᐊᑎᖁᑎᓐᓂ, 

ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᖃᐅᔨᒪᒐᒪ 

ᐱᓕᕆᓂᓯ ᐃᓚᖏᑦ ᐊᐅᓪᓚᖅᑕᐅᓯᒪᒻᒪᑕ 

ᐱᕙᓪᓕᐊᔪᓕᕆᔨᒃᑯᓐᓄᑦ ᑕᐃᒃᑯᐊ ᓇᑦᑎᓕᕆᔩᑦ, 

ᕿᓯᓕᕆᔩᑦ. ᐊᕙᑎᓕᕆᔨᒃᑯᓪᓕ ᑭᓯᐊᓂ 

ᐱᓯᒪᓪᓗᑎᒃ ᐱᓯᒪᐃᓐᓇᖅᑐᑎᒃ ᐃᓚᖏᓐᓂᒃ 

ᐱᓕᕆᔾᔪᑎᐅᔪᓂᒃ ᒪᑯᐊ ᒥᑭᒋᐊᕐᓂᐊᕐᓂᖅ, 

ᒥᑭᒋᐊᖅᑕᐅᓲᓂᒃ ᐊᐅᓚᑦᑎᕙᓪᓚᐃᒐᑦᓯ ᓱᓕ.  

 

ᖃᓄᐃᓕᖓᓕᕐᒪᖔᖅ ᐋᖅᑭᑦᑎᖅᓯᒪᓂᕆᓕᖅᑕᓯ 

ᓇᓗᓇᐃᕈᓐᓇᖅᑭᐅᒃ ᒪᑯᐊ ᕿᓯᕈᓘᔭᐃᑦ 

ᓇᑦᑎᕐᒦᓐᖔᖅᑐᒥᓂᕈᓘᔭᐃᑦ 

ᐱᕙᓪᓕᐊᔪᓕᕆᔨᒃᑯᓐᓃᑦᑕᖅᑯᑦ, ᑕᐃᒪᓕ ᒪᑯᐊ 

ᒥᖅᑯᓖᑦ ᓄᓇᒥᐅᑕᐃᖅᑲᐃ ᑎᕆᒐᓂᐊᒥᓃᑦ 

ᐊᒪᕈᐃᑦ ᐊᕙᑎᓕᕆᔨᒃᑯᓐᓃᑦᑐᑎᒃ, ᖃᓄᖅ ᑕᒪᓐᓇ 

ᐊᐅᓚᑦᑎᐊᖅᑳ ᑕᐃᒫ ᐋᖅᑭᒃᓯᒪᓂᕆᓕᖅᑕᓯ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᒥᑭᒋᐊᕐᓂᐊᖅᑎᓄᑦ ᐊᒥ 

ᕿᓯᒐᔭᓐᓂᒃ ᐊᒥᕐᓂᒃ ᓂᐅᕕᐊᒃᓴᖃᖃᑦᑕᖅᑐᐃᑦ 

ᐊᓯᔾᔨᔮᓐᖏᑦᑐᐃᑦ. ᒪᑯᐊ ᓄᓇᒥᐅᑕᒥᓃᑦ ᕿᓰᓪᓗ 

ᓇᑦᑎᒥᓃᑦ ᓂᐅᕕᐊᕆᕙᑦᑕᕗᑦ. ᐆᒪᔪᕐᓂᐊᖅᑎᒧᑦ 

ᑕᐃᒫᒃ ᓂᐅᕕᐊᒃᓴᖃᖃᑦᑕᖅᓯᒪᖕᒪᑕ. 

ᑕᐃᒪᐃᖏᓐᓇᕐᓂᐊᖅᑐᐃᑦ ᓱᓕ. ᓂᐅᕕᐊᕆᕙᔪᔭᕗᑦ 

ᓱᓕ ᓂᐅᕕᐊᕆᕙᑉᐸᕗᑦ. ᑎᕆᒐᓂᐊᖑᑉᐸᑦ, 

ᖃᕝᕕᐅᑉᐸᑦ, ᕿᓯᐅᑉᐸᑦ, ᑕᐃᒫᑦᓴᐃᓐᓇᖅ ᓱᓕ 

ᓂᐅᕕᐊᕆᖃᑦᑕᖅᑕᕗᑦ ᓂᐅᕕᐊᕆᕙᔪᒐᑦᑎᒋ.  

 

ᑭᓯᐊᓂ ᑕᕝᕙᑐᐊᖅ ᓇᑦᑎᓕᕆᓂᖅ 

ᐃᖃᓗᓕᕆᓂᕐᓗ 

ᐱᕙᓪᓕᐊᔪᓕᕆᔨᒃᑯᓐᓅᖅᓯᒪᔫᒐᓗᐊᑦ. ᑭᓯᐊᓂᓕ 

ᓂᐅᕕᕐᓂᕆᖃᑦᑕᖅᑕᕗᑦ ᓱᕐᕋᓯᒪᓐᖏᑦᑐᖅ. 

ᑕᕝᕙᓃᑐᐃᓐᓇᖅᑐᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐊᐱᖅᑯᑎᖃᔾᔮᔪᐊᓘᒐᒪ ᐆᒧᖓ ᐅᒪ ᒥᔅᓵᓄᑦ.  

 

ᓱᒻᒪᑦ ᑕᐃᒪᐃᑦᑐᕐᔫᔮᖅᑲ 

ᐃᑲᔪᖅᓯᔭᐅᓐᖏᓂᖅᓴᖅᔫᔮᓕᖅᑲᑦ 

ᒥᑭᒋᐊᕐᓂᐅᖅᑎᐅᖃᑦᑕᖅᑐᑦ ᑎᕆᒐᓂᐊᕐᓄᑦ. ᐃᒃᑯᐊ 

ᐃᓐᓇᕈᖅᐸᓪᓕᐊᓕᕐᖓᑕᖃᐃ 

ᖃᑦᑏᓐᓇᐅᓂᖅᓴᐅᓕᖅᑲᑦ ᐅᕝᕙᓘᓐᓃᑦ 

ᐃᓅᓱᓐᓂᖅᓴᐃᑦ 

ᐱᔪᒪᑦᑎᐊᖅᑑᔮᓐᖏᑉᐸᖅᑲᐃ ᐅᕝᕙᓘᓐᓃᑦ 

ᐊᑭᑭᓪᓗᐊᖅᑲᖅᑲᐃ ᑎᕆᒐᓂᐊᑦ. ᑖᓐᓇ 

ᖃᐅᔨᒪᕕᓯᐅᒃ ᓄᖅᑲᕈᔪᒃᓯᒪᔫᔮᕐᓂᖓ 

ᒥᑭᒋᐊᕐᓂᐊᕐᓂᐅᑉ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ 

ᐊᔾᔨᒌᓐᖏᓐᓂᖅᑕᖃᕐᒥᒻᒪᑦ ᐃᑲᔪᖅᓰᓂᖅ 

ᒥᑭᒋᐊᕐᓂᐊᖅᑎᒥᒃ ᐊᒻᒪᓗᑦᑕᐅᖅ ᒥᑭᒋᐊᕐᓂᐊᖅᑎ 

ᓇᒻᒥᓂᖅ ᒥᑭᒋᐊᖃᕋᓱᒃᐸᑦ. ᐃᑲᔪᖅᓯᐸᑦᑕᕗᑦ 

ᒥᑭᒋᐊᖃᓲᓕᒫᑦ ᓄᓇᕗᒻᒥ.  

 

ᑎᕆᒐᓂᐊᓕ ᐱᓪᓗᒋᑦ 

ᑎᕆᒐᓂᐊᓐᖏᕆᐊᖅᑐᖅᑐᖃᒃᑲ $45-ᑖᓲᑦ ᐊᒻᒪ 

ᖃᖓᑦᑕᐅᑎᖏᑦ ᓇᒻᒥᓂᖅ ᐊᑭᓕᓲᕗᓪᓖ ᑕᐅᓄᖓ 

ᐊᑭᑦᑐᕋᐅᑎᕕᒻᒧᑦ. ᐊᑭᑐᓂᖅᓴᒐᓛᖑᓗᒍ ᐱᔭᐅᑉᐸᑦ 

ᐊᒥᐊᒃᑯᖏᓐᓂ ᐱᒐᔭᕐᒥᔪᑦ ᓂᐅᕕᐊᕆᓲᕗᑦ 

ᐊᑭᓕᑦᑕᐅᑎᒋᓪᓗᑎᒍ ᐊᑭᑦᑐᕋᕐᕕᒻᒨᑦᑕᖅᑲᕗᑦ.  

 

ᖃᖓᑦᑕᐅᑎᖏᑦ ᐊᑭᓕᖅᐸᒻᒥᔭᕗᑦ 

ᑲᒪᒋᔭᐅᓯᒪᓐᖏᑦᑐᐃᑦ ᖃᓪᓗᓈᓂᖔᖅ 

ᓂᐅᕕᐊᖑᓛᕐᖓᑕ ᒪᔾᔭᑦᓯᒪᓇᑏᒃ. ᑭᓯᐊᓂ 

ᓄᓇᕗᒻᒥ ᖃᑦᑏᓐᓇᕈᖅᐸᓪᓕᐊᑐᐃᓐᓇᖅᑑᔮᖅᑐᑦ 

ᒥᑭᒋᐊᕐᓂᐊᕈᒪᔪᐃᑦ ᒥᑭᒋᐊᕐᓂᐊᖅᑎᒍᒪᔪᐃᓪᓗ. 

ᑕᐃᒪᐃᓕᖓᔪᕐᔫᔮᖅᑐᖅ. ᒪᑯᐊ ᐃᓐᓇᐅᓂᖅᓴᐃᑦ 

ᒥᑭᒋᐊᕐᓂᐊᖅᑏᑦ ᓄᖅᑲᐸᓪᓕᐊᑎᓪᓗᒋᑦ 

ᐊᓯᓂᑦᑕᐅᕙᓪᓕᐊᔫᔮᓐᖏ 

ᑭᖑᕝᕕᖅᑕᐅᕙᓪᓕᐊᔫᔮᓐᖏᒻᒪᑕ. ᐃᓅᓱᓐᓂᖅᓴᓄᑦ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) ᐊᒻᒪ 

ᖁᔭᓐᓇᒦᒃ ᒥᓂᔅᑕ. ᐅᖃᒃᑲᓐᓂᕐᓚᖓᐃ 

ᐊᕙᑎᓕᕆᔨᒃᑯᑦ ᐃᓱᒪᒃᓴᖅᓯᐅᕈᑎᖃᕆᐊᓖᑦ 

ᐱᓕᕆᓂᐅᔪᓂᒃ ᓄᓇᑦᓯᐊᕐᒥ 

ᐱᓕᕆᓂᐅᖃᑦᑕᖅᑐᓂᒃ ᐊᔾᔨᖏᓐᓂᒃ. 

ᐊᔾᔨᒌᓐᖏᑦᑐᕈᓘᔭᐃᑦ ᐱᒋᐊᖅᑎᑕᐅᒍᓐᓇᕐᖓᑕ 

ᐃᓕᓐᓂᐊᕆᐊᖅᑎᑕᐅᔪᓪᓗ ᐊᒻᒪᓗᑦᑕᐅᖅ 

ᒥᑭᒋᐊᖅᑎᑦᑎᒃᑲᐅᓛᑦ ᐃᓕᓴᑎᑦᑎᖃᑦᑕᕐᓗᓂ ᑖᓐᓇ 

ᐅᖃᐅᓯᕆᖃᑦᑕᖅᓯᒪᒻᒥᒐᒃᑯ.  

 

ᒪᑉᐱᒐᖓ 339 ᐅᖃᐅᓯᖃᖅᓯᒪᒻᒪᑦ ᐊᕙᑎᒥ 

ᖃᐅᔨᓴᖅᑐᓯ ᐱᓕᕆᓂᕆᓯᒪᔭᑦᓯᓐᓂ. ᑭᓱᑦ ᑕᐃᒪ 

ᐊᖏᔫᑏᑦ ᐱᓕᕆᓂᐅᔪᐃᑦ ᐊᕙᑎᓕᕆᔨᒃᑯᓐᓄᑦ 

ᐱᖃᑕᐅᓯᒪᕙᑦ ᐊᕙᑎᒥ ᖃᐅᔨᓴᖅᑎᓪᓗᒋᑦ? ᑕᕝᕙᓂ 

ᑮᓇᐅᔭᓕᕆᔾᔪᑏᑦ ᐊᕐᕌᒍᖓᓂ ᐊᑐᖅᑕᑎᓐᓂ. 

ᐊᖏᔫᑎᓂᒃ ᓴᓇᔭᐅᔪᓂᓪᓘᓐᓃᑦ 

ᐱᓕᕆᓂᐅᔪᓂᓪᓘᓐᓃᑦ ᐃᓕᑦᓯ 

ᐱᖃᑕᐅᕕᒋᓯᒪᔭᖏᓐᓂᒃ. ᖁᔭᓐᓇᒦᒃ.  

 

ᐅᖃᖅᑎ: ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑭᐅᑦᑎᐊᕋᓱᓐᓂᐊᖅᑲᕋ ᑐᑭᓯᑦᑎᐊᕈᒃᑯ. 

ᐃᓚᒋᔭᐅᔪᔪᒍᑦ ᓄᖅᑲᑎᑦᑎᒐᓱᐊᖅᑐᓄᑦ ᑲᑎᒪᔪᓄᑦ 

ᓄᓘᔮᓕᕆᔪᓂᒃ ᐊᐃᑉᐹᓂᒃ ᐱᓕᕆᒍᒪᓂᕆᔭᖏᓐᓂᒃ. 

ᓄᓇᕗᒻᒥ ᐊᕙᑎᓕᕆᔨᒃᑯᑦ ᓈᓚᑦᑎᑦᑎᓕᕋᐃᒻᒪᑕ 

ᐱᖃᑕᐅᖃᑦᑕᕐᒥᔪᒍᑦ ᐅᓂᒃᑳᕆᐊᖅᑐᐸᑦᑐᒍᑦ. 

ᓄᓘᔮᓕᕆᔨᒃᑯᑦ ᐊᐃᑉᐹᓂᒃ ᐱᓕᕆᐊᖑᑎᓪᓗᒍ 

ᐊᒻᒪᓗ ‘ᒥᓚᑕᐃᓐ ᓴᓚᑕᐃᓐ’ ᑲᒪᒋᔭᐅᑎᓪᓗᒍᑦᑕᐅᖅ 

ᐱᖃᑕᐅᔪᒻᒥᔪᒍᑦ ᑲᖏᖅᓯᓂᐅᑉ ᓴᓂᐊᓃᑦᑐᖅ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᐱᔭᕇᓕᕋᓗᐊᖅᑐᖓᐃᓛᒃ ᐊᐱᖅᑯᑎᒃᓴᖃᒃᑲᓐᓂᕋᒪ.  

 

ᒪᑉᐱᒐᖓ 188 ᐊᒻᒪ 189 ᐅᖃᐅᓯᖃᖅᓯᒪᒻᒪᑕ 

ᐱᓕᕆᐊᑦᓴᓄᑦ ᐸᕐᓇᐅᑎᓂᒃ. ᓄᓇᐅᑉ 

ᐊᑐᖅᑕᐅᓂᖓᓄᑦ ᐸᕐᓇᑦᑏᑦ ᐅᖃᐅᓯᐅᒻᒪᑕ 

ᐊᒻᒪᑦᑕᐅᖅ ᐃᖅᑲᓇᐃᔭᖅᑎᑖᒃᑲᓐᓂᕆᐊᖃᕐᖓᑕᒎᖅ 

ᑕᕝᕙᓂ ᐱᓕᕆᕕᒻᒥᒃ ᑖᓐᓇ 

ᓯᕗᓪᓕᐅᑎᑕᒥᓂᐅᖃᑕᐅᓪᓗᓂ. ᒥᓂᔅᑕ 

ᖃᐃᑦᑎᒍᓐᓇᖅᑳ, ᓇᓗᓇᐃᖅᓯᒍᓐᓇᖅᑲ 

ᖃᓄᐃᓕᖓᓕᕐᒪᖔᑕ ᓄᓇᐅᑉ ᐊᑐᖅᑕᐅᓂᖓᓄᑦ 

ᐸᕐᓇᐅᑎᑦᓴᖅ ᑭᖑᓪᓕᖅᐹᖅᓯᐅᑦ 

ᐱᔭᕇᖅᑕᐅᓕᕐᒪᖔᖅ. ᐃᖅᑲᓇᐃᔭᖅᑎᖏᓪᓗ 

ᓈᒻᒪᑦᓯᓯᒪᒐᓗᐊᕐᒪᖔᑕ ᐱᓕᕆᒍᓐᓇᖅᑐᑦ, 

ᖃᓄᐃᓕᖓᕙᑦ? ᖁᔭᓐᓇᒦᒃ, ᐃᒃᓯᕙᐅᑖᖅ.  

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓇᓗᓇᐃᕆᐊᑐᐃᓐᓇᕐᓗᒍ ᓄᓇᕗᒻᒥ 

ᐊᑐᖅᑕᐅᓂᖏᓐᓄᑦ ᓄᓇᐅᑉ ᐊᑐᖅᑕᐅᓂᖏᓐᓄᑦ 

ᐸᕐᓇᑦᑏᑦ ᑲᑎᒪᔨᖏᑦ ᐅᖃᐅᓯᕆᒐᑦᑎᒍ. 

ᐊᕙᑎᓕᕆᔨ, ᓄᓇᓕᕆᔨ ᐱᓕᕆᐊᕗᓪᓕᐅᑯᐊ 

ᓄᓇᕗᒻᒥ ᐸᕐᓇᐃᔩᑦ ᐱᓕᕆᐊᖏᓐᓂᒃ ᑲᒪᓐᖏᑦᑑᑦ 

ᑖᓐᓇ ᖃᐅᔨᒪᔭᐅᓂᐊᕐᖓᑦ. ᐱᓕᕆᐊᖃᕋᑦᑕᓕ 

ᓇᒻᒥᓂᖅ ᐃᖅᑲᓇᐃᔭᖅᑎᕗᑦ ᓈᒻᒪᑦᓯᑎᒐᓱᐊᖅᑐᑎᒍ 

ᓄᓇᒥᒃ ᐸᕐᓇᑦᑎᕗᑦ. ᓄᓇᕗᒻᒥ ᐸᕐᓇᐃᔨᑦ 

ᑲᑎᒪᔨᖏᓐᓂ ᐱᔾᔪᑎᖃᓐᖏᑦᑎᐊᖅᑐᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒍᑦ) 

ᑐᑭᓯᓇᓐᖏᓗᐊᕐᓂᕋᒪᖃᐃ ᒪᑉᐱᒐᖓᓂ 189-ᒥ 

ᐱᓕᕆᐊᒃᓴᓄᑦ ᐸᕐᓇᐅᑎᓂᒃ. ᓯᕗᓪᓕᐅᖁᔭᖅ 

ᑕᕝᕙᓂ ᐊᕐᕌᒍᑦᑎᓐᓂ ᕿᒥᕐᕈᓗᑎᒃ ᐱᓕᕆᔨᖏᑦ 

ᓈᒻᒪᒃᑲᓗᐊᕐᒪᖔᑕ ᐊᑐᓕᖅᑎᑕᐅᒐᓱᓐᓂᐊᕐᓂᖓᓄᑦ 

ᓄᓇᕗᒻᒥ ᓄᓇᐅᑉ ᐊᑐᖅᑕᐅᓂᖏᓐᓄᑦ ᐸᕐᓇᐅᑎ. 

ᓄᓇᕗᒻᒥ ᐸᕐᓇᐃᓂᕐᒧᑦ ᑲᑎᒪᔨᖏᓐᓄᑦ. ᐊᒻᒪ 

ᕿᒥᕐᕈᓂᖅᑕᖃᑦᑕᓂᖅᑯᕉᖅ ᐊᓪᓚᕝᕕᐅᑉ ᐃᓗᐊᓂ, 

ᐱᓕᕆᔨᑖᑲᓐᓂᕆᐊᖃᖅᑑᔮᕐᓂᕐᖓᑕᒎᖅ. 

ᐱᔭᕇᖅᑕᐅᓂᐊᕐᓂᖅᑲᑦ ᑖᓐᓇ. ᑭᓱᓂ ᑕᐃᒪ ᖃᓄᖅ 

ᑭᓯᒃᑲᓐᓂᕐᓂᒃ ᐱᓕᕆᔨᓂᒃ ᐱᒋᐊᖃᕋᑦᓯ? 

ᑭᓱᒃᑲᓐᓂᕐᓂᒃ ᐊᔪᓐᖏᔾᔪᑎᓂᒃ. ᑕᕝᕙ ᐊᐱᖅᑯᑎᒐ.  

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᖃᐅᔨᒪᑦᑎᐊᕈᑎᒋᒐᓱᑦᑕᕗᑦ 

ᑕᐃᓐᓇ ᓄᓇᕗᒥ ᓄᓇᒥᒃ ᐊᑐᕐᓂᕐᒧᑦ ᐸᕐᓇᐃᔨᖏᑦ 

ᐱᔭᕇᖅᑲᑕ, ᐊᑎᓕᐅᖅᑕᐅᓯᒪᓕᖅᑲᑦ ᓄᓇᕗᑦ 

ᒐᕙᒪᖓᓄᑦ, 

ᑐᓐᖓᕕᒃᑯᓄᓪᓗ, ᒐᕙᒪᑐᖃᒃᑯᓄᓪᓗ ᑕᐃᒪᓕ 

ᑭᓱᑐᐃᓐᓇᐃᑦ ᒪᓕᒋᐊᖃᓛᖅᑕᕗᑦ ᑕᐃᑲᓂ ᐃᓗᐊᓂ 

ᒪᓕᑦᓴᕆᐊᕈᓐᓇᓛᕋᓗᐊᕐᒪᖔᑦᑎᒍ ᖃᐅᔨᒐᓱ 

ᖃᐅᔨᒪᒋᐊᖃᖅᑐᒍᑦ. ᐱᖓᓱᓄᑦ 

ᐊᑎᓕᐅᖅᑕᐅᓯᒪᓕᖅᑎᓪᓗᒍ ᑖᓐᓇ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᒪᐃᓐ. ᐋᒃᑳ? 

ᑭᖑᓪᓕᕐᒨᓚᐅᓐᖏᓂᕐᓂ ᒫᓐᓇ 15 ᒥᓂᑦᔅ 

ᓄᖅᑲᖓᑲᐃᓐᓇᕐᓂᐊᖅᑐᒍᑦ. ᖁᔭᓐᓇᒥᒃ.  

 

>>ᓄᖅᑲᑲᐃᓐᓇᖅᑐᑦ 10:29ᒧᐊᖅᑎᓪᓗᒍ 

ᐱᒋᐊᒃᑲᓐᓂᖅᑐᑦ 10:45ᒧᐊᖅᑎᓪᓗᒍ 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᑎᕋᔅᓯ. 

ᑲᑎᒪᑐᐃᓐᓇᕐᓂᕐᒧᑦ ᐅᑎᕐᒥᒐᑦᑕ. ᑮᕈᓗᒃᑲ ᑕᕝᕙ 

ᔭᒐᖅᑲᐅᔪᑦ. 

 

>>ᐃᒡᓚᖅᑐᑦ 

 

ᐊᑎᖁᑎᓐᓂ. ᒥᔅᑕ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐃᒃᓯᕙᐅᑖᖅ, 

ᖁᖓᑎᑉᐸᑦᑎᒍᑦ ᖁᔭᓐᓇᒦᒃ.  

 

(ᑐᓵᔨᒃᑯᑦ) ᐊᐱᕆᒃᑲᓐᓂᓚᐅᖏᓐᓂᓐᓂ, ᓯᓚ 

ᐊᓯᔾᔨᖅᐸᓪᓕᐊᔪᖅ. ᐄ, ᖃᐅᔨᒪᔪᖓ ᑕᒫᓃᓕᖅᑐᖅ 

ᓱᓖᓛᒃ ᖄᒥᑉᐸᓪᓕᐊᖏᑦᑐᖅ (ᑐᑭᓯᔭᐅᑦᑎᐊᕈᒪᔪᖓ) 

ᖄᒥᑉᐸᓪᓕᐊᖏᑦᑑᓚᖅᑲᐅᖏᑦᑐᖓ.  

 

(ᑐᓵᔨᒃᑰᕈᓐᓃᖅᑐᖅ) ᓇᓄᓕᐊᕆᐊᓕᖃᐅᒍᓗᐊᖅᑐᒍᑦ 

ᑕᐃᑲᓂ ᑲᒪᔨᐅᑎᓪᓗᒍ. ᑖᓐᓇ ᐱᓕᕆᐊᓄᑦ 

ᑲᒪᔨᐅᖕᒪᑦ ᓇᓄᓕᕆᔪᓐᓇᖅᑰᕋᑦᑕ ᓱᓕ. 

ᑕᒻᒪᕐᓂᖏᒃᑯᒪ ᐃᒃᓯᕙᐅᑕᖅ. ᖃᓄᐃᖏᑦᑑᖅ? ᐆᑮ.  

 

ᑕᐃᒪ, ᑕᒪᓐᓇᐃᓛᒃ ᓯᓚᕐᔪᐊᑉ 

ᐆᓇᖅᓯᕙᓪᓕᐊᓂᖓᓄᑦ ᓇᓄᐃᑦ 

ᐃᓱᒫᓗᒋᔭᐅᓪᓚᕆᖃᑦᑕᕐᒪᑕ ᑕᖅᑲᒃᑯᓄᖓ 

ᖃᐅᔨᒪᓪᓚᕆᖏᑦᑐᓄᑦ ᑕᒫᓂ 

ᐅᑭᐅᖅᑕᖅᑐᒨᖃᑦᑕᖏᑦᑐᓄᓂᓛᒃ-ᑐᓄᑦ. 

ᐊᐱᕆᔪᒪᔭᕋ ᒥᓂᔅᑕ ᑖᒃᑯᐊ ᓇᓄᐃᑦ 

ᐅᓄᖅᓯᕙᓪᓕᐊᕙᑦ ᐃᓱᒫᓗᒍᑕᐅᕙᑦ 

ᐃᓄᐃᓴᒃᓯᕙᓪᓕᐊᖕᒪᖔᑕ ᐊᐱᕆᔪᒪᓪᓗᒍ ᒥᓂᔅᑕ. 

ᓯᕗᓪᓕᖅᐹᒥᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ ᐃᒃᓯᕙᐅᑕᖅ. ᑖᒃᑯᐊ 

ᓇᓄᐃᑦ ᐃᓛᒃᑰᖅᖢᑎᒃ ᖃᐅᔨᓴᖅᑕᐅᓱᕐᒪᑕ 

ᐊᒥᓲᓂᖏᑦ. ᐆᒃᑐᕋᐅᑎᒋᓗᒍ western hudson 

bay, southern hudson bay ᖃᑉᓯᐅᖕᒪᑕᑭᐊᖅ 

9 ᐅᕝᕙᓗ 11-ᖑᖅᑰᑦ ᑖᒃᑯᐊ ᓇᓅᑉ 

ᐃᓛᒃᑰᖅᑕᖅᑐᑦ ᓄᓇᕗᑦ ᐃᓗᐊᓂ. 

 

ᐊᒻᒪ ᐃᓛᒃᑰᖅᖢᒋᑦ ᖃᐅᔨᓴᓱᕋᑉᑎᒍᑦ ᑖᒃᑯᐊ 

ᐊᒥᓲᓂᖏᑦ. ᑖᒃᑯᐊ ᐃᓚᖏᑦ 

ᓱᓐᓂᖅᐸᓪᓕᐊᓗᐊᖏᑦᑐᑦ ᐊᒥᓲᓂᖏᑦ ᐃᓚᖏᑦ 

ᖁᕝᕙᖅᐸᓪᓕᐊᔪᑦ ᐊᒻᒪ ᐃᓚᖏᑦ ᑲᑕᒃᐸᓪᓕᐊᒐᔮᒃᑐᑦ 

ᑖᒃᑯᐊ ᐊᔾᔨᒌᖏᓗᒃᑖᖅᑐᑦ ᑭᓯᐊᓂ ᓄᓇᕘᑉ 

ᐃᓗᐊᓂ ᑕᑯᓗᒃᑖᖅᖢᒍ ᓇᓅᑎᕗᑦ ᐊᒥᓲᓂᖏᑦ 

ᓈᒻᒪᒃᑐᑦ ᑲᑕᒃᐸᓪᓕᐊᓪᓗᐊᖏᑦᑐᑦ. ᒪ’ᓇ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ. ᑕᐃᒪ ᐱᖃᓗᔭᐃᑦ 

ᓄᖑᑉᐸᓪᓕᐊᓂᕋᖅᑕᐅᖏᓐᓇᖅᓱᑎᒡᓗ ᓇᓄᐃᑦ 

ᐊᖑᓇᓱᒡᕕᒋᖃᑦᑕᖅᑕᖏᑦ ᓂᕋᖅᑕᐅᖕᒪᑕ. 

ᓇᓐᓄᒃᑕᐅᖃᑦᑕᖅᑐᐃᑦ ᓴᓪᓗᐊᓘᓇᔭᕋᓗᐊᖅᖢᑎᒃ 

ᖁᐃᓂᔪᐊᓗᖕᓂᓪᓕ ᐅᔾᔨᕈᓱᖃᑦᑕᕋᑦᑕ. ᑕᒪᒃᑯᐊ 

ᐱᓕᕆᕕᖏᑦ ᑕᒪᔅᓱᒥᖓ ᐅᔾᔨᕈᓱᒃᓯᒪᒋᕚ7837ᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ ᐃᒃᓯᕙᐅᑕᖅ. ᐄ, 

ᑖᒃᑯᐊ ᓇᓄᐃᑦ ᐃᓛᓐᓂᒃᑯᐃᓐᓇᖅ 

ᖃᐅᔨᓴᖅᑕᐅᓱᕐᒪᑕ ᐃᓛᒃ ᖃᐅᔨᓴᖅᑕᐅᓱᖅᑑᒐᓗᐃᑦ 

ᑖᒃᑯᐊ ᖃᓄᖅ ᐅᖅᓱᖃᑦᓯᐊᕐᒪᖔᑕ.  

 

ᐃᓚᖏᑦ ᓴᓗᓛᖑᓱᖅᑐᑦ, ᐃᓚᖏᑦ 

ᖁᐃᓂᔪᕐᔫᓱᖅᑐᑦ ᐊᒥᓲᓂᖏᑦ ᓈᒻᒪᒃᑕᖅᑐᑦ ᑕᒃᑯᐊ 

ᐱᑕᖅᑕᐅᑦᑕᖅᑐᓂᑦ ᐊᒥᓲᓪᓗᐊᖏᑦᑐᑦ ᓴᓪᓘᑦᑕᖅᑐᑦ. 

ᒪ’ᓇ ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ ᐃᒃᓯᕙᐅᑕᖅ. ᑕᐃᒪᐃᓛᒃ ᑖᒃᑯᐊ 

ᓇᐅᔮᕐᓗ ᓴᓪᓕᕐᓗ ᑎᑭᑕᐅᒐᔪᖕᒪᑕ 

ᐊᕐᕕᐊᓂᖔᖅᑐᓂᑦ ᑎᑭᕋᕐᔪᐊᖅ ᐃᒡᓗᓕᒑᕐᔪᒃ 

ᑲᖏᖅᖠᓂᖅ ᑕᑉᐸᐅᖓ ᕿᓇᓗᒐᖅᓯᐅᕆᐊᖅᑐᐃᑦ 

ᓇᐅᔮᓄᓪᓗ ᐊᒻᒪ ᓴᓪᓕᐅᑉ ᐅᐊᖕᓇᖓᓄᑦ 

ᐊᕿᐊᕈᖕᓇᐅᓂᕋᖅᑕᐅᔪᒧᑦ ᑲᔾᔮᕆᐊᖅᑐᖅᓱᑎᒃ 

ᐱᖃᑦᑕᕐᒪᑕ ᑎᑭᑕᐅᖃᑦᑕᕋᑦᑕ. 

 

ᑕᐃᒃᑯᐊ ᖁᕕᐊᒋᖃᑦᑕᖅᑕᕗᑦ ᑕᑯᒐᔪᖏᑕᑦᑎᓐᓂᒃ 

ᑕᑯᒑᖓᑦᑕᐊᒃᓱᐊᓗᒃ ᖁᕕᐊᓇᖅᓯᓲᖑᖕᒪᑦ. 

ᓇᓐᓄᓚᐃᖅᐸᒃᓱᑎᒡᓗ ᑎᑭᕌᖅᑐᓄᑦ ᑎᑭᕌᓲᖑᖕᒪᑕ 

ᓇᓄᐃᑦ. ᓇᓐᓄᓚᐅᓲᖑᖕᒪᑕ ᑕᒫᕌᓘᖏᑦᑑᒐᓗᐊᖅ. 

ᑕᐃᒃᑯᐊ ᓇᓐᓄᒃᑕᖏᑦ ᑕᕝᕙᖓᑦ, ᓴᓪᓕᕐᖏᓐᓇ fox 

basin (ᐊᒥᑦᑑᑉ ᑕᕆᐅᖓᓂ) ᓇᐅᔮᓪᓗ 

ᓇᓐᓄᓲᖑᖕᒪᑕ. ᑕᕝᕙᖓᑦ ᐲᖅᑕᐅᖃᑦᑕᕐᒪᑕ 

ᓇᓐᓄᒐᒃᓴᐅᑎᑦᑎᓐᓂᒃ. ᑕᐃᒪᓐᓇᐃᖂᖅᑐᕐᖏᓐᓇ 

ᐊᓱᐃᓛᓛᔪᓐᓇᖅᐸᐅᒃ ᒥᓂᔅᑕᐅᑉ ? ᖁᔭᓐᓇᒦᒃ 

ᐃᒃᓯᕙᐅᑕᖅ. 
 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 
 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ ᐃᒃᓯᕙᐅᑕᖅ. ᐄ, 

ᑖᒻᓇ ᒪᓕᒐᓕᐅᖅᑎ ᓇᓚᐅᑦᑐᖅ. ᑖᒃᑯᐊ 

ᐱᔮᖅᑯᑕᐅᖏᑦᑐᒃᑯᑦ ᓇᓐᓄᒃᐸᑕ ᑕᐃᑲᖓᑦ 

ᓄᓇᓕᐅᑉ ᖃᓂᓐᓂᖅᐹᖓᓄᑦ ᓇᓐᓄᒃᕕᐅᔪᒥᑦ ᑖᓐᓇ 

ᐲᖅᑕᐅᒐᔭᖅᑐᖅ ᑖᒻᓇ ᓇᓐᓄᒍᑎᖕᒪᑦ ᑖᓐᓇ ᓇᓅᑉ 

ᐊᒥᐊ ᑕᐃᑯᖓ ᒪᖃᐃᑎᒃᑯᓐᓄᑦ ᑐᓂᔭᐅᒻᒫᕐᓗᓂ 

ᑕᐃᒃᑯᐊ ᓇᓐᓄᒍᑎᒥᒃ ᐊᑐᖅᑐᑦ. ᒪ’ᓇ ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒥᔅᑕ ᓇᑦᓯᖅ. 
 

ᓇᑦᓯᖅ: ᖁᔭᓐᓇᒦᒃ ᐃᒃᓯᕙᐅᑕᖅ. ᑕᐃᒪ 

ᐅᖃᕋᔪᖕᒪᑕ ᐃᑲᓐᖓᖔᖅ ᓄᓇᓕᖓᑕ 

ᓇᓐᓄᒐᒃᓴᖏᓐᓄᑦ ᐲᖅᑕᐅᖔᕋᔭᕐᒪᑕ 

ᑕᐃᒪᐃᓕᐅᕋᔪᖕᒪᑕ. ᑖᒃᑯᐊ ᑐᑭᓯᒪᔪᒍᓪᓕ 

ᑐᑭᓯᓯᒪᖅᑰᖅᑐᖓ ᑖᒃᑯᐊ ᓇᓐᓄᒐᒃᓴᐃᑦ ᐅᕙᓂ 

ᐅᓄᕐᓂᖏᓐᓂᒃ foxe basin-ᒥ (ᐊᒥᑦᑑᑉ ᑕᕆᐅᖓ) 

ᖃᔅᓯᓂᒃ ᓇᓐᓄᒍᓐᓇᖅᐸᑕ ᑕᒡᕙᖓᖔᖅ 

ᐲᖅᑕᐅᓲᖑᔪᖅ ᖃᐅᔨᒪᔭᕗᑦ ᑭᓯᐊᓂ 

ᐊᐱᖅᓱᕋᔪᖕᒪᑕ ᐃᑲᖓᖔᖅ ᓇᓐᓄᒐᒃᓴᖏᓐᓂᒃ 

ᐲᖅᑕᐅᖔᕋᔭᕐᒪᑕ. ᑕᐃᒪᐃᓲᖑᖏᑦᑐᕐᖏᓛᒃ 

ᐅᖃᕋᑖᕐᒪᑦ ᒥᓂᔅᑕ ᖁᔭᓐᓇᒦᖅᖢᒍ 

ᑐᑭᓯᑎᑦᑎᒃᑲᓐᓂᕐᒪᑦ.  
 

ᐅᕙᖓᑦᑕᐅᖅ ᐃᓱᒫᓗᖏᑕᒃᑲ ᓇᓄᐃᑦ 

ᐃᓄᐃᓴᒃᓯᕙᓕᐊᓂᖏᑦᑑᓚᔪᓐᓇᖅᑐᖓᑦᑕᐅᖅ 

ᐊᐅᔭᐅᖃᐅᔪᖅ, ᐊᐅᔭᐅᓚᐅᖅᑐᕐᖏᓛᒃ 2020-ᒥᑦ  

ᑕᑲᓇᖓᑦ ᐊᕐᕕᐊᓂᑦ ᓴᓪᓕᕐᒧᖓᐅᓚᐅᕋᑦᑕ 

ᐅᒥᐊᒃᑯᑦ ᑕᐅᓇᓂ ᐃᒪᑐᐃᓐᓈᓗᒃᑰᖅᖢᑕ. 

ᓇᓄᖅᓯᓚᐅᖅᓯᒪᒐᑦᑕ (ᑐᑭᓯᓇᖅᓯᑎᑕᖅ) 

ᑐᓴᐅᒪᓂᐊᕋᕕᑦ ᐃᒃᓯᕙᐅᑖᖅ. (ᑐᓵᔨᒃᑰᖏᑦᑐᖅ) 

ᓇᓄᖅᓯᓚᐅᖅᓯᒪᒐᑦᑕ ᐃᒪᑐᐃᓐᓇᕐᒥᑦ ᑕᐅᓇᓂ 

ᐃᑎᔪᒥᑦ ᐊᖑᒐᓗᐊᓗᖕᒥᑦ ᖁᐃᓂᔪᐊᓘᓚᐅᖅᑐᖅ 

ᐅᓂᒃᑳᕋᔪᖕᒪᑕ ᑕᐃᒃᑯᐊ ᐃᓄᑐᖃᐃᑦ ᑕᒪᒃᑯᐊᒎᖅ 

ᓇᓄᐃᑦ ᐃᒪᑐᐃᓐᓇᕐᒦᑦᑐᐃᑦ ᐱᖃᓗᔭᖕᒨᔭᖅᓱᑎᒃ 

ᓯᑯᒨᔭᖅᓱᑎᒃ ᓇᑦᑎᓄᑦ ᑎᑭᑕᐅᒑᖓᒥᒃ ᑖᓐᓇ 

ᓇᑦᑎᖅ ᓯᑰᓇᓱᒋᒃᓯᓪᓗᓂ ᐅᒡᔫᒃᐸᓪᓘᓐᓃᑦ ᑖᔅᓱᒪ 

ᓇᓄᕐᒧᑦ ᖃᒡᓕᒑᖓᑦ ᓂᕆᓲᖑᖕᒪᑕ 

ᓇᓄᖅᓯᐅᖏᒻᒪᑕ. ᐅᖃᕈᓐᓇᖅᑐᖓ ᐃᒃᓯᕙᐅᑖᖅ, 

ᓯᑯᖃᕈᓐᓃᕋᓗᐊᖅᐸᑦ ᓇᓄᐃᑦ ᐃᓱᒫᓗᖕᓇᖏᑦᑐᐃᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. ᑕᕚᑐᐊᖅ. 
 

ᐃᒃᓯᕙᐅᑕᖅ (ᑐᓵᔨᒃᑯᑦ): ᐅᖃᐅᓯᒃᓴᑐᐃᓐᓇᖅ? 

ᐊᑎᖁᑎᓐᓂ. ᒥᔅ ᐊᕐᓇᒃᑲᖅ. 

ᐊᕐᓇᒃᑲᖅ: ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᐱᕆᓱᐃᑦᑑᒐᓗᐊᖅᑐᖓ ᑕᕝᕗᖓ ᑭᓯᐊᓂ ᑖᒃᑯᐊ 

ᐆᒪᔪᓕᕆᔨᑦ ᐊᖑᓇᓱᒃᑐᓕᕆᔩᑦ ᑲᑎᒪᔨᖏᑦ 

ᑎᒥᖁᑎᖏᑦ, ᑮᓇᐅᔭᖅᑖᕆᖃᑦᑕᖅᑕᖏᑦ. 

ᐃᒡᒐᑲᐃᓐᓇᕐᓚᖓᐃᑦ. $438,000-ᖑᖕᒪᑦ 

ᑖᕗᖓᓕᒫᖑᔮᖅᑐᒥᒃ ᖃᓄᖅ 

ᓇᓗᓇᐃᖅᑕᐅᓲᖑᒻᒪᖔᖅ ᐊᐱᕆᒍᒪᔪᖓ. 

$438,000 ᓈᒻᒪᒻᒪᖔᖅ ᐊᒻᒪᓗ ᐊᔾᔨᒌᖏᑦᑐᑦ 

ᐆᒪᔪᓕᕆᔨᕐᔪᐊᑦ ᐃᓛᒃ ᐆᒪᔪᓕᕆᔨᕋᓛᒃᑯᑦ 

ᑮᓇᐅᔭᖅᑖᕆᖃᑦᑕᖅᑕᖓ ᐊᔾᔨᒌᖃᑦᑕᖃ? 

ᖁᔭᓐᓇᒦᒃ ᐃᒃᓯᕙᐅᑕᖅ. 
 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 
 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ ᐃᒃᓯᕙᐅᑕᖅ. ᑖᒃᑯᐊ 

ᒪᖃᐃᑎᒃᑯᑦ ᑲᑎᒪᔨᖏᑦ ᑮᓇᐅᔭᖅᑖᓱᖅᑐᑦ 

ᑲᓇᑕᒃᑯᓐᓂᑦ ᑖᓐᓇᓕ ᒪᓕᒐᓕᐅᖅᑎᐅᑉ ᐅᓂᒃᑳᕆᔮ 

ᑖ’ᑯᐊ ᐊᕕᒃᑐᖅᓯᒪᔪᓂ ᐆᒪᔪᓕᕆᔨᕐᔪᐊᒃᑯᑦ ᑕᐃᑯᖓ 

ᕿᑭᖅᑖᓗᖕᒥ ᐆᒪᔪᓕᕆᔨᕐᔪᐊᒃᑯᓐᓄᑦ, ᑭᕙᓪᓕᖅ 

ᐆᒪᔪᓕᕆᔨᕐᔪᐊᒃᑯᓐᓄᑦ ᐊᒻᒪ ᕿᑎᕐᒥᐅᑉ 

ᐆᒪᔪᓕᕆᔨᕐᔪᐊᒃᑯᓐᓄᑦ ᑎᐊ’ᓇ ᑐᕌᖓᓪᓗᐊᖅᑐᑦ 

ᑖᓐᓇ $400,000. ᑖ’ᑯᐊᓕ ᒪᖃᐃᑎᒃᑯᑦ ᑲᑎᒪᔨᖏᑦ 

ᓄᓇᕗᑦ secretariat-ᑰᖅᖢᑎᒃ ᑕᐃᑲᖓᑦ 

ᑮᓇᐅᔭᖅᑖᓱᖅᑐᑦ ᐅᕙᑉᑎᑦᓂᐅᖏᑦᑐᖅ. ᒪ’ᓇ 

ᐃᒃᓯᕙᐅᑕᖅ. 
 

ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ. 
 

ᐊᕐᓇᒃᑲᖅ: ᖁᔭᓐᓇᒦᒃ ᐃᒃᓯᕙᐅᑕᖅ. ᐃᒫᖃᐃ 

ᐅᖃᑦᑎᐊᖃᐅᖏᓐᓇᒪ ᐅᑯᐊ HTO-

ᖑᓂᕋᖅᑕᐅᖃᑦᑕᖅᑐᑦ $438,000-ᓚᓯᒪᒻᒪᑦ 

ᐊᑕᖏᕐᓗᒋᖃᐃ ᑖᒃᑯᐊ 25-ᖑᒻᒪᑎᒃ ᑖᓐᓇ 

$438,000 ᐊᕕᑦᑐᖅᑕᐅᓯᒪᓗᓂᖃᐃ 

ᐊᔾᔨᒌᖏᓐᓇᕐᒥᒃ ᑕᐃᒃᑯᐊ ᓄᓇᓖᑦ 

ᑮᓇᐅᔭᖅᑖᓲᖑᕚᑦ ᐅᕝᕙᓘᓐᓃᑦ ᐃᓚᖏᑦ 

ᐊᖏᓂᖅᓴᐅᑦᑕᖁᑦ ᐃᓚᖏᑦ ᒥᑭᓐᓂᖅᓴᐅᓪᓗᑎᒃ 

ᑕᐃᒪᐃᓕᖓᕙᓪᓚᐃᒻᒪᑕ. ᐅᕙᖓᓕ 

ᖃᐅᔨᒪᑦᑎᐊᖏᒃᑲᓗᐊᖅᑐᖓ ᑕᐃᒫᒃ 

ᐊᐱᕆᒐᓱᐊᖁᖓ. ᖁᔭᓐᓇᒦᒃ ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 
 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ ᐃᒃᓯᕙᐅᑕᖅ. ᐄ, 

ᒪ’ᓇ ᑐᑭᓯᑦᑎᐊᓕᕋᒪ. ᑖᒃᑯᐊ ᓄᓇᓖᑦ ᐊᖏᓂᖏᑦ 

ᒪᓕᒃᖢᒋᑦ ᑖ’ᑯᐊ ᒪᖃᐃᑎᒃᑯᑦ ᑲᑎᒪᔨᖏᑦ HTO 

ᑮᓇᐅᔭᖅᑖᓱᖅᑐᑦ. ᒪ’ᓇ ᐃᒃᓯᕙᐅᑕᖅ. 
 

ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ. 
 

ᐊᕐᓇᒃᑲᖅ (ᑐᓵᔨᑎᒍᑦ): ᐆᒪᔪᓕᕆᓂᕐᒧᑦ 

ᖃᐅᔨᓴᕐᓂᖅ 186 ᐸᕐᓇᐅᑎᓂ ᐃᒪᐃᓕᖓᒻᒪᑦ.  

‘ᐃᓄᐃᑦ ᖃᐅᔨᒪᔭᖏᑦ ᐊᒻᒪᓗ ᖃᐅᔨᒪᔪᕐᔪᐊᑦ 

ᖃᐅᔨᒪᔭᖏᑦ. ᐃᒃᑯᐊ 

ᖃᐅᔨᒪᔪᕐᔪᐊᖑᓂᕋᖅᑕᐅᔪᑦ ᐃᓄᐃᓪᓗ 

ᖃᐅᔨᒪᔭᑐᖃᖏᑦ ᐊᔾᔨᒌᓲᖑᖏᒻᒪᑕ ᐆᒪᔪᓕᕆᓂᖅ 

ᐱᔾᔪᑎᒋᓪᓗᒍ.’ ᖃᐅᔨᓇᓱᑐᐃᓐᓇᖅᑐᖓ ᖃᓄᖅ 

ᐊᕙᑎᓕᕆᔨᒃᑯᑦ ᐃᓱᒪᓕᐅᖃᑦᑕᕐᒪᖔᑦ ᑕᐃᒪᓐᓇ 

ᖃᐅᔨᒪᔪᕐᔪᐊᖑᓂᕋᖅᑕᐅᔪᑦ ᐃᓄᐃᓪᓗ 

ᖃᐅᔨᒪᔭᑐᖃᖏᑦ ᐊᑭᕋᖅᑐᖅᑎᓪᓗᒋᑦ. 

ᐃᒡᓗᖔᖓᓅᖅᓯᒪᑎᓪᓗᒋᑦ ᑕᒪᒃᑮᒃ. ᖁᔭᓐᓇᒦᒃ 

ᐅᖃᖅᑎ.  

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᖃᐅᔨᓵᕆᕙᒃᑕᕗᑦ ᑕᒪᒃᑯᐊᓕᒫᖅ 

ᐊᑐᖃᑦᑕᖅᑕᕗᑦ. ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪ 

ᒪᓕᖃᑦᑕᖅᑕᕗᑦ ᓄᓇᕘᒥ ᐆᒪᔪᓕᕆᔨᕐᔪᐊᑦ 

ᐊᑐᖁᔭᓕᐊᖏᑦ. ᓄᓇᕗᑦᒥ ᐆᒪᔪᓕᕆᔨᕐᔪᐊᑦ 

ᐊᑐᓕᖁᔭᓕᐅᓲᑦ ᖃᔅᓯᓂᒃ ᐆᒪᔪᕈᓐᓇᕐᒪᖔᑦ 

ᐊᑐᓕᖁᔭᖅ ᑕᐃᓐᓇ ᖃᐃᑕᐅᓚᐅᖅᑐᖅ 

ᐊᖏᕋᔭᖅᑕᕗᑦ ᐅᕝᕙᓘᓐᓃᑦ ᐊᖏᖏᒃᑯᑦᑎᒍᑦ 

ᐅᑎᖅᑎᑕᐅᓲᑦ ᐆᒪᔪᓕᕆᔨᕐᔪᐊᒃᑯᓐᓄᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᒪᓐᓇ 

ᖃᐅᔨᒪᑦᑎᐊᖏᖦᖢᒍ ᑐᑭᓯᒃᑲᓐᓂᕈᒪᔪᖓ, 

ᐊᖏᖃᑎᒋᖏᒃᑯᔅᓯᐅᒃ ᐅᑎᖅᑎᑕᐅᓲᖑᖕᒪᑕᒎᖅ 

ᑖᔅᓱᒥᖓᔅᓴᐃᓐᓇᖅ ᐅᑎᖅᑎᑦᑎᒃᐸᑕ ᖃᓄᖅ ᑕᐃᒪ? 

ᓇᒧᖓᓕᕋᔭᖅᐸ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᒪᓕᒐᓕᐅᖅᑎ ᑐᓴᐅᒪᓂᐊᕐᒪᑦ 

ᐊᑐᓕᖁᔭᖅ ᐆᒪᔪᓕᕆᔨᕐᔪᐊᒃᑯᓐᓅᖅᑐᑦ 

ᐊᕙᑎᓕᕆᔨᒃᑯᑦ ᒥᓂᔅᑕᖓᓐᓅᖅᑕᐅᓲᑦ 

ᐊᖏᕋᔪᒃᑕᖓᑦ, ᐊᖏᖃᑎᒋᖏᒃᑯᑦᑎᒍᑦ 

ᐅᑎᖅᑎᑕᐅᓇᔭᖅᑐᖅ ᐆᒪᔪᓕᕆᔨᕐᔪᐊᒃᑯᑦ 

ᑲᑎᒪᔨᖏᓐᓄᑦ. ᐊᑐᓕᖁᔭᓕᐊᖅ ᑖᓐᓇᓴᐃᓐᓇᖅ 

ᐅᑎᖅᑎᑕᐅᔪᓐᓇᖅᑐᖅ ᐅᕝᕙᓘᓐᓃᑦ 

ᐊᓯᔾᔨᖅᑕᐅᓗᓂ.  

 

ᑖᓐᓇᓕ ᒥᓂᔅᑕ ᐃᓱᒪᖅᓱᖅᐳᖅ 

ᓇᓕᐊᖕᓅᕐᓂᐊᕐᒪᖔᑦ. ᑕᐃᒃᑯᐊ ᐊᑐᓕᖁᔭᑦ 

ᒪᓕᒍᓐᓇᖅᑕᕗᑦ, ᐊᑭᕋᖅᑐᕈᓐᓇᖅᑕᕗᑦ, 

ᐃᓱᒪᖅᓱᕐᓗᑕᓕ ᑕᐃᒪᐃᑦᑐᑕᖃᐅᕋᓗᐊᖅᐸᑦ 

ᐃᓱᒪᖅᓱᖅᐳᒍᑦ ᖃᓄᐃᓕᖓᓂᐊᕐᒪᖔ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑐᓴᕈᒥᓇᖅ. ᖃᐅᔨᒪᒐᑦᑕ ᕿᑭᖅᑖᓘᑉ ᓂᒋᐊᓂᒃ 

ᑐᒃᑐᐃᑦ ᖃᓄᐃᓕᖓᓕᕐᒪᖔᑦ ᐊᒻᒪᓗ 

ᑐᒃᑐᒍᓐᓇᐃᓪᓕᑎᑕᐅᓪᓗᑕ 

ᐃᓱᒪᖅᓲᑎᒋᖏᑕᕗᓂᓛᒃ. ᖃᓄᕐᓕ ᑕᐃᒪᓇ 

ᐃᓱᒪᓕᐅᖃᑦᑕᖅᐱᓯ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᐃᓱᒪᓕᐊᕆᔭᕗᑦ ᒥᓂᔅᑕᒧᑦ 

ᐋᖅᑭᒃᑕᐅᖃᑦᑕᖅᑐᑦ. ᑐᒃᑐᑕᐅᔪᓐᓇᖅᑐᑦ 250 

ᓄᓇᕘᒥ ᐆᒪᔪᓕᕆᔨᕐᔪᐊᒃᑯᓐᓂᖔᓚᐅᖅᓯᒪᔪᖅ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ. 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᖁᔭᓐᓇᒦᒃ ᑐᓴᖅᑎᒃᑲᕕᖓ. 188 ᐸᕐᓇᐅᑏᑦ 

ᐅᖃᐅᓯᖃᕐᒪᑦ ᐅᖅᓱᐊᓗᐃᑦ ᑯᕕᓂᑯᐃᑦ.  

 

ᖃᔅᓯᒃᑭᐊᖅ ᐊᐅᔭᐅᓕᖅᑐᑦ ᑕᒪᓐᓇ 

ᐅᖃᐅᓯᕆᔭᐅᓪᓗᐊᓚᐅᖅᓯᒪᔪᖅ ᐃᒃᑯᐊ 

ᖃᑦᑕᐅᔮᓗᐃᑦ ᐃᕐᖓᓕᓚᐅᖅᓯᒪᖕᒪᑕ ᐊᒻᒪᓗ 

ᐊᐅᔭᐅᑎᓪᓗᒍ ᑕᐃᒃᑯᐊ ᐃᖅᑲᓇᐃᔭᖅᑏᑦ ᐃᓛᒃ 

ᖃᐅᔨᔪᖃᓚᐅᖅᓯᒪᖕᒪᑦ ᐃᕐᖓᖅᑐᖃᕐᒪᑦ 

ᐋᖅᑭᒃᑕᐅᑲᐅᑎᒋᓪᓗᓂᓗ. 

 

ᖃᓄᖅ ᓄᓇᕘᓕᒫᒥ ᑕᐃᒪᓐᓇ ᖃᐅᔨᖃᑦᑕᖅᐱᓰ 

ᒪᐅᖓᑐᐃᓐᓇᖅ ᐅᖅᓱᐊᓗᐃᑦ 

ᑯᕕᖏᓐᓂᖅᓴᐅᓕᖅᐹᑦ ᐅᓪᓗᒥᐅᓕᖅᑐᖅ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᐄ, ᑕᐃᒪᖓᓕᒫᖅ ᑕᒪᓐᓇ ᑲᒪᒋᔭᕗᑦ 

ᐊᑭᓕᖅᓱᐃᑎᑦᑎᖏᖦᖢᑕ ᖃᐅᔨᓴᐃᖃᑦᑕᖅᑐᒍᑦ 

ᖃᑦᑕᐅᔭᓂᒃ, ᐅᖅᓱᐊᓗᖃᐅᑎᓂᒃ.  

 

ᑕᐃᒃᑯᐊᓗ ᐊᑐᖅᑐᐊᒐᐃᑦ ᖃᐅᔨᓴᖃᑦᑕᕐᒥᔭᕗᑦ 

ᐅᓄᕐᓂᖅᐹᖑᖕᒪᑕ. ᐅᖅᓱᐊᓗᖃᐅᑎᓂᒃ ᓄᑖᓂᒃ 

ᐃᓕᐅᖅᑲᐃᔪᑦ ᑕᐃᒪᖓᓕᒫᖅ ᐱᓕᕆᐊᕆᔭᕗᑦ 

ᐅᓄᕈᓐᓃᖅᐸᓪᓕᐊᕗᑦ ᑕᐃᒃᑯᐊ ᐅᖅᓱᐊᓗᖃᐅᑏᑦ 

ᐃᕐᖓᖅᑐᑦ. ᐃᓛᒃ ᐱᐅᖏᓐᓇᖅᑐᐊᓘᔪᓐᓇᖏᒻᒪᑕ 

ᑕᐅᕗᖓᓕᒫᖅ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑕᕝᕙᓂᔅᓴᐃᓐᓇᖅ ᒪᒃᐱᒐᕐᒥ 

ᖃᐅᔨᓴᐃᓗᑎᒃ ᑯᕕᓂᑯᐃᑦ, ᑯᕕᕕᓃᑦ ᓄᓇᐃᑦ 

ᐃᓛᒃ ᓄᓇᕘᓕᒫᒥ ᖃᐅᔨᒪᔮᖃᖅᑐᒍᑦ. 

ᑕᐃᒃᑯᐊᓕᒫᖃᐃ ᖃᐅᔨᒪᕕᓯᐅᒃ ᐅᕝᕙᓘᓐᓃᑦ 

ᐱᓕᕆᕕᓯ ᖃᐅᔨᒪᖏᑕᕋᓗᐊᒥᓂᒃ 

ᖃᐅᔾᔨᐊᓪᓚᖃᑦᑕᖅᐸᖃᐃ? ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᐄ, ᑯᕕᕝᕕᕕᓃᑦ 

ᖃᐅᔨᒪᔭᐃᓐᓇᐸᓗᒃᐳᑦ. ᐃᓘᓐᓈᓗᖏᓐᓂᒃ, ᐃᓛᒃ 

ᖃᐅᔨᒪᖏᑕᑦᑎᓐᓂᒃ ᐱᑕᖃᑐᐃᓐᓇᕆᐊᓕᒃ. 

ᖃᐅᔨᔪᖃᖅᐸᑦ ᐅᖃᐅᓯᕆᔭᐅᓲᑦ ᑕᐃᒃᑯᐊ 

ᓇᔪᖅᑕᕕᓂᑐᖄᓗᐃᑦ ᐃᓛᒃ ᖃᐅᔨᒪᖏᑕᑦᑎᓐᓂᒃ 

ᐱᑕᖃᑐᐃᓐᓇᕆᐊᓕᒃ. ᖃᐅᔨᒍᔅᓯ ᐊᑏ ᐆᒪᔪᓕᕆᔨᓯ 

ᖃᐅᔨᒃᑲᕐᓂᐊᖅᐸᐃᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐊᐱᖅᓱᕈᒪᑐᐃᓐᓇᖅᖢᖓ ᖃᓄᖅ ᑕᐃᒪ 

ᐅᖅᓱᐊᓗᖃᐅᑎᖃᕐᕕᐅᔪᑦ ᖃᑦᓯᐅᒃᐸᑕ ᖃᑦᑕᐅᔭᐃᑦ 

ᑕᒪᓐᓇ ᓱᕈᕐᓇᖅᑐᖃᕐᓂᕋᖅᑕᐅᓱᖑᕙ? ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᒪᓕᑐᐃᓐᓇᓲᖑᖕᒥᔪᖅ ᓲᕐᓗ 50-

ᐅᒃᐸᑕ ᖃᑦᑕᐅᔭᑦ ᐃᓗᓕᖃᖏᑦᑐᑦ ᐃᒻᒪᖃ 

ᓱᕈᕐᓇᖅᑐᖃᖏᑐᐃᓐᓇᕆᐊᓕᒃ 

ᑕᑯᒥᓇᑦᑑᑐᐃᓐᓇᕆᐊᖃᖅᑐᖅ ᑯᕕᕕᐅᓯᒪᖏᓪᓗᓂ 

ᐃᒻᒪᖃᓘᓐᓃᑦ ᐅᓄᓗᐊᖏᒃᑲᓗᐊᖅᐸᑕ ᖃᑦᑕᐅᔭᐃᑦ 

ᑯᕕᓂᑰᑐᐃᓐᓇᕆᐊᓖᑦ 

ᐅᖅᓱᖅᑎᕈᑎᑐᐃᓐᓇᒧᓪᓘᓐᓃᑦ. 



ᐅᓪᓗᑐᐃᓐᓇᖅ, ᒫᑦᓯ 12, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᖃᓄᖅ ᐊᑦᑕᕐᓇᖅᑎᒋᓂᖓ ᑐᑭᓯᔭᐅᓇᓱᓲᖑᔪᖅ. 

ᑕᒫᓂ ᓄᓇᒥ ᐊᑦᑕᓇᖅᑑᒃᐸᑦ ᓂᕐᔪᑎᓄᓪᓘᓐᓃᑦ 

ᖃᐅᔨᒪᔭᐅᓇᓱᒃᐸᒃᑐᑦ. 

(ᖁᔭᓐᓇᒦᒃ ᐃᒃᓯᕙᐅᑕᖅ). 

 

ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑕᐃᒪᓕ ᐊᕙᑎᓕᕆᔨᒃᑯᑦ ᑐᓴᖅᑎᑕᐅᒃᐸᑦ 

ᓱᕈᕐᓇᖅᑐᖃᕆᐊᖓᓂᒃ ᓇᓂ ᐃᒻᒪᖄ 

ᐸᐃᑉᐹᓕᕆᒐᔅᓯᐅᒃ ᑭᓯᐊᓂ ᑕᒪᒃᑯᐊ 

ᓴᓗᒻᒪᖅᓴᖅᑕᐅᕙᓐᓂᖏᓪᓕᑭᐊᖅ 

ᖃᐅᔨᒪᔭᐅᑐᐃᓐᓇᖅᐸᒃᑑᑦ? ᑭᓱᓪᓗ 

ᓱᕈᕐᓇᖅᑑᖕᒪᖔᑕ ᖃᓄᒃᑲᓐᓂᖅ ᐱᓕᕆᕙᒃᐱᓯ? 

ᓲᕐᓗ ᓴᓗᒻᒪᖅᓴᐃᓐᓂᕈᔅᓯ ᐃᒻᒪᖄ ᐊᖏᕈᑎᑎᒍᑦ 

ᐊᓯᐊᓄᑦ ᓴᓗᒻᒪᖅᓴᖅᑕᐅᓗᓂ ᐊᒻᒪᓗ 

ᖃᐅᔨᓴᖅᑕᐅᓂᖏᑦ ᖃᔅᓯᑦ ᓄᓇᐅᔪᖅ 

ᓴᓗᒻᒪᖅᓴᖅᑕᐅᔭᕆᐊᓖᑦ ᑕᐃᒪᓐᓇᐃᓕᐅᓲᖑᕕᓯ? 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᐃᒃᓯᕙᐅᑕᖅ ᐱᓕᕆᕕᕗᑦ 

ᓴᓗᒻᒪᖅᓴᐃᕙᖏᑦᑐᖅ ᐊᕙᑎᑦᑎᓐᓂᒃ 

ᓱᕈᕐᓇᖅᑐᖃᐅᖅᑐᓂᒃ. ᓇᐅᑦᑎᖅᓱᖅᐸᒃᑕᕗᑦ. 

ᖃᐅᔨᓇᓱᒃᐸᒃᑐᒍᑦ ᑭᒃᑯᓐᓄᑦ ᑕᐃᒪᐃᑕᐅᖕᒪᖔᑦ 

ᐊᑐᐊᒐᖃᖅᐳᒍᓪᓕ ᑕᒪᒃᑯᐊ ᓱᕈᖅᑎᕆᔪᑦ 

ᐊᑭᓖᔭᕆᐊᖃᓲᖑᔪᑦ ᐃᓛᓐᓂᒃᑯᑦ 

ᖃᐅᔩᓐᓇᓲᖑᖏᓚᒍᑦ ᑭᒃᑯᓐᓄᑦ ᓱᕈᖅᑕᐅᓐᓂᕐᒪᖔᑦ 

ᑭᓯᐊᓂ ᐱᑐᖃᐃᓪᓗ ᐱᖕᒥᖕᒪᑕ ᐃᒻᒪᖃ 

ᒐᕙᒪᑐᖃᒃᑯᓐᓄᑦ ᓇᒻᒥᓂᖅ 

ᓱᕈᕐᓇᖅᑐᖃᕐᕕᒋᓐᓂᖅᐸᐅᒃ.  

 

ᓲᕐᓗ ᑭᓱᒃᓴᖅᓯᐅᖅᑏᑦ ᐱᑕᖃᕈᓐᓃᕐᓗᑎᒡᓗ 

ᐱᔭᕆᑦᑐᓲᖑᕗᖅ. 

 

ᑎᑎᓲᕗᑦ ᑕᒪᒃᑯᐊ ᑭᓲᖕᒪᖔᑕᓗ ᓱᕈᕐᓇᖅᑐᑦ. 

ᑭᓯᐊᓂ ᐊᕙᑎᓕᕆᔨᒃᑯᑦ ᑲᒪᔨᐅᖏᑦᑐᑦ 

ᓴᓗᒻᒪᖅᓴᐃᓂᕐᒧᑦ ᓇᐅᑦᑎᖅᓱᖅᑎᐅᒐᓗᐊᖅᑐᒍᑦ 

ᐊᒻᒪ ᒐᕙᒪᑐᖃᒃᑯᑦ ᓄᓇᖁᑎᒋᒃᐸᔾᔪᒃ 

ᐃᓄᐃᓪᓘᓐᓃᑦ ᓄᓇᖁᑎᒋᒃᐸᔾᔪᒃ ᑕᒪᒃᑯᐊ  

ᓇᓗᓇᐃᕋᓱᓲᕗᑦ ᑭᒃᑯᓐᓄᑦ 

ᓴᓗᒻᒪᖅᓴᖅᑕᐅᔪᒃᓴᐅᑕᐅᖕᒪᖔᑕ, ᓄᓇᓕᐅᓪᓘᓐᓃᑦ 

ᐃᓗᐊᓃᑉᐸᑦ. (ᖁᔭᓐᓇᒦᒃ ᐃᒃᓯᕙᐅᑕᖅ). 

 

ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ. 

 

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᐱᔭᕆᑐᔪᓇᖅᑐᖅ ᐅᖃᖅᑕᖓ. ᐃᓱᒪᔾᔪᑎᒋᓕᖅᐸᕋ 

ᑭᒃᑯᑦ ᑲᒪᔪᒃᓴᐅᑕᐅᕙᓪᓕ ᑕᐃᒪ ᓇᓗᓇᐃᖅᑕᐅᒃᐸᑦ 

ᑕᕝᕙ ᑭᒃᑯᓪᓕ ᑕᐃᒪ 

ᓴᓗᒻᒪᖅᓴᐃᔪᒃᓴᐅᑕᐅᓕᖅᐸᑭᐊᖅ. ᑎᒃᑯᐊᖅᑕᕐᓕ 

ᓴᓗᒻᒪᖅᓴᐃᔪᒪᖏᑉᐸᑦ ᖃᓄᕐᓕ 

ᐱᒋᐊᓪᓚᒡᕕᒃᓴᖅᑕᖃᖅᐸ. ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑕᖅ. ᐃᒃᓯᕙᐅᑖᖅ ᒪᓕᒐᖅᑕᖃᐅᖅᐳᖅ 

ᓱᖅᑯᐃᖅᓯᓇᓱᒍᓐᓇᕈᑎᑦᑎᓐᓂᒃ ᑭᒃᑯᑦ 

ᑲᒪᔪᒃᓴᐅᑕᐅᖕᒪᖔᑕ. ᑎᓕᓯᔪᓐᓇᖅᑐᒍᑦ 

ᓴᓗᒻᒪᖅᓴᐃᖁᓪᓗᒋᑦ ᐆᒃᑑᑎᒋᓗᒍ ᒪᓕᒐᓕᐅᖅᑎ 

ᐅᖃᖅᑲᐅᖕᒪᑦ ᑕᐅᕙᓂ ᑎᑭᕋᕐᔪᐊᕐᒥ 

ᐅᖃᐅᓯᕆᖃᑦᑕᖅᓯᒪᖕᒪᒍ ᐊᒥᓱᐊᖅᑎ ᑕᐃᒃᓱᒪ 

ᒪᓕᒐᓕᐅᖅᑎᐅᑉ. 

 

ᓄᓇᑦᓯᐊᕐᒥᓗ ᐱᓕᕆᓲᖑᔪᒍᑦ ᑕᐃᒃᑯᐊ 

ᐱᑐᖃᐅᒍᑎᒃ ᓄᓇᑦᓯᐊᖑᑎᓪᓗᒍ 

ᑕᐅᕙᓃᓚᐅᕐᓂᖅᐸᑦ ᓱᕈᖅᑕᖅ ᓱᕈᕐᓇᖅᑐᓕᒡᓘᓐᓃᑦ 

ᐄ, ᐱᔭᕆᑐᔪᖅ ᑭᓯᐊᓂ ᑎᓕᓯᔪᓐᓇᓲᖑᔪᒍᑦ 

ᓴᓗᒻᒪᖅᓴᐃᖁᔨᓪᓗᑕ ᓇᓗᓇᐃᖅᓯᓪᓚᕆᒍᓐᓇᕈᑦᑕ 

ᑭᓇᒧᑦ ᓱᕈᖅᑕᐅᓐᓂᕐᒪᖔᑦ. ᖁᔭᓐᓇᒦᒃ 

ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ: ᒥᔅ ᐊᕐᓇᒃᑲᖅ. 

 



ᐅᓪᓗᑐᐃᓐᓇᖅ, ᒫᑦᓯ 12, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᕐᓇᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. 

ᑕᕝᕙᑐᐊᖅ ᐅᕙᓐᓄᑦ. ᐅᐊᑦᑎᐊᕈᐊᐃ. 

ᒥᕐᖑᐃᖅᓯᕐᕕᑦ. ᐊᑕᐅᓯᕐᒥᒃ ᐊᐱᖅᑯᑎᖃᖅᑰᖃᐅᒐᒪ. 

ᐃᓛᒃ 192 ᐸᕐᓇᐅᑎᓂᒃ. ᑕᒪᒃᑯᐊ ᐃᑦᑕᓂᓴᕐᓄᑦ 

ᐅᐱᒍᓱᖕᓂᖅ ᑕᐃᒫᒃ ᖃᐅᒻᒫᕐᕖᑦ ᐅᖃᐅᓯᐅᓯᒪᔪᖅ 

ᐊᐱᖅᑯᑎᒃᓴᕆᓪᓗᒍ. 

 

ᖃᓄᐃᒻᒪᖔᓪᓕ ᑖᓐᓇ ᐃᖃᓗᐃᑦ ᑰᖓ ᐊᒻᒪᓗ 

ᖃᐅᒻᒫᕐᕕᒃ ᖃᓄᖅ ᑐᑭᖃᖅᐸ ᖃᐅᒻᒫᕐᕕᒃ 

ᖃᐅᔨᒪᔭᕋᓗᐊᕋ ᐅᐸᒃᑕᐅᒐᔪᖕᒪᑦ ᐊᐅᔭᒃᑯᑦ 

ᐃᑦᑕᕐᓂᓴᖃᕐᕕᐅᖕᒪᑦ ᑖᓐᓇᓕᑭᐊᖅ ᐃᖃᓗᐃᑦ ᑰᖓ 

ᑖᒃᑯᐊ ᐃᑦᑕᕐᓂᓴᖃᕐᕕᕕᓃᑦ 

ᐅᐱᒋᔭᐅᔪᒃᓴᐅᑕᐅᓂᖏᑦ ᐱᓪᓗᒋᑦ.  

 

ᐊᐱᖅᑯᑎᒋᔪᒪᓪᓗᒍ, ᐃᖃᓗᒑᕐᔫᑉ ᓄᓇᖓ ᒫᓂᑦᑐᒥᒃ 

ᐅᕝᕙᓘᓐᓃᒃ ᓯᓚᑖᓃᑉᐸ ᐃᖃᓗᐃᑦ? (ᖁᔭᓐᓇᒦᒃ 

ᐃᒃᓯᕙᐅᑕᖅ). 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ 

ᐃᒃᓯᕙᐅᑖᖅ. ᐊᑐᓂ ᒥᕐᖑᐃᖅᓯᕐᕖᑦ 

ᑲᔾᔮᕆᐊᖅᑐᕐᕕᐅᓲᑦ ᓄᓇᕘᒥ ᑲᑐᔾᔨᖃᑎᒌᒃᑐᓂᒃ 

ᑲᑎᒪᔨᖃᐅᓲᖑᖕᒪᑕ. ᒫᓂ ᐃᖃᓗᐃᑦ ᑰᖓᓄᑦ, 

ᑲᑐᔾᔨᖃᑎᒌᒃᑐᓂᒃ ᑲᑎᒪᔨᖃᖅᐳᖅ. ᑖᒃᑯᐊ 

ᐸᕐᓇᐅᑎᓕᐅᖅᐸᒃᑐᑦ ᖃᓄᖅ ᐊᐅᓚᑦᑎᔪᒪᖕᒪᖔᕐᒥᒃ 

ᑲᔾᔮᕆᐊᖅᑐᕐᕕᐅᔪᒥᒃ. ᒫᓐᓇᓗ ᐱᓕᕆᕙᓪᓕᐊᔪᑦ. 

ᖁᔭᓐᓇᒦᒃ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. 

ᐊᑎᖁᑎᓐᓃᑦᑐᖅ ᓱᓕ. ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ ᐃᒃᓯᕙᐅᑕᓖᒃ. ᑕᓪᕙᓂ 

ᐸᕐᓇᐅᑖᓂ ᒪᒃᐱᒐᖃᖅᑐᖅ 189 ᐅᓇ 

ᖃᑉᓗᓈᑑᖅᓯᒪᔪᖅ ᐊᕙᑎᓂᕆᓂᖅ, ᑭᒡᓕᓯᓂᐊᕐᓂᖅ. 

ᐊᑖᓂ. ᐅᓇ ᐊᐱᖅᑯᑎᒋᕙᕋ ᑕᓪᕙᓂ ᐱᒋᐊᕈᑖᓂ 

ᐅᒃᑯᐃᕈᑖᓂ ᒪᒃᐱᒐᖃᖅᑐᖅ 2, ᐅᓇ ᐅᖃᐅᓯᖅ 

ᑎᑎᕋᖅᓯᒪᔫᒃᑯᐊᑦ ᐱᖓᓲᓕᖅᓯᒪᔪᑦ ᐱᖓᓱᒋᔭᐅᔪᖅ: 

ᐊᕙᑎᑉᑎᑦᓂ ᑲᒪᑦᑎᐊᕐᓂᖅ. ᒥᒃᓵᓄᑦ 

ᐊᐱᖅᑯᑎᖃᕈᑎᒋᔪᒪᕙᕋ. ᑖᒃᑯᐊ 

ᐅᖃᐅᓯᐅᕐᓚᒃᑑᒐᓗᐃᑦ ᒥᒃᓵ ᑕᐃᑉᑯᐊ 

ᒪᓕᒐᓕᐅᖅᑎᐅᖃᑎᒪ ᐅᖃᐅᓯᕐᓚᒃᑕᕋᓗᐊᖏᑦ 

ᑕᐃᒃᑯᓄᖓ ᓄᓇᒋᔭᐅᔪᕕᓂᕐᓄᓪᓘᓐᓃᑦ 

ᓴᓗᒻᒪᐃᖅᓯᒪᔪᑦ ᒥᒃᓵᓄᑦ. 

ᐅᓇ ᐱᔾᔪᑎᒋᓪᓗᒍ ᐊᐱᖅᑯᑎᖃᕐᕕᒋᑯᒥᒋᕙᕋ, 

ᑕᐃᑉᑯᐊ ᑕᒫᓂ ᐊᖑᑎᒃᓴᖁᑎᕗᑦ ᓄᓇᑉ ᖄᖓᒍᑦ 

ᐱᓱᒃᑐᑦ ᓱᓇᑐᐃᓐᓇᕐᒥᒃ ᓂᕆᖕᒪᑕ. ᐃᓱᒪᒋᓪᓗᒍ 

ᑕᐃᑉᓱᒪ ᒥᒃᓵᓄᑦ ᑮᓇᐅᔭᒥᒃ 

ᑐᒃᓯᖅᑐᖅᐹᓪᓕᕈᑎᒃᓴᒥᒃ ᖃᓄᖅ 

ᑐᑭᓯᕚᓪᓕᕈᑎᒋᔪᒪᑉᓗᒍ ᒐᕙᒪᑐᖃᒃᑯᓐᓄᓪᓘᓐᓃᑦ 

ᒐᕙᒪᐅᖏᑦᑐᓄᓪᓘᓐᓃᑦ. ᖃᓄᖅ 

ᐃᓕᐅᖅᑕᐅᖃᑦᑕᕆᐊᒃᓵ ᐊᐱᖅᑯᑎᒋᔭᕋ 

ᐃᒃᓯᕙᐅᑕᓖᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ ᐃᒃᓯᕙᐅᑕᖅ. ᑖᓐᓇ 

ᐊᐱᕆᔮ, ᐅᖃᒃᑲᓐᓂᖅᑑᓪᓗᐊᕐᒪᖔᒍ 

ᑐᑭᓯᑦᓯᐊᖏᓐᓇᒃᑯ ᑐᑭᓯᑦᓯᐊᒍᐊᕋᒪ 

ᑭᐅᑦᓯᐊᕈᐊᖅᖢᒍ. ᒪ’ᓇ ᐃᒃᓯᕙᐅᑕᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᕿᓐᖑᖅ. 

ᐊᐱᖅᑯᑏᑦ ᐅᖃᕆᐊᑦᓯᐊᒃᑲᓐᓂᕐᓗᒍ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐅᓇ 

ᐊᐱᖅᑯᑎᒋᔭᕋ, ᓇᓄᐃᑦ ᐱᔾᔪᑕᐅᓗᐊ’ᒪᑕ 

ᕼᐃᓚᕐᔪᐊᕐᒥᐅᓂᒃ. ᓯᑯ ᓄᖑᑉᐸᓪᓕᐊᓕᖅᑎᓪᓗᒍ 

ᑕᒫᓂ ᐅᑭᐅᖅᑕᖅᑐᑉ ᐃᓛᓂ, ᓯᑯᐃᕈᑎᑉᐸᑦ ᓇᓄᑦ 

ᐱᑕᖃᕈᐃᕐᓂᐊᕐᒪᑕ.  

 

ᐱᔾᔪᑎᒋᓪᓗᒍ ᐅᓇ ᐊᐱᖅᑯᑎᒋᔭᕋ. ᑕᐃᑉᑯᐊ 

ᑕᐅᑐᓐᓇᖅᑎᑕᐅᖃᑦᑕ’ᒪᑕ ᖃᕆᑕᐅᔭᕋᓛᒃᑯᑦ 

ᓇᓄᐃᑦ ᓄᖑᑉᐸᓪᓕᐊᓕᕐᓂᐊᓕᒻᒪᑕ 

ᐅᖃᐅᓯᐅᓪᓗᑎᑦ.  

 

ᑕᓪᕘᓇ ᐱᔾᔪᑎᒋᓪᓗᒍ, ᑕᐃᑉᓱᒪᑉ ᒥᒃᓵᓄᑦ 

ᑐᒃᓯᖅᑑᑎᒃᓴᕚᓪᓕᕐᒥᓪᓘᓐᓃᑦ ᓇᓗᓇᐃᖅᑑᑎᒃᓴᒧᑦ 

ᖃᓄᐃᓐᓂᐊᕆᐊᒃᓴᐃᑕ ᓇᓄᐃᑦ 



ᐅᓪᓗᑐᐃᓐᓇᖅ, ᒫᑦᓯ 12, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᓄᖑᑉᐸᓪᓕᐊᓕᒻᒪᕆᑉᐹ? ᑖᒻᓇ 

ᑐᑭᓯᓐᓇᖅᓯᑦᓯᐊᕈᒪᓪᓗᒍ ᐊᐱᖅᑯᑎᒋᔭᕋ 

ᐃᒃᓯᕙᐅᑕᓖᒃ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. 

ᑐᑭᓯᑦᖂᕋᑉᑯ ᑭᐅᓂᓗᖕᓂᐊᖅᐸᕋ. ᑖᑉᑯᐊ ᐄ, 

ᑕᐃᒃᑯᐊ ᐊᒥᓱᔾᔪᐃᑦ ᓯᓚᕐᔪᐊᕐᒥ ᑏᕖᒃᑯᑦ 

ᓄᐃᑕᑦᓯᓯᐅᕐᒪᑕ ᑖᑉᑯᐊ ᓇᓄᐃᑦ ᐱᕐᓕᓕᖅᑐᑦ, 

ᓄᖑᓕᖅᑐᑦ ᓯᑯᐃᕈᑎᑉᐸᑦ ᓄᖑᓐᓂᐊᕐᒪᑕ ᑖᒃᑯᐊ.  

 

ᑭᓯᐊᓂ ᐅᕙᒍᓪᓕ ᐊᕙᑎᓕᕆᔨᒃᑯᑦ 

ᑲᑎᒪᔭᖅᑐᕌᖓᑕ ᑲᓇᑕᐅᑉ ᓯᓚᑖᓄᑦ ᑖᒃᑯᐊ 

ᓇᓄᓕᕆᔨᒃᑰᕋᓗᖕᓄᑦ, ᑖᒃᑯᐊ ᓈᓴᐅᑎᑦ ᐊᑐᖅᖢᒍ 

ᐅᖃᕼᐅᖅᑐᒍᓪᓕ ᑖᒃᑯᐊ ᓇᓅᑎᕗᑦ ᐊᒥᓲᓂᖏᑦ 

ᓈᒻᒪᑦᑐᑦ ᓱᓕ.  

 

ᐅᑭᐅᑦ ᖁᓕᐅᓚᐅᖅᑐᑦ ᐊᒥᓲᓂᖏᑦ, 

ᐆᑦᑐᕋᐅᑎᒋᓗᒋᑦ, ᑖᒃᑯᐊ ᖁᓕᐅᑦ 

ᐅᑭᐅᖑᓚᐅᖅᓯᒪᔪᑦ ᑖᒃᑯᐊ ᓇᓄᐃᑦ 1,000-

ᖑᓚᐅᖅ, ᒫᓐᓇᐅᓕᖅᑐᖅ 1,000-ᖑ’ᒪᑕ ᓱᓕ. ᑕᐃᒪ 

ᐅᖃᖅᑑᑉᓗᐊᖅᑐᒍᑦ ᑖᒃᑯᐊ ᓇᓄᐃᑦ ᓄᖑᓕᓐᖏᑐᑦ. 

ᑖᒃᑯᐊ ᓈᓴᐅᑎᖏᑦ ᕼᐅᓐᓂᓗᐊᓐᖏᒻᒪᑕ.  

 

ᐊᒻᒪ ᖃᓄᖅᑐᖅ ᐅᖃᑦᓯᐊᕐᓗᒍ, 

ᐅᖃᐃᓐᓇᕼᐅᖅᑐᒍᑦ ᓯᓚᕐᔪᐊᑉ ᓯᓚᑖᓄᑦ ᐊᒻᒪ 

ᑲᓇᑕᒥᐅᓄᑦ ᑖᒃᑯᐊ ᓇᓅᑎᕗᑦ ᒥᐊᓂᕆᑦᓯᐊᖅᑕᕗᑦ, 

ᑲᒪᒋᑦᓯᐊᖅᑕᕗᑦ. ᑖᒃᑯᐊ ᓇᓄᐃᑦ ᐊᒥᓲᓂᖏᑦ 

ᐱᑕᖅᑲᐅᔪᑦ ᖃᐅᔨᓴᑦᓯᐊᖅᑕᖅᑕᕗᑦ ᐊᒻᒪ 

ᐊᒥᓲᓗᐊᓐᖏᑦᑐᓂᑦ ᓈᒻᒪᒃᓯᖕᓇᖅᑐᓂᑦ 

ᓇᓐᓄᖅᑰᕋᑉᑕ.  

 

ᐅᖃᐅᔾᔪᐃᕼᐆᖅᑐᒍᑦ ᑖᒃᑯᐊ ᓇᓄᐃᑦ 

ᑲᒪᒋᑦᓯᐊᕋᑉᑎᒍᑦ ᓈᒻᒪᑦᓯᐊᖅᑐᑦ ᑖᑉᑯᐊ ᐊᒥᓲᓂᖏᑦ 

ᐅᖃᐃᓐᓇᕼᐅᑦᑐᒍᑦ ᑲᓇᑕᒧᑦ ᐊᒻᒪ ᓯᓚᕐᔪᐊᕐᒧᑦ. 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᖁᔭᓐᓇᒦᓪᓗ 

ᒥᓂᔅᑕ ᑕᐃᑉᓱᒥᖓ ᑭᐅᑦᓯᐊᕈᓐᓇᕐᒪᑦ.  

 

ᐊᓯᐊᓄᓐᖓᕐᓗᖓᓕᑦᑕᐅᖅ ᒪᓕᒐᓕᐅᖅᑎᐅᖃᑎᒪ 

ᐅᐊᑦᓯᐊᖅ ᐊᐱᖅᑯᑎᒋᔮᑕ ᐃᓛᒃ ᐃᓚᒋᑎᓪᓗᒍ. 

ᑕᐃᒃᑯᓄᓐᖓ ᒥᓐᖑᐃᖅᕼᐃᕐᕕᖕᓄᑦ. 

ᒥᓐᖑᐃᖅᕼᐃᕐᕖᓪᓕ ᑕᐃᑉᑯᐊ ᓄᓇᓖᑦ ᖃᓂᑕᐃᑕ, 

ᖃᓂᖓᑕ ᐃᓛᓂ ᖃᐅᔨᒪᓐᖏ’ᓇᒪ ᐅᕙᖓ 

ᓇ’ᒥᓂᖅ ᐊᖑᓇᓱᐊᕐᕕᐅᔪᓐᓇᖅᐸ ᐅᕝᕙᓘᓐᓃᑦ 

ᐊᖑᓇᓱᐊᕐᕕᐅᔪᓐᓇᓐᖏᑉᐸ? ᖁᔭᓐᓇᒦᒃ, 

ᐃᒃᓯᕙᐅᑕᓖᒃ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. 

ᑖᒃᑯᐊ ᓄᓇᕗᑉ ᐃᓗᐊᓂ ᐊᑎᓕᐅᖅᓯᒪᔪᒥᒃ 

ᐃᓚᐅᖃᑕᐅᔪᑦ ᑖᒃᑯᐊ ᐃᓄᐃᑦ ᒥᕐᖑᐃᓯᕐᕕᑉ 

ᐃᓗᐊᓂ ᒐᕙᒪ ᐃᓛᒃ, ᓄᓇᕗᑦ ᒐᕙᒪᖏᑕ 

ᒥᕐᖑᐃᓯᕐᕕᖓᑕ ᐃᓗᐊᓂ ᒪᖃᐃᑦᑑᓪᓗᐃᑦ. ᐊᒻᒪ 

ᒐᕙᒪᒃᑯᑦ ᒥᕐᖑᐃᓯᕐᕕᖏᑦᑕ ᐃᓗᐊᓂ 

ᒪᖃᐃᑦᑑᓗᐃᑦᑕᐅᖅ. ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐊᑎᖁᑎᓐᓂᑦᑐᖅ ᓱᓕ ᒥᔅ ᑕᐅᑐᓐᖏ. 

 

ᑕᐅᑐᓐᖏᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᑉᐱᒐᖓ 89 ᐊᕙᑎᑦᑎᓐᓂ ᓴᐳᔾᔨᒐᓱᓐᓂᖅ. 

ᓈᓚᑉᓱᒍ ᐹᑦ ᐊᕐᓇᒃᑲᖅ ᓈᓚᓚᐅᖅᓱᒍ 

ᐊᕙᑎᓕᕆᓂᕐᒥᒃ ᓴᐳᔾᔨᒐᓱᓐᓂᕐᒧᑦ ᐅᖃᖅᓯᒪᖕᒪᑦ 

ᑖᓐᓇ ᒪᓕᒐᖅ ᐊᑐᓕᖅᑎᑕᐅᕙᖕᒪᑦ ᐃᓕᑉᓯᖕᓄᑦ. 

ᐊᐅᓚᑦᑎᓲᖑᑉᓗᓯᓗ ᑕᒪᒃᑯᐊ ᓱᕈᕐᓇᖅᑐᖃᖅᑐᑦ 

ᓈᓴᖅᓯᒪᓂᖏᑦ ᒪᓕᑦᓱᒋᑦ ᓄᓇᕗᑦ ᒐᕙᒪᒃᑯᑦ, 

ᖃᐅᔨᓴᖅᓯᒪᕕᓰ ᖃᐅᔨᓴᖅᓱᒋᑦ ᑕᒪᒃᑯᐊ 

ᓱᕈᕐᓇᖅᑐᖃᖅᑐᑦ. ᐱᓗᐊᖅᑐᒥᖃᐃ ᑕᐃᒃᑯᓄᖓ 

ᓄᓘᔮᒃᑯᓐᓄᑦ ᓇᔪᖅᑕᐅᔪᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᐅᕙᑦᓱᒪᓐᖓᑦ 

ᐱᔪᓐᓇᕐᓂᖃᓐᖏᖦᖢᑕ ᕿᑭᖅᑕᓂᒃᑯᑦ 

ᓄᓇᖁᑎᒋᒻᒪᔾᔪᒃ ᑖᒃᑯᐊ ᓄᓘᔭᒃᑯᓐᓄᑦ 

ᐅᔭᖅᑭᐊᕐᕕᐅᔪᖅ. ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᑕᐅᑐᓐᖏ. 

 

ᑕᐅᑐᓐᖏᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪ ᖁᔭᓐᓇᒦᒃ ᒥᓂᔅᑕ ᑭᐅᔾᔪᑎᖕᓄᑦ. ᑭᓯᐊᓂ 

ᑐᑭᓯᑉᓗᖓ ᑖᑉᑯᓇᓐᖓᑦ ᐊᑦᑐᐊᖃᑕᐅᔪᓂᒃ 

ᐱᓕᕆᖃᑎᖃᓲᖑᒐᑉᓯ ᐊᐃᕙᖃᑎᒌᑦᓱᓯ 

ᐋᔩᖃᑎᒌᑉᓱᓯ ᖃᐅᔨᓴᕐᓂᐅᔪᓂᒃ. ᐊᒻᒪᓗ 

ᐊᑐᓕᖅᑎᑦᓯᒃᑲᐃᓲᖑᓪᓗᓯ ᒪᓕᒋᐊᓕᓐᓂᒃ. 

ᑭᑐᒥᑭᐊᖅ ᑐᑭᓯᓂᓗᒃᑲᒪᖃᐃ ᐊᓐᓇᐃᒐᒪᓘᓐᓃᑦ 

ᐅᖃᓕᒫᖅᖢᒍ ᐅᑯᐊ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒻᒪᖃ ᐅᓂᒃᑳᕆᐊᒃᑲᓐᓂᕈᒪ 

ᒪᓕᒐᓕᐅᖅᑎᒻᒧᑦ ᓱᕈᕐᓇᖅᑐᖃᕐᕕᐅᔪᒥᒃ 

ᑯᕕᔪᖃᖅᐸᑦ ᑭᓈᓗᒃᑐᖃᕐᓂᖅᐸᑦ ᓇᓃᓐᓂᖓ 

ᒪᓕᖦᖢᒍ, ᒐᕙᒪᑐᖃᒃᑯᑦ ᓄᓇᖓᓃᑉᐸᑦ 

ᒐᕙᒪᑐᖃᒃᑯᑦ ᑲᒪᒋᔭᕆᐊᖃᖅᓱᓂᔾᔪᒃ, ᑕᕆᐅᕐᒦᑉᐸᑦ 

ᑕᕝᕙ ᐃᒪᕐᒥᐅᑕᓕᕆᔨᒃᑯᑦ ᑲᒪᔪᑦᓴᐅᑕᐅᑉᓗᑎᒃ. 

ᐱᓕᕆᕝᕕᕗᓪᓕ ᑲᒪᒋᔭᖃᓲᖑᔪᒍᑦ ᑲᒥᓯᓴᑉ 

ᓄᓇᖁᑎᒋᑉᐸᔾᔪᒃ. ᓇᒦᑉᐸᑦ ᑭᒃᑯᓪᓗ 

ᑲᒪᔭᕆᐊᖃᖅᐸᑦ ᑕᐃᒪᐃᓲᖑᔪᖅ. ᑯᕖᓐᓇᖅᑐᖃᕈᓂ 

ᓇᓂ ᓄᖅᑲᖅᑎᓐᓇᓲᕆᔭᕗᑦ ᐊᒻᒪ ᑭᒃᑯᑦ 

ᑲᒪᔪᑦᓴᐅᑕᐅᒻᒪᖔᑕ ᖃᐅᔨᒪᓇᓱᖅᑳᓲᖑᔪᒍᑦ. 

ᖁᔭᓐᓇᒦᒃ, ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᑕᐅᑐᓐᖏ. 

 

ᑕᐅᑐᓐᖏᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᕐᕉᓐᓂᒃ ᓱᓕ ᐊᐱᖅᑯᑎᒃᓴᖃᖅᑐᖓ ᐃᒃᓯᕙᐅᑖᖅ. 

ᐊᒻᒪ ᖁᔭᓐᓇᒦᒃ ᐃᓕᑕᕆᒐᕕᓐᖓ. ᐊᑐᓕᖁᔭᐃᑦ 

2021 ᑮᓇᐅᔭᓪᓗᐊᑕᐃᑦ $100,000-ᓂᒃ ᑖᑉᑯᐊ 

ᐊᑭᓖᔾᔪᑎᐅᒐᔭᖅᑐᑦ ᑭᓯᐊᓂ $42,000-ᑐᐃᓐᓇᑦ 

ᐊᑐᖅᓯᒪᒐᑉᓯ. ᓱᒻᒪᑦ ᖃᑦᓰᓐᓇᑯᓘᓗᐊᖅᐸᑦ ᑖᑉᑯᐊ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇ ᐱᓕᕆᐊᒃᓴᖅ 

ᑐᒃᓯᕋᖅᑐᓄᑦ ᐱᓲᖑᔪᑦ ᓲᕐᓗ ᖃᓄᐃᑦᑐᖃᕌᖓᑦ 

ᐊᕐᕌᒍᒥ ᑖᒃᑯᐊ ᑮᓇᐅᔭᐃᑦ ᐊᑐᕈᓐᓇᖅᑕᕗᑦ ᑕᒪᕐᒥᒃ. 

ᐊᑐᖅᑕᐅᓗᐊᓐᖏᑉᐸᑦ ᐊᑐᓗᐊᔾᔮᓐᖏᒻᒥᔪᒍᑦ 

ᑐᒃᓯᕋᖅᑕᐅᔪᑦ ᒪᓕᑦᓱᒋᑦ ᑐᓂᓯᓲᖑᒐᑉᑕ. ᖁᔭᓐᓇᒦᒃ, 

ᐃᑦᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᔅ ᑕᐅᑐᓐᖏ. 

 

ᑕᐅᑐᓐᖏᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᖅᐹᖅ ᐊᐱᖅᑯᑎᒋᓪᓗᒍ 170-ᒥ, 187-ᒦᑦᑐᖅ 

ᐸᕐᓇᐅᑎᓂ. ᐅᖃᖅᓯᒪᒻᒪᑦ ᑲᔪᓯᒃᑭᐊᕐᓂᐊᕋᑉᓯᒎᖅ 

ᐊᐅᓚᑦᓯᔾᔪᑎᓂᒃ ᐅᒥᖕᒪᖕᓄᑦ MX-11 ᖃᐅᔨᓵᕐᒥᒃ, 

ᐅᖃᖅᑐᖅ. ᑕᐅᕙᓂ ᐅᔭᕌᓗᒻᒥ ᑕᑯᔭᕈᕕᑦ 

ᐅᔭᕋᓱᔾᔪᒥᒃ ᑕᑯᒐᔭᕈᕕᑦ ᐊᐅᓚᔪᐊᓘᓕᖅᐸᑦ ᐄ, 

ᐅᒥᖕᒫᓗᒎᖅ.  

 

>>ᐃᒡᓚᖅᑐᑦ 

 

...ᐊᒻᒪ ᑖᑉᑯᐊ ᑲᑎᒪᖃᑦᓯᐊᕈᓐᓇᓐᖏᑦᓱᑎᑦ ᑐᒃᑐᓂᒃ. 

ᑭᑑᒻᒪᖔᖅ ᑖᒻᓇ ᐱᓪᓗᒍ ᐊᐱᖅᑯᑎᒋᔭᕋ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐊᒥᓱᓂᒃ ᐆᒪᔪᓂᒃ 

ᖃᐅᔨᓴᕐᓂᖃᓲᖑᒐᑉᑕ ᐆᒪᔪᓂᒃ ᐊᕕᑦᑐᖅᓯᒪᔪᓂᓪᓗ. 

ᐊᒻᒪ 

ᐅᒥᖕᒪᐃᑦᑕᐅᖅ ᐱᓲᕆᒻᒥᔭᕗᑦ. ᑭᒡᓕᖃᕐᒥᒻᒪᑕ ᖃᑦᓯᑦ 

ᐅᒥᖕᒪᑕᐅᔪᓐᓇᕐᒪᖔᑖ.  

 

ᓲᕐᓗ ᒥᑦᓴᐅᓯᒐᓱᑦᓯᐊᓲᕆᔭᕗᑦ ᐅᓄᖅᓯᒑᖓᑕ 

ᐅᒥᖕᒪᐃᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 

ᐅᖃᐅᑎᓲᕆᔭᕗᑦ ᐅᓄᖅᓯᒋᐊᖅᑕᐅᖁᓪᓗᒋᑦ 

ᐅᒥᖕᒪᑦᑕᐅᔪᓐᓇᖅᑐᑦ ᐊᐅᓚᑕᐅᑦᓯᐊᓂᑦᓴᖏᖕᓄᑦ. 

ᐅᓄᓗᐊᓐᖏᒃᑯᑎᒃ ᐃᒻᒪᖄ 

ᐊᓯᐊᓅᖅᑐᒥᓂᐅᓐᓂᕈᑎᒃ ᑖᒃᑯᐊ 

ᐆᒪᔪᖅᑕᐅᔪᓐᓇᖅᑐᑦ ᖃᑦᓰᓐᓇᕈᕆᐊᖁᓲᒋᔭᕗᑦ. 

ᑭᕙᓪᓕᕐᒥᓕ ᑖᒃᑯᐊ ᐅᒥᖕᒪᐃᑦ ᖃᑦᓯᐅᓂᖏᑦ 

ᐅᓄᑦᓯᐊᕐᓂᕋᖅᑕᐅᓯᒪᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑖᒃᑯᐊ 

ᐊᐅᓚᔾᔪᑎᓄᑦ. ᓂᕈᐊᕈᑕᐅᓂᐊᖅᑐᖅ $18,829,00. 

ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᕙᑎᒧᑦ. I-

3 ᐊᐅᓚᔾᔪᑎᓄᑦ ᓂᕈᐊᕈᑕᐅᓂᐊᖅᑐᖅ 

$24,709,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓰ 

ᕿᒥᕐᕈᐊᓂᒃᑲᑉᑎᒍᑦ ᐊᕙᑎᓕᕆᔨᒃᑯᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑭᖑᓪᓕᖅᐹᖅᓯᐅᑦ ᒪᑐᕈᓰᑦ, ᒥᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖁᔭᒋᔪᒪᔭᒃᑲ ᒪᓕᒐᓕᐅᖅᑏ 

ᐊᐱᖅᓱᓪᓚᑦᑖᕐᒪᑕ. 

ᑖᒃᑯᐊ ᑮᓇᐅᔭᕗᑦ ᖁᕕᐊᓱᐃᓐᓇᖃᑦᑕᖅᑐᖓ 

ᐊᖏᖅᑕᐅᔭᕌᖓᑕ. ᑕᐃᒪ ᑕᒻᒪᓐᖏᑦᑐᒍᑦ 

ᖃᐅᔨᖃᑦᑕᕋᑦᑕ.  

 

ᖁᔭᒋᔪᒪᓪᓗᒋᓪᓗ ᐃᖅᑲᓇᐃᔭᖅᑏᑦ. ᑕᐃᒪ 

ᑐᓴᐅᒪᑎᑕᐅᑦᑎᐊᕈᓐᓇᕐᓂᐊᕋᔅᓯ ᑭᐅᔪᓐᓇᕐᓂᐊᕈᒪ 

ᐱᔪᒪᔭᖏᓐᓂᒃ ᒪᓕᒐᓕᐅᖅᑏᑦ. ᖁᔭᓐᓇᒦᖅᑕᒃᑲ 

ᒫᓐᓇ ᐃᖅᑲᓇᐃᔭᖅᑏᑦ ᐅᕙᓃᖃᑎᒃᑲ.  

 

ᒪᑐᔾᔪᑎᒋᓗᒍ, ᖁᔭᒋᔪᒪᑐᐃᓐᓇᖅᑕᕋ ᓯᑏᕝ ᐱᓐᒃᓴᓐ, 

ᑐᖓᓕᐅᑉ ᐃᑲᔪᖅᑎᖓ. ᑕᐃᒪ ᑲᑎᒪᑐᐃᓐᓇᓂᕐᒥᒃ 

ᑭᖑᓪᓕᖅᐹᕆᓕᕐᒪᒍ ᒥᔅᑕ ᐲᓐᒃᓴᓐ ᐃᓐᓇᕐᒧᑦ 

ᓄᖅᑲᕐᓂᐊᕐᒪᑦ ᑕᖅᑭᐅᓂᐊᖅᑐᒥᒃ. 

ᖁᔭᒋᔭᕆᐊᖃᖅᑕᕗᑦ ᐱᓕᕆᓂᖓᓄᑦ.  

 

ᐱᒋᐊᓚᐅᖅᓯᒪᖕᒪᑦ ᐊᐅᔭᒃᑯᑦ 

ᐃᖅᑲᓇᐃᔭᖅᑎᐅᓪᓗᓂ ᐸᖕᓂᖅᑑᒥ 

ᐱᒋᐊᓚᐅᖅᓯᒪᔪᖅ ᐃᖅᑲᓇᐃᔮᖓᑕ ᐃᓚᖓᑕ 

ᓯᓂᒃᑕᕐᕕᐅᖃᑦᑕᖅᑐᓂ ᓴᓗᒻᒪᖅᓴᐃᔨᐅᓚᐅᖅᓯᒪᔪᖅ. 

ᐃᒻᒥᓂᒃ ᑕᐃᒪᐃᓕᐅᓚᐅᖅᓯᒪᔪᖅ. ᑕᐃᒪ 

ᐆᒪᔪᕐᓂᐊᖅᑎᓕᒫᓂᑦ ᐊᔪᕆᑕᐅᓕᓚᐅᕐᒪᑦ.  

 

ᐱᓕᕆᔪᒻᒪᕆᐅᓚᖕᒪᑦ ᓄᓇᕗᑦ, ᑕᐃᒪᓐᖓᑦ 

ᑕᒫᓃᓕᕐᓂᖓᓂᒃ. ᖁᔭᒋᑦᑎᐊᖅᐸᕋ 

ᐱᓕᕆᔪᒪᑦᑎᐊᕐᓂᖓᓄᑦ ᐊᒻᒪᓗ 

ᐱᓕᕆᔪᒪᓯᒪᓂᖓᓄᑦ ᐱᓕᕆᕝᕕᖕᒧᑦ ᓄᓇᕗᒻᒧᑦ. 

ᓯᕗᓂᒃᓴᖃᑦᑎᐊᖁᕙᕋ ᓄᖅᑲᖓᓂᖓᓂᒃ. ᐅᓪᓛᖅ 

ᐅᖃᐅᑎᖅᑲᐅᔭᕋ ᐄᐳᕈᓪ 16-ᒥ ᑭᖑᓪᓕᖅᐹᓛᕐᒪᑦ. 

ᐄᐳᕈᓪ 17 ᐃᖅᑯᒻᒪᕈᓂ ᐊᓯᐅᕋᓗᐊᖅᐸᑦ 

ᓇᓗᓕᐅᖅᑲᑲᐃᓐᓇᕋᔭᖅᑰᖅᑐᖅ.  

 

>>ᐃᒡᓚᖅᑐᑦ 

 

ᖁᔭᓐᓇᒦᒃ, ᓯᑏᕝ. ᖁᔭᓐᓇᒦᖅᐸᔅᓯ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

>>ᐸᑦᑕᑐᖅᑐᑦ 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ, ᖁᔭᓐᓇᒦᒃ ᐃᖅᑲᓇᐃᔭᖅᑎᑎᑦ. 

ᓄᖅᑲᑦᑎᐊᕐᓂᐊᖅᐳᑎ ᒥᔅᑕ ᐱᓐᒃᓴᓐ 

ᑕᖅᑭᐅᓂᐊᖅᑐᒥ. ᐃᖅᓱᑦᑏ ᐊᓂᑎᓚᐅᕐᒥᒃᑭᑦ. 

ᐸᕐᓇᖕᓇᖅ ᑖᒃᑯᐊ ᒐᕙᒪᐅᖃᑎᒌᑦᑐᓕᕆᔨᒃᑯᑦ. 

 

>>ᑲᑎᒪᑐᐃᓐᓇᕐᓂᖅ ᓄᖅᑲᑲᐃᓐᓇᖅᑐᖅ 11:21ᒥ 

11:23ᒧᑦ 

 

ᒪᓕᒐᒃᓴᖅ 59 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2021-2022 - ᖁᑦᑎᓐᓂᖅᐹᑦ ᑲᑎᒪᔨᖏᑦ 

ᐊᒻᒪᓗ ᒐᕙᒪᐅᖃᑎᒌᑦᑐᓕᕆᔨᒃᑯᑦ - 

ᑲᑎᒪᔨᕋᓛᓂᒃ ᐃᓱᒪᒃᓴᖅᓯᐅᖅᑕᐅᓂᖓ  

  

ᐃᒃᓯᕙᐅᑕᖅ (ᐋᓚᓐ ᕌᒻᐴᑦ)(ᑐᓵᔨᑎᒍᑦ): ᐅᓪᓛᒃᑯᑦ. 

ᑲᑎᒪᔨᕋᓛᑦ ᑲᑎᒪᖁᓕᕐᒥᔭᒃᑲ. ᑲᔪᓯᓂᐊᕐᒥᔪᒍᑦ 

ᐱᓕᕆᕝᕕᒃᑲᓐᓂᕐᒥᒃ. ᓯᕗᓕᖅᑏᑦ 

ᒐᕙᒪᐅᖃᑎᒌᑦᑐᓕᕆᔨᒃᑯᓪᓗ. ᐊᐱᕆᓂᐊᖅᐸᕋ 

ᒥᓂᔅᑕᑉ ᐃᖅᑲᓇᐃᔭᖅᑎᖏᑦ ᑕᕝᕙᓂ 

ᓵᑦᑎᓐᓃᖃᑎᖃᕈᒪᕖᑦ? ᒥᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ. ᑕᐃᒪᐃᓕᐅᕈᒪᔪᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩ 

ᐊᖏᖅᐹᑦ ᐃᖅᑲᓇᐃᔭᖅᑏᑦ ᓵᔅᓯᓐᓅᖁᓪᓗᒋᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᖓ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑎᑎᕋᖅᓯᒪᓂᐊᕐᒪᑦ ᒥᓂᔅᑕ ᓴᕕᑲᑖᖅ ᑭᒃᑰᒻᒪᖔᑕ 

ᐅᖃᐅᑎᔪᓐᓇᕈᕕᒋᑦ ᐃᖅᑲᓇᐃᔭᖅᑎᑎᑦ. 

ᒪᑐᐃᕈᑎᖕᓄᑦ ᑲᔪᓯᒋᐊᕐᒥᓗᑎᑦ, ᒥᓂᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᓴᐅᒥᓐᓂ ᕕᐅᓪ ᒪᑲᐃ 

ᒥᓂᔅᑕᐅᑉ ᑐᖓᓕᖓ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᑦ. 

ᑕᓕᖅᐱᓐᓂ ᐃᐅᕆᐊᓪ ᐊᑏᓐᔭ, 

ᑮᓇᐅᔭᓕᕆᔨᒃᑯᓐᓄᑦ ᐊᐅᓚᑦᑎᔨ.  

 

ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᕕᖃᕈᓐᓇᕋᒪ 

ᓴᖅᑭᑦᑎᓗᖑ 2021-22 ᑮᓇᐅᔭᖅᑐᕈᑎᒃᓴᓂᒃ 

ᐊᒻᒪᓗ 2021-24 ᐱᔭᒃᓴᓄᑦ ᐸᕐᓇᐅᑏᑦ 

ᓯᕗᓕᖅᑎᓄᑦ ᒐᕙᒪᐅᖃᑎᒌᑦᑐᓕᕆᔨᒃᑯᓐᓄᓪᓗ. 

 

ᐃᒃᓯᕙᐅᑖᖅ, ᑖᑯᐊ ᒐᕙᒪᖃᐅᑎᒌᑦᑐᓕᕆᔨᒃᑯᑦ 

ᑲᒪᔨᐅᕗᑦ ᐃᑲᔪᖅᓱᐃᓪᓗᑎᓪᓗ ᓯᕗᓕᖅᑎᒧᑦ ᐊᒻᒪᓗ 

ᒥᓂᔅᑕᐃᑦ ᑲᑎᒪᔨᖏᖕᓄᑦ. ᑕᒪᒃᑯᐊ 

ᐊᐅᓚᑦᑎᐊᕈᓐᓇᖁᓪᓗᒋᑦ ᒐᕙᒪᕗᑦ. ᑕᐃᒪᐃᒻᒪᑦ, 

ᒐᕙᒪᐅᖃᑎᒌᑦᑐᓕᕆᔨᒃᑯᑦ ᓯᕗᒃᑲᖅᑕᖅᑎᐅᕗᑦ 

ᑐᑭᒧᐊᑦᑎᐅᓪᓗᑎᑦ ᐊᑐᐊᒐᕐᓂᑦ ᐊᒻᒪᓗ 

ᒪᓕᒐᓕᐅᕐᓂᖏᖕᓂᑦ ᓄᓇᕗᑦ ᒐᕙᒪᒃᑯᓐᓄᑦ 

ᑎᒥᖁᑎᖏᓐᓄᓪᓗ ᑖᒃᑯᐊ ᑐᕌᖅᑕᕗᑦ 

ᐊᑐᓕᖅᑎᑕᐅᑦᑎᐊᖁᓪᓗᒍ.  

 

ᒐᕙᒪᐅᖃᑎᒌᑦᑐᓕᕆᔨᒃᑯᑦ ᑖᒃᑯᐊ ᒐᕙᒪᒃᑯᓐᓄᑦ 

ᓯᕗᓪᓕᐅᔾᔭᐅᓯᒪᔪᑦ ᐱᔪᒪᔭᖏᓪᓗ 

ᑭᒡᒐᖅᑐᖅᑕᐅᖁᓪᓗᒋᑦ ᐊᔭᐅᖅᑐᕈᔭᐅᔪᑦ ᑲᓇᑕᒥ 

ᓄᓇᕐᔪᐊᕐᒥᓗ.  

 

ᐃᒃᓯᕙᐅᑖᖅ, ᒫᓐᓇ ᑮᓇᐅᔭᖅᑐᕈᑎᒃᓴᖏᑦ 2021-

22-ᒧᑦ ᑲᑎᓐᓂᖃᕐᒪᑕ $21,330,000. 

ᐊᒡᒍᖅᑐᖅᖢᒋᑦ ᑖᒃᑯᐊ ᑮᓇᐅᔭᑦ ᐱᔪᓐᓇᐅᑏᑦ 

ᐊᑐᖅᑐᑦᓴᐃᑦ $16.235 ᒥᓕᐊᓐ ᑮᓇᐅᔾᔭᑦᓵᓄᑦ 

ᐃᑲᔫᓯᐊᓄᓪᓗ, $235,000 ᑮᓇᐅᔭᐃᑦ ᑐᓂᔭᑦᓴᐃᑦ 

ᐃᑲᔫᑎᑦᓴᐃᓪᓗ, ᐊᒻᒪᓗ $4.860 ᒥᓕᐊᓐ 

ᐱᓕᕆᕕᑦᑎᓐᓂ ᐊᐅᓚᔾᔪᑎᓄᑦ ᒪᑭᒪᐃᓐᓇᕈᑎᓄᓪᓗ. 

ᑖᒃᑯᐊ ᖃᑦᓯᐅᓂᖏᑦ ᐃᓚᒋᓕᐅᔾᔨᓯᒪᔪᑦ $2.266 

ᒥᓕᐊᓐ ᐊᑐᖅᑐᑦᓴᓕᐊᑦ ᒐᕙᒪᓕᕆᔨᒃᑯᑦ 

ᑲᒪᒋᔭᖃᕐᓂᖏᓐᓄᑦ ᓄᕙᔾᔪᐊᕐᓇᖅ-19 

ᓯᐊᕐᒪᐸᓪᓕᐊᓂᖓᓄᑦ. 

 

ᒐᕙᒪᓕᕆᔨᒃᑯᑦ ᑲᑎᓕᒫᖅᑐᒋᑦ 115-ᓂᒃ 

ᐃᖅᑲᓇᐃᔭᖅᑎᓖᑦ 2021-22-ᒥ, 

ᐊᒥᓱᕐᖑᕆᐊᖅᓯᒪᔪᑦ 106-ᓂᒃ ᐊᕐᕌᓂᓂᑦ. 19 

ᐃᖅᑲᓇᐃᔮᑦ ᑐᕌᖓᔪᑦ ᐃᖅᑲᓇᐃᔭᖅᑎᓄᑦ 

ᒥᓂᔅᑕᓄᑦ ᓄᓇᕗᒻᒥᓗ ᑲᒥᓯᓇᖓᓄᑦ. 9 ᓄᑖᑦ 

ᐃᖅᑲᓇᐃᔮᖑᑲᐃᓐᓇᖅᑐᑦ ᐋᖅᑭᑦᑕᐅᓯᒪᔪᑦ 

ᐃᑲᔪᕐᓂᐊᕐᓗᑎᒃ ᑲᒪᓂᕐᒧᑦ 

ᓄᕙᔾᔪᐊᕐᓇᖅ-19 ᓯᐊᕐᒪᐸᓪᓕᐊᓂᕐᒧᑦ, 

ᐋᖅᑭᑦᓱᐃᖃᑦᑕᓂᐊᕐᓗᑎᒃ ᖃᓄᖅᑑᕈᑎᖃᕐᓂᕐᒥᒃ 

ᐸᕐᓇᐅᑎᖃᕐᓂᕐᒥᓪᓗ ᑲᒪᔨᐅᖃᑎᒌᓂᒃ, 

ᑭᒡᒐᖅᑐᐃᓗᑎᒃ ᒐᕙᒪᒃᑯᓐᓃᑦᑐᓕᒫᓂᒃ. 
 

ᖃᐅᔨᒪᖁᔨᔪᖓ ᐊᓯᖏᑦ ᒐᕙᒪᒃᑯᑦ ᐱᓕᕆᕕᖏᑦ 

ᖃᓄᖅᑑᕈᑎᖃᕐᓂᒃᑯᑦ ᐱᓕᕆᐊᖃᖅᓯᒪᒻᒥᔪᑦ 

ᐱᕚᓪᓕᖅᑕᐅᓯᒪᖁᓪᓗᒍ ᒐᕙᒪᒃᑯᑦ ᑲᒪᒋᔭᖃᕐᓂᖏᑦ 

ᓯᐊᕐᒪᐸᓪᓕᐊᓂᐅᔪᒥᒃ, ᑐᕌᖓᔪᓂᒃ 

ᐱᔨᑦᓯᕋᐅᑎᖏᓐᓄᑦ ᐱᓕᕆᐊᓂᓪᓗ ᐊᐅᓚᑦᓯᓂᕐᒧᑦ 

ᑲᐅᔨᒪᓂᕐᒥᓂᒃ ᐊᑐᖅᑐᑎᒃ. 
 

ᐃᒃᓯᕙᐅᑖᖅ, ᒐᕙᒪᓕᕆᔨᒃᑯᑦ ᓯᑕᒪᐅᓕᖓᔪᓂᒃ 

ᐱᓕᕆᐊᑦᓴᓄᑦ ᐊᑐᖅᑐᑦᓴᓖᑦ: ᐊᖓᔪᖅᑳᖃᕐᕕᒃ, 

ᖃᓄᖅᑑᕐᓂᒃᑯᑦ ᐸᕐᓇᐅᑎᖃᕐᓂᖅ, 

ᒐᕙᒪᐅᖃᑎᒌᑦᑐᓕᕆᓂᖅ, ᓇᒻᒥᓂᖅᓱᕐᓂᕐᓗ. 
 

1. ᐊᖓᔪᖅᑳᖃᕐᕕᖓᓂ ᐱᓕᕆᐊᑦᓴᖃᖅᐸᑦᑐᑦ 

ᐊᑕᖏᖅᑐᓂᒃ ᐊᐅᓚᑦᓯᓂᕐᒧᑦ 

ᑐᑭᒧᐊᖅᑎᑦᓯᓂᕐᒧᓪᓗ ᖃᓄᐃᓕᐅᕈᑕᐅᒋᐊᓕᓐᓂᒃ 

ᐊᐅᒪᑦᓯᔨᒻᒪᕆᖏᓐᓄᑦ ᒐᕙᒪᒃᑯᑦ, ᐊᑕᖏᖅᑐᓂᒃ 

ᑐᓴᕋᑦᓴᓕᕆᓂᕐᒧᑦ ᐅᖃᐅᔾᔨᒋᐊᖅᑎᐅᓂᕐᒧᑦ 

ᐃᑲᔪᖅᓱᐃᓂᕐᒧᓪᓗ ᒐᕙᒪᒃᑯᓐᓂ. ᐃᑲᔪᖅᐸᒻᒥᔪᑦ 

ᑐᑭᒧᐊᖅᑎᑦᓯᕙᑦᑐᑎᓪᓗ ᐊᑕᖏᖅᑐᒋᑦ 

ᒐᕙᒪᒃᑯᓐᓂ ᑲᒪᒋᔭᖃᕐᓂᖏᓐᓄᑦ ᓄᕙᔾᔪᐊᕐᓇᖅ-

19 ᓯᐊᒻᒪᐸᓪᓕᐊᓂᐅᔪᒧᑦ. 

 

2. ᖃᓄᖅᑑᕈᑕᐅᓯᒪᔪᓂᒃ ᐸᕐᓇᐃᓂᕐᒧᑦ ᐱᓕᕆᕕᖓᑦ 

ᐊᑐᐃᓐᓇᐅᑎᑦᓯᕙᑦᑐᑦ ᐊᑕᖏᖅᑐᓂᒃ 

ᐊᑐᐊᒐᓕᕆᓂᕐᒧᑦ ᐅᖃᐅᔾᔨᒋᐊᖅᑎᐅᓂᕐᒧᑦ 

ᓯᕗᓪᓕᐅᑎᔭᐅᖁᔭᐅᓯᒪᔪᓂᒃ, 

ᖃᓄᖅᑑᕈᑕᐅᓯᒪᔪᓂᒃ, ᐊᑐᐊᒐᓕᕆᓂᕐᒧᑦ 

ᒪᓕᒐᓕᕆᓂᕐᒧᓪᓗ ᓯᕗᓕᖅᑎᒧᑦ 

ᒥᓂᔅᑕᐅᖃᑎᒌᓕᒫᓄᓪᓗ. ᐱᓕᕆᕕᖓ 

ᐃᓚᐅᖃᑕᐅᕙᒻᒥᔪᖅ ᓄᐊᑦᓯᖃᑦᑕᕐᒧᑦ 

ᑭᒡᓕᓯᓂᐊᖅᑕᐅᓯᒪᔪᓂ 

ᐊᑐᐃᓐᓇᐅᑎᑦᓯᖃᑦᑕᓂᕐᒧᓪᓗ ᐅᓪᓗᒥᒨᖓᔪᓂᒃ 

ᑕᒻᒪᖅᓯᒪᓐᖏᑦᑐᓂᓪᓗ ᑭᒡᓕᓯᓂᐊᕈᑎᒥᓂᐅᔪᓂᒃ 

ᓄᓇᕗᒻᒥ ᒥᑦᓵᓄᑦ. ᖄᒃᑲᓐᓂᖃᒍᑦ, ᐱᓕᕆᕕᖓᑦ 

ᐅᖃᐅᔾᔨᒋᐊᖅᑎᐅᓂᕐᒧᑦ ᐱᔨᑦᓯᕋᐅᑎᖃᖅᐸᒻᒥᔪᑦ 

ᐊᑐᐃᓐᓇᖃᕈᓐᓇᓂᕐᒧᑦ ᑐᓴᕋᑦᓴᓂᒃ 

ᑲᓐᖑᓇᖅᑐᓕᕆᓂᕐᒧᓪᓗ 

ᓴᐳᒻᒥᔭᐅᒋᐊᖃᕐᓂᖏᓐᓄᑦ ᑐᕌᖓᔪᓂᒃ. 

 

3. ᒐᕙᒪᐅᖃᑎᒌᑦᑐᓕᕆᔨᒃᑯᑦ ᐱᓕᕆᕕᖓᓂ 

ᓯᕗᓕᖅᑎᐅᕙᑦᑐᑦ ᐊᐅᓚᑦᓯᓂᕐᒧᑦ 

ᐋᖅᑭᑦᑐᐃᓂᕐᒧᓪᓗ ᖃᓄᖅᑑᕈᑎᓂᒃ, ᐊᑐᐊᒐᕐᓂᒃ 

ᐱᒋᐊᖅᑎᑕᐅᓯᒪᔪᓂᓪᓗ ᑐᕌᖓᔪᓂᒃ ᓄᓇᕐᔪᐊᕐᒥ, 

ᒐᕙᒪᑐᖃᒃᑯᓐᓂ, ᖃᓪᓗᓈᓂ ᐅᑭᐅᖅᑕᖅᑐᒥ 

ᐊᕕᑦᑐᖅᓯᒪᓂᐅᔪᓂ ᐱᓕᕆᖃᑎᒌᓐᓂᕐᒧᑦ. 

ᑐᑦᑕᕐᕕᐅᕙᒻᒥᔪᑦ ᓄᓇᖃᖅᑳᖅᑐᒥᓂᕐᓄᑦ 

ᓄᓇᕐᔪᐊᓪᓗ ᐅᑭᐅᖅᑕᖅᑐᖏᓐᓂ ᑎᒥᐅᔪᓄᑦ, 

ᐃᑲᔪᖅᓱᐃᕙᒻᒥᔪᑦ ᐊᑐᓂᑦ ᓄᓇᕗᒻᒥ 

ᓄᓇᓕᖏᓐᓂ ᒐᕙᒪᒃᑯᑦ ᑐᑦᑕᕐᕕᖏᑎᒍᑦ. 

 

4. ᑭᖑᓪᓕᖅᐹᒥᒃ, ᓇᒻᒥᓂᖅᓱᓂᕐᒧᑦ ᐱᓕᕆᕕᖓᑦ 

ᐱᓕᕆᐊᑦᓴᖃᖅᑎᐅᔪᑦ ᓇᒻᒥᓂᖅᓱᕐᓂᕐᒧᑦ 

ᐊᑐᐊᖅᑕᐅᒋᐊᓕᓐᓂᒃ ᓄᑦᑎᖅᓯᕙᓪᓕᐊᓂᕐᒧᑦ 

ᐊᐅᓚᑦᓯᒍᓐᓇᓂᕐᒧᑦ ᓄᓇᕗᒻᒥ ᒐᕙᒪᒃᑯᑦ (ᑯᐃᓐ) 

ᓄᓇᖁᑎᖏᓐᓂᒃ ᐱᕚᓪᓕᕈᑕᐅᒍᓐᓇᖅᑐᓂᓪᓗ 

ᓄᓇᕗᑦ ᒐᕙᒪᒃᑯᖏᓐᓄᑦ. 
 

ᐊᑑᑎᖃᕐᖓᑦ ᖃᐅᔨᒪᖁᔨᔪᖓ ᐊᕐᕌᒎᓯᒪᔪᒥ, 

ᒐᕙᒪᓕᕆᔨᒃᑯᑦ ᕿᒥᕐᕈᐃᓚᐅᕐᖓᑕ ᑎᒥᐅᓂᖓᑕ 

ᐋᖅᑭᑦᓱᖅᑕᐅᓯᓯᒪᓂᖓᓂᒃ, ᖃᐅᔨᒐᓱᐊᖅᑐᑎᒃ 

ᖃᓄᖅ ᐱᐅᓯᕚᓕᖅᑕᐅᒍᓐᓇᕐᒪᖔᑦ 

ᐊᐅᓚᓂᖃᑦᓯᐊᕐᓂᖓ, ᐊᑑᑎᖃᑦᓯᐊᕐᓂᖓ 

ᓵᑕᒃᓴᐅᒍᑎᖃᕐᓂᖏᓪᓗ. 
 

ᑐᕌᒐᖃᓚᐅᖅᑐᖅ ᕿᒥᕐᕈᔭᐅᓂᖓ 

ᓇᓗᓇᐃᔭᐃᒐᓱᐊᖅᑐᑎᒃ ᖃᓄᖅ 

ᐱᐅᓯᕚᓪᓕᖅᑕᐅᒍᓐᓇᕐᒪᖔᑦ ᐊᑕᖏᖅᑐᒃᑯᑦ 

ᐊᐅᓚᑦᓯᖃᑦᑕᕐᓂᖏᑦ ᑐᑭᒧᐊᖅᑎᑦᓯᖃᑦᑕᕐᓂᖏᓪᓗ 

ᖃᓄᐃᓕᐅᕈᑕᐅᔪᓂᒃ ᐱᓕᕆᐊᑦᓴᖏᓐᓂᓪᓗ 

ᐊᖏᔪᖅᑲᐅᑎᓕᕆᕕᖓᓂᒃ ᒐᕙᒪᒃᑯᑦ. 

ᐱᔾᔪᑎᖃᓚᐅᕐᒥᔪᑦ ᓇᓗᓇᐃᔭᐃᓂᕐᒥᒃ ᓇᓪᓕᐊᑦ 

ᐊᒡᒍᑐᖅᓯᒪᔪᓂ ᐱᓕᕆᕕᖏᑦ 

ᐱᓕᕆᔾᒧᑎᖅᓴᖃᓐᖏᓗᐊᕐᒪᖔᑕ 

ᓇᓕᒧᒌᓕᖅᑎᑕᐅᒍᓐᓇᕐᒪᖔᑕᓘᓐᓃᑦ 

ᐊᐅᓚᑦᓯᑦᓯᐊᒃᑲᓐᓂᕈᓐᓇᖁᓪᓗᒋᑦ 

ᒪᓕᒍᓐᓴᑦᓯᐊᖁᓪᓗᒋᓪᓗ ᐱᓕᕆᕕᖓᑕ ᐱᔾᔪᑎᖓᒍᑦ 

ᓯᕗᓪᓕᐅᔾᔭᐅᒋᐊᓕᓐᓂᒃ ᐱᓕᕆᐊᕆᒋᐊᓕᖏᓐᓂᓪᓗ. 
 

ᐋᒃᑐᕙ 2020-ᒥ, ᒥᓂᔅᑕᐃᑦ ᐊᖏᖅᓯᓚᐅᖅᑐᑦ 

ᑎᒥᐅᓂᖓ ᐋᖅᑭᒋᐊᖅᑕᐅᓂᖓᓄᑦ ᒐᕙᒪᓕᕆᔨᒃᑯᑦ, 

ᐃᓚᒋᔭᐅᓪᓗᓂ ᐃᓕᔭᐅᓂᖓ ᓄᑖᖅ ᒥᓂᒡᑕᐅᑉ 

ᑐᒡᓕᐊᓄᑦ ᐃᑲᔪᖅᑎ, ᖃᓄᖅᑑᕐᓂᒃᑯᑦ 

ᐊᐅᓚᑦᓯᓂᕐᒧᑦ, ᓄᑦᑎᖅᑕᐅᓪᓗᑎᒃ 

ᐃᓐᓄᑦᑕᐅᓯᒪᓐᖏᑦᑐᑦ ᐱᖓᓱᑦ ᐃᖅᑲᓇᐃᔮᑦ 

ᐸᖕᓂᖅᑑᒥᒃ ᐃᖃᓗᓐᓄᑦ, ᐊᐅᑦᓯᔨᐅᓂᐊᕐᒧᓪᓗ 

ᑐᓴᕋᑦᓴᓂᐊᑐᐃᓐᓇᖃᕈᓐᓇᓂᕐᒧᑦ 

ᑲᓐᖑᓇᖅᑐᓕᕆᓂᕐᒧᓪᓗ ᐊᐅᓚᑕᐅᒧᓂᒃ 

ᓄᑦᑎᖅᑕᐅᓪᓗᑎᒃ ᖃᓄᖅᑑᕐᓂᕐᒧᑦ ᐸᕐᓇᐃᔨᒃᑯᓐᓄᑦ. 
 

ᐱᓕᕆᕕᖓᑕ ᑎᒥᐅᓂᖓ ᐋᖅᑭᒋᐊᖅᑕᐅᓯᒪᔪᑦ 

ᐃᒪᐃᓕᐅᕈᓐᓇᓕᕈᑕᐅᓂᐊᖅᑐᑦ: 

 ᐱᓕᕆᔨᖃᕐᓂᖅᓴᐅᓕᕐᓗᑎᒃ ᐊᑐᐊᒐᓕᕆᓂᕐᒧᑦ, 

ᒐᕙᒪᐅᖃᑎᒌᑦᑐᓕᕆᓂᕐᒧᑦ, 

ᓄᓇᖃᖅᑳᖅᑐᒥᓂᕐᓂᓪᓗ 

ᐱᓕᕆᔨᐅᖃᑎᒌᓐᓂᕐᒧᑦ; 



ᐅᓪᓗᑐᐃᓐᓇᖅ, ᒫᑦᓯ 12, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

7848 

 ᑐᓐᖓᕕᓕᐅᖅᑕᐅᑦᓯᐊᒃᑲᓐᓂᖅᑐᑎᒃ 

ᑐᑭᒧᐊᖅᑎᑦᓯᒍᓐᓇᕐᓂᖏᑦ ᐃᓚᖏᑦ 

ᐱᓕᕆᕕᖓᓂ ᐊᐅᓚᑕᐅᔪᑦ; ᐊᒻᒪᓗ 

 ᓇᓕᒧᒌᓕᖅᑎᑕᐅᓪᓗᑎᒃ ᐊᖓᔪᖅᑳᒥᓄᑦ 

ᑐᕌᒐᖃᕐᓂᖏᑦ ᐱᓕᕆᕕᖓᓂ. 

 

ᐃᒃᓯᕙᐅᑖᖅ, ᖁᔭᓐᓇᒦᒃ, 

ᐅᖃᐅᓯᖃᕈᓐᓇᖅᑎᑕᐅᖅᑲᐅᒐᒪ ᒐᕙᒪᓕᕆᔨᒃᑯᑦ 

ᑮᓇᐅᔭᐃᑦ ᐊᑐᖅᑐᑦᓴᖏᓐᓂᒃ ᐱᓕᕆᐊᑦᓴᓄᓪᓗ 

ᐸᕐᓇᐅᑎᖏᓐᓂᒃ.  

 

ᑐᓐᖓᓱᑦᑎᓐᓂᐊᖅᑕᒃᑲ ᐅᖃᐅᓯᑦᓴᖏᑦ 

ᒪᓕᒐᓕᐅᖅᑎᐅᖃᑎᓐᓂᒃ, ᓂᕆᐅᑦᓯᐊᖅᑐᖓ 

ᑭᐅᖃᑦᑕᕐᓂᐊᕋᒃᑭᑦ ᐊᐱᖅᑯᑎᑦᓴᓯ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐃᒃᓯᕙᐅᑕ 

ᑲᑎᒪᔨᕋᓛᓪᓗ ᐃᒃᓯᕙᐅᑕᖅ, ᒥᔅ ᑕᐅᑐᓐᖏ. 

 

ᑕᐅᑐᓐᖏ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓇᓗᓇᐃᕈᒪᔪᖓ ᔮᓐ ᒪᐃᓐ ᐃᒃᓯᕙᐅᑕᓪᓚᒃᑖᖑᖕᒪᑦ, 

ᔮᓐ ᒪᐃᓐ ᑭᖑᓂᖃᖅᐳᑎᑦ, ᑐᖓᓕᕆᒻᒫᖓ 

ᓂᑉᓕᕋᔭᓐᖏᒃᑲᓗᐊᖅᑐᖓ.  

 

ᖁᕕᐊᓱᒃᑐᖓ ᒫᓐᓇ ᐅᖃᐅᓯᖃᕐᓂᕐᒥᒃ ᑖᒃᑯᐊ 

ᑲᑎᒪᔨᕋᓛᑦ ᓇᐅᑦᑎᖅᑐᕐᓂᕆᓚᐅᖅᑕᖏᓐᓂᒃ 

ᒐᕙᒪᒃᑯᑦ ᐃᖏᕐᕋᓂᖓᓂᒃ ᐊᒻᒪ ᑮᓇᐅᔭᕐᒧᑦ 

ᑐᒃᓯᕋᐅᑎᒋᓯᒪᔭᖏᓐᓂᒃ ᐅᑭᐅᖑᔪᒥ 2021-22. 

ᐊᒻᒪᓗ 2021 ᐃᖅᑲᖅᓴᐅᑎᒋᔭᐅᓯᒪᔪᑦ ᖃᓄᖅ 

ᑲᔪᓯᒍᒪᖕᒪᖔᖐᑦᑖ ᑖᒃᑯᑦ ᖁᑦᑎᓐᓂᒃᓴᐃᑦ ᐊᒻᒪ 

ᒐᕙᒪᓕᕆᓂᕐᒧᑦ ᐊᐅᓚᑦᑎᔨᐅᔪᑦ. ᑖᔅᓱᒪ 

ᐱᓕᕆᕝᕕᐅᑉ ᑐᒃᓯᕋᖅᓯᒪᔭᖏᑦ 2021-22 

ᐃᖏᕐᕋᓂᕐᒧᑦ ᑐᕌᖅᑐᑦ ᒫᓂ ᐊᑭᑐᖕᒪᑕ 

$21,330,000-ᖑᓪᓗᑎᒃ. ᑖᓐᓴ ᓴᖅᑭᑎᑦᑎᔪᖅ 

11.9% ᐊᑭᒃᑐᕆᐊᖅᓱᓂ ᑕᐃᑲᖓᑦ 

ᐅᑭᐅᕆᓚᐅᖅᑕᒃᑎᓐᓂᒃ 2020-21. ᐊᒻᒪᓗ 

ᐱᓕᕆᐅᔪᖅ ᑕᒡᕙᓂ ᐱᓕᕆᕝᕕᖕᒥ 

ᐊᒥᓱᓐᖑᕆᐊᖅᓯᒪᖕᒪᑕ 106-ᖑᓚᐅᖅᓱᑎᒃ ᒫᓐᓇ 

115-ᖑᖅᓱᑎᒃ.  

 

ᑖᓐᓇ ᐅᑭᐅᖅ 2021-22 ᑮᓇᐅᔭᕐᒧᑦ ᑐᕌᖅᑐᖅ 

ᑖᒃᑯᓄᖓ ᐳᖅᑐᓂᖅᓴᓄᑦ ᑎᒥᒋᔭᐅᔪᓄᑦ ᐊᒻᒪ 

ᒐᕙᒪᓕᕆᓂᕐᒧᑦ ᓇᓗᓇᐃᖅᓯᓯᒪᖕᒪᑕ ᓄᑖᕐᒥᒃ 

ᓴᖅᑭᑎᑦᑎᓪᓗᑎᒃ ᑖᓐᓇ ᓄᕙᔾᔪᐊᕐᓇᖅ 

ᑎᒥᖁᑎᖃᓕᖅᓱᓂ ᐅᑭᐅᒥᒃ 2021-22 ᑮᓇᐅᔭᐅᑉ 

ᐃᖏᕐᕋᓂᕆᓂᐊᖅᑕᖓᓂᒃ. ᑖᓐᓇ ᓄᑖᖅ 

ᓴᖅᑭᑎᑦᑎᓯᒪᔪᖅ ᓄᑖᕐᒥᒃ ᑖᒃᑯᐊ ᐳᖅᑐᓂᖅᓴᐃᑦ 

ᑎᑎᕋᕐᕕᖃᓕᖅᓱᑎᒃ ᐅᑭᐅᕆᔭᐅᔪᒥ 2021-22-

ᖑᔪᒥᒃ ᐊᒻᒪᓗ ᐃᒪᓐᓇᐃᓕᖓᓪᓗᑎᒃ ᑖᓐᓇ 

ᓄᖑᑦᑎᑕᐅᓂᐊᖅᑐᖅ ᖃᓄᖅᑑᕈᑎᒋᔭᐅᕙᒃᑐᖅ 

ᐱᓕᕆᓂᕐᒧᑦ 2021-22 ᐅᑭᐅᖑᓂᐊᖅᑐᒥᒃ. 

ᑐᒃᓯᕋᐅᑕᐅᔪᖅ 2021-20 ᑮᓇᐅᔭᖅ 

ᓄᕙᔾᔪᐊᕐᓇᕐᒧᑦ ᑐᕌᕐᓂᐊᖅᑐᖅ ᓴᖅᑭᑕᐅᓵᖅᑐᒧᑦ 

$1.88 ᒥᓕᐊᓐᖑᓪᓗᓂ. (ᑐᓵᔨᑎᒎᓕᖅᑐᖅ) ᑖᒃᑯᐊ 

ᑲᑎᒪᔨᕋᓛᑦ ᐃᓕᓴᖅᓯᓯᒪᒐᓗᐊᖅᑎᓪᓗᒋᑦ ᒐᕙᒪᒃᑯᑦ 

ᐱᔾᔪᑎᖏᓐᓂᒃ ᓴᖅᑭᑦᑎᓂᕐᒧᑦ ᓄᑖᒥᒃ 

ᓄᕙᒡᓇᕐᔪᐊᖅ-19 ᑐᑭᒧᐊᒃᑎᑦᑎᓂᐊᖅᑐᑎᒃ 

ᐱᓕᕆᔾᔪᑎᖏᓐᓄᑦ ᓄᕙᖕᓇᕐᔪᐊᕐᒥ 

ᐅᖃᐅᓯᖃᓪᓚᕆᖕᒪᑦ ᐱᒻᒪᕆᐅᓂᖓᓂᒃ ᐊᔾᔨᒌᓂᒃ 

ᐱᓕᕆᓕᖏᒃᑲᓗᐊᕐᒪᖔᑕ ᐊᔾᔨᒌᖏᑦᑐᑦ 

ᐱᓕᕆᕝᕖᑦ. 

 

ᐃᓗᓕᖓ 8 ᑕᕝᕙᓂ ᓄᓇᕗᒻᒥ ᑭᒡᓕᓯᓂᐊᕐᒪᑦ 

ᐱᔭᕇᖅᑐᖅ ᐊᕐᕌᒍᑕᒫᖅᓯᐅᑦ ᐅᓂᒃᑳᖅ, ᑖᒃᑯᐊ 

ᑭᒡᓕᓯᓂᐊᖅᑐᓕᕆᔨᒃᑯᑦ ᓴᖅᑭᑕᐅᖃᑦᑕᖁᓪᓗᒍ 

ᒪᓕᒐᓕᐅᕐᕕᖕᒥᑦ. 2018-19 ᐊᕐᕌᒍᑕᒫᖅᓯᐅᑦ 

ᐅᓂᒃᑳᖅ ᓴᖅᑭᑕᐅᓚᐅᕐᒪᑦ ᒪᓕᒐᓕᐅᕐᒥ ᓅᕖᕝᕙ 6, 

2019-ᖑᑎᓪᓗᒍ. ᑖᓐᓇ 2019-20 ᐊᕐᕌᒍᑕᒫᖅᓯᐅᑦ 

ᐅᓂᒃᑳᖅ ᓴᖅᑭᑕᐅᓚᐅᖏᒻᒪᑦ ᓱᓕ ᐅᓪᓗᒥᒧᑦ. 

ᑲᑎᒪᔨᕋᓛᑦ ᐅᔾᔨᕈᓱᖕᒪᑕ ᐊᒥᓱᒻᒪᕆᖕᓂᒃ 

ᐃᓐᓄᒃᓯᒪᖏᑦᑐᓂᒃ ᐱᓕᕆᕝᕕᐅᑉ 

ᓯᐊᒻᒪᖅᑎᕆᓯᒪᔭᖓᓂᒃ ᐸᓐᓂᖅᑑᖅ ᐊᓪᓚᒡᕕᖓᓂ.  

 

ᐱᓕᕆᕕᐅᑉ 2020-23 ᐱᔭᒃᓴᓄᑦ ᐸᕐᓇᐅᑦ 

ᐅᖃᖅᓯᒪᖕᒪᑦ ᑭᒡᓕᓯᓂᐊᖅᑐᓕᕆᔨᒃᑯᑦ 

ᖃᐅᔨᓵᕆᓚᐅᕐᒪᑕ ᓱᕈᓰᑦ ᐸᖅᑭᔭᐅᓂᖏᑦ 

ᐱᖁᑎᕐᔪᐊᓂᓗ ᓄᓇᕗᒻᒥ ᒫᔅᓯ 2019-ᖑᑎᓪᓗᒍ. 

ᑲᑎᒪᔨᕋᓛᑦ ᓂᕆᐅᑦᑎᐊᖅᐳᑦ ᓴᖅᑭᓂᐊᖅᑐᓂᒃ 

ᖃᐅᔨᓴᕐᓂᒧᑦ ᓴᖅᑭᑕᐅᓛᕐᓂᖏᓐᓂᒃ 

ᒪᓕᒐᓕᐅᕐᕕᖕᒥ.  

 

ᐱᓕᕆᕝᕕᐅᑉ 2020-23 ᐱᔭᒃᓴᓄᑦ ᐸᕐᓇᐅᑎᑦ 

ᐅᖃᖅᓯᒪᓚᐅᕐᒥᖕᒪᑦ ᓯᕗᓪᓕᐅᑎᓯᒪᔭᖏᑎᒍ 

ᓄᓇᕗᒻᒥ ᑭᒡᓕᓯᓂᐊᖅᑏᑦ ᖃᓄᖅᑑᖃᑎᖃᕐᓗᑎᒃ 

ᑭᒡᓕᓯᓂᐊᖅᑎᒃᑯᓐᓂ ᑲᓇᑕᒥ, ᓄᓇᓕᓐᓂ 

ᒐᕙᒪᒃᑯᓂᓪᓗ ᐱᔨᑦᑎᖅᑎᒃᑯᓐᓄ 

ᐱᒋᐊᖅᑎᑦᑎᔪᒪᓪᓗᑎᒃ ᑲᓇᑕᒥ 

ᐱᖁᑎᕐᔪᐊᓕᕆᓂᕐᒧᑦ ᓈᓴᐃᔾᔪᑖ 

ᓇᓗᓇᐃᖅᓯᓇᔭᖅᑐᑦ ᐱᖁᑎᓂᒃ ᐊᑐᐃᓐᓇᐅᔪᓂᒃ 

ᐱᖁᑎᕐᔪᐊᓂᒡᓗ 



ᐅᓪᓗᑐᐃᓐᓇᖅ, ᒫᑦᓯ 12, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

7849 

ᐃᒡᓗᕐᔪᐊᓂᒃ. ᒫᓐᓇ ᐊᑭᖏᑦ ᐊᒻᒪ 

ᖃᓄᐃᓕᖓᓂᖏᒃ ᓱᕋᒃᓯᒪᓂᖏᑦ ᓄᓇᕗᒻᒥ 

ᓄᓇᓕᓕᒫᓄᑦ. ᑭᓯᐊᓂᓕ ᐱᓕᕆᕝᕕᐅᑉ 2021-24 

ᐱᔭᒃᓴᓄᑦ ᐸᕐᓇᐅᑎᖓ ᐅᖃᖅᓯᒪᖕᒥᒻᒪᑦ ᑖᓐᓇ 

ᓯᕗᓪᓕᐅᔾᔭᐅᓯᒪᔪᖅ ᑭᖑᕙᕆᐊᖅᑕᐅᓯᒪᖕᒪᑦ. 

ᑲᑎᒪᔨᕋᓛᑦ ᓂᕆᐅᖏᓐᓇᖅᐳᑦ 

ᓴᖅᑭᑕᐅᓛᕐᓂᖏᓐᓂᒃ ᖃᐅᔨᐅᔪᓄᑦ. 

 

ᐱᓕᕆᕝᕕᐅᑉ 2020-23 ᐱᔭᒃᓴᓄᑦ ᐸᕐᓇᐅᑦ 

ᐅᖃᖅᓯᒪᖕᒥᒻᒪᑦ ᓯᕗᓪᓕᐅᑎᓯᒪᔭᖏᑎᒍᑦ ᐃᓚᒋᒻᒪᒍ 

ᓄᓇᕗᒻᒥ ᑭᒡᓕᓯᓂᐊᕐᓂᕐᒧᑦ ᐃᖅᑲᓇᐃᔮ, 

ᐅᖃᖃᑎᖃᕐᓗᑎᒃ ᓄᓇᕗᒻᒥ ᐊᒃᑯᓲᔪᓐᓃᖅᑎᑦᑎᔪᒧᑦ 

ᐃᖅᑲᓇᐃᔭᕐᕕᖓᓄ. ᐊᒻᒪᓗ ᓂᐅᕐᕈᑎᖃᖃᑦᑕᕐᓂᕐᒧᑦ 

ᐅᐹᒐᖃᕐᓗᑎᒃ ᖃᐅᔨᓴᕐᓗᑎᒃ ᐊᒃᖢᓂᐅᑉ 

ᐳᖅᑐᓂᖓᓂᒃ ᓄᓇᕗᒻᒥ. ᓯᑎᐱᕆ 2020-ᐅᑎᓪᓗᒍ 

ᓄᓇᕗᑦ ᒐᕙᒪᒃᑯᑦ ᓴᖅᑭᑦᑎᓕᕐᓂᕐᒪᑕ ᑳᓐᑐᕌᒃᑦ-

ᑖᕈᒪᔪᑦ ᑐᒃᓯᕋᐅᑎᓂᑦ. ᑲᔪᓯᔪᓐᓇᕐᒪᖔᖅ 

ᖃᐅᔨᓴᕐᓂᖏᖕᓂᑦ ᑖᒃᑯᓄᖓ ᑮᓇᐅᔾᔭᒃᓵᖑᔭᕆᐊᑦ 

ᓄᓇᕗᒻᒥ. ᑲᑎᒪᔨᕋᓛᑦ ᑲᔪᖏᖅᓴᐃᕗᑦ ᓈᒻᒪᒃᑐᒥ 

ᖃᓄᖅᑑᖃᑎᖃᕐᓂᕐᒧᑦ ᑑᔅᓱᒧᖓ 

ᐱᒋᐊᖅᑎᑕᐅᓯᒪᔪᒧᑦ.  

 

ᔮᓐᓄᐊᕆ 21-ᖑᑎᓪᓗᒍ 2020, ᓄᓇᕗᑦ ᒐᕙᒪᖓ 

ᐊᒻᒪᑦᑕᐅᖅ ᓄᓇᕗᑦ ᑐᓐᖓᕕᒃᑯᑦ 

ᑐᓴᖅᑎᑦᑎᓚᐅᖅᓯᒪᒻᒪᑕ ᐊᑎᓕᐅᖅᑕᐅᒻᒪᒡᒎᖅ 

ᓄᑖᖅ ᑲᑐᔾᔨᖃᑎᒌᓐᓂᕐᒧᑦ ᒪᓕᑦᑕᐅᓂᐊᖅᑐᖅ. 

ᑖᓐᓇ ᒪᓕᑦᑕᐅᓂᐊᖅᑐᖅ ᐊᖏᖅᑎᑦᑎᔪᖅ 

ᑕᒪᒃᑮᓐᓂᒃ ᓄᑖᒥᒃ ᑐᑭᓯᐅᒪᔾᔪᑎᓂᑦ ᓯᐊᒻᒪᐃᓂᕐᒧᑦ 

ᐊᖏᖃᑎᒌᒍᑎᒥᒃ ᐊᒻᒪ ᓄᑖᒥᒃ ᓈᓴᐅᑎᓕᒻᒧᑦ 32-

ᒧᑦ ᐊᑐᐊᒐᕐᒥᒃ. ᑲᑎᒪᔨᕋᓛᑦ ᓂᕆᑉᐳᑦ ᑖᒃᑯᐊ 

ᒪᓕᒐᓕᐅᕐᕕᒻᒧᑦ ᓴᖅᑭᖅᑕᐅᒍᓐᓇᓛᕐᖓᑕ 

ᐅᐊᑦᓯᐊᕉᓗᐊᓐᖏᑦᑐᖅ. ᑖᒃᑯᐊ ᑲᑐᔾᔨᖃᑎᒌᓐᓂᕐᒧᑦ 

ᒪᓕᑦᑕᐅᓂᐊᖅᑐᑦ ᐅᖃᖅᓯᒪᔪᑦ ᓄᓇᕗᒻᒥ 

ᐊᑐᓕᖅᑎᑦᑎᓂᕐᒧᑦ ᑲᑎᒪᔨᖏᑦ ᐱᒻᒪᕆᐊᓗᒻᒥᒃ 

ᐱᖃᑕᐅᓂᖃᕐᖓᑕ ᖃᐅᑕᒫᑦ 

ᐊᑐᓕᖅᑎᑕᐅᕙᓪᓕᐊᑎᓪᓗᒍ ᓄᓇᕗᑦ 

ᐊᖏᖃᑎᒌᒍᑎᖓ. ᑖᔅᓱᒪᑉ ᐱᓕᕆᕕᐅᑉ 2021-24 

ᐱᓕᕆᐊᔅᓴᓄᑦ ᐸᕐᓇᐅᑎᖓ ᐅᖃᖅᓯᒪᔪᖅ 

“ᓯᕗᓕᖅᑎᐅᖃᑦᑕᖓᒡᒎᖅ ᓄᓇᕗᒻᒥ 

ᐊᑐᓕᖅᑎᑦᑎᓂᕐᒧᑦ ᑲᑎᒪᔩᑦ ᑲᑎᒪᑎᓪᓗᒋᑦ.” 

(ᑐᓵᔨᑎᒎᕈᓐᓂᖅᑐᖅ) ᑕᒡᕙᓂ ᓄᓇᕗᒻᒥ 

ᐃᓂᓪᓚᒃᓴᐃᔪᖅ ᑎᒥᒋᔭᐅᔪᖅ 2012-13 

ᓴᖅᑭᑎᑦᑎᓚᐅᖅᐳᑦ ᑎᑎᕋᖅᓯᒪᔪᓂᒃ 

ᒪᓕᒐᓕᐅᕐᕕᐅᑉ ᐃᓗᐊᓂ ᓄᕖᕝᕙ 5, 2020. 

(ᑐᓵᔨᑎᒎᓕᖅᑐᖅ) ᑕᐃᒪᓕ 

ᖃᑯᑎᒃᑯᑦ ᑖᒃᑯᐊ ᑲᑎᒪᔩᑦ ᐊᕐᕌᒍᑕᒫᖅᓯᐅᑎᓂᒃ 

ᐅᓂᒃᑳᓕᐊᒥᓂᕐᓂᑦ ᓴᖅᑭᖅᓯᖃᑦᑕᕐᖓᑕ. 

ᑲᑎᒪᔨᕋᓛᑦ ᑲᔪᖏᖅᓴᐃᖏᓐᓇᖅᑯᑦ ᒥᓂᔅᑕᒥᒃ 

ᖃᓄᐃᓕᕙᓪᓕᐊᒻᒪᖔᑕ ᑐᓴᖅᑎᑦᑎᖃᑦᑕᖁᔨᓪᓗᓂ 

ᒪᓕᒐᓕᐅᕐᕕᒻᒥ ᐱᓕᕆᓂᕆᕈᓘᔭᖅᑕᖏᓐᓂᑦ 

ᐱᒋᐊᖅᑎᓯᒪᔭᖏᓐᓂᓪᓗ. 

 

ᐋᒡᒌᓯ 15, 2019-ᖑᑎᓪᓗᒍ ᑲᓇᑕᐅᑉ ᒐᕙᒪᖓ, 

ᓄᓇᕗᑦ ᒐᕙᒪᖓᓗ, ᐊᒻᒪ ᓄᓇᕗᑦ ᑐᓐᖓᕕᒃᑯᑦ 

ᑎᒥᖓᑦ ᐅᖃᓚᐅᖅᓯᒪᔪᑦ ᐊᑎᓕᐅᕋᒥᒡᒎᖅ 

ᒐᕙᒪᑐᖃᒃᑯᑦ ᐱᔪᓐᓇᐅᑎᖏᓐᓂᒃ 

ᑎᒍᓯᕙᓪᓕᐊᓂᕐᒧᑦ ᐊᖏᖃᑎᒌᒍᑎᒥᒃ 

ᓯᕗᓪᓕᐹᖅᓯᐅᒻᒥᒃ. ᐅᖃᓚᖅᓯᒪᔪᖅ ᑭᖑᓪᓕᕐᒥᒎᖅ 

ᑕᐃᒪ ᑭᖑᓪᓕᖅᐹᒥ 

ᐊᖏᖃᑎᒌᒍᑎᓕᐅᕋᓱᓛᓕᖅᑐᖅ ᐊᕐᕌᒍᑦ ᑕᓪᓕᒪᑦ 

ᐃᓗᐊᓂ. ᑲᑎᒪᔨᕋᓛᑦ ᓱᓕ ᐊᔭᐅᕆᕗᑦ 

ᒐᕙᒪᒃᑯᓐᓂᑦ ᑕᖅᑲᒃᑯᐊ ᑐᓴᖅᑎᑕᐅᖁᔭᐅᓪᓗᑎᒃ 

ᖃᑦᑎᑦ ᒐᕙᒪᑐᖃᒃᑯᑦ ᐃᖅᑲᓇᐃᔮᖁᑎᖏᑦ 

ᐊᐅᓪᓛᖅᑕᐅᓛᖅᑐᒋᔭᐅᒻᒪᖔᑕ ᓄᓇᕗᑦ 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᐅᓕᕐᓗᑎᒃ 

ᑎᒍᓯᕙᓪᓕᐊᓂᕐᒧᑦ ᐃᓚᒋᔭᐅᓗᓂ. 

 

(ᑐᓵᔨᑎᒎᕈᓐᓂᖅᑐᖅ) ᑲᑎᒪᔨᕋᓛᑦ 

ᐊᔭᒃᑐᐃᑦᑎᐊᕆᕗᑦ ᒐᕙᒪᒃᑯᓐᓂᑦ 

ᑐᓴᐅᒪᑎᑦᑎᑦᑎᐊᖏᓐᓇᕐᓗᑎᒃ ᐃᓗᐊᓂ ᐃᒡᓗᕐᔪᐊᑉ. 

ᑖᒃᑯᐊ ᖃᓄᖅ ᐱᕙᓪᓕᐊᒻᒪᖔᖏᑦᑕ 

ᑎᑎᖅᑐᖅᓯᒪᔪᑦ ᐊᔾᔨᒌᓐᖏᑦᑐᓄᑦ ᖃᓂᑦᑐᓄᑦ 

ᓄᓇᕗᒻᒧᑦ ᐊᑦᑐᐊᔪᓄᑦ.  

 

(ᑐᓵᔨᑎᒎᕈᓐᓃᖅᑐᖅ) ᑕᕝᕙ ᐃᓱᓕᑉᐳᖅ 

ᒪᑐᐃᖅᓯᔾᔪᑎᒃᑲ ᐅᖃᐅᓯᒃᑲ ᐱᓪᓗᒋᑦ ᑐᔅᓯᕌᖑᔪᐃᑦ 

2021-22 ᑮᓇᐅᔭᖅᑐᕈᑎᔅᓴᑦ. ᐊᒻᒪᑦᑕᐅᖅ 2021-

24 ᐱᓕᕆᐊᔅᓴᓄᑦ ᐸᕐᓇᐅᑎᖏᓐᓂᒃ 

ᐱᓕᕆᕕᒋᔭᖓ ᑖᒃᑯᐊ ᓯᕗᓕᖅᑏᑦ ᐊᒻᒪ 

ᒐᕙᒪᐅᖃᑎᒌᑦᑐᓕᕆᔨᒃᑯᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᑕᐅᑐᓐᖏ. ᒫᓐᓇ ᒪᑐᐃᓐᖑᓱᓕᖅᑲᕋ 

ᐅᖃᐅᓯᔅᓴᑐᐃᓐᓇᓕᑦᑕᖃᖅᑲᑦ ᑖᔅᓱᒧᖓ 

ᐱᓕᕆᕕᐅᔪᒧᑦ. ᒥᔅᑕ ᕿᓐᖑᖅ. 

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᒥᓂᔅᑕ 

ᑐᓐᖓᓱᓪᓕ ᐃᑲᔪᖅᑎᒋᔭᐃᓗ. 

ᑖᒻᓇ ᐅᒃᑯᐃᕈᑎᒋᔮᓂ ᑎᑎᕋᖅᓯᒪᐅᖅᑐᑦ 

ᐊᑕᐅᓯᐅᓐᖏᑦᑐᑦ ᐊᒥᓲᔪᑦ. ᑭᓯᐊᓂ ᐆᒥᖓ 

ᑕᑯᓐᖏ’ᓇᒪ ᐃᓄᐃᑦ ᐃᓕᖅᑯᓰᓄᓪᓗ, ᐃᓄᐃᓪᓗ 

ᖃᐅᔨᒪᔭᑐᖃᖏᑦᑕ ᒥᒃᓵᓄᑦ. ᑕᓪᕙᓂ 

ᑕᐅᑐᓐᓇᖅᑐᖃᓐᖏ’ᒪᑦ. ᐃᓱᒪᖃᖅᑯᖓ 

ᖃᓄᐃᓐᓂᐊᓕᖅᐱᑕᓕᑭᐊᖅ?  

 

ᐅᕙᓂ ᓄᓇᖃᖅᑳᖅᑐᓂᑦ ᐅᓐᓂᖅᓯᒪᔫᒐᓗᐊᖅ 

ᐅᒃᑯᐃᕈᑎᒋᔮᓂ ᒪᒃᐱᕌ ᕼᐃᑕᒪᒋᔭᐅᔪᖅ. ᑖᒃᑯᐊ 

ᐃᓪᓗᐊᖅᓴᐃᖃᑦᑕᖅᑐᑦ ᓄᓇᖃᖅᑳᖅᑐᑦ ᒥᒃᓵᓂ, 

ᑕᓪᕙᓂ ᐅᓐᓂᖅᕼᐃᒪᒐᓗᐊᖅᑎ’ᓗᒍ. ᐅᑯᐊ 

ᐃᓱᒪᒋ’ᓗᒋᑦ, ᐅᓇ ᒐᕙᒪᒋᔭᐅᔪᖅ ᖁᑦᑎᓛᖑᔪᖅ 

ᑕᓪᕙᓂ ᒐᕙᒪᒋᔭᑉᑕ ᐃᓗᐊᓂ. ᑲᒪᕼᐅᖦᖢᓂ 

ᓱᓇᑐᐃᓐᓇᕐᓂᑦ ᑖᑉᑯᓂᓐᖓ ᑲᒪᒋᔭᒃᓴᒥᓂᒃ. 

ᖁᑦᓯᓛᖑᒐᓗᐊᖅᑎᓪᓗᒍ ᐅᓇ ᓄᓇᕗᑦᑕ 

ᐃᓗᐊᓃ’ᒪᑦ ᒐᕙᒪᕆᔭᖅᑯᑦ. ᑖᒻᓇ 

ᑕᐅᑐᓐᓇᖃᑕᐅᓂᐊᕋᓱᒋᒐᓗᐊᖅᖢᒍ 

ᐃᓱᒪᒐᓗᐊᖅᖢᖓ.  

 

ᑕᐃᒪ ᖃᓄᖅᑐᕐᓕᑭᐊᖅ ᐃᓐᓇᓕᖅᐸ ᑖᒻᓇ 

ᐅᖃᐅᓯᖅᑯᒪᓪᓗᒍ ᐃᒃᓯᕙᐅᑕᓖᒃ. ᐊᓯᐊᓂᒃ 

ᐅᖃᐅᓯᒃᓴᖃᓗᐊᓐᖏᑦᑐᖓ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᐅᖃᐅᓯᒃᓴᑐᐃᓐᓇᐃᑦ. ᐱᑕᖃᓐᖏᑉᐸᑦ 

ᒪᑉᐱᖅᓯᒐᖏᑎᒍᑦ ᕿᒥᕐᕈᐊᕆᐊᕐᓂᐊᕋᑦᑕ. 

ᐱᒋᐊᓚᐅᓐᖏᓂᕐᓂ ᐅᖃᖅᑳᕆᐊᖃᖅᑐᖓ ᐅᑯᐊ 

ᐊᕐᕕᓕᓂᕐᓂᑦ ᒪᑉᐱᒐᖃᕐᖓᑕ 

ᓇᐃᓇᕆᐊᖃᑦᑕᕐᓗᒋᑦ ᓇᓗᓇᐃᖅᑐᐃᖅᑳᕐᓂᓯᓐᓂᒃ 

ᐊᐱᕆᓚᐅᓐᖏᓂᖅᓯᓐᓂ. ᐊᑯᓂᐅᓗᐊᓐᖏᑦᑐᖅ 

ᐱᓕᕆᐊᕆᓂᐊᕋᑦᑎᒍᑦ. B-4-ᒥ ᐱᒋᐊᖅᑳᕐᓗᑕ. 

ᑖᒃᑯᐊ ᐊᖓᔪᖅᑳᖃᕐᕕᖏᑦ ᓯᕗᓪᓕᐅᖅᑳᖅᑯᑦ. 

ᐊᐱᖅᑯᑎᔅᓴᖃᕐᕕᐅᕚᑦ? ᒥᔅ ᑕᐅᑐᓐᖏ. 

 

ᑕᐅᑐᓐᖏᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐃᔅᓯᕙᐅᑖᖅ. 

ᑖᓐᓇ ᐱᓕᕆᕕᐅᑉ ᑐᔅᓯᕌᖏᑦ 2021-22 

ᐃᓚᖃᕐᖓᑕ $1.88 ᒥᓕᐊᓐᓂᒃ ᑮᓇᐅᔭᓂᑦ 

ᓄᑖᒥᒡᒎᖅ ᓄᕙᓐᓇᕐᔪᐊᓕᕆᕕᒻᒥ ᐊᓪᓚᕕᒻᒥ 

ᓴᖅᑭᖅᓯᔾᔪᑕᐅᓂᐊᖅᑐᓂᑦ. ᖃᓄᖅ ᖃᐅᔨᓐᓂᖅᑭᓯ 

ᑕᐃᒪᓐᓇᓂᑦ ᑮᓇᐅᔭᖃᕆᐊᖃᕐᓂᐊᕐᖓᑦ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᑕᐅᑐᓐᖏ. ᒥᓂᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᑖᓐᓇ ᖃᑦᑎᐅᓂᖓ 

ᑲᑎᑎᖅᑕᐅᓚᐅᖅᑐᖅ ᖃᑦᑎᒻᒪᕆᓐᓄᒃᑭᐊᖅ 

ᐃᖅᑲᓇᐃᔮᓕᓐᓄᑦ, ᐃᖅᑲᓇᐃᔮᓄᑦ 

ᐃᓕᓯᕕᐅᒋᐊᖃᕋᔭᕐᖓᑦ ᐊᒻᒪ 

ᐊᐅᓚᒍᑎᔅᓴᖃᕆᐊᖃᕋᔭᖅᑐᓂ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᕕᑲᑖᖅ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᓯᕗᓕᖅᑎᖃᐃ ᓇᓗᓇᐃᖅᑐᐃᒍᓐᓇᖅᑲ ᑭᒃᑯᑦ 

ᓄᕙᓐᓇᕐᔪᐊᓕᕆᓂᕐᒥ ᐊᓪᓚᕕᒻᒥ 

ᐃᖅᑲᓇᐃᔭᖅᑎᒋᔭᐅᕙᑦ? ᐊᒻᒪ ᑲᑎᒪᔨᖏᑦ ᖃᓄᖅ 

ᐋᖅᑭᖅᓯᒪᕙᑦ? ᐅᓂᒃᑳᑐᔅᓴᐅᕙᒻᒪᑕᐃᓛᒃ 

ᓯᕗᓕᖅᑎᒧᑦ, ᐅᕝᕙᓘᓐᓃᑦ ᒥᓂᔅᑕᐅᑉ ᑐᖏᓕᖓᓂᒃ 

ᐊᖅᑯᑎᖃᖅᐸᒻᒪᖔᖅ? (ᑐᓵᔨᑎᒎᕈᓐᓂᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᑖᓐᓇ 

ᑐᑭᓯᒃᑲᓐᓂᕈᑎᔅᓴᖅ ᑲᑎᒪᔨᕋᓛᓃᑦᑎᑕᕋᓗᐊᕋᐅᓇ, 

ᑲᑎᒪᔨᕋᓛᓕᕆᔪᑦ ᐸᐃᑉᐹᒦᑎᑕᕋᓗᐊᕋ. ᒥᓂᔅᑕᐅᑉ 

ᑐᖏᓕᖓᑕ ᐃᑲᔪᖅᑎᖓ ᒥᓂᔅᑕᐅᑉ ᑐᖏᓕᖓᓄᑦ 

ᐅᓂᒃᑳᓲᖑᕗᖅ, ᐅᖃᕆᐊᖅᑐᓲᖑᕗᖅ. ᐊᒻᒪ 

ᐃᖅᑲᓇᐃᔭᖅᑎᖏᓪᓕ ᐊᓯᖏᑦ ᒥᓂᔅᑕᐅᑉ 

ᑐᖏᓕᖓᑕ ᐃᑲᔪᖅᑎᖓᓄᑦ ᐅᖃᖅᑕᕐᕕᖃᖅᑐᐃᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᓄᕙᒡᔪᐊᕐᓇᖅ-19-ᓕᕆᕕᒃ ᐊᓪᓚᕝᕕᒃ 



ᐅᓪᓗᑐᐃᓐᓇᖅ, ᒫᑦᓯ 12, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᑭᓱᓕᕆᕙᒻᒪᖔᑕ ᐱᓪᓗᒋᑦ, ᓇᒥᓕ 

ᐱᓕᕆᓂᕆᔭᖏᑦ ᓇᐅᒃᑯᑦ 

ᐅᓂᒃᑳᕆᔭᐅᖃᑦᑕᕋᔭᖅᑲᑦ? ᒪᓕᒐᓕᐅᖅᑎᑐᐃᓐᓇᐃᑦ 

ᐃᓱᒪᒋᓗᒋᑦ ᓇᒥ ᑕᑯᒐᔭᖅᑭᒍᑦ, ᓇᒥ ᑕᑯᒐᔭᖅᑭᕗᑦ 

ᑖᔅᓱᒪᑉ ᐊᓪᓚᕝᕕᐅ ᓄᕙᓐᓇᕐᔪᐊᓕᕆᕕᐅᑉ 

ᐱᓕᕆᐊᕆᓯᒪᔭᖏᑦ ᐱᔭᕇᖅᓯᒪᔭᖏᓪᓗ? 

ᑐᑭᓯᓂᐊᕋᑦᑎᒍᐃᓛᒃ ᑭᓱᓕᕆᒻᒪᖔᑕ 

ᓯᓚᑖᓂᒥᐅᑕᐅᓪᓗᑕ. (ᑐᓵᔨᑎᒎᕈᓐᓂᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᐱᒋᐊᓚᐅᓐᖏᓂᕐᓂ 

ᑐᔅᓯᕌᕆᒐᑦᑎᒍᑦ ᑖᓐᓇ ᓄᕙᓐᓇᕐᔪᐊᒧᑦ ᐊᓪᓚᕝᕕᒃ 

ᐊᑕᐃᓐᓇᔾᔮᓐᖏᑦᑐᖅ. ᑐᔅᓯᕋᖅᓯᒪᔪᒍᑦ 2023-ᒧᑦ 

ᐃᓱᖃᕐᓂᐊᕐᓗᓂ. ᑭᓯᐊᓂᓕ, 

ᑕᐅᕗᖓᓕᒫᖑᓐᖏᑐᐃᓐᓇᕆᐊᓕᒃ. ᑖᒃᑯᐊ 

ᒐᕙᒪᓕᕆᔨᒃᑯᑦ ᐅᖃᖅᓯᒪᔪᐃᑦ 

ᐱᑕᖃᕆᐊᖃᕐᓂᖓᓂᒃ ᑕᐃᑲᓃᓐᓂᐊᖅᑐᖅ 

ᐊᕐᕌᒎᓛᖅᑐᒥ ᐱᑕᖃᕆᐊᖃᕈᓐᓃᓐᓂᖅᑲᑦ 

ᑮᓇᐅᔭᖏᑦ ᐲᖅᑕᐅᒐᔭᖅᑐᐃᑦ.  

 

ᓴᖅᑭᔮᖅᑎᑲᐃᓐᓇᖅᑕᕗᓄᓇ ᓄᕙᓐᓇᕐᔪᐊᖅ 

ᐱᒋᐊᖅᑎᓪᓗᒍ ᑭᒃᑯᓕᒫᕌᓗᐃᑦ 

ᐃᖅᑲᓇᐃᔭᕆᐊᖃᔪᒻᒪᑕ. ᐊᒻᒪᓗᑦᑕᐅᖅ 

ᖄᖓᒍᒃᑲᓐᓂᖅ ᓄᕙᓐᓇᕐᔪᐊᓕᕆᒋᐊᖃᓕᕆᓪᓗᑎᒃ.  

ᐊᓪᓚᕝᕕᒃ ᑖᓐᓇ ᓴᖅᑭᓕᔪᔭᕗᑦ ᒐᕙᒪᓕᕆᔨᒃᑰᓪᓗᑕ 

ᒐᕙᒪᓕᒫᒥ ᑐᑭᒧᐊᑦᑎᑕᐅᓯᒪᔪᒧᑦ ᑲᒪᒋᔭᐅᓂᐊᕐᖓᑦ 

ᑖᓐᓇ ᓄᓇᕗᒻᒥ. ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᓇᒻᒥᓂᖅ ᓄᕙᓐᓇᕐᔪᐊᓕᕆᔨᖃᕐᒥᔪᐃᑦ ᐋᓐᓂᐊᓄᓪᓕ 

ᑐᕌᖓᔪᓂᑦ.  

 

ᐅᓇᓕ ᐊᓪᓚᕝᕕᒃ 

ᓄᕙᓐᓇᕐᔪᐊᓕᕆᒻᒥᔫᒐᓗᐊᖅᑕᐅᖅ. ᐊᔾᔨᒌᒥᒃ 

ᑕᒫᓐᖓᓴᐃᓐᓇᖅ ᐱᓕᕆᐊᕆᒍᒪᓪᓗᑎᒍᑦ. 

ᐋᓐᓂᐊᖃᕐᓇᓐᖏᑦᑐᓕᕆᔨᑐᐊᖑᓐᖏᒻᒪᑕ, 

ᖃᖓᑕᓲᓖᓪᓗ, ᐃᓄᑑᕖᓪᓗ ᑮᓇᐅᔭᓕᐅᕈᑏᓪᓗ 

ᐊᑦᑐᖅᑕᐅᓯᒪᔪᐃᑦ ᑕᐃᒪᐅᒻᒪᑕ. ᑕᐃᒫᒃ 

ᑐᑭᒧᐊᑦᑎᑕᐅᓯᒪᓪᓗᓂ 

ᐊᑕᐅᑦᑎᒦᓐᖔᕐᓗᑎᒃ ᖃᓄᖅ, 

ᐃᖅᑲᓇᐃᔭᕈᓐᓇᓂᐊᕐᖓᑕ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᕕᑲᑖᖅ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᒪᑉᐱᒐᖓᓂ 4, ᐅᖃᐅᓯᖃᕐᖓᑦ ᓄᕙᓐᓇᕐᔪᐊᖅ-19 

ᑐᓴᖅᑎᑦᑎᔨᖏᒡᒎᖅ, ᑐᓴᐅᒪᑎᑦᑎᔨᖏᑦ. ᓯᕗᓕᖅᑎ 

ᓇᓗᓇᐃᖅᓯᒍᓐᓇᕆᕙ ᑭᒃᑯᓄᑯᐊ ᓄᕙᓐᓇᕐᔪᐊᒥ 

ᑐᓴᖅᑎᑦᑎᔩᑦ ᑲᑐᔾᔨᔪᓂᒃ, ᑭᒃᑰᒻᒪᖔᑕ? 

(ᑐᓵᔨᑎᒎᕈᓐᓂᖅᑐᖅ) ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃ. 

ᒥᓂᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᑐᓴᐅᒪᑎᑦᑎᔩᑦ ᐊᖓᔪᖅᑳᖓ 

ᒐᕙᒪᓕᕆᔨᒃᑯᓐᓂᑦ ᐊᒻᒪᑦᑕᐅᖅ ᑐᓴᐅᒪᑎᑦᑎᔨᖓ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑦ. ᑖᒃᑯᐊᒃ 

ᐱᓕᕆᔫᒃ ᖃᓄᖅ ᑐᓴᖅᑎᑎᑦᑎᐊᖃᑦᑕᕈᓐᓇᕐᒪᖔᑕ 

ᓱᓕᔪᓂᑦ ᐊᒻᒪ ᐊᔾᔨᒌᓐᖏᑦᑐᐊᓘᓐᖏᑦᑐᓂᑦ. 

ᑐᑭᓯᔭᕐᓂᓂᖅᐹᖑᓗᒋᑦ ᓄᓇᕗᒻᒥᐅᓄᑦ 

ᑐᑭᓯᔭᐅᒍᓐᓇᓂᖅᐹᖑᑎᒐᓱᑦᑐᒋᑦ ᑕᐃᒪᐃᓕᖓᔪᖅ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᕕᑲᑖᖅ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᖁᔭᓐᓇᒦᒃ, ᓯᕗᓕᖅᑏ. ᐆᑦᑑᑎᒋᔪᓐᓇᖅᑕᕋ ᑕᕝᕙ 

ᐊᔾᔨᒌᓐᖏᑦᑐᓂᑦ ᑐᓴᖅᑎᑦᑎᖃᑦᑕᕐᓂᖅ ᒫᓂ. 

ᓄᓇᕗᒻᒥᐅᑦ ᐅᖃᐅᔾᔭᐅᖃᑦᑕᑕᖅᑯᑦ 

ᐊᐅᓪᓚᕆᐊᖃᓗᐊᓐᖏᑉᐸᑕ ᐊᐅᓪᓚᖃᑦᑕᖁᔭᐅᒐᑎᒃ. 

ᐊᒻᒪᓗᑦᑕᐅᖅ, ᒐᕙᒪᒃᑯᑦ ᐅᖃᐅᔾᔨᖃᑦᑕᑦᑕᕆᕗᑦ 

ᐃᓄᑑᔾᔪᑎᒋᓛᖅᑕᓯᖕᓂᑦ ᐊᑭᓖᖃᑦᑕᕈᓐᓇᕋᑦᑕ. 

ᑖᒃᑯᐊ ᐊᔾᔨᒌᑦᑎᐊᖅᑑᔮᓐᖏᒻᒪᒋᑦ ᓄᓇᑦᓯᐊᕐᒥ 

ᒪᓕᑦᑕᐅᔪᓪᓕ. 

 

ᓄᕙᓐᓇᕐᔪᐊᓕᕆᕕᒃ ᐊᓪᓚᕝᕕᒃ ᐃᓱᒪᒋᓗᒍ, ᑕᐃᒪ 

ᑕᒪᒃᑯᐊ ᐊᐅᓪᓚᕆᖃᓪᓚᕆᓐᓂᓐᖏᑦᑐᐃᑦ 



ᐅᓪᓗᑐᐃᓐᓇᖅ, ᒫᑦᓯ 12, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᐅᓪᓚᖅᑐᒥᓂᐅᑎᓪᓗᒋᑦ ᐊᑭᓕᖅᑕᐅᖃᑦᑕᕆᓪᓗᑎᒃ 

ᐃᓄᑑᔾᔪᑎᓂᒃ ᑕᕝᕙᓂ ᑲᒪᒋᔭᐅᕚᑦ 

ᒐᕙᒪᓕᕆᔨᒃᑯᓐᓂᑦ ᐅᕝᕙᓘᓐᓃᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᑦ ᐅᕝᕙᓘᓐᓃᑦ 

ᓄᓇᓕᓐᓂ ᒐᕙᒪᒃᑯᓐᓂᑦ ᐱᔨᑦᑎᕋᖅᑎᑯᓐᓂᑦ? 

ᑕᐃᒃᑯᐊ ᐃᓄᑐᐊᒃᑯᕕᓕᕆᔨᐅᕙᓪᓚᐃᒻᒪᑕ 

ᑕᒪᓐᓇᐃᓛᒃ ᐃᓱᒪᒋᓪᓗᒍ. 

ᑐᑭᓯᑦᑎᐊᕋᓱᑐᐃᓐᓇᖅᑕᕋ ᓇᑭᑦ ᑭᒃᑯᓐᓄᑦ 

ᐋᖅᑭᑦᑕᐅᕙᒻᒪᖔᑕ ᑕᒪᒃᑯᐊ. (ᑐᓵᔨᑎᒎᕈᓐᓂᖅᑐᖅ) 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᐋᖅᑭᑦᑕᐅᒐᔭᖅᑐᖅ 

ᓯᕗᓕᖅᑏᑦ ᑲᑎᒪᔨᕋᓛᖏᓐᓄᑦ. ᑕᒪᒃᑯᐊ 

ᑭᒃᑯᑐᐃᓐᓇᐃᑦ ᐃᓄᑑᖃᑦᑕᖅᑐᐃᑦ ᖃᓪᓗᓈᓃᑦᑐᐃᑦ 

ᓇᒻᒥᓂᖅ ᐊᑭᓖᓂᐊᕐᒪᖔᑕ ᒐᕙᒪᒃᑯᓘᓐᓃᑦ. 

ᓯᕗᓕᖅᑏᑦ ᑲᑎᒪᔨᕋᓚᖏᓐᓄᑦ ᐋᖅᑭᑦᑕᐅᔪᔪᖅ.  

 

ᓇᓗᓇᐃᑦᑎᐊᓚᐅᕐᓚᒍᐊᐃ, ᓄᓇᑦᓯᐊᕐᓗ ᓄᓇᕗᓪᓗ 

ᐊᔾᔨᒌᓐᖏᒻᒪᑎᒃ. ᓄᓇᑦᓯᐊᕐᒥᓕ ᑕᐃᒃᑯᐊ 

ᐃᓄᑑᑎᑦᑎᖃᑦᑕᖅᑐᐃᑦ ᓄᓇᑦᓯᐊᑉ ᐃᓗᐊᓂ. ᒫᓂᓕ 

ᑕᐃᒪᐃᒍᓐᓇᓐᖏᓐᓇᑦᑕᓕ ᓄᓇᕗᒻᒥᐅᓕᒫᕌᓗᐃᑦ 

ᓄᓇᕗᑉ ᐃᓗᐊᓂ ᐃᓄᑑᑎᖃᑦᑕᕐᓗᒋᑦ. 

ᑕᐃᔅᓱᒪᓃᓛᒃ ᒪᑐᐃᖅᑎᕆᑎᓪᓗᑕ 

ᐃᓄᑑᕕᐅᖃᑦᑕᓂᐊᖅᑐᓂᑦ ᐱᑕᖃᔪᓐᓇᓐᖏᒻᒪᑦ 

ᓄᓇᕗᒻᒥ ᐃᓄᑑᕕᔅᓴᓂᑦ. ᖃᓪᓗᓈᓂ, ᐃᓛᒃ, 

ᐃᓄᑑᑎᑦᑎᑎᐊᕐᕕᔅᓴᐅᒐᔭᖅᐸᓚᐃᓐᖏᒻᒪᑦ ᓄᓇᕗᒻᒥ 

ᓂᓐᓂᐅᓗᐊᕐᓂᐅᓴᒐᔭᕐᖓᑕ. ᓄᓇᕗᒻᒥᐅᑦ 

ᓴᐳᑎᔭᐅᒐᓱᑦᑐᑎᑦ ᓄᕙᓐᓇᕐᔪᐊᒥ ᑕᐅᓇᓂᖔᖅ 

ᐃᓄᑑᑎᑦᑎᖃᑦᑕᔪᔪᒍᑦ. ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᓂᔅᑕ 

ᓴᕕᑲᑖᖅ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᐱᔭᕇᖅᐸᓪᓚᐃᓕᖅᑐᖓ ᑕᕝᕙᓂ ᒪᑉᐱᒐᕐᒥ. ᑖᓐᓇ 

ᑕᑯᔅᓴᕈᕆᐊᖅᑎᒋᐊᕈᒪᔭᕋ ᐃᓱᒫᓗᓇᖅᑐᖅ. ᑕᐃᒃᑯᐊ 

ᐅᖃᐅᔾᔭᐅᒋᐊᕈᑎᒋᕙᑦᑕᕗᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓂᒻᒪᕆᒃ. 

ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᓐᓃᓐᖔᖅᑐᐃᑦ 

ᑐᓴᖅᑎᑦᑎᔾᔪᑏᑦ ᐊᑐᐃᓐᓇᐅᑎᐊᖅᓯᒪᓐᖏᒻᒪᑕ. 

ᓂᕈᐊᖅᑎᒋᓯᒪᔭᒃᑲ ᐊᐱᖅᓱᖃᑦᑕᖅᑐᐃᑦ ᑭᓱᓂᑦ 

ᑕᐃᒪ ᒪᓕᒋᐊᖃᕐᓂᐊᓕᕆᕕᑕ 

ᐋᓐᓂᐊᖃᕐᓇᓐᖏᑦᑐᓕᕆᔨᒻᒪᕆᒃᑯᓃᓐᖔᖅᑐᓂᒃ?  

ᑕᐃᒪᓕ ᕿᒥᕐᕈᐊᕆᐊᑦᑕᐸᑉᐳᖓ ᓇᐃᓈᖅᓯᒪᔪᓂᑦ 

ᐅᓂᒃᑳᖃᖅᓯᒪᔪᖃᖅᐸᓐᖏᑦᑐᖅ. ᑕᐃᒃᑯᐊᑐᐊᖅ 

ᑕᐃᒪ ᒪᓕᑦᑕᐅᔭᕆᐊᓖᑦ ᓴᖅᑭᔮᖅᑎᑕᐅᖃᑦᑕᕐᖓᑕ. 

ᒫᓐᓇᓕᓴᐅᓛᑦ ᐸᐃᑉᐹᒨᖅᑎᐸᑦᑕᕋᓗᐊᒃᑲ. 

ᖁᓕᐅᒋᓪᓗᑎᑦ ᒪᑉᐱᒐᐃᑦ. ᑐᑭᓯᔭᕐᓂᑦᑎᐊᓐᖏᑦᑐᑦ.  

 

ᐊᐱᖅᑯᑎᒐᓕ ᑕᐃᒪ ᑐᓴᖅᑎᑦᑎᓂᐅᑉ ᒥᔅᓵᓄᑦ, 

ᑐᓴᐅᒪᑎᑦᑎᓂᐅᑉ ᒥᔅᓵᓄᑦ ᓄᕙᓐᓇᕐᔪᐊᑉ ᒥᔅᓵᓄᑦ 

ᐊᒻᒪ 

ᐋᓐᓂᐊᖃᕐᓇᓐᖏᑦᑐᓕᕆᔨᒻᒪᕆᒃᑯᓃᓐᖔᖅᑐᐃᑦ. 

ᐃᓱᒪᓯᒪᕕᓰ ᐊᑕᐅᓯᕐᒥᒃ ᒪᑉᐱᒐᕐᒨᕐᓗᒍ 

ᑐᑭᓯᔭᕐᓂᕕᐅᑎᓪᓗᓂ ᑎᑎᕋᖅᓯᒪᓗᓂ 

ᑐᓴᖅᑎᑎᔾᔪᑎᒋᔭᐅᓗᓂ? 

ᓈᓚᐅᑎᒃᑰᖃᑦᑕᖅᓯᒪᔫᒐᓗᐊᓂᓛᒃ ᑕᐃᓐᓇ 

ᐋᓐᓂᐊᖃᕐᓇᓐᖏᑦᑐᓕᕆᔨᒻᒪᕆᒃ. ᑭᓯᐊᓂ 

ᑭᓲᓕᒻᒪᖔᑕ ᓄᑖᑦ ᒪᓕᑦᑕᐅᔭᕆᐊᓖᑦ 

ᖃᐅᔨᒪᔭᐅᒋᐊᖏᑕ ᐱᔭᕆᐊᑐᒋᔭᐅᖃᑦᑕᕐᖓᑕ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐳᑖᖅ. ᑕᒪᒃᑯᐊ ᑐᑭᓯᒃᑲᓐᓂᕈᑎᔅᓴᓕᒫᕋᓗᐃᑦ 

ᒐᕙᒪᒃᑯᑦ ᐃᑭᐊᖅᑭᕕᖓᓃᑦᑑᒐᓗᐊᑦ ᑕᐃᑲᓂᓗ 

ᐊᐱᖅᑯᑕᐅᖃᑦᑕᖅᓯᒪᔪᓂᒃ ᑭᐅᔭᐅᖃᑦᑕᖅᓯᒪᔪᓂᒃ 

ᓴᖅᑭᔮᑐᖃᕆᓪᓗᓂ. ᖃᖓᑐᐃᓐᓇᒃᑯᑦ 

ᐋᓐᓂᐊᖃᕐᓇᓐᖏᑦᑐᓕᕆᔨᒻᒪᕆᐅᑉ ᒪᓕᑦᑕᐅᖁᔭᖏᑦ 

ᐊᓯᔾᔨᖅᑕᐅᒐᐃᒻᒪᑕ ᓈᓚᐅᑎᒃᑰᓲᖑᔪᒍᑦ 

ᑕᓚᕖᓴᒃᑯᓪᓗ ᐅᖃᐅᓯᖃᓲᕗᑦ ᓘᒃᑖᖅ ᐹᑐᓴᓐ 

ᐊᓯᔾᔩᒐᐃᒻᒪᑦ ᐋᓐᓂᐊᖃᕐᓇᓐᖏᑦᑐᓕᕆᔨᒃᑯᑦ 

ᒥᓂᔅᑕᖓᑦ.  

 

ᑐᑭᓯᓇᕆᐊᖅᑐᒍ ᖃᓄᖅ ᐊᓯᔾᔨᑕᐅᒻᒪᖔᑕ 

ᐅᖃᓲᖑᔪᒍᑦ. ᑎᑎᕋᖅᓯᒪᖃᑦᑕᖁᔨᕋᑖᖅᑑᒐᓗᐊᖑᓇ 

ᑕᒪᐅᓇᑦᑕᐅᖅ ᐅᖃᐅᓯᑐᐃᓐᓇᑯᑦᑕᐅᖅ ᓈᓚᐅᑎᒃᑯᑦ 

ᐱᒻᒪᕆᐊᓘᒥᒻᒪᑦ ᐃᓐᓇᑐᖃᐃ ᓈᓚᒐᔪᒻᒪᑕ. ᑕᐃᒫᒃ 

ᐱᐅᓂᖅᐹᖑᕙᓪᓚᐃᔪᖅ ᐃᓐᓇᑐᖃᐃᑦ 

ᑐᓴᖅᑎᒋᐊᖏᑕ 



ᐅᓪᓗᑐᐃᓐᓇᖅ, ᒫᑦᓯ 12, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐊᑲᐅᓛᖑᕙᓪᓚᐃᔪᖅ ᓈᓚᐅᑎᒃᑯᑦ ᑐᓴᐅᑎᒃᑯᑦ. 

ᑕᐃᒪᐃᓕᐅᖃᑦᑕᖅᑐᖓ ᖃᖓᑐᐃᓐᓇᖅ 

ᐊᓯᔾᔨᖅᑕᐅᔪᖃᓕᕋᐃᒻᒪᑦ ᒪᓕᑦᑕᐅᖁᔭᐅᔪᓂᒃ. 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᕕᑲᑖᖅ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐊᒻᒪᓗ 

ᒪᒃᐱᖅᑐᒐᖅ 4, ᓄᕙᕐᔪᐊᓇᕐᒧᑦ ᐊᐅᓚᔾᔭᐃᔾᔪᑏᑦ 

ᐸᕐᓇᐅᑎᖏᑦ, ᑕᒪᓐᓇ ᑐᑭᒧᐊᒃᑎᑕᐅᔪᖅ 

ᓄᕙᓐᓇᕐᔪᐊᖅ ᐱᓪᓗᒍ ᐊᑐᓕᖅᑎᑦᑎᓂᖅ ᐊᒻᒪᓗ 

ᑕᐃᒃᑯᓄᖓ ᑎᓕᐅᕈᑎᓕᐊᕆᔭᐅᓯᒪᔪᓂᒃ ᒪᓕᓪᓗᒍ 

ᐅᖁᒪᐃᓐᓂᓂᐊᕐᕕᒻᒧᑦ ᒪᓕᒐᕐᔪᐊᖅ. ᒐᕙᒪᒃᑯᑦ 

ᖃᓄᖅ ᐊᑐᓕᖅᑎᑦᑎᓇᓱᖃᑦᑕᖅᐸᑦ ᑕᒪᒃᑯᓂᖓ 

ᑎᓕᐅᕈᑎᓕᐊᕆᔭᐅᓯᒪᔪᓂᒃ? ᖁᔭᓐᓇᒦᒃ, 

ᐃᒃᓯᕙᐅᑕᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᓄᐃᑦ ᐅᖃᐅᑎᓇᓱᖃᑦᑕᖅᓯᒪᔭᕗᑦ 

ᑎᓕᐅᕋᓱᖃᑦᑕᖅᑕᕗᓪᓗ ᑕᐃᒃᑯᐊ ᐊᑐᓕᖁᔭᐅᓯᒪᔪᑦ 

ᐊᑐᕆᐊᓖᑦ ᐊᒻᒪᓗ ᐃᓕᓐᓂᐊᑎᑦᑎᕙᒃᖢᑕ ᖃᓄᖅ 

ᐱᕙᓪᓕᐊᓂᖃᕆᐊᖃᕐᒪᖔᑦ.  

 

ᑕᒫᓂ ᐃᖃᓗᓐᓂ ᑐᓴᒐᒃᓴᓂᒃ ᐋᖅᑭᓱᐃᖃᑦᑕᖅᑐᒍᑦ. 

ᐃᓕᓐᓂᐊᑎᑦᑎᓇᓱᑦᑐᒍᑦ ᑕᖅᑲᒃᑯᓂᖓ ᐊᕐᕕᐊᑦ 

ᐱᓗᐊᕐᓗᒍ. ᑕᐃᑲᓂ ᐊᑯᓂᐅᓂᖅᐹᖅ 

ᓄᕙᕐᔪᐊᕐᓂᖃᕐᒪᑕ. ᐄ, ᐃᓕᓐᓂᐊᑎᑦᑎᓇᓱᑦᑐᒍᑦ 

ᒪᓕᒐᖅᑎᒍᑦ ᓯᖁᒥᑦᑎᓂᕐᒧᑦ ᓱᓕ 

ᓴᖅᑭᑦᑎᓚᐅᓐᖏᑦᑐᒍᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ ᐊᒻᒪᓗ 

ᖁᔭᓐᓇᒦᖅᖢᒍ ᓯᕗᓕᖅᑎ. ᑕᕝᕙᐅᓇ 

ᐊᐱᖅᑯᑎᒋᕙᕗᑦ ᐃᓚᖏᑦ ᓂᕈᐊᖅᑎᒃᑲ, ᐃᒃᑯᐊ 

ᐅᖃᓪᓚᖃᑎᒌᓚᐅᖅᓯᒪᒻᒪᑕ ᐊᑐᓕᖅᑎᑦᑎᓂᖅ 

ᑕᒪᓐᓇ ᐱᐅᒻᒪᖔᖅ ᐱᐅᓐᖏᒻᒪᖔᓪᓗ. ᐃᓚᖏᓐᓄᑦ 

ᓂᕈᐊᖅᑎᓐᓄᑦ ᒪᓕᒐᓂᒃ ᒪᓕᑦᑎᐊᖅᖤᖅᐳᑦ ᐊᒻᒪᓗ 

ᑕᑯᖃᑦᑕᖅᖢᑎᒃ ᒪᑯᓂᖓ ᓯᖁᒥᑦᑎᔪᓂᒃ 

ᒪᓕᓐᖏᑦᑐᓂᒃ ᓵᑕᐅᓐᖏᑦᑐᓂᒃ ᓱᔭᐅᓐᖏᑦᑐᓂᒃ. ᐄ, 

ᐊᒻᒪᓗ ᑕᐃᒪᓐᓇ ᐃᓱᒪᓯᒪᓪᓗᖓ. 

ᐊᑐᓕᖅᑎᑎᓐᖏᒻᒪᑕ.  

 

ᖃᓄᐃᒻᒪᑦᑕᐅᖅ ᑕᐃᒃᑯᐊ ᒪᓕᓐᖏᑦᑐᑦ 

ᖃᓄᐃᑕᐅᓐᖏᒻᒪᖔ ᓱᖁᑎᒋᔭᐅᓐᖏᒻᒪᖔᖏᑦ? 

ᑖᓐᓇ ᑭᖑᓪᓕᖅᐸᐅᓪᓗᒍ ᐊᐱᖅᑯᑎᒋᔭᕋ, 

ᖃᓄᐃᒻᒪᑦ ᑕᐃᒃᑯᐊ ᒪᓕᓐᖏᑦᑐᑦ 

ᐊᑭᓖᑎᑕᐅᓐᖏᓚᑦ ᒪᓕᓐᖏᓐᓂᖏᓐᓄᑦ ᖃᓄᖅ 

ᐱᔭᕐᓂᖏᓐᓂᖃᕐᒫᑦ ᐅᕝᕙᓘᓐᓃᑦ 

ᐃᖅᑲᓇᐃᔭᖅᑎᑭᔅᓴᒧᑦ ᑕᐃᒪᐃᑉᐸᑦ ᐅᕝᕙᓘᓐᓃᑦ 

ᐃᓕᓐᓂᐊᖅᑕᐅᓯᒪᓐᖏᓚᑦ ᑕᐃᒃᑯᐊ 

ᐊᑐᓕᖅᑎᑕᐅᔭᕆᐊᖃᕐᓂᖏᑦ? 

ᐃᓕᓐᓂᐊᑎᑦᑎᒐᓗᐊᖅᑐᑦ ᑕᐃᒃᑯᐊ ᓯᖁᒥᑦᑎᔪᑦ 

ᓱᖁᑎᒋᔭᐅᓐᖏᖤᖅᐳᑦ ᐊᑭᓖᑎᑕᐅᓇᑎᓪᓗ. 

ᖁᔭᓐᓇᒦᒃ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᔅᑕ ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᒪᓐᓇ 

ᐅᖃᐅᓯᕆᔭᐅᔪᓐᓇᖏᓐᓇᑐᒃᓴᐅᔪᖅ ᐃᒪᓐᓇ 

ᐃᓕᓐᓂᐊᑎᑦᑎᓗᑎᑦ ᓯᖁᒥᑦᑎᔪᓂᒃ 

ᐊᑭᓖᑎᑦᑎᓂᐊᖅᐱᑖ ᑎᓕᐅᕈᑎᓂᒃ ᒪᓕᓐᖏᑦᑐᑦ 

ᐅᕝᕙᓘᓐᓃᑦ ᑮᓇᐅᔭᖃᓐᖏᑉᐸᑕ ᐅᕝᕙᓘᓐᓃᑦ 

ᐸᒻᒥᐅᖅᐸᑕ ᐃᒡᓗᒥᓐᓂᒃ? ᑕᒪᓐᓇ 

ᐋᖅᑭᒐᕐᓂᖏᑦᑐᖅ ᓘᒃᑖᖅ ᐹᑐᓴᓐ ᐅᖃᖅᓯᒪᔪᖅ 



ᐅᓪᓗᑐᐃᓐᓇᖅ, ᒫᑦᓯ 12, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

7854 

ᐃᓕᓐᓂᐊᖅᑎᓪᓗᒋᑦ ᓄᓇᕗᒻᒥᐅᑦ 

ᐱᐅᓂᖅᐹᖑᓂᐊᖅᑐᖅ ᐊᒻᒪᓗ ᐊᔭᐅᖅᑐᐃᔪᒍᑦ 

ᐃᓄᓐᓂᒃ ᒪᓕᖁᔨᓪᓗᑕ.  

 

ᐊᒻᒪᓗ ᕼᐋᒻᓚᒃᑯᓂᒃᑯᐊ ᑐᐊᕕᕐᓇᖅᑐᒃᑯᑦ 

ᐋᖅᑭᓯᓚᐅᖅᓯᒪᒻᒪᑕ 14-ᓄᑦ ᐅᓪᓗᓄᑦ ᐃᑲᕐᕋᐃᑦ 

ᐃᒪᓐᓇᐅᓕᖅᐸᑕ 

ᐊᖏᕐᕋᖅᓯᒪᔭᕆᐊᖃᖅᑎᑕᐅᓪᓗᑎᒃ ᐊᕐᕕᐊᕐᒥᐅᑦ 

ᐊᒻᒪᓗ ᖁᕕᐊᒋᓪᓗᒋᑦ ᖃᓄᐃᓕᒋᐊᓚᐅᕐᒪᑕ 

ᑕᐃᒃᑯᐊ ᕼᐋᒻᓚᒃᑯᑦ ᐱᔭᒃᓴᖅᑖᕆᓯᒪᔭᒥᓂᒃ 

ᐅᖓᑕᐅᔾᔨᓪᓗᑎᒃ ᐱᓕᕆᓚᐅᖅᓯᒪᔪᑦ. ᐊᕐᕕᐊᕐᒥᐅᑦ 

ᑕᒪᑐᒥᖓ ᐊᓂᒍᐃᔪᓐᓇᕐᓂᐊᕐᒪᑕ 120-ᓄᑦ 

ᐅᓪᓗᓄᑦ ᐊᓂᑦᑕᐃᓕᒪᓕᖅᑐᖅ.  

 

ᖃᐅᔨᒪᓂᖅᐹᖑᔪᒃᓴᐅᔪᑎᑦ ᖃᓄᐃᒻᒪᖔᖅ 

ᖃᐅᔨᒪᑦᑎᐊᖅᑐᑎᑦ. ᐊᕐᕕᐊᕐᒥᐅᑦ ᐊᑏ 

ᐅᑕᖅᑭᑎᐊᕐᓕᑦ ᓄᖑᓛᖅᑐᖅ ᓈᓚᒃᑯᓯ ᐊᑏ 

ᑲᐱᔭᐅᔭᖅᑐᕆᑦ ᑲᐱᔭᐅᓯᒪᓐᖏᒃᑯᕕᑦ ᑕᐃᒫᒃ 

ᓴᐳᒻᒥᐅᑎᓯᒪᑦᑎᐊᕐᓂᖅᓴᐅᓂᐊᖅᑐᒍᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓯᕗᓕᖅᑎ ᐅᖃᓵᕐᒪᑦ ᓘᒃᑖᖅ ᐹᑐᓴᓐ 

ᐱᐅᒃᓴᓂᖅᓴᐅᓂᕋᖅᖢᓂ ᐃᓕᓐᓂᐊᖅᑎᑦᑎᓂᖅ 

ᐱᐅᓂᖅᐹᖑᔪᖅ. ᐃᓱᒪᓕᐊᕆᔭᐅᔪᑦ ᑕᐃᒃᑯᐊ 

ᐊᑐᓕᖅᑎᑕᐅᓂᖅ ᓄᕙᕐᔪᐊᓇᕐᒥᒃ ᑲᒪᔨᐅᔪᑦ 

ᐸᓖᓯᒃᑯᑦ ᓲᕐᓗ ᐊᑐᓕᖅᑎᑦᑎᔨᐅᓗᑎᒃ 

ᒪᓕᒋᐊᓕᓐᓂᒃ. ᖃᓄᑭᐊᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑎᓕᐅᕈᑎᑕᖃᓚᐅᓐᖏᑦᑐᖅ ᑭᓱᑦ 

ᐊᑐᓕᖅᑎᑕᐅᓂᐊᕐᒪᖔᑦ 

ᐊᑐᓕᖅᑎᑕᐅᔾᔮᓐᖏᒻᒪᖔᓘᓐᓃᑦ. 

ᐅᖃᐱᓗᒃᑐᖃᕐᓂᖅᐸᑦ ᐸᓖᓯᒃᑯᓐᓄᑦ 

ᐅᖃᐱᓗᒐᔭᖅᑐᑦ. ᑭᓯᐊᓂ ᑕᐃᒃᑯᐊ ᒪᓕᒋᐊᓖᑦ 

ᒪᓕᑦᑎᑕᐅᕙᑉᐳᑦ ᑕᐃᒃᑯᓄᖓ 

ᒪᓕᒐᕋᓛᓕᕆᔨᒃᑯᓐᓄᑦ ᓄᓇᓖᑦ ᐃᓗᐊᓂ. 

ᐸᓖᓯᒃᑯᓪᓗ ᐊᖅᑯᑎᓂ ᐱᓱᕋᔭᖃᑦᑕᖅᖢᑎᒃ 

ᐊᑐᓕᖅᑎᑦᑎᓂᖅ ᐱᔾᔪᑎᒋᓪᓗᒍ.  

 

ᐃᒃᓯᕙᐅᑕᖅ: ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᐱᖅᑯᑎᔅᓴᖅᑕᖃᒃᑲᓂᓐᖏᓐᓇᒪ 

ᐅᖃᒃᑲᓐᓂᕈᒪᑐᐃᓐᓇᖅᑐᖓ ᑕᒪᓐᓇ 

ᐊᐱᖅᑯᑎᔅᓴᐅᒻᒪᑦ ᓱᒻᒪᑦ ᑕᐃᒃᑯᐊ ᓯᖁᒥᑦᑎᔪᑦ 

ᐊᑭᓖᑎᑕᐅᓐᖏᒻᒪᖔᖏᑦ ᐅᕝᕙᓘᓐᓃᑦ 

ᐃᖅᑲᖅᑐᕋᔅᓴᓐᖑᖅᑎᑕᐅᓐᖏᒻᒪᖔᖅ?  

ᑐᑭᓯᒍᓐᓇᖏᓐᓇᒃᑯ ᓄᓇᓕᓐᓄᑦ ᐊᓯᖏᓐᓄᑦ 

ᓯᐊᒻᒪᑐᐃᓐᓇᕆᐊᖃᕐᖓᑦ. ᑕᐃᒪᐃᑦᑐᒥᒃ 

ᑕᑯᔪᒥᓇᕐᓇᓐᖏᒃᑲᓗᐊᖅᖢᓂ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᐱᒋᐊᓚᐅᓐᖏᓂᑦᑎᓐᓂ 1:30-ᒥ ᐅᑎᕐᓂᐊᖅᐳᒍᑦ. 

ᖁᔭᓐᓇᒦᒃ.  

 

>>ᓄᖅᑲᑲᐃᓐᓇᖅᑐᑦ 11:59ᒧᐊᖅᑎᓪᓗᒍ 

ᑲᔪᓯᒃᑲᓐᓂᖅᑐᑦ 13:29ᒧᐊᖅᑎᓪᓗᒍ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᓐᓄᓴᒃᑯᑦ ᑲᑎᒪᔩᑦ. 

ᑲᑎᒪᓂᖅ ᐱᒋᐊᖁᓕᖅᑐᒍ. 

ᐅᑉᓛᖅ ᑖᒃᑯᐊ ᓯᕗᓕᖅᑎ ᒐᕙᒪᓕᕆᔨᒃᑯᓪᓗ B-4-

ᒦᑦᑐᖅ ᑖᒃᑯᐊ ᑎᑎᕋᕐᕕᖓᑦ. ᑕᐃᒪ ᐊᑎᕐᓂᑦ 

ᑕᐃᒪᐅᓂᐊᓕᕐᒥᔪᖅ. ᒥᔅᑕ ᓇᑦᓯᖅ.  

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑕᖅ. ᐊᕿᐊᑦᑐᓱᒐᓚᒧ 

ᐳᐃᒍᓕᕋᓗᐊᕋᒃᑯ ᑕᐃᓐᓇ. ᐊᐱᖅᑯᑎᒋᓂᐊᖅᑲᐅᔭᕋ 

ᐃᖅᑲᐃᕋᑖᕋᒃᑯ ᖁᔭᓐᓇᒦᒃ. ᑕᐃᒪ ᑖᓐᓇ 

ᑎᑎᕋᕐᕕᖓ ᓴᖅᑭᑎᑕᖓ ᑖᒃᑯᐊ ᒐᕙᒪᒃᑯᓕᕆᔨᒃᑯᑦ 

ᐃᑲᔪᖅᓱᖅᑕᕋ. ᐅᖃᖅᑲᐅᒻᒪᑦ ᒥᓂᔅᑕ ᑕᒪᓐᓇ 

ᓄᕙᓐᓇᕐᔪᐊᖅ ᐱᑕᖃᕈᓐᓃᑳᓪᓚᓂᖅᐸᑦ ᑖᒃᑯᐊ 

ᑖᓐᓇ ᐲᖅᑕᐅᔪᒫᖅᑐᓂ. ᐊᐱᕆᔪᒪᑐᐃᓐᓇᖅᑕᕋ 

ᐆᒥᖓ ᐊᑕᐅᓯᕐᒥᒃ, ᐃᒃᓯᕙᐅᑖᖅ, ᓄᓇᕗᒻᒥ 

ᓄᕙᓐᓇᕐᔪᐊᖅᑕᖃᕈᓐᓃᖅᐸᑦ ᐅᕝᕙᓘᓐᓃᑦ 

ᑲᓇᑕᓕᒫᒥ? ᑕᒪᓐᓇ ᐊᐱᖅᑯᑎᒐ. ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. ᑖᓐᓇ 

ᓄᕙᖕᓇᕐᔪᐊᖅ ᐱᓕᕆᐊᕆᒋᐊᖃᓐᖏᓕᕈᑉᑎᒍᑦ 

ᐃᒻᒪᖄ, ᐃᒻᒪᖄ ᓄᕙᒥᐊᖅᑐᑦ ᐃᓯᓐᓇᕆᐊᖃᕐᒪᑦ 

ᑕᐅᕗᖓᓕᒫᖅ ᑕᒫᓂ ᓯᓚᕐᔪᐊᕐᒦᓪᓗᓂ ᑭᓯᐊᓂ 

ᑖᑉᑯᐊ ᐱᓕᕆᐊᒃᓴᖏᑦ ᐃᓱᓕᒃᐸᑕ ᓱᑕᐃᕈᑎᒐᔭᖅ 

ᑖᒃᑯᐊ ᐃᓄᑑᕼᐃᕝᕕᖕᒥ ᓱᑕᐃᑦᑑᓕᖅᐸᑕ. ᑖᒃᑯᐊ 

ᑎᖕᒥᓲᓕᕆᔪᑦ ᐊᐅᓪᓛᑦᓯᐊᓕᖅᐸᑕ 

ᐊᐅᓪᓛᓚᐅᖅᑕᒥᓂᒃ ᑖᒃᑯᐊ ᐃᓄᐃᑦ ᐃᓅᓯᖏᑦ 

ᑕᐃᑉᓱᒪᓂᐅᓚᖅᑐᒧᑦ ᐅᑎᖅᐸᓪᓕᐊᓕᖅᐸᑕ, ᑖᒃᑯᐊ 

ᓄᕙᖕᓇᕐᔪᐊᕐᒥᒃ ᐱᓕᕆᐊᕆᒋᐊᖃᖏᓕᕈᑉᑕ ᑖᒃᑯᐊ 

ᓄᖑᑎᕈᒫᖅ, ᐃᓱᓕᒍᒫᖅ ᑖᑉᑯᐊ ᐱᓕᕆᐊᒃᓴ. ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᑐᑭᓯᕗᖓ ᐃᒃᓯᕙᐅᑖᖅ. ᑕᐃᒪ 

ᐅᖃᓕᒫᖅᓱᓂ ᐱᕙᓪᓕᐊᔪᓂ ᓯᓚᕐᔪᐊᕐᒥ ᑕᒪᓐᓇ 

ᐃᓅᓯᒃᓯᕙᓪᓕᐊᔪᐊᓐᓅᓂᕋᖅᑕᐅᓕᕐᒪᑦ 

ᓄᕙᖕᓇᕐᔪᐊᖅᑖᖅᐸᒃᑐᓄᑦ, ᓲᖅ 

ᓂᕆᐅᓇᖅᓯᒐᓗᐊᖅᐳᖅ ᓱᓕ ᑕᒪᔾᔭ ᐃᓛᒃ ᓱᓕ 

ᓄᕙᖕᓇᕐᔪᐊᖅ ᓱᓕ ᐊᓂᒍᖏᑦᑐᖅ ᑭᓯᐊᓂ 

ᓂᕆᐅᓇᒐᓚᖅᑰᓕᖅᑐᖅ. ᑕᐃᓐᓇ 

ᐊᓂᒍᖅᐸᓪᓕᐊᔪᐊᓘᓕᕐᒪᑦ ᐅᖃᕈᒪᑐᐃᓐᓇᖅᑐᖓ. 

ᐃᒃᓯᕙᐅᑖᖅ, ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᐅᓯᕐᓄᑦ. 

ᒥᔅᑕ ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᓴᒃᑯᑦ ᐃᓄᐃᑦ. ᒪᑉᐱᒐᖓᓂ 2 

ᐸᕐᓇᐅᑎᔅᓯᖕᓂᒃ ᑖᒃᑯᐊ ᐃᑯᒻᒪᖅᑯᑎᓯᐅᑎᓄᑦ 

ᑲᑎᒪᔨᖏᑦ 2020-21-ᒥ, $137,000 ᑎᑎᖅᓯᒪᒻᒪᑕ. 

ᐊᕐᕌᒍᒻᒪᑦ 341, ᓱᒻᒪ ᒫᓐᓇᐅᔪᖅ 

ᐅᓄᕐᓂᖅᓴᐅᒻᒪᖔᑖ ᑭᐅᔾᔪᑎᖃᕈᓐᓇᖅᐱᑦ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓄᖑᕝᕚᓪᓕᖅᓯᒪᔪᖅ ᑖᑉᑯᐊ 

ᐃᑲᔫᑎᓐᓄᑦ ᐊᒻᒪ ᐊᐅᓪᓚᕈᑎᐅᕙᒃᑐᓄᑦ 

ᑲᑕᑉᐹᓪᓕᕈᑎᒋᓯᒪᒻᒪᔾᔪᒃ. ᐊᒻᒪ ᓂᐅᕕᖅᐸᑦᑐᑦ 

ᑲᑕᕐᕚᖅᓯᒪᒻᒥᒻᒪᑕ ᐊᒻᒪ ᑳᓐᑐᕌᒃᑦ-ᑕᐅᕙᒃᑐᑦ 

ᓄᖑᕝᕚᓪᓕᖅᓯᒪᒻᒥᒻᒪᑕ. 

ᐃᖅᑲᓇᐃᔭᖅᑎᖃᓐᖏᓂᖅᓴᐅᓕᕋᒥᒃ 

ᐱᓕᕆᓐᖏᓐᓂᖅᓴᐅᓂᐊᖅᑐᒍᑦ ᑭᓯᐊᓂ 

ᐱᔭᒃᓴᖃᐅᐸᓐᓂᐊᕐᒥᔪᑦ ᐱᔭᕆᐊᓕᓐᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓯᒪᐃᓚᒃ. 

 

ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ, ᓯᕗᓕᖅᑎ. ᓯᕗᓕᖅᑏ, ᐱᓕᕆᕝᕕᓯ 

ᑎᑎᕋᖅᓯᒪᔭᖏᑦ 2021-24 ᐸᕐᓇᐅᑎᔅᓯᖕᓂᒃ 

ᒪᑉᐱᒐᖓᓂᒃ 16 ᐅᖃᖅᓯᒪᒻᒪ 2/4-ᖑᔪᓂᑦ 

ᓯᕗᓕᖅᑏᑦ ᐃᓂᒋᔭᐅᔪᑦ ᐃᓄᓐᓄᑦ 

ᐃᓐᓄᒃᑕᐅᓚᐅᕐᒪᑕ ᓯᑎᐱᕆ 30, 2020-ᒥᒃ. ᑖᒃᑯᐊ 

ᑎᑎᕋᕆᐊᓐᖓᐅᑏ ᐅᖃᖅᓯᒪᒻᒪᑕ ᐱᓕᕆᕝᕕᓯ 

ᑕᓪᓕᒪᓂᒃ ᓯᕗᓕᖅᑎᓄᑦ ᐃᓐᓄᒃᓯᒪᓛᕐᖓᑕ ᒫᑦᓯ 

21, 2022-ᒥ. ᑖᒃᑯᐊ ᐸᕐᓇᐅᑎᒥᒃ 

ᐅᖃᖅᓯᒪᒋᓪᓗᑎᒃ 4 ᑕᓪᓕᒪᐅᔪᓂᒃ ᑖᒃᑯᐊ 

ᐃᓐᓄᒃᑕᐅᔪᒫᕐᒪᑕ ᐃᓄᓐᓄᑦ 

ᐃᖅᑲᓇᐃᔭᖅᑎᓄᑦ. ᓇᓪᓕᐊᒃ ᓯᕗᓕᖅᑎᓄᑦ 

ᓇᓪᓕᓪᓚᑦᑖᖏᑦ ᐃᓄᓐᓄᑦ ᓯᕗᓕᖅᑎᓄᑦ 

ᐃᓐᓄᒃᑕᐅᔪᒫᖅᐸᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᒻᓇ ᑲᑎᒪᔨ 

ᑭᐅᔭᐅᑦᓯᐊᕐᓂᐊᕐᒪᑕ ᒥᔅᑕ ᐋᑎᐊᓐᓴ ᑭᐅᖁᓂᐊᕋᑉᑯ. 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒥᔅᑕ ᐋᑎᐊᓐᓴ, ᐊᑏᒎᖅ 

ᑲᔪᓯᓗᑎᑦ.  

 

ᐋᑎᐊᓐᓴ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑖᒻᓇ ᓄᑕᖅ ᓯᕗᓕᖅᑎᒧᑦ ᐃᓂᑦᓴᕆᔭᐅᔪᖅ 

ᓯᕗᓕᖅᑎᒧᑦ ᐃᑲᔪᖅᑎᒧᑦ ᑐᖏᓕᐅᔪᒧᑦ. ᑕᐃᒪᐃᒻᒪᑦ 

ᑕᓪᓕᒪᐅᕗᑦ 2021-22-ᒥ ᐃᓂᐅᓂᐊᖅᑐᑦ 

ᓂᕆᐅᑦᑐᒍᓪᓗ ᐃᓛᒃ, ᑖᒻᓇ ᐱᑎᓪᓗᒍ ᒥᔅᑕ ᑰᒪᓐ, 

ᑖᓐᓇ ᐃᓚᒋᔭᐅᖃᑕᐅᔪᖅ ᐃᓅᓪᓗᓂ. ᐃᓅᓪᓗᓂ 

ᓯᕗᓕᖅᑎᐅᓂᐊᖅᖢᓂ ᐃᓅᓪᓗᓂ 

ᓯᕗᓕᖅᑎᐅᓂᐊᖅᖢᓂ. ᑖᑉᑯᐊ ᓄᑖᑦ ᓴᖅᑭᑕᐅᓯᒪᔪᑦ 

ᐃᑲᔪᖅᑏᑦ ᑐᖏᓕᒧᑦ ᐸᕐᓇᒃᑎᐅᓪᓗᑎᒃ, ᑖᒃᑯᐊ 

ᐃᑲᔪᖅᑏᑦ ᑐᖏᓕᒧᑦ ᒥᓂᔅᑕᐅᑉ ᑐᖏᓕᖓᓄᑦ 

ᑖᑦᓱᒧᖓ ᓄᕙᖕᓇᕐᔪᐊᖅ ᐱᔾᔪᑎᒋᓪᓗᒍ 

ᐱᓯᒪᓪᓗᑎᒃ. ᐊᒻᒪᓗ ᓂᕆᐅᑦᓱᑕ ᑖᒻᓇ 

ᐃᑲᔪᖅᑎᐅᓂᐊᖅᑐᖅ ᒥᓂᔅᑕᐅᑉ ᑐᖏᓕᖓᓄᑦ 

ᒐᕙᒪᑦᑐᓕᕆᔨᒃᑯᓐᓂ ᐱᓕᕆᔨᐅᓇᔭᖅᑐᖅ. 

 

ᑖᑉᑯᐊ ᒐᕙᒪᓕᕆᔨᒃᑯᑦ ᑖᓐᓇ ᑐᖏᓕᒋᔭᐅᔪᖅ 

ᐃᑲᔪᖅᑎ ᓄᕙᖕᔪᐊᕐᓇᖅ ᐱᓪᓗᒍ ᐊᒻᒪᓗ 

ᐸᕐᓇᒍᑎᓄᓪᓗ ᐱᔪᒥᒃ ᓯᕗᓕᖅᑎᖃᕆᓪᓗᓂ ᐊᒻᒪᓗ 

ᐃᓚᖓᑦ ᒪᒥᐊᓇᖅ. ᖃᐅᔨᒋᐊᑲᐃᓐᓇᕐᓕ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ ᐃᓚᒋᐊᕈᒪᕕᐅᒃ ᑭᐅᔾᔪᑎᖓ? ᐊᑏ, 

ᑲᔪᓯᓗᑎᑦ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ ᑖᒃᑯᐊ ᐅᖃᓕᒫᖅᑏᑦ 

ᐅᖃᓕᒫᒐᒃᓴᖏᖕᓃᑦᑐᑦ ᐅᖃᓕᒫᖔᕐᓂᐊᕋᒃᑭᑦ. 

ᐃᓄᓐᓂᒃ ᐃᖅᑲᓇᐃᔭᖅᑎᑖᖅᐸᑉᑲᑦ 

ᐊᔪᓐᖏᑦᑕᕌᖓᑦᑕ ᐱᔪᓐᓇᕌᖓᑦᑕ 

ᐃᓂᖃᐅᓕᖅᓱᑎᑦ ᓯᕗᓕᖅᑎᐅᔪᓂᒃ. ᑖᒃᑯᐊ 

ᑐᖏᓕᒋᔭᐅᔪᑦ ᐊᒻᒪ ᑐᖏᓕᖏᑕ ᐃᑲᔪᖅᑎᖏᑦ 

ᐊᒻᒪᓗ ᐃᑲᔪᖅᑎᐅᖃᑕᐅᒃᑲᓐᓂᖅᑐᑦ 

ᐃᓄᖁᑎᒋᔭᐅᓪᓗᑎᑦ ᐃᓄᐃᑦ, ᐅᓄᕐᓂᖅᐹᓂᒃ 

ᐃᓄᓐᓂᒃ ᐃᖅᑲᓇᐃᔭᖅᑎᖃᐅᖅᑰᖅᑐᒍᑦ 

ᓯᕗᓕᖅᑎᐅᔪᓂᒃ ᑕᐃᔅᓱᒪᓂᐅᓚᐅᖅᑐᖅ ᓴᓂᐊᓂ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. B-4-ᒦᒃᑲᑉᑕ, 

ᑖᒃᑯᐊ ᑎᑎᕋᕐᕕᖓ ᐊᐅᓚᔾᔪᑎᓄᑦ. 

ᓂᕈᐊᕈᑕᐅᓂᐊᖅᑐᑦ $5,757,000. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. B-5, 

ᐸᕐᓇᒍᑎᓄᑦ B-5. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐅᓐᓄᓴᒃᑯᑦ, ᒥᓂᔅᑕ ᐱᓕᕆᔨᑎᓪᓗ.  

 

ᐊᐱᖅᑯᑎᖃᖅᖢᖓ ᐊᑕᐅᓯᕐᒥᒃ ᑖᒃᑯᐊ ᐊᑐᐊᒐᕐᒧᑦ 

ᐸᕐᓇᓂᕐᒧᓪᓗ ᑖᒃᑯᐊ ᐸᕐᓇᓂᕐᒧᑦ 

ᐱᕙᓪᓕᐊᔭᐅᓂᕆᕙᑦᑕᖓᓂᒃ, ᒥᓂᔅᑕᖃᐃ 

ᐅᓂᒃᑳᑲᓐᓂᕈᓐᓇᐸ, ᖃᑦᓯᑦ ᑭᓱᓪᓚᒃᑖᒧᑦ 

ᐸᕐᓇᒃᑐᓕᕆᓂᕐᒧᑦ ᐸᕐᓇᕐᓂᖅ ᖃᓄᖅ 

ᐱᓂᖃᕐᒪᖔᑦ. ᖃᓄᕐᓗ ᐱᕙᓪᓕᐊᓂᐊᖅᐸᑦ 

ᐱᓕᕆᕝᕕᐅᔪᓂᒃ ᖃᓄᖅ ᓯᕗᓕᖅᑎᓄᑦ 

ᐱᕙᓐᓂᐊᕐᒪᖔᑦ ᐃᓱᒪᓕᐅᖁᔨᓕᕋᐃᒍᑎᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᑖᓐᓇ ᐊᐱᖅᑯᑎ 

ᐃᓗᓕᖅᑐᓪᓗᐊᑲᓪᓚᒻᒪᑦ, ᓇᐃᓈᕈᓐᓇᕈᓂᐅᖅᑲᐃ 

ᒥᓂᔅᑕᐅᑉ, ᒥᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᓇᐃᓇᕐᓂᐊᖅᑐᒍ 

ᑎᓴᒪᐅᓪᓗᐊᑕᖅᑐᓂᒃ ᐱᔭᑦᓴᖃᓪᓗᐊᑕᖅᑐᑦ 

ᐊᑐᐊᒐᓕᕆᓂᕐᒥᒃ. ᐃᓱᒪᓕᐅᖅᐸᑦᑐᒍᑦ ᖃᓄᖅ 

ᐱᓂᐊᕐᒪᖔᑕ ᑭᓱᒥᓪᓗ ᐱᓇᓱᒋᐊᖃᕐᒪᖔᑕ 

ᖃᓄᖅᑑᕆᐊᓕᒻᒥᒃ. ᐃᓱᒪᓕᐅᓕᖅᓱᑎᓪᓗ 

ᖃᓄᖅᑑᕆᐊᖃᕐᒪᖔᑕ, ᖃᓄᖅ ᐱᓂᐊᕐᒪᖔᔾᔪᒃ. 

ᖃᓄᕐᓗ ᑐᑭᓯᐅᒪᖁᓪᓗᑕ ᑭᓱᑦ ᐱᓕᕆᓛᖅᐱᑕ, 

ᐊᑲᐅᓐᖏᓕᐅᑕᐅᔪᓇᓂᓗᒎᖅ ᐋᖅᑭᒍᑎᒃᓴᒥᒃ 

ᕿᓂᕐᓗᑕ ᑕᒪᒃᑯᐊ ᓇᓗᓇᐃᔭᐃᑦᓯᐊᕐᓗᒋᓪᓗ. 

ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᕕᑲᑖᖅ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᓪᓗ ᒥᓂᔅᑕ ᓇᐃᓈᖅᑕᕐᓄᑦ. ᑖᒃᑯᐊ 

ᓇᓗᓇᖏᑦᓱᓂ ᑖᒃᑯᐊ ᐊᑐᐊᒐᓕᐅᕐᓂᕐᒧᑦ 

ᐱᕙᓪᓕᐊᔭᐅᓂᖓᓄᑦ ᐊᑐᖅᑕᐅᕙᓐᓂᐊᖅᑐᑦ 

ᖃᐅᔨᒪᔪᐃᓐᓇᐅᒐᑉᑕ ᐊᑐᐊᒐᑦ ᑕᒪᐃᓐᓄᑦ ᑕᑯᓪᓗᒍ 

ᐊᑦᑐᐃᓂᖃᓲᖑᒻᒪᑦ ᓄᓇᕘᒥ ᐃᓅᓯᕆᔭᑉᑎᓐᓂᒃ. 

ᐊᒻᒪᓗ ᑕᐃᒪᐃᒻᒪᑦ ᐊᐱᖅᑯᑎᖃᕈᒪᓪᓚᕆᑉᐳᖓ 

ᑕᒪᑐᒪᐅᑉ ᒥᑦᓵᓄᑦ. ᐊᑐᐊᒐᑦ ᐊᑕᐅᓯᖃᐃ 

ᐱᓗᐊᖅᖢᒍ  ᒪᓕᒐᓕᐅᕐᕕᒻᒨᕈᒫᕐᒪᑦ 

ᐱᐊᓂᒃᓯᒪᓕᖅᐸᑦ ᑕᒪᒻᓇ, ᑖᓐᓇ ᐊᑐᐊᒐᖅ 

ᐱᔭᕇᖅᑕᐅᓯᒪᓕᖅᐸᑦ ᓯᕗᓕᖅᑎᓄᑦ. ᐊᒻᒪᓗ 

ᑲᑎᒪᔩᑦ ᑕᕝᕙᓂ ᒪᓕᒐᓕᐅᕐᕕᒥ 

ᑲᑎᒪᐅᑎᒋᓕᖅᐸᔾᔪᒃ.  

 

ᑕᑯᒑᖓᒪ ᐅᐊᓕᓂᑦᑎᓐᓂ ᐱᓗᐊᖅᑐᒥ ᓄᓇᑦᓯᐊᕐᒥ, 

ᑕᐅᕙᓂ ᒐᕙᒪᒃᑯᖏᑦ ᐃᒪᖁᖅᓯᒪᖅᑰᕐᒥᒻᒪᑕ 

ᑐᓐᖓᕕᓗᐊᑕᐅᒻᒪᑦ ᒐᕙᒪᒃᑯᑦ ᑖᒃᑯᐊᓗ 

ᒪᓕᒐᓕᐅᖅᑏᑦ ᐊᑐᐃᓐᓇᖃᖅᑎᑕᐅᕙᖁᓪᓗᒋᑦ 

ᕿᒥᕐᕈᖃᑦᑕᖁᓪᓗᒋᓪᓗ ᐊᑐᐊᒐᕐᒧᑦ ᐱᓇᓱᒃᑕᐅᔪᓂᒃ. 

ᐃᓱᒪᓕᐅᖅᑎᑦᓯᒐᓱᑉᐸᑦ ᓱᓕ ᓯᕗᓕᖅᑎᓂᒃ 

ᐃᓱᒪᓕᐅᕈᑎᒋᓂᐊᖅᑕᒥᓄᑦ?  

 

ᑐᓴᕈᒥᓇᕐᒪᑦ ᓄᓇᑦᓯᐊᑉ ᒐᕙᒪᒃᑯᖏᑦ 

ᐃᓚᐅᓪᓚᕆᓲᖑᖕᒪᑕ ᐃᓚᐅᖃᖅᑎᖃᑦᓯᐊᖅᑐᑎᒃ 

ᑲᑎᒪᔨᑐᐃᓐᓇᕐᓂᒃ ᒪᓕᒐᓕᕆᔨᓂᒃ ᑲᑎᒪᔨᖏᓐᓂᓪᓗ 

ᐊᑐᐊᒐᕐᓂᒃ ᐋᖅᑮᓕᕌᖓᑕ. ᐊᐱᕆᔪᒪᑐᐃᓐᓇᖅᖢᒍ 

ᒥᓂᔅᑕ. ᑭᑐᑦ, ᖃᓄᕐᓕ ᐃᓱᒪᖃᕐᒪᖔᑦ ᑕᒪᓐᓇ 

ᐱᓪᓗᒍ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓚᐃᑦᓯᑑᓐ. ᒥᓂᔅᑕ ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᖃᖓᑐᐃᓐᓇᑦᓯᐊᖅ 

ᒐᕙᒪᒃᑯᑦ ᐊᑐᐊᒐᓕᐅᕐᓂᐊᕌᖓᑕ ᐱᓕᕆᕝᕖᑦ 

ᐃᓚᖓᑦ ᐱᓕᕆᐊᖏᓐᓂᓘᓐᓃᑦ 

ᐱᔨᑦᓯᕋᐅᑎᖏᓐᓂᓪᓘᓐᓃᑦ ᐱᔭᕆᐊᖃᕌᖓᑕ 

ᐊᑐᐊᒐᕆᐊᖃᓲᖑᒐᑦᑕ ᑕᐃᒪᐃᑦᓱᓐᓇᖁᑉᓗᑕ 

ᖃᓄᑐᐃᓐᓇᑦᓯᐊᖅ ᑐᑭᒧᐊᑦᓯᐊᖅᑐᒥᒃ ᐃᒪᐃᑦᑐᒥᒃ 

ᑕᑯᔪᓐᓇᓐᖏᓐᓇᑦᑕ ᓲᕐᓗ “ᐱᖃᑎᒋᒐᑉᑭᑦ ᐅᓇ 

ᐱᓂᐊᖅᑯᑎᑦ. ᐱᐅᒋᓐᖏᓐᓇᒃᑭᑦ ᐅᓇ 

ᐱᔾᔮᓐᖏᑦᑐᑎᑦ.”  

 

ᑕᒪᒃᑯᐊ ᐊᑐᐊᒐᐃᑦ ᐱᑕᖃᕆᐊᖃᓚᕆᕗᑦ 

ᐱᑦᓯᐊᖁᑉᓗᑕ. ᖃᖓᑐᐃᓐᓇᑦᓯᐊᕐᓗ ᐊᑐᐊᒐᑦ 

ᐱᓪᓗᒋᑦ ᐱᔨᑦᓯᕋᐅᑏᑦ ᐱᓪᓗᒋᑦ ᑖᑉᑯᐊ 

ᐊᑐᐊᖃᑎᕗᑦ ᐱᓕᕆᖃᑎᒌᓐᓇᓲᕆᔭᕗᑦ 

ᐅᖃᖃᖃᑎᒋᓪᓗᒋᑦ ᑲᑎᒪᔨᕋᓛᑦ. ᑖᒃᑯᐊ 

ᒪᓕᒐᓕᐅᖅᑏᑦ ᐃᓚᐅᓲᖑᕗᑦ ᑲᑎᒪᔨᕋᓛᓂᒃ 

ᑖᒃᑯᐊᓗ ᖃᖓᑐᐃᓐᓇᑦᓯᐊᖅ ᒪᓕᒐᓕᐅᖅᑏᑦ 

ᐅᖃᖃᑎᖃᕈᓐᓇᓲᖑᓪᓗᑎᑦ ᒥᓂᔅᑕᒥᒃ ᐊᑐᐊᒐᕐᓄᑦ. 

ᑕᐃᒪ ᐊᑐᓂ ᐱᓕᕆᕝᕕᒃ ᐊᑐᓕᐊᒐᓕᐅᓲᖑᖕᒪᑕ 

ᓯᕗᓕᖅᑎᓅᓲᖑᓪᓗᑎᑦ, ᓯᕗᓕᖅᑎᓂᒃ 

ᐃᓱᒪᓕᐅᕈᑕᐅᓪᓗᑎᑦ ᐊᑐᐊᒐᑦ ᐱᐊᓂᒃᖢᓂᓗ. 

ᐅᑉᐱᕆᑉᓗᒍ ᑕᒪᓐᓇ ᑕᐃᒪᓐᓇᐃᓐᓂᖓᓂᒃ.  

 

ᑖᒃᑯᐊ ᒪᓕᒐᓕᐅᖅᑎᓕᒫᑦ ᑕᕝᕙᓃᑦᑐᑦ 

ᐊᐅᓚᑦᓯᖃᑕᐅᓪᓗᐊᑕᖅᐸᑦᑐᑦ. 

ᐃᖏᕐᕋᑦᓯᐊᕋᓱᑉᐸᒃᑲᑦᑕ ᒐᕙᒪᒃᑯᓐᓂ ᐱᔪᓐᓇᕐᓂᕗᑦ 

ᒪᓕᒃᖢᒍ. ᓈᒻᒪᑉᐸᑦ ᓈᒻᒪᓐᖏᑉᐸᓘᓐᓂᒃ 

ᐋᖅᑭᒋᐊᕆᐊᖃᖅᐸᑦ ᐅᕝᕙᓗ ᒪᑐᖓᐃᓐᓇᓲᖑᔪᒍᑦ 

ᐅᖃᖃᑎᒋᔪᒪᓪᓗᑎᒋᑦ ᒪᓕᒐᓕᐅᖅᑏᑦ ᐊᑐᐊᒐᑦ 

ᓯᕗᒧᑦᓯᐊᖁᓪᓗᒋᑦ. ᐊᑐᐊᒐᐃᑦ ᐱᔨᑦᓯᖃᐅᑏᑦ 

ᐃᒪᐃᖁᑉᓗᒋᑦ, ᑭᓱᓪᓘᓐᓃᑦ ᑲᔪᓯᑎᑕᐅᖁᑉᓗᒋᑦ 

ᓈᒻᒪᑦᑐᒃᑯᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᕕᑲᑖᖅ. ᒥᔅᑕ ᓚᐃᑦᓯᑑᓐ. 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᒃ ᒥᓂᔅᑕ ᑭᐅᔾᔪᑎᖕᓄᑦ. ᖃᐅᔨᒪᓪᓗᒍ 

ᐊᓕᐊᓇᐃᑦ. ᑕᒪᒃᑯᐊ ᐊᑦᑐᐊᖃᑕᐅᔪᑦ ᓄᓇᓖᓪᓗ 

ᐊᑐᐊᒐᐃᑦ ᐅᖃᖃᑎᒋᔭᐅᕙᓐᓂᖏᑦᑕᐅᖅ ᑕᒪᒻᓇ 

ᖃᐅᔨᒪᑉᓗᒍ. ᑭᓯᐊᓂ ᑕᑯᑉᓗᓂ ᒪᑯᐊ 

ᐊᖏᖃᑎᒌᖕᓂᕐᒥᒃ ᒐᕙᒪᐅᓂᖃᖅᑐᑦ ᓄᓇᑦᓯᐊᑉ 

ᒐᕙᒪᒃᑯᖏᑦ ᒪᓕᒐᓕᐅᖅᑎᖁᑎᒥᓂᒃ 

ᕿᒥᕐᕈᔾᔨᑦᓯᓲᖑᖕᒪᑕ ᐊᑐᐊᒐᕐᓂᒃ 

ᐃᓱᒪᓕᐅᓚᐅᓐᖏᑎᓪᓗᒋᑦ ᓱᓕ ᓯᕗᓕᖅᑏᑦ. 

ᐊᐱᖅᑯᑎᖃᕈᒪᑐᐃᓐᓇᖅᑐᖓ ᒥᓂᔅᑕ ᑕᒪᓐᓇᖃᐃ 

ᐊᑑᑎᖃᕋᔭᕐᒪᖔᑦ ᑕᕝᕙᓂ ᐃᒡᓗᒥ ᒐᕙᒪᑦᑎᓄᓪᓗ 

ᓄᓇᕗᑦ ᒐᕙᒪᒃᑯᑦ ᐊᑐᐊᒐᓕᕆᓂᖅ 

ᐱᕙᓪᓕᐊᔾᔪᓯᖓᓂ?. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐅᓄᖅᑑᒻᒪᑕ ᐊᑐᐊᒐᐃᑦ. 

ᖃᓄᑭᐊᖅ ᑕᐅᕗᖓ ᐃᒪᐃᖏᓐᓇᕐᒪᖔᖅ 

ᖃᐅᔨᒪᓐᖏᒃᑲᓗᐊᖅᑐᖓ. ᑭᓯᐊᓂ ᐊᑐᐊᒐᑦ 

ᕿᒥᕐᕈᔭᐅᕌᖓᑕ ᑕᒪᒃᑯᐊ ᐊᑑᑎᖃᓪᓚᕆᓲᑦ 

ᐱᐅᓂᖅᓴᐅᕙᑦ ᖃᓄᐃᓐᓂᖅᓴᐅᕙ ᓄᓇᕗᒻᒥᐅᑦ 

ᐃᓱᒪᒋᓲᖏᑦ ᐊᒻᒪ ᑐᓴᕈᒪᕝᕕᒋᓲᕆᔭᕗᑦ. 

ᒪᓕᒐᓕᐅᖅᑏᑦ ᖃᓄᖅ ᐊᑐᐊᒐᐃᑦ 

ᐱᐅᓂᖅᓴᐅᔪᓐᓇᕐᒪᖔᑕ ᓄᓇᕗᒻᒥᐅᓄᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᓴᕕᑲᑖᖅ. ᒥᔅᑕ ᓚᐃᑦᓯᑑᓐ. 

 

ᓚᐃᑦᓯᑑᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐊᒻᒪᓗ ᑭᖑᓪᓕᖅᐹᕆᓗᒍ ᐊᐱᖅᑯᑦ ᒥᓂᔅᑕᒧᑦ. 

ᒥᓂᔅᑕ ᒪᑐᐃᖓᑦᓯᐊᕐᓂᕋᕐᒪᑦ ᐃᓱᒻᒥᕈᑎᑦᓴᓂᒃ. 

ᒥᓂᔅᑕᖃᐃ ᐃᓱᒪᒃᓴᖅᓯᐅᕋᔭᖅᐸ ᐋᖅᑭᒋᐊᕋᔭᕈᓂᐅᒃ 

ᐊᑐᐊᒐᕐᓂᒃ ᐱᕙᓪᓕᐊᔾᔪᓯᓕᕆᓂᐅᔪᖅ 

ᐃᓚᓕᐅᑎᓂᐊᕐᓗᒋᑦ ᒪᓕᒐᓕᐅᖅᑎᑐᐃᓐᓇᐃᑦ 

ᕿᒥᕐᕈᖃᑕᐅᒍᓐᓇᕐᓗᑎᑦ ᐊᑐᓕᖁᔭᒥᓂᒃ 

ᐃᓱᒻᒥᖁᔭᒥᓂᓪᓗ ᓴᖅᑮᔪᓐᓇᕐᓗᑎᒃ ᒪᑯᐊ 

ᐊᑐᐊᒐᐃᑦ ᐊᖏᖅᑕᐅᓚᐅᓐᖏᓐᓂᖏᒻᓂ ᓱᓕ 

ᒥᓂᔅᑕᐃ ᑲᑎᒪᔨᖏᖕᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑖᓐᓇ ᐃᓱᒪᒃᓴᖅᓯᐅᕈᑎᒋᔭᕆᐊᖃᕋᒃᑯ 

ᑕᒪᓐᓇ ᐊᐅᓚᓂᖓ 

ᐃᖏᕐᕋᑦᑎᐊᕈᓐᓇᖃᑦᑕᖁᒐᑦᑎᒍᑦ ᐊᒻᒪᓗ 

ᐱᔭᕇᖅᓴᕋᐃᖃᑦᑕᕐᓗᒍ ᑭᖑᕙᓐᖏᓪᓗᓂ. 

ᐋᒡᒑᓐᖏᑕᕋᓗᐊᕋ ᑭᓯᐊᓂᓕ ᐊᑯᓂᕈᓗᒃ 

ᐃᓱᒪᒃᓴᖅᓯᐅᕈᑎᒋᒻᒪᕆᒋᐊᖃᕋᔭᖅᑕᕋ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᒪᑉᐱᒐᖅ 6, ᓄᑖᓐᖑᕆᐊᖅᓯᒪᔪᓂᒃ ᐊᑐᐊᒐᕐᒥᒃ 

ᐱᓪᓗᒍ ᑐᑦᑕᕐᕖᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 

ᑲᑎᒪᔩᑦ ᒪᓕᒐᓕᐅᕐᓂᕐᒧᑦ ᐊᑐᐊᒐᓕᐅᕐᓂᕐᒧᓪᓗ 

ᐊᒻᒪᓗ ᓂᕆᐅᒋᔭᐅᕗᖅ ᑖᓐᓇ ᓄᑖᓐᖑᕆᐊᖅᓯᒪᔪᖅ 

ᐊᑐᐊᒐᓕᕆᓂᕐᒧᑦ ᐊᕐᕌᒍ, ᑮᓇᐅᔭᐅᑉ ᐊᕐᕌᒍᖓᑕ 

ᓄᓐᖑᐊᓂ ᐱᔭᕇᖅᓯᒪᓕᕐᓂᐊᖅᑐᑦ. ᑭᓲᖕᒪᑕ 

ᐊᓯᔾᔨᕈᑕᐅᔪᑦ ᐃᓕᔭᐅᓂᐊᖅᑐᑦ ᑕᕝᕙᓂ ᓄᑖᒥ 

ᐊᑐᐊᒐᓕᕆᓂᕐᒧᑦ ᐊᐅᓚᓂᖓᑕ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪᐃᑦᑕᕆᒻᒪᑦ ᑕᐃᒪᓕ ᐃᓄᐃᑦ 

ᐅᑉᐱᕆᔭᖏᑦ ᐃᓚᓕᐅᔾᔭᐅᓯᒪᓕᕐᔪᐊᖅᐸᑦ 

ᓇᓕᐊᖕᓄᑐᐃᓐᓇᖅ ᐱᓕᕆᐊᖑᔪᒪᔪᒧᑦ. ᐃᒪᓐᓇ 

ᐋᖅᑭᒃᓯᓪᓗᑕ ᒥᓂᔅᑕᐃᑦ ᑲᑎᒪᔨᖏᓐᓄᑦ 

ᑎᑭᐅᑎᖃᑦᑕᕋᑦᑕ ᖃᓄᐃᑦᑐᒥᒃ 

ᐱᓕᕆᐊᒍᓪᓘᓐᓂᐊᖅᑐᕐᓕ ᐃᓄᐃᑦ ᐅᑉᐱᕆᔭᖏᑦ 

ᐃᓚᒋᔭᐅᖏᓐᓇᕐᓂᐊᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 



ᐅᓪᓗᑐᐃᓐᓇᖅ, ᒫᑦᓯ 12, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑖᓐᓇ 

ᓄᑖᖅ ᐊᐅᓚᓂᖓ ᐱᐅᓯᕚᓪᓕᖅᑎᑦᑎᓂᐊᖅᐳᖅ 

ᓄᑖᓂᒃ ᐊᑐᐊᒐᓂᒃ. ᑖᒃᑯᐊ ᑕᑯᒃᓴᐅᓂᖅᓴᐅᓕᕐᓗᑎᑦ 

ᐃᓄᐃᑦ ᐅᑉᐱᕆᔭᖏᑦ ᐊᒻᒪᓗ ᐃᓄᐃᑦ 

ᖃᐅᔨᒪᔭᑐᖃᖏᑦ ᐊᑐᐊᒐᐅᑉ ᐃᓗᐊᓂ. ᖃᓄᕐᓕ 

ᓄᓇᕗᑦ ᑐᓐᖓᕕᒃ ᐱᓕᕆᖃᑕᐅᖃᑦᑕᖅᐸ ᓄᑖᒥᒃ 

ᐊᑐᐊᒐᑉ ᐊᐅᓚᓂᖓᓄᑦ ᑕᕝᕙᓂ ᐅᖃᐅᓯᕆᓯᒪᒻᒪᑦ 

ᑖᓐᓇᓪᓚᑦᑖᖅ? (ᑐᓵᔨᑎᒎᕈᓐᓃᖅᑐᖅ) ᒪ’ᓇ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑭᒃᑯᑦ ᒪᓕᒐᓕᐅᖅᑎ 

ᐅᖃᒃᑲᓐᓂᑲᐃᓐᓇᕈᓐᓇᖅᐸᒍ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᐅᖃᖅᓯᒪᖕᒪᑦ ᖃᓄᐃᓕᖓᓗᓂ ᑖᓐᓇ 

ᐱᒋᐊᖅᑕᐅᓂᖓ ᑭᖑᕙᕆᐊᓚᐅᕐᒪᑦ ᑖᓐᓇ 

ᐱᔭᕇᔭᕋᓱᖕᓂᖓᓂᒃ ᐃᓗᓕᖓ 31 ᐊᑐᐊᒐᖅ. 

ᐋᖅᑭᓱᖅᑕᐅᓪᓗᓂ ᓄᓇᕗᑦ ᑐᓐᖓᕕᒃ ᑎᒥᖓᓗ 

ᐊᒻᒪᓗ ᑕᐃᒪᐃᒻᒪᑦ ᓄᑖᖅ ᐊᑐᐊᒐᖅ 

ᐋᖅᑭᓱᖅᑕᐅᕙᓪᓕᐊᔾᔪᓯᖓ, ᓄᓇᕗᑦ ᑐᓐᖓᕕᒃᑯᓐᓂ 

ᐱᓕᕆᐊᖃᖅᑎᑕᐅᖃᑦᑕᕆᕚ ᐊᑐᐊᒐᖅ 

ᐱᕙᓪᓕᐊᒍᑎᒋᔭᐅᓂᖓᓂᒃ? ᐊᒻᒪᓗ 

ᐱᖃᑕᐅᖃᑦᑕᕈᑎᑦ, ᖃᓄᖅ ᐱᖃᑕᐅᓲᖑᕙᑦ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑲᑐᔾᔨᖃᑎᒌᓐᓂᕐᒧᑦ 

ᐊᑐᐊᒐᖅ ᐊᑎᓕᐅᓚᐅᖅᓯᒪᒐᒃᑯ ᐊᒻᒪᓗ ᓄᓇᕗᑦ 

ᑐᓐᖓᕕᒃ ᑎᒥᖓᑕ ᐊᖓᔪᖅᑳᖓᓗ ᒥᓯᔅ ᑰᑦᓯᖅ. 

ᐊᒻᒪᓗ ᐃᖅᑲᓇᐃᔭᖃᑎᒋᓲᕆᔭᕗᑦ 

ᐊᑦᑐᐃᓂᖃᖅᑐᖃᕐᓂᐊᕈᑎᑦ ᐃᓄᖕᓂᒃ, 

ᓄᓇᕗᓗᒃᑖᑲᓴᐅᓪᓗᓂᓗ. ᐊᑎᓕᐅᖃᑎᒌᓚᐅᕆᕗᒍᒃ 

ᑐᑭᓯᒋᐊᕈᑎᓂᒃ ᑲᑐᔾᔨᓂᐊᕐᓂᕐᒧᑦ 

ᐊᖏᕈᑎᓕᐅᖅᑐᑕ, ᑲᑐᔾᔨᖃᑦᑕᖅᑐᑕ 

ᑐᑭᓯᒋᐊᕈᑎᓂᒃ ᓄᓇᕗᑦ ᑐᓐᖓᕕᒃ ᑎᒥᖓᓄᑦ, 

ᐅᕙᑦᑎᓐᓄᓪᓗ ᑲᑐᔾᔨᓲᖑᓪᓗᑎᒃ. ᑕᐃᒪᐃᒻᒪᑦ, 

ᐃᓚᒋᔭᐅᕗᖅ ᑕᒪᓐᓇ ᐊᐅᓚᓂᖓ 

ᐊᑐᖅᓯᒪᓪᓗᑎᒍᓗ ᐊᒻᒪᓗ ᐊᒥᓱᓂᓪᓗ 

ᐃᓕᖅᑯᓯᖃᐅᖅᓯᒪᕗᒍᑦ 

ᐃᖅᑲᓇᐃᔭᖃᑎᒌᖃᑦᑕᖅᑐᑕ ᑖᓐᓇᓕ 

ᓄᑖᓐᖑᕆᐊᖅᓯᒪᑐᐃᓐᓇᖅᑐᖅ ᑖᓐᓇ 

ᐃᖅᑲᓇᐃᔭᖃᑎᒌᓐᓂᖓᕐᓂᕐᒧᑦ 

ᐃᓕᖅᑯᓯᕆᖃᑦᑕᕐᓂᐊᖅᑕᕗᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᑐᑭᓯᐅᒪᓐᖏᓐᓇᒪ ᓱᓕ ᖃᓄᐃᓕᐅᕐᓂᐊᕐᒪᖔᕐᒥᒃ 

ᓄᓇᕗᑦ ᑐᓐᖓᕕᒃ ᑎᒥᖓ ᐊᑐᐊᒐᓕᐅᕐᓂᕐᒧᑦ 

ᐊᐅᓚᓂᖓᓂᒃ. ᑭᓯᐊᓂᓕ, ᑲᔪᓯᓂᐊᖅᐳᖓ.  

 

ᐊᓪᓕᖅᐹᑲᓴᖓᓂᒃ ᒪᑉᐱᒐᖅ 6-ᒥ ᖁᓅᒻᒥᖅᓯᒪᕗᖓ 

ᑕᑯᓪᓗᒍ ᐃᖅᑲᓇᐃᔮᕆᔭᐅᓯᒪᒧᑦ 

ᖃᐅᔨᓴᖅᑕᐅᓂᖏᑦ ᐊᔪᖅᓴᓗᐊᕐᓂᖏᑦ ᓄᓇᕗᒻᒥ 

ᐅᖓᕙᕆᐊᖅᑕᐅᓯᒪᓕᕐᒪᑦ. ᕿᒥᕐᕈᓯᒪᒐᒃᑯᓗ 

ᐊᕐᕌᒎᓂᐊᖅᑐᓄᑦ ᓯᕗᓪᓕᐅᔾᔭᐅᓂᐊᖅᑐᑦ ᑖᒃᑯᐊᓗ 

ᐅᖃᐅᑕᐅᓯᒪᓐᖏᒻᒪᑕ ᖃᐅᔨᓪᓗᒍ, 

ᖃᐅᔨᓴᖅᑕᐅᓂᖓ ᐊᔪᖅᓴᓗᐊᕐᓂᖏᑦ ᓄᓇᕗᒻᒥ. 

ᓯᕗᓕᖅᑎᖃᐃ ᓇᓗᓇᐃᔭᐃᔪᓐᓇᖅᐹ ᑕᒪᓐᓇ 

ᐅᖓᕙᕆᐊᖅᑕᐅᓯᒪᒻᒪᖔᖅ ᐅᕝᕙᓘᓐᓃᑦ 

ᖁᔭᓈᖅᑕᐅᓯᒪᒻᒪᖔᖅ? ᖁᔭᓈᖅᑕᐅᔪᕐᔫᔮᖅᓯᒪᒻᒪᑦ 

ᑕᕝᕙᓂ ᐊᓯᐊᓂᒃ ᑕᑯᒃᓴᐅᒐᓂᓗ 

ᑎᑎᕋᖅᑕᐅᓯᒪᓐᖏᒻᒪᑦ ᑮᓇᐅᔭᓕᕆᓐᓇᑉ 

ᐊᕐᕌᒎᓛᖅᑐᓂᒃ. (ᑐᓵᔨᑎᒎᕈᓐᓂᖅᑐᖅ) ᒪ’ᓇ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᒪᓐᓇ 

ᐅᖓᕙᕆᐊᖅᑕᐅᓯᒪᑐᐃᓐᓇᖅᑐᖅ ᓄᕙᒡᔪᐊᕐᓇᖅ 

ᐱᓪᓗᒍ. ᖁᔭᓈᖅᑕᐅᓯᒪᓐᖏᑦᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ. (ᑐᓵᔨᑎᒎᓕᖅᑐᖅ) ᑕᐃᒪᓕ ᖃᖓ 

ᓯᕗᓪᓕᐅᔾᔭᐅᓛᕐᓂᐊᕐᓂᕋᖅᑕᐅᓯᒪᔪᒥᓂᐅᒐᓗᐊᖅ 

ᑲᒪᒋᔭᐅᓛᕐᒪᑦ? ᑕᑯᒃᓴᐅᓐᖏᒻᒪᑦ ᑕᒫᓂ ᐊᕐᕌᒍᒥ 

ᓯᕗᓪᓕᐅᔾᔭᐅᓂᐊᖅᑐᓂᒃ, ᐲᖅᑎᑕᐅᑐᐃᓐᓇᖅᓯᒪᕚ 

ᐱᓕᕆᕝᕕᐅᑉ ᐸᕐᓇᐅᑎᖏᓐᓂᒃ ᐊᒻᒪᓗ ᑕᐃᒪᖃᐃ 

ᐃᖅᑲᓇᐃᔮᕆᔭᐅᓛᖅᑑᒐᓗᐊᖅ ᑕᒫᓂ 

ᐊᕐᕌᒎᕆᓂᐊᖅᑕᑎᓐᓂ ᑮᓇᐅᔭᓕᕆᓐᓇᒥ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ.  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐱᒋᐊᒃᑲᓐᓂᓛᕐᒥᔪᒍᑦ, ᑭᓯᐊᓂᓕ 

ᐅᖃᖅᓯᒪᓐᖏᑦᑑᒐᓗᐊᖅ, 

ᐱᒋᐊᖅᓴᕋᐃᒍᓐᓇᕐᓂᓕᒫᑦᑎᓐᓂ. ᒪᓕᒐᓕᐅᖅᑎᐅᔪᖅ 

ᐅᖃᐅᑎᖅᑲᐅᒐᒃᑯ ᐅᖓᕙᕆᐊᖅᓯᒪᑐᐃᓐᓇᕐᒪᑦ 

ᓄᕙᒡᔪᐊᕐᓇᖅ ᐱᓪᓗᒍ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᐱᖓᓱᑐᐃᓐᓇᑯᓗᖕᓂᒃ 

ᐊᐱᖅᑯᑎᒃᓴᖃᖅᑐᖓ. ᓯᕗᓪᓕᖅ ᐱᔾᔪᑎᓕᒃ ᐱᖓᓱᑦ 

ᐃᖅᑲᓇᐃᔮᒃᓴᑦ ᖃᐅᔨᓴᖅᑎᓕᕆᔨᒃᑯᓐᓂᒃ 

ᐊᕕᑦᑐᖅᓯᒪᓂᖓᓂᒃ. ᑕᒫᓂ 2020-21-ᒥ 

ᐱᖃᓯᐅᔾᔨᓯᒪᒻᒪᑕ $243,000 ᑮᓇᐅᔭᓂᒃ 

ᐊᐅᓚᑦᑎᒍᑎᔅᓴᓂᒃ. ᑭᓯᐊᓂᓕ, ᐱᓕᕆᕝᕕᒋᔭᓯ 

ᑐᒃᓯᕋᖅᓯᒪᕗᖅ 2021-22-ᒧᑦ 

ᓇᓚᐅᑦᑖᖅᑕᐅᓯᒪᔪᖁᑎᓯ ᐅᖃᖅᓯᒪᓪᓗᑎᑦ 

ᐊᕕᑦᑐᖅᓯᒪᔪᖅ ᐲᖅᑕᐅᓛᕋᒥᒃ 2021-22 

ᑮᓇᐅᔭᓕᕆᓐᓇᑉ ᐊᕐᕌᒍᐊᓂ. ᓱᒻᒪᑦ ᐊᕕᑦᑐᖅᓯᒪᔪᖅ 

ᐲᖅᑕᐅᓂᐅᓴᕙ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑐᑭᓯᐅᒪᓐᖏᓚᖓ ᓄᑦᑎᕆᓂᐊᖅᑐᒍᑦ 

ᐃᖅᑲᓇᐃᔮᕐᓂᒃ ᑭᓯᐊᓂᓕ ᐲᖅᓯᓐᖏᑦᑐᒍᑦ 

ᐃᖅᑲᓇᐃᔮᓂᒃ ᐊᓯᔾᔩᓂᐅᓴᔪᒍᑦ, ᑕᐃᒫᒃ 

ᒪᓕᒐᓕᐅᖅᑎᐅᑉ ᐊᐱᖅᑯᑎᒋᑉᐸᒍ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᐱᓕᕆᕝᕕᒋᔭᓯ 2021-22 

ᓇᓚᐅᒃᑖᖅᑕᐅᓯᒪᔪᖏᑦ ᐱᖃᓯᐅᔾᔨᒻᒪᑕ $243,000 

ᑮᓇᐅᔭᖃᖅᑎᑕᐅᖁᓪᓗᒍ ᐊᐅᓚᓂᖏᑦ ᐃᖅᑲᓇᐃᔮᑦ 

ᐱᖓᓱᑦ ᖃᐅᔨᓴᖅᑎᓕᕆᔨᒃᑯᖏᓐᓂ. ᑭᓯᐊᓂᓕ 

ᐱᓕᕆᕝᕕᒋᔭᓯ ᑐᒃᓯᕌᖏᑦ 2021-22-ᒧᑦ 

ᓇᓚᐅᒃᑖᖅᑕᐅᓯᒪᔪᖁᑎᓯ ᓇᓗᓇᐃᖅᓯᓯᒪᕗᑦ 

ᐊᕕᑦᑐᖅᓯᒪᔪᖅ ᐲᖅᑕᐅᓛᕋᒥᒎᖅ 2021-22 

ᑮᓇᐅᔭᓕᕆᓐᓇᑉ ᐊᕐᕌᒍᐊᓂ. ᓱᒻᒪᑦ ᐊᕕᑦᑐᖅᓯᒪᔪᖅ 

ᐱᖅᑕᐅᓂᐅᓴᕙ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖃᐅᔨᒪᔭᒃᑲᓪᓕ ᐲᖅᓯᓂᐅᓴᓐᖏᑦᑐᒍᑦ 

ᐊᕕᑦᑐᖅᓯᒪᔪᒥᒃ, ᐅᖃᐅᓯᖃᕈᓐᓄᒃ 

ᑖᒃᑯᓂᖓᔅᓴᐃᓐᓇᖅ, ᐱᖓᓱᓂᒃ ᐃᖅᑲᓇᐃᔮᓂᒃ 

ᑕᐃᑲᓃᓚᐅᖅᑐᓂᒃ ᐸᖕᓂᖅᑑᕐᒦᓚᐅᖅᑐᓂᒃ ᒪᐅᖓ 

ᐃᖃᓗᓐᓄᐊᕋᓱᐊᖅᑕᕗᑦ ᑮᓇᐅᔭᑦ 

ᐊᑕᐅᓯᕐᒦᓐᖔᕋᔭᖅᑐᑦ ᐊᓯᐊᓄᐊᕐᓗᒋᓪᓗ. 

ᐲᖅᓯᓐᖏᓚᒍᓪᓕ ᐊᕕᑦᑐᖅᓯᒪᔪᒥᒃ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐸᖕᓂᖅᑑᖅ ᐅᖃᐅᓯᕆᓗᒍ, ᓄᓇᕗᑦ ᒐᕙᒪᒃᑯᖏᑦ 

ᐅᓪᓗᒥᐅᔪᖅ ᐊᕐᕌᒍᑉ ᐊᕕᑦᑐᖅᓯᒪᓂᖓᓂᒃ 

ᐃᖅᑲᓇᐃᔭᖅᑐᑦ ᐅᓂᒃᑳᖏᑦ ᓇᓗᓇᐃᖅᓯᓯᒪᒻᒪᑕ 

ᖁᓖᑦ ᐱᓕᕆᕝᕕᖏᑦᑕ ᐃᖅᑲᓇᐃᔮᖏᑦ ᑕᐃᑲᓃᒻᒪᑕ 

ᐸᖕᓂᖅᑑᕐᒥ, ᑖᔅᓱᒥᖓᔅᓴᐃᓐᓇᖅ ᐅᖃᐅᓯᖃᕈᓐᓄᒃ. 

ᑖᔅᓱᒥᖓᔅᓴᐃᓐᓇᕐᓗ ᐅᖃᖃᑎᒌᑦᑐᒋᕗᖓᓗ. 

ᑭᓯᐊᓂᓕ, ᐅᓂᒃᑳᑦ ᐅᖃᖅᓯᒪᕗᑦ 7-ᖑᔪᑦ ᑕᒪᐃᓐᓂ 

ᖁᓖᑦ ᐃᖅᑲᓇᐃᔮᑦ ᐃᓐᓄᒃᑕᐅᓯᒪᓐᖏᑦᑐᑦ 

ᑕᐃᑲᓐᖓᓂᒃ ᓯᑏᕝᕙ 30, 2020-ᐅᑎᓪᓗᒍ. ᓱᒻᒪᑦ 

ᐊᒥᓱᐊᓘᕙᑦ ᐃᖅᑲᓇᐃᔮᑦ ᐃᓐᓄᒃᑕᐅᓯᒪᓐᖏᑦᑐᑦ 

ᐊᒻᒪᓗ ᖃᓄᐃᓕᐅᕈᑕᐅᓯᒪᕙᑦ ᑕᒪᒃᑯᐊ 

ᐃᓐᓄᒃᑕᐅᖁᓪᓗᒋᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑕᖅ, ᐃᓚᖓᑦ 

ᐊᑲᐅᓐᖏᓕᐅᕈᑕᐅᓚᐅᖅᑐᖅ 

ᑐᑭᒧᐊᑦᑎᑦᑎᔨᖃᓐᖏᑯᑖᓚᐅᕋᑦᑕ ᑕᐃᑲᓂ 

ᐊᕕᑦᑐᖅᓯᒪᔪᒥᒃ ᐸᖕᓂᖅᑑᕐᒥ. ᐊᒻᒪᓗ ᐃᓚᖏᑦ 

ᐃᖅᑲᓇᐃᔮᒃᓴᑦ ᐊᔪᓐᖏᓐᓂᖃᐅᕆᐊᖃᕐᒪᑕ 

ᐊᔾᔨᐅᓐᖏᑦᑐᓂᒃ ᐃᓐᓄᒃᑕᐅᖁᓪᓗᒋᑦ. 

ᐅᑉᐱᕈᓱᒃᑲᒪᓕ ᑐᑭᒧᐊᑦᑎᑦᑎᔨᖃᓕᕋᑦᑕ ᑕᐃᒪᐃᒻᒪᑦ 

ᑖᒃᑯᐊ ᐃᖅᑲᓇᐃᔮᒃᓴᑦ ᓂᕆᐅᑦᑐᒍᑦ 

ᐃᓐᓄᒃᑕᐅᓛᓕᕐᒪᑕ. ᖁᔭᓐᓇᒦᒃ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᑕᐅᑐᓐᖏ. 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑭᖑᓪᓕᖅᐹᖅ ᐊᐱᖅᑯᑎᒐ. ᐱᔾᔪᑎᓕᒃ 2020-ᒧᑦ 

ᐱᓕᕆᕝᕕᐅᑉ ᐸᕐᓇᐅᑎᖏᖕᓅᖓᔪᖅ ᓄᓇᕗᒻᒥ 

ᑭᒡᓕᓯᓂᐊᖅᑎᒃᑯᑦ ᐃᖅᑲᓇᐃᔭᖃᑎᖃᓲᖑᖕᒪᑕ 

ᑭᒡᓕᓯᓂᐊᖅᑎᒻᒪᕆᒃᑯᓐᓂᒃ ᑲᓇᑕᒥ ᐊᒻᒪᓗ 

ᐊᓯᖏᖕᓂᒃ ᑲᑐᔾᔨᖃᑎᒌᖑᔪᓂᒃ ᖃᐅᔨᓴᖁᓪᓗᒋᑦ 

ᓄᑕᖅᑲᓂᒃ ᐸᐃᕆᔭᐅᓂᖏᖕᓂᒃ ᖃᐅᔨᓴᖅᑕᐅᓗᑎᒃ 

ᐊᑐᖅᑕᐅᔪᒪᓂᕆᓲᖏᑦ ᐊᒻᒪᓗ ᐊᑐᖅᑕᐅᓗᑎᑦ 

ᐸᐃᕆᕕᓕᕆᓂᕐᒧᑦ ᐱᔨᑦᑎᕋᐅᑎᓂᒃ ᐊᒻᒪᓗ 

ᐸᐃᕆᕕᖕᓂ ᓄᓇᕗᒻᒥ, ᓲᕐᓗ ᐃᒡᓗᓕᒑᕐᔪᖕᒥ. 

ᐅᖃᖅᓯᒪᓪᓗᑎᓪᓗ ᖃᐅᔨᓵᖅ 

ᐱᔭᕇᖅᑕᐅᓚᐅᖅᓯᒪᒐᒥ ᒫᑦᓯᐅᑎᓪᓗᒍ 

ᐊᕐᕌᓂᐅᓚᐅᖅᓯᒪᔪᓂ 2019-ᖑᑎᓪᓗᒍ, ᐃᓛᒃ, 

ᒪᕐᕉᒃ ᐊᕐᕌᒎᓚᐅᖅᑑᓐᓂᒃ. ᖃᖓᓕ ᑖᒃᑯᐊ 

ᖃᐅᔨᔭᒥᓃᑦ ᖃᐅᔨᓴᓚᐅᖅᑎᓪᓗᒋᑦ 

ᓴᖅᑭᖅᑕᐅᓛᖅᐸᑦ ᒪᓕᒐᓕᐅᕐᕕᒻᒧᑦ? ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑭᖑᓪᓕᖅᐹᖅ ᐊᐱᖅᑯᑎᒐ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ. 
 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, 

ᓴᖅᑭᕆᐊᖃᔅᓴᐃᓐᓇᓐᖏᑦᑕᕋᓗᐊᕗᑦ 

ᒪᓕᒐᓕᐅᕐᕕᒻᒧᑦ ᑭᓯᐊᓂᓕ ᐊᑐᐃᓐᓇᐅᒪᓕᑐᐊᕈᑎᑦ 

ᓴᖅᑭᕈᓐᓇᓛᖅᑕᕗᑦ, ᒪᓕᒐᓕᐅᕐᕕᒻᒧᑦ 

ᓴᖅᑭᖅᑎᓛᖅᑕᕗᑦ. ᑭᓯᐊᓂᓕ 

ᑕᐃᒪᐃᒋᐊᑐᓐᖏᓚᒍᑦ ᓴᖅᑮᑎᑦᑎᓗᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓇᑦᓯᖅ. 
 

ᓇᑦᓯᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐃᒃᓯᕙᐅᑖᖅ, ᒪᑉᐱᒐᖅ 7-ᒥ ᐱᓕᕆᕝᕕᑉ 

ᐸᕐᓇᐅᑎᖏᓐᓂᒃ ᓯᕗᓪᓕᐅᔾᔭᐅᓂᐊᕐᓂᕋᖅᓯᒪᔪᖅ 

2021-22-ᒧᑦ ᓯᕗᓪᓕᖅ ᑎᑎᕋᖅᓯᒪᓂᖓ 

ᐅᖃᖅᓯᒪᒻᒪᑦ, ᐃᖅᑲᓇᐃᔭᖃᑎᖃᕐᓗᑎᑦ ᓄᓇᕗᒻᒥ 

ᑲᑐᔾᔨᖃᑎᒌᖏᖕᓂ ᐊᒻᒪᓗ ᑭᒡᓕᓯᓂᐊᖅᑎᒃᑯᓐᓂᒃ 

ᐱᖓᓱᓂᒃ ᐅᑭᐅᖅᑕᖅᑐᑉ ᒐᕙᒪᖏᖕᓂ 

ᐅᑭᐅᖅᑕᖅᑐᒥ ᑐᑭᓯᒋᐊᕈᑎᖏᑦ ᖃᓄᖅᑑᕈᑎ 

ᐱᐅᓯᒋᐊᖅᑎᑕᐅᖁᓪᓗᒍ ᖃᐅᔨᒪᓇᑦᑎᐊᖁᓪᓗᒍ 

ᖃᐅᔨᓴᖅᑐᖃᖃᑦᑕᕐᓂᐊᕋᓗᐊᕐᒪᖔᕐᒥᒃ ᒪᓕᑦᑐᒋᑦ 

ᓄᓇᖃᖅᑳᖅᓯᒪᔪᑦ, ᐃᓕᖅᑯᓯᓖᑦ ᐊᒻᒪᓗ 

ᐱᒻᒪᕆᒋᔭᐅᔪᑦ. ᒥᓂᔅᑕ ᓇᓗᓇᐃᔭᐃᑦᑎᐊᕈᓐᓇᖅᐹ 

ᖃᐅᔨᓵᑦ ᑭᓱᓂᒃ ᐱᔾᔪᑎᖃᕐᒪᖔᑕ? 

(ᑐᓵᔨᑎᒎᕈᓐᓂᖅᑐᖅ) ᖁᔭᓐᓇᒦᒃ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ. 
 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᖅᑲᓇᐃᔭᖃᑎᒋᓲᕆᔭᕗᑦ ᐊᓯᖏᑦ 

ᒐᕙᒪᐅᔪᑦ ᑐᑭᓯᒋᐊᕈᑏᑦ ᑭᒡᓕᓯᓂᐊᖅᑕᐅᓯᒪᔪᑦ 

ᑐᑭᓯᓴᕋᐃᒐᒃᓴᐅᒐᓗᐊᕐᒪᖔᑕ ᐊᒻᒪᓗ 

ᐊᔾᔨᒌᔾᔫᒥᓗᑎᑦ. ᐊᔾᔨᒌᑦᑐᒡᒍᑏᑦ 

ᕿᒥᕐᕈᔭᐅᔪᓐᓇᕐᓂᐊᕐᒪᑕ ᑐᑭᓯᔭᐅᑲᐅᑎᒋᓗᑎᑦ 

ᐊᔾᔨᒌᓐᖏᑦᑐᒍᑕᑑᓐᖏᖔᖅᑐᑦ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓇᑦᓯᖅ. 
 

ᓇᑦᓯᖅ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᐅᕙᑦᑎᓐᓄᓪᓕ ᑐᕌᖓᒐᔭᖅᑐᑦ ᓇᓄᐃᑦ ᓂᕿᖏᑦ 

ᐊᒻᒪᓗ ᐊᐃᕖᑦ ᓂᕿᖏᑦ.  
 

2022-ᒥ ᓯᕗᓪᓕᐅᔾᔭᐅᓂᐊᖅᓯᒪᔪᑦ 2023-ᒧᑦ, 

ᐱᖓᔪᐊᓐᓂ ᑎᑎᕋᖅᓯᒪᔪᓂ ᑭᖑᓪᓕᖓᓂᓪᓗ 

ᑎᑎᕋᖅᓯᒪᓂᖏᓐᓂ ᒪᑉᐱᒐᖅ 7-ᒥ ᐅᖃᖅᓯᒪᒻᒪᑕ 

ᐃᖅᑲᓇᐃᔭᖅᑐᓕᕆᓂᕐᒧᑦ ᐃᓅᓯᓕᕆᓂᕐᒧᓪᓗ 

ᐱᓕᕆᔨᖏᑦ ᑲᓇᑕᒥ. ᑭᒡᓕᓯᓂᐊᖅᑎᒻᒪᕆᒃᑯᑦ 

ᑲᓇᑕᒥ ᐃᓄᒃᑎᑐᑦ ᑕᐃᔭᐅᓲᖑᒻᒪᑕ. 

(ᑐᓵᔨᑎᒎᕈᓐᓂᖅᑐᖅ) ᑭᒡᓕᓯᓂᐊᖅᑏᑦ ᑲᓇᑕᒃᑯᐊ 

ᒐᕙᒪᑐᖃᒃᑯᑦ ᑕᐃᒃᑯᐊ ᑎᒥᒋᖃᑦᑕᖅᑕᖏᑦ 

ᓄᓇᓕᖕᓅᖃᑦᑕᖅᑐᐃᑦ ᐊᐱᖅᓱᕆᐊᖅᑐᖅᓱᑎᑦ.  
 

(ᑐᓵᔨᑎᒎᓕᖅᑐᖅ) ᐃᓚᖏᑦ ᑕᒪᒃᑯᐊ ᐃᓄᐃᑦ 

ᐅᑉᐱᕈᓱᑉᐳᖓᓕ ᐅᖄᓚᓲᖑᖕᒪᑕ, ᐅᖄᓚᓪᓗᑎᑦ 

ᐊᑕᐅᓯᑐᐊᕐᒥᒃ ᐅᖃᓪᓚᒍᓐᓇᖅᑐᓄᑦ. 

ᑭᒡᓕᓯᓂᐊᖅᑎᒻᒪᕆᒃᑯᓐᓂᓐᖔᖓᓲᖑᕙᑦ ᑲᓇᑕᒥ? 

ᐅᕝᕙᓘᓐᓃᑦ ᑕᐃᒃᑯᐊᖑᕙᑦ ᐃᓄᐃᑦ 

ᐅᖃᖃᑎᒋᔭᐅᒋᐊᑐᓐᖏᒻᒪᕆᑦᑐᓪᓘᓐᓂᒃ? 

ᖁᔭᓐᓇᒦᒃ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᓄᕙᒡᔪᐊᕐᓇᖅ ᐱᓪᓗᒍ 

ᐊᒻᒪᓗ ᐊᐅᓪᓚᕆᐊᖃᕈᓐᓃᖅᓯᒪᓂᖏᑦ ᐊᒥᓱᑦ 

ᑕᒪᒃᑯᐊ ᑭᒡᓕᓯᓂᐊᖃᑦᑕᓲᖑᓕᕐᒪᑕ 

ᐅᖄᓚᐅᑎᒃᑯᑎᒍᑦ. ᐊᒻᒪᓗ ᐃᓅᓪᓗᑎᑦ ᑕᒪᒃᑯᐊ 

ᐃᒡᓗᓄᑦ ᐅᐸᒃᓯᓲᖑᕙᓚᐅᖅᑐᑦ ᓄᕙᒡᔪᐊᕐᓇᖅ 

ᐱᒋᐊᓚᐅᖅᑎᓪᓗᒍ, ᓂᕆᐅᒃᑲᓗᐊᖅᐳᖓᓕ 

ᐱᒋᐊᒃᑲᓐᓂᓚᕋᑦᑕ, ᐅᕝᕙᓘᓐᓃᑦ ᐅᖄᓚᐅᑎᒃᑯᑦ, 

ᖃᐅᔨᒪᑦᑎᐊᕈᒪᒐᑦᑕ ᐃᓄᒃ ᓄᐊᑦᑎᔪᖅ 

ᑐᑭᓯᒋᐊᕈᑎᓂᒃ ᖃᐅᔨᓴᖅᑐᕐᓘᓐᓃᑦ 

ᐃᓄᒃᑎᑑᕈᓐᓇᖅᑐᒥᒃ ᐊᐃᑉᐸᖃᖃᑦᑕᕋᔭᕐᒪᑦ 

ᑐᑭᓯᒋᐊᕈᑏᑦ ᐱᑦᑎᐊᖅᓯᒪᒐᔭᕐᒪᑕ 

ᑕᒻᒪᖅᑕᖅᓯᒪᓐᖏᓪᓗᑎᓪᓗ.  

 



ᐅᓪᓗᑐᐃᓐᓇᖅ, ᒫᑦᓯ 12, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐅᖃᐅᓯᖓᓗ ᐃᓄᓪᓚᑦᑖᖑᒻᒪᖔᖅ ᖃᐅᔨᓴᖅᑐᖅ, 

ᑖᓐᓇ ᑭᐅᔪᓐᓇᓐᖏᑦᑕᕋ ᑭᓯᐊᓂᓕ 

ᐃᓱᒪᓕᐅᕈᑕᐅᒐᔭᖅᑐᖅ ᑭᐅᖃᑦᑕᕈᒪᒻᒪᖔᕐᒥᒃ ᐃᓄᒃ 

ᑭᐅᔪᖅ ᐅᖄᓚᐅᑎᒥ. ᑲᖐᓱᒃᑯᕕᑦ 

ᐊᐱᖅᓱᖃᑦᑕᕐᓗᑎᑦ ᐊᒻᒪᓗ ᖃᐅᔨᒪᑦᑎᐊᓐᖏᒃᑯᕕᑦ 

ᐃᓕᑐᐃᓐᓇᕐᓗᒍ ᐅᖄᓚᐅᑎ. ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ. (ᑐᓵᔨᑎᒍᑦ) 

ᑕᓚᐴᖅᑕᐅᒐᔪᓐᓇᕐᒪᑦ ᓂᕈᐊᖅᑎᒋᔭᑦᑎᓐᓄᑦ, 

ᑕᓚᐴᖅᑕᐅᖅᑲᐅᒐᒥᒎᖅ ᐊᐱᖅᓱᖅᑕᐅᖁᓗᒍ 

ᑐᑭᓯᓐᖏᑦᓯᐊᖅᑲᐅᖕᒪᒍᒎᖅ. 

ᐅᖃᐅᑎᑐᐃᓐᓇᖃᑦᑕᕋᒃᑭᑦ ᑐᑭᓯᐊᓐᖏᒃᑳᖓᔅᓯᐅᒃ 

ᑕᓚᐴ ᐃᓕᑐᐃᓐᓇᕈᓗᖃᑦᑕᖅᓯᐅᒃ. ᑕᐃᒪ ᑖᒃᑯᐊ 

ᑭᒡᓕᓯᓂᐊᖅᑎᒃᑯᑦ ᒐᕙᒪᑐᖃᒃᑯᓐᓂᖏᓛᒃ 

ᐳᓚᕋᐃᓐᓇᓲᖑᖕᒪᑕ 

ᓄᕙᖕᓇᕐᔪᐊᖃᓚᐅᖅᑎᓐᓇᒍᐃᓛᒃ ᐳᓚᕋᑦᑐᐃᑦ 

ᓄᓇᓕᑦᑎᓐᓄᑦ ᖃᐅᔨᒐᔪᓐᓇᓚᐅᕐᒪᑕ. 

ᐃᓄᑑᒐᔪᒃᖢᑎᒡᓗ ᐊᐱᖅᓱᕆᐊᖅᑐᖅᓱᑎᒃ 

ᑐᓵᔨᖃᓐᖏᑦᓱᑎᒃ.  

 

ᑖᓐᓇ ᐅᖃᖅᓯᒪᔫᔭᕐᒪᑦ ᑕᒡᕙᓂ, ᐃᒃᓯᕙᐅᑖᖅ, 

ᑖᒃᑯᐊ ᒐᕙᒪᒃᑯᑦ ᓄᓇᕗᒃᑯᑦ ᐱᓕᕆᖃᑎᖃᕐᓂᐊᕐᒪᑕ 

ᑖᒃᑯᓂᖓ ᑭᒡᓕᓯᓂᐊᖅᑎᕐᔪᐊᒃᑯᓐᓂᒃ ᑲᓇᑕᒃᑯᑦ 

ᒐᕙᒪᑐᖃᒃᑯᓐᓂᒃ ᐱᓕᕆᖃᑎᖃᓕᕐᓗᑎᒃ. ᑕᐃᒪ 

ᓄᕙᖕᓇᕐᔪᐊᕈᓗᒃ ᐊᓂᒍᕐᓂᖅᐸᑦ 

ᓄᓇᓕᑦᑎᓐᓅᕌᖓᑕ ᒐᕙᒪᒃᑯᑦ ᓄᓇᕗᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᓐᓂᒃ ᐱᖃᑎᖃᖃᑦᑕᓛᓕᖅᑐᐃᑦ 

ᐃᓄᒃᑎᑐᑦ ᐅᖃᓪᓚᒍᓐᓇᖅᑐᒦᒃ? ᖁᔭᓐᓇᒦᒃ, 

ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. 

ᑖᒃᑯᐊ ᓄᓇᕗᒻᒨᖅᑕᓕᕐᓂᖅᐸᑕ 

ᐱᓕᕆᖃᑎᒋᒐᓗᐊᖅᑕᕗᑦ ᑖᒃᑯᐊ ᐃᓄᒃᑎᑑᕐᓂᕐᒥᒃ 

ᐊᔪᓐᖏᑦᑐᒥᒃ ᐱᓕᕆᖃᑎᖃᕋᔭᖅᖢᑎᒃ. ᑭᓯᐊᓂ 

ᑖᒃᑯᐊ ᒐᕙᒪᒃᑯᑦ ᐱᓕᕆᔨᖏᑦ ᑕᐃᑲᓂ ᐅᕙᑉᑯᑦ 

ᖃᐅᔨᒪᔭᒃᑯᑦ ᐃᓚᐅᒐᔭᓐᖏᑐᑦ. ᑖᒃᑯᐊ ᐱᓕᕆᔪᓂᒃ. 

ᒪ’ᓇ, ᐃᒃᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓇᑦᓯᖅ. 

 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᑖᒃᑯᐊ 

ᑭᒡᓕᓯᓂᐊᖅᑎᕐᔪᐊᒃᑯᑦ ᓄᓇᓕᖕᓅᕈᒪᓕᕈᑎᒃ, 

ᐆᒃᑑᑎᒋᓗᒍ ᓄᓇᖓᓄᑦ ᓴᓂᑭᓗᐊᕐᒨᓛᕋᑦᑕ 

ᐅᕝᕙᓘᓐᓃᑦ ᑭᒻᒥᕈᒻᒧᑦ, ᑭᓐᖓᕐᓄᑦ. ᑖᒃᑯᓂᖓ 

ᒐᕙᒪᒃᑯᑦ ᐃᖅᑲᓇᐃᔭᖅᑐᓕᕆᔨᒃᑯᓐᓂ ᐊᐅᓚᑦᑎᔩᑦ 

ᒐᕙᒪᓕᕆᔨᒃᑯᓐᓂᓗ ᑐᓴᖅᑎᑦᓯᖃᑦᑕᕋᑦᑕᖅᐹᑦ? 

ᖁᔭᓐᓇᒦᒃ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. ᓇᐅᒃ, 

ᑐᓴᖅᑎᑦᓯᔪᐃᑦᑐᑦ ᖃᐃᓂᐊᓕᕌᖓᑕ, ᐊᐅᓚᑦᑎᔩᑦ 

ᒐᕙᒪᓕᕆᔨᑯᓐᓂᒃ. ᒪ’ᓇ, ᐃᒃᓯᕙᐅᑖᖅ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᓇᑦᓯᖅ. 
 

ᓇᑦᓯᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑐᓴᖅᑎᑕᐅᖃᑦᑕᖅᐸᑕ, ᑐᓴᖅᑎᑦᑎᕋᑦᑕᖅᐸᑕ ᑖᒃᑯᐊ 

ᒐᕙᒪᑐᖃᒃᑯᓂᓛᒃ ᓈᓴᐃᔨᓂᒃ, ᒐᕙᒪᑦᑎᓐᓂ 

ᐱᓕᕆᖃᑎᒌᑦ, ᐃᒻᒪᖄ, ᑖᒃᑯᐊᖏᓛᒃ, ᐃᓄᖕᓂᒃ 

ᓈᓴᐃᓕᕌᖓᒥᒃ ᐱᓪᓚᕆᐊᓘᖃᑦᕋᕐᒪᑦ. ᑮᓇᐅᔭᓂᒡᓗ 

ᒐᕙᒪᑐᖃᒃᑯᓐᓄᑦ, ᐅᑯᐊ ᐅᓄᖅᑎᒋᔪᑦ ᐊᒥᓱᑦ, 

ᐊᒥᓲᑎᒋᔪᓂᒃ. ᑮᓇᐅᔭᖅ 

ᐊᖏᓪᓕᑲᓐᓂᕈᓇᕋᑦᑕᕋᓗᐊᕐᒪᑦ, ᓇᓗᓇᓐᖏᑦᑐᖅ. 

ᐅᑯᐊ ᐃᓄᐃᑦ ᐊᒥᓲᑎᒋᔪᑦ ᐅᕙᓃᑦᑐᑦ, ᐅᕙᓂ 

ᐊᒥᓲᑎᒋᔪᑦ, ᐊᒥᓲᓂᖏᓐᓄᑦ 

ᑮᓇᐅᔭᖅᑖᖅᑎᑕᐅᓲᖑᖕᒪᑕ ᓄᓇᕘᒃᑯᑦ, 

ᑐᑭᓯᓯᒪᕐᓚᒃᑲᒪ. ᐱᐅᓪᓚᕆᒐᔭᕋᓗᐊᕐᒪᑦ, 

ᐃᒃᓯᕙᐅᑖᖅ, ᑖᒃᑯᐊ ᑐᓴᖅᑎᑦᑎᖃᑦᑕᖅᐸᑕ ᐊᒻᒪ 

ᐱᔫᒥᓴᖅᐸᕋ ᑖᓐᓇ ᓯᕗᓕᖅᑎᕗᑦ ᑕᐃᒃᑯᓂᖓ 

ᐱᓕᕆᖃᑎᖃᕐᓗᓂ ᑐᓴᖅᑎᑕᐅᖃᑦᑕᕈᒪᒐᓗᖅᑐᒍᑦ, 

ᖃᐅᔨᒪᑎᑦᑎᖃᑦᑕᕐᓂᐊᕐᖓᑕ ᑖᒃᑯᐊ ᓄᓇᓖᑦ 

ᓇᓕᐊᑦ, ᐳᓚᕋᖅᑕᐅᔪᒫᓕᕐᒥᖕᒪᑕ. ᐃᒻᒪᖄ, ᑖᓐᓇ 

ᑮᓇᐅᔭᖅ ᒐᕙᒪᑐᖃᒃᑯᓐᓂᒃ ᐱᖃᑦᑕᖅᑕᕗᑦ 

ᒐᕙᒪᑎᒍᑦ, ᒐᕙᒪᒃᑯᓐᓅᖅᑕᐅᖃᑦᑕᖅᑐᖅ, ᐃᒻᒪᖄ 

ᐊᖏᓪᓕᕙᓪᓕᐊᔾᔫᒥᓕᕋᔭᖅᑐᖅ, ᐊᒥᓱᐊᓗᐃᑦ 

ᓈᓴᖅᑕᐅᖃᑦᑕᖅᑰᓐᖏᒻᒪᑕ ᒐᕙᒪᒃᑯᓐᓄᑦ. ᑮᓇᐅᔭᖅ 

ᑕᐃᓐᓇ ᐊᕐᕌᒍᑕᒫᑦ ᐅᕙᑦᑎᓅᖅᑕᐅᖃᑦᑕᖅ. ᑖᓐᓇ 

ᐱᔫᒥᓴᐅᑎᑐᐃᓐᓇᖅ ᑖᔅᓱᒧᖓ ᓯᕗᓕᖅᑎᑎᓐᓄᑦ. 

ᖁᔭᓐᓇᒦᒃ. 
 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ. 
 

ᓯᕗᓕᖅᑎ ᔫ ᓴᕕᑲᑖᖅ: ᒪ’ᓇ, ᐃᒃᓯᕙᐅᑖᖅ. 

ᓈᓴᐃᔩᑦ, ᑲᓇᑕᒃᑯᑦ ᓈᓴᐃᔨᖏᑦ, ᐅᑭᐅᑦ ᑕᓪᓕᒪᑦ 

ᐱᐊᓂᒃᑳᖓᑕ ᓈᓴᐃᓱᕐᒪᑕ ᑲᓇᑕᒥ. ᖃᐅᔨᓱᖅᑐᒍᑦ 

ᓄᓇᕗᒻᒥ ᓈᓴᐃᓂᓕᕌᖓᑕ, ᑭᓯᐊᓂ 

ᖃᐅᔨᓱᐃᑦᑑᔪᒍᑦ ᓱᓇᐅᓕᖅᐸᑦ ᑖᓐᓇ 

ᓄᓇᓕᖕᒨᕐᓂᐊᕐᒪᖔᑕ, ᑭᓯᐊᓂ ᖃᐅᔨᓱᖅᑐᒍᑦ 

ᓄᓇᕘᑉ ᐃᓗᐊᕐᓅᓂᐊᓕᕌᖓᑕ. ᑕᐃᒪ 

ᐱᓕᕆᖃᑎᒌᓐᓂᕋᑉᑕᕋᑦᑎᒍᑦ, ᐃᓛᒃ 

ᐱᓕᕆᖃᑎᒋᒍᐊᕋᑉᑎᒍᑦ ᑖᒃᑯᐊ ᐃᓄᖕᓄᑦ 

ᐅᑉᓚᓗᒃᖢᑎᒃ, ᐅᑉᓚᓗᑦᑕᓕᖅᐸᑕ ᑖᒃᑯᐊ 

ᐃᓄᒃᑎᑑᖅᑐᑦ ᐊᔪᓐᖏᑦᑐᒥᒃ ᐱᖃᑎᖃᕐᓗᑎᒃ 

ᑖᒃᑯᐊ, ᐊᐱᖅᓱᖅᑕᐅᑦᓯᐊᕐᓂᐊᕐᒪᑕ ᑖᒃᑯᐊ 

ᖃᑉᓗᓈᑐᑦ ᐊᔪᖅᑐᑦ ᐃᒡᓗᕐᔪᐊᑉ ᐃᓗᐊᓃᑦᑐᑦ. 

ᑖᓐᓇ ᐊᖏᖃᑎᒋᔭᕋ ᑖᓐᓇ ᒪᓕᒐᓕᐅᖅᑎ. ᒪ’ᓇ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑕᕝᕙᓃᑦᑐᒍᑦ ᒪᒃᐱᒐᖓ B5, ᑐᑭᒧᐊᒍᑎᒃᓴᓂᒃ 

ᐸᕐᓇᖕᓂᖅ. ᑲᑎᓪᓗᒋᑦ ᐊᐅᓚᔾᔪᑎᒃᓴᐃᑦ 

ᓂᕈᐊᖅᑕᐅᔭᕆᐊᓖᑦ, $3,126,000. ᐊᖏᖅᐱᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. B-6-ᒨᕐᓗᑕ, 

ᓄᓇᕗᒻᒥ ᓯᕗᓕᖅᑎᖏᑦ, ᓯᕗᓕᖅᑏᑦ 

ᑲᑎᒪᔨᕋᓛᖏᑦ. ᐊᐱᖅᑯᑎᔅᓴᖃᖅᑭᓰ? 

ᐊᐱᖅᑯᑎᔅᓴᖃᓐᖏᒃᑯᔅᓯ. B-6-ᒦᑦᑐᒍᑦ. ᑲᑎᓪᓗᒋᑦ 

ᓂᕈᐊᖅᑕᐅᔭᕆᐊᓖᑦ $4,401,000. ᐊᖏᖅᑭᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. B-7. 

ᑲᒥᓯᓇᐃᑦ ᓄᓇᕗᒻᒥ. ᐊᐱᖅᑯᑎᔅᓴᖃᕐᕕᐅᕚᑦ? 

ᑕᑯᓐᖏᓐᓇᒪ. ᑲᒥᓯᓇ ᓄᓇᕗᑦ, ᑲᑎᓪᓗᒋᑦ 

ᐊᐅᓚᒍᑎᔅᓴᐃᑦ ᓂᕈᐊᖅᑕᐅᒋᐊᓖᑦ $327,000. 

ᐊᖏᖅᑭᓯᐅᒃ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. B-8 

ᒪᑉᐱᒐᖓ. ᒐᕙᓴᐅᖃᑎᒌᑦᑐᓕᕆᔩ5. 

ᐊᐱᖅᑯᑎᔅᓴᖃᕐᕕᐅᕚ? ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖ. (ᑐᓵᔨᑎᒎᓕᖅᑐᖅ) 

ᒪᑉᐱᒐᖓ 9, ᐱᓕᕆᐊᔅᓴᓄᑦ ᐸᕐᓇᐅᑎᓂᒃ, 

ᐅᖃᐅᓯᖃᕐᖓᑦ, ᑐᑭᓯᐅᒪᖃᑎᒌᓐᓂᕐᒧᑦ 

ᐊᖏᖃᑎᒌᒍᑎᒋᔭᐅᔪᒥᒃ ᒫᓃᑑᕙᐅᑉ 

ᐊᕕᑦᑐᖅᓯᒪᓂᖓᓂᒃ. ᑖᒃᑯᐊ ᐱᓕᖃᑎᒋᕙᒃᑲᔅᓯᐅᒃ 

ᑐᑭᓯᐅᒪᖃᑎᒌᓐᓂᒃᑯᑦ ᐊᖏᖃᑎᒌᒍᑎᒃᑯᑦ. ᑭᓱᓂᒃ 

ᐱᔭᕇᕈᓐᓇᖅᓯᒪᕕᓯ? ᑭᓱᓂᒃ ᐱᔪᓐᓇᖅᓯᒪᕕᓯ? 

ᑕᕝᕘᓇ ᐊᖏᖃᑎᒌᒍᑎᒃᑯᑦ ᒫᓃᑑᕝᕙᒥᐅᓂᒃ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᕕᓂᐱᒡ-ᒥ ᑐᑯᔭᒐᖃᕐᕕᔾᔪᐊᖅ 

ᐃᓚᒋᔭᐅᑦᑕᖅᑯᖅ ᒪᑐᐃᕐᓂᐅᓴᔮᓗᐊ ᑕᐃᓐᓇ, 

ᐃᓄᐃᑦ ᓴᓇᔭᒥᓂᕈᓘᔮᓗᖏᓐᓂᒃ ᑕᐃᒃᑯᐊ 

ᐃᓗᓕᓕᒃ, ᒪᑐᐃᖅᑕᐅᓂᐅᓴᔪᖅ 

ᐊᑖᓃᖃᑕᐅᑦᑕᖅᑯᖅ ᐊᖏᖃᑎᒌᒍᑎᐅᑉ. ᑭᕙᓪᓕᕐᒥ 

ᐋᓐᓂᐊᖃᕐᓇᓐᖏᑦᑐᓕᕆᓂᓕᒫᑦᑎᐊᕗᑦ ᒫᓃᑑᕝᕙᒥ 

ᑲᒪᒋᔭᐅᖃᑦᑕᕐᖓᑕ. ᒪᑐᐃᖓᔪᓂᒃ 

ᑐᓴᐅᒪᖃᑎᒌᔾᔪᑎᖃᐃᓐᓇᕈᒪᑐᐃᓐᓇᖅᑐᒍᑦ 

ᒫᓃᑑᕙᒥᐅᓂᒃ.  

 

ᐊᒥᓱᑲᓪᓚᒻᒪᕆᓐᓂᒃ ᑐᑭᓯᐅᒪᖃᑎᒌᓐᓂᒃᑯᑦ 

ᐊᖏᖃᑎᒌᒍᑎᖃᕋᓗᐊᕐᒥᔪᒍᑦ ᐊᓯᖏᓐᓂᒃ 

ᒐᕙᒪᐅᔪᓃᑦ. ᒫᓃᑑᕝᕙᒥᓪᓕ ᑖᓐᓇ 

ᐊᐱᖅᑯᑎᖃᕐᖓᑦ. ᑖᓐᓇᓕ ᐃᑲᔪᓯᐊᕐᕕᒋᕙᒃᑲᑦᑎᒍᑦ, 

ᑐᑭᓯᐅᒪᖃᑎᒌᓐᓂᒃᑯᑦ ᐱᒋᔭᕗᑦ. ᖁᔭᓐᓇᒦᒃ, 

ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᐊᒻᒪ 

ᖁᔭᓐᓇᒦᒃ, ᓯᕗᓕᖅᑎ. ᓯᕗᓂᒃᑎᓐᓂᖃᐃ 

ᐃᓚᖃᖁᓇᖅᑑᒐᓗᐊᑦ ᒪᑯᐊ, ᐃᒥᒃᑯᑦ 

ᐆᒻᒪᖅᑯᑎᓕᐊᖑᓯᒪᔪᓂᒃ ᓄᑭᓪᓚᐅᓯᖅᑕᐅᓗᓂ 

ᑕᑉᐸᐅᖓ ᐅᕝᕙᓘᓐᓃᑦ ᐊᑐᕆᐊᓕᖅᑕᐅᓗᓃ 

ᑕᑉᐸᐅᖓᖓᔪᒥᒃ ᒫᓂᑑᕝᕙᒥᑦ.  

 

ᑕᕝᕙᓂᔅᓴᐃᓐᓇᖅ ᐅᖃᖅᓯᒪᒻᒥᒻᒪᑦ, ᐊᓪᓚᐃᑦ 

ᐊᖏᖃᑎᒌᒍᑎᖏᑦ ᖃᓕᕇᒻᒪᑕ ᐃᓄᐃᑦ 

ᐊᖏᖃᑎᒌᒍᑎᒋᓯᒪᔭᖏᑦ. ᓯᕗᓕᖅᑎ 

ᓇᓗᓇᐃᖅᓯᒍᓐᓇᖅᑳ, ᑖᒃᑯᐊ ᐊᖏᖃᑎᒌᒐᓱᐊᕐᓃᑦ 

ᑭᓪᓕᖏᓐᓂᒃ ᖃᓕᕇᑦᑐᓂᒃ ᓇᒦᓕᕐᒪᖔᑕ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᒃᑯᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᑕᐃᒃᑯᐊ 

ᑎᐊᓇᐃᓱᓕᓇᐃᒃᑯᑦ ᓄᓇᑖᕋᓱᓐᓂᕆᓯᒪᔭᖏᑦ 

ᓄᖅᑲᖅᑎᑕᐅᓯᒪᓕᖅᑐᑦ ᐊᕐᕌᒍᐸᓗᒻᒥᒃ. 

ᒐᕙᒪᑐᖃᒃᑯᑦ ᓄᖅᑲᑎᑦᑎᓯᒪᒻᒪᑕ 

ᐊᖏᖃᑎᒌᒐᓱᓐᓂᐅᓕᒫᖑᔪᓂᒃ ᑕᐃᒃᑯᓄᖓ. 

ᒫᓐᓇᒧᑦ ᓄᑖᒥᒃ ᑐᓴᕋᔅᓴᖁᑎᖃᓐᖏᑎᐊᖅᑐᖓ. 

ᖁᔭᓐᓇᒦ, ᐃᔅᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖ. (ᑐᓵᔨᑎᒎᓕᖅᑐᖅ) ᑖᓐᓇ 

ᑎᐊᓇᐃᒃᑯᓐᓂᒃ ᑕᐃᒃᑯᓂᖓ ᐃᖅᑭᓕᓐᓂᒃ 

ᑭᓪᓕᖏᓐᓂᒃ ᖃᓕᕇᓂᖃᕐᖓᑕ. ᐊᕙᓂᓕᑭᐊᖅ 

ᐱᖓᓐᓇᖅᐸᓯᒻᒥ ᐅᐊᓕᓂᖅᐸᓯᒻᒥ. ᑖᕙᓂᒥᐅᓂᒃ 

ᐊᖏᖃᑎᒌᒍᑎᖃᕋᓱᐊᖅᐸᓪᓚᐃᒻᒥᒐᔅᓯᑦᑕᐅᖅ 

ᐊᑎᖏᓂᒃᑯᐊ ᐳᐃᒍᕐᒥᒐᒃᑭᑦ 

ᐊᑕᕚᔅᑲᒃᑰᕙᓪᓚᐃᔪᓂᒃᑯᐊ. ᐊᑕᕚᔅᑲ-

ᑎᐊᓇᐃᓲᓗᓇᐃ ᐊᓪᓚᒃᑯᑦ. ᑕᐃᒪᐃᓕᖓᕙᑦᑕᐅᖅ 

ᓄᖅᑲᖓᔪᑦ, ᐅᕝᕙᓘᓐᓃᑦ ᖃᓄᐃᓕᖓᕙᑦ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᓄᓇᑖᕋᓱᐊᕐᓂᓕᒫᕌᓗᖏᑦ ᑕᐃᒃᑯᐊ 

ᓄᖅᑲᖅᑎᑕᐅᓯᒪᒻᒪᑕ ᒫᓐᓇ 

ᐊᕙᔪᖃᒐᓛᓐᖏᑎᐊᖅᑐᖅ ᐊᖏᖃᑎᒌᒐᓱᑦᑐᓂᒃ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᓯᕗᓕᖅᑏ, ᖁᔭᓐᓇᒦᒃ. ᒪᑉᐱᒐᖓᓂ 11, 

ᐅᖃᖅᓯᒪᒻᒪᑦ ᐱᖓᔪᐊᓂ ᖃᓄᐃᓕᖓᓕᕐᒪᖔᑕ 

ᓇᓗᓇᐃᖅᓯᓯᒪᔪᑦ. 

ᐊᒥᓱᕈᖃᓪᓚᔅᓯᒪᔪᕕᔾᔪᐊᕌᓘᒻᒪᑕᒎᖅ ᒐᕙᒪᒃᑯᑦ 

ᐱᓕᕆᓂᓕᒫᑦᑎᐊᖏᓐᓂᒃ. ᑕᐃᒫᒃ ᑕᕝᕙ 

ᐱᒻᒪᕆᐊᓘᕗᖅ ᓄᓇᕗᑦ ᓴᓐᖏᔪᐊᓗᒻᒥᑦ 

ᑐᓐᖓᕕᖃᕋᓱᑉᐸᑦ ᐋᓐᓂᐊᖃᕐᓇᓐᖏᑦᑐᓕᕆᓂᒃᑯᑦ 

ᓯᕗᓪᓕᐅᑎᑕᐅᒋᐊᖃᖅᑐᓂᒃ ᓄᕙᓐᓇᕐᔪᐊᖃᐃ 

ᐱᔾᔪᑕᐅᕈᓘᔭᖅᑐᓂ.  

 

ᑭᓲᒻᒪᑕᐃᒃᑯᐊ ᐅᑭᐅᖅᑕᖅᑐᒥ ᓯᕗᓪᓕᐅᖁᔭᐅᓯᒪᔪᑦ, 

ᐅᖃᐅᓯᕆᖃᑦᑕᖅᓯᒪᔭᕗᑦ ᓄᓇᕗᒻᒥᐅᑕᐅᓪᓗᑕ? 

ᐃᓪᓗᓕᕆᓂᖃᐃ? ᑐᑭᓯᑦᑎᐊᕋᓱᑦᑕᕋ ᑭᓱᒃᑲᓐᓃᑦ 

ᓯᕗᓪᓕᐅᑎᑕᐅᖃᑦᑕᕐᒪᖔᑕ ᐅᑭᐅᖅᑕᖅᑐᒥᐅᓄᑦ, 

ᐋᓐᓂᐊᖃᕐᓇᓐᖏᑦᑐᓕᕆᓂᐅᓐᖏᑦᑐᐃᑦ.  

(ᑐᓵᔨᑎᒎᕈᓐᓃᖅᑐᖅ) ᒪ’ᓇ. 

  

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ. 

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᔅᓯᕙᐅᑖᖅ. ᐃᔅᓯᕙᐅᑖᖅ, ᐊᑕᖏᐸᓗᑦᑐᑎᑦ 

ᐅᖄᓚᓂᐅᓯᒪᔪᐃᑦ ᑖᒃᑯᐊ ᓄᕙᓐᓇᕐᔪᐊᒧᑦ 

ᐱᔾᔪᑎᖃᖅᓯᒪᔪᑦ. ᑕᒪᒃᑯᐊ 

ᑐᓴᖅᑕᐃᓐᓇᐅᒍᒪᒐᑦᑕᐃᓛᒃ. 13-ᖑᓪᓗᑕ 

ᓯᕗᓕᖅᑎᐅᒐᑦᑕ ᑲᓇᑕᒥ ᐊᕕᑦᑐᖅᒪᓂᐅᔪᓄᑦ, 

ᓄᕙᓐᓇᕐᔪᐊᓕᕆᑐᐃᓐᓇᕈᔪᑉᐸᓚᐅᖅᑐᒍᑦ.  

 

ᐊᓯᖏᓐᓂᒃᑕᐅᖅ ᖃᐅᒪᒋᐊᖃᖅᑎᑕᐅᓯᒪᒻᒥᔪᒍᑦ  

ᐅᑭᐅᖅᑕᖅᑐᒥ ᐊᑐᐊᒐᖏᑕ 

ᐋᖅᑭᑎᔅᓯᒪᓂᕆᔭᖏᓐᓂᒃ. ᒐᕙᒪᑐᖃᒃᑯᓐᓄᑦ 

ᐊᖏᖅᑕᐅᕋᑖᔪᒻᒪᑕ ᓂᕈᐊᕐᓂᐅᓂᐊᓕᖅᑎᓪᓗᒍ, 

ᓂᕈᐊᕐᓇᐅᓂᐊᓕᖅᑎᓪᓗ. ᑖᓐᓇ 

ᐊᑯᑎᔅᓴᐅᖁᔭᕋᓗᐊᕋ 

ᐱᖁᑎᕐᔪᐊᖅᑖᒃᑲᓐᓂᕈᑎᒋᔪᓐᓇᕐᓗᑎᒎᖅ ᓄᓇᕗᒻᒧᑦ. 

ᖁᔭᓐᓇᒦᒃ, ᐃᔅᓯᕙᐅᑖᖅ. 

 

ᐃᒃᓯᕙᐅᑕᖅ: ᒥᔅᑕ ᒪᐃᓐ. 

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) ᑕᐃᒪ 

ᓯᕗᓪᓕᐅᑎᖅᑎᓂᕐᓕ ᐃᓱᒪᒋᓪᓗᒍ, 

ᓄᓇᕗᒻᒥᐅᑕᕐᓂᒃ ᑲᐱᔭᐅᖃᑕᑎᑦᑎᓂᖅ ᐱᓪᓗᒍ, 

ᑖᓐᓇ ᑐᑭᒧᐊᑦᑎᑕᐅᓐᓂᕆᕙᑦᑕᐅᖅ, ᑖᒃᑯᓄᖓ 

ᖃᐃᖅᑯᔨᓂᐅᔪᓄᑦ, ᐃᓛᒃ ᑐᓴᖅᑎᑦᑎᓂᐅᔪᓄᑦ? 

ᐅᐱᒍᓱᓐᓂᕋᕈᓐᓇᖅᑐᖓᓖᓛᒃ ᓯᕗᓕᖅᑎᑎᓐᓂᒃ, 

ᐋᓐᓂᐊᖃᕐᓇᓐᖏᑦᑐᓕᕆᓂᕐᒧᑦ ᒥᓂᔅᑕ ᑯᓱᒐᖅ ᐊᒻᒪ 

ᒥᓂᔅᑕᐅᔪᔪᖅ ᕼᐃᒃᔅ, ᐃᑲᔪᖅᓯᒪᒻᒪᑎᒃ ᑲᐴᑎᔅᓴᓂᒃ 

ᐱᑎᑦᑎᒍᓐᓇᖅᓯᒪᓪᓗᑎᒃ. 

ᓯᕗᓪᓕᐅᖃᑕᐅᒐᔪᐃᑦᑐᐊᓘᒐᑦᑕ ᑲᓇᑕᒥ. ᐄ, 

ᖁᔭᓕᓇᖅᑐᖅ ᑕᐃᒪᐃᒍᓐᓇᖅᑎᑕᐅᓯᒪᒻᒪᑦ. 

ᓯᕗᓕᖅᑎᖃᐃ ᑖᓐᓇ ᓇᐃᓈᕆᐊᕐᓗᒍ 

ᐱᖃᑕᐅᕕᒋᓯᒪᔭᖓ ᐃᓚᐅᕕᒋᓯᒪᔭᖓ 

ᐅᓂᒃᑳᕆᐊᕐᔪᒍᓐᓇᖅᑲᐅᒃ? (ᑐᓵᔨᑎᒎᕈᓐᓃᖅᑐᖅ) 

ᒪ’ᓇ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐄ, ᐅᐱᓐᓇᕋᓂᐅᒐᓗᐊᖅ 

ᐊᔭᐅᕆᕙᓚᐅᖅᑯᒍᑦ 



ᐅᓪᓗᑐᐃᓐᓇᖅ, ᒫᑦᓯ 12, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐱᖃᑕᐅᒍᒪᓪᓗᑕ ᑲᐴᑎᔅᓴᓂᒃ. ᖃᓄᐃᑦᑐᑐᐃᓐᓇᐃᑦ 

ᐱᓕᕆᔾᔪᑎᒋᔭᕗᑦ ᐱᓕᕆᔾᔪᑎᖏᑦ ᒐᕙᒪᑐᖃᒃᑯᑦ 

ᓴᖅᑭᐸᓪᓕᐊᔭᖏᑦ ᐃᓱᒪᒋᔭᒃᑲᓗ 

ᐃᓄᖏᑎᒎᖅᑎᑕᐅᔾᔮᔪᐊᓘᒻᒪᑕ ᖃᑦᑎᐅᓂᖏᑎᒍᑦ. 

ᑖᒃᑯᐊ ᑭᖑᓪᓕᖅᐹᖑᓚᕿᑎᑦᑏᓐᓇᓲᖑᒻᒪᑕ 

ᐅᕙᑦᑎᓐᓂ. ᖁᔭᓕᔭᔅᓴᖃᕈᑦᑕ 

ᓯᕗᓪᓕᐅᑎᑕᐅᓂᒃᑎᓐᓄᑦ ᑲᓇᑕᐅᑉ 

ᐊᖓᔪᖅᑳᒻᒪᕆᖓ ᑕᐃᒪ ᑲᓇᑕᒥ ᓯᕗᓕᖅᑎᕐᔪᐊᖅ 

ᑕᐃᒪᐃᑎᑦᑎᓯᒪᔪᖅ ᓄᓇᖃᖅᑳᖅᑐᒥᓃᑦ 

ᓯᕗᓪᓕᐅᑎᑕᐅᖁᓯᒪᒻᒪᒋᑦ. ᑕᐃᒫᒃ ᑕᕝᕙ ᓄᓇᕗᑦ 

ᓯᕗᓪᓕᐅᖃᑕᐅᒍᓐᓇᖅᓯᒪᕗᖅ 

ᓄᓇᖃᖅᑳᑐᒥᓂᐅᖃᑕᐅᒐᑦᑕ 

ᓈᒻᒪᓈᖅᓯᒪᑕᐃᓐᓇᓚᐅᕋᑦᑕ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ. 

ᐱᔭᕇᖅᑑᖅ. 

 

ᒪᐃᓐ: ᐄ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅ 

ᑕᐅᑐᓐᖏ. 

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᒪᕐᕈᐃᓐᓈᓐᓂᒃ ᐊᐱᖅᑯᑎᔅᓴᖃᖅᑐᖓ B-8-ᒥ. 

ᐱᔾᔪᑎᖃᖅᑐᖅ ᐊᑐᓕᖅᑎᑦᑎᓂᕐᒧᑦ ᑲᑎᒪᔨᖏᑦ 

ᓄᓇᕕᒻᒥ ᓄᓇᑖᕋᓱᓐᓂᐅᓯᒪᔪᑦ. ᑕᕆᐅᑉ ᐊᑭᐊᓂ 

ᓄᓇᓕᕐᔪᐊᖅ ᐃᒪᕐᒥᐅᑕᓕᕆᓂᕐᒧᑦ 

ᓄᓇᑖᕋᓱᓐᓂᕆᔭᖏᓪᓗ. ᐅᖃᐅᓯᖃᖅᑭᑖ 

ᐃᖅᑭᓕᓐᓂᒃ ᑯᕇᓂᒃ ᐋᓐᑎᐊᕆᔪᒥᐅᑕᕐᓂᒃ 

ᑯᐸᑭᒥᐅᑕᓂᓪᓘᓐᓃᑦ ᓇᓐᓂᐊᖃᑦᑕᕈᒪᔪᓂᒃ? ᐅᓇ 

ᑭᓱᒥᒃ ᐱᔾᔪᑎᖃᕐᖓᑦ? ᐊᒻᒪ ᐱᔭᕇᖅᑕᐅᒐᓱᑦᑎᓪᓗᒍ 

ᑎᐊᓇᐃᓱᓕᓇᐃᒃᑯᑦ ᖃᓕᕇᑦᑐᐃᑦ ᑕᐃᒃᑯᐊ 

ᓄᓇᑖᕆᕋᓱᔅᓯᒪᔭᖏᑦ ᐊᑐᓕᖅᑎᑕᐅᓂᖓᓄᓪᓗ 

ᐸᕐᓇᐅᑎᖏᓐᓂᒃ ᐊᒻᒪ ᑭᖑᓂᐊᒍᑦ ᓄᓇᕗᒻᒥ 

ᐋᖅᑭᒋᐊᖅᑕᐅᖃᑦᑕᖅᓯᒪᔪᐃᑦ. ᐊᐱᖅᑯᑎᒥᒃ 

ᓴᖅᑭᑕᐅᔪᖃᔪᒻᒪ ᓄᓇᕗᒻᒥ 

ᐃᖅᑲᖅᑐᐃᔪᓕᕆᔨᒃᑯᓐᓄᑦ. ᑖᓐᓇ ᓄᓇᕗᑦ ᒐᕙᒪᖓ 

ᐊᖏᖅᑳᕆᐊᖃᕋᔭᕐᒪᖔᖅ ᓄᓇᕗᑦ 

ᐊᖏᖃᑎᒌᒍᑎᖓ ᐋᖅᑭᒋᐊᖅᑕᐅᓂᐊᖅᑎᓪᓗᒍ 

ᐊᒻᒪᑦᑕᐅᖅ ᒪᕐᕉᒃ ᐃᖅᑭᓕᓐᓄᑦ ᐊᖏᖃᑎᒌᒍᑏᑦ. 

ᑖᓐᓇ ᖃᓄᐃᓕᖓᓕᕐᒪᖔᖅ ᖃᐅᔨᒪᔭᐅᕙ? 

ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅ 

ᑕᐅᑐᓐᖏ. ᒥᓂᔅᑕ ᓴᕕᑲᑖᖅ.  

 

ᓯᕗᓕᖅᑎ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, 

ᓂᓪᓕᐊᔪᕈᓘᔭᖅᑐᕕᔾᔪᐊᕌᓗᔪᔪᐃᑦ 

ᒪᓕᒐᕐᓂᐊᖅᑏᓪᓗ ᓂᓪᓕᐊᔪᕕᔾᔪᐊᕌᓘᓪᓗᑎᒃ 

ᑐᑭᓯᓇᕆᐊᕐᓗᒍ ᐅᖃᐅᓯᕆᒋᐊᖅᑲᕋ 

ᒪᓕᒐᕐᓂᐊᑎᑦᑎᓐᓄᑦ ᑐᓂᓚᐅᓐᖏᓂᓐᓂ.  

 

ᐃᒃᓯᕙᐅᑖᖅ, ᐅᒃᐱᕈᓱᑦᑐᒍᑦ ᓱᓕᓱᒋᓪᓗᑕᓗ ᑖᒃᑯᐊ 

ᓄᓇᑖᕈᑎᐅᓯᒪᔪᑦ ᐊᓯᔾᔨᖅᑕᐅᓂᐊᖅᑲᑕ 

ᐊᑎᓕᐅᖃᑕᐅᖃᑦᑕᕆᐊᖃᖅᑐᒋᔪᒍᑦ 

ᑎᓇᐃᓱᓚᓇᐃᒃᑯᑦ ᑕᐃᒃᑯᐊ ᓄᓇᕗᑦ ᑐᓐᖓᕕᒃᑯᓪᓗ 

ᐊᑎᓕᐅᕆᐊᖃᖅᑐᒋᑦᑎᓐᖏᒻᒪᑕ. ᑲᓇᑕ 

ᒐᕙᒪᑐᖃᒃᑯᑦ ᐊᑎᓕᐅᕆᐊᖃᖅᑐᒋᑦᑎᒻᒪᑕ 

ᐅᕙᑦᑎᓐᓂ ᐊᑎᓕᐅᕈᔾᔨᒋᐊᖃᖅᑐᒋᑦᑎᒻᒪᑕ 

ᐃᖅᑲᖅᑐᐃᕕᒻᒨᑎᑦᑎᔪᔪᒍᑦ. ᐃᖅᑲᖅᑐᐃᔨᒃᑯᓐᓄᑦ 

ᓈᓚᑦᑕᐅᒍᓐᓇᔪᓐᖏᒥᒻᒪᑦ ᑭᓯᐊᓂ. ᒥᔅᑕ ᒪᑲᐃᒧᑦ 

ᑖᓐᓇ ᓇᓗᓇᐃᖅᑐᑕᐅᑦᑎᐊᖁᔭᕋᓗᐊᕋ 

ᒪᓕᒐᕐᓂᐊᖅᑎᐅᑉ ᒪᓕᒐᕐᓂᐊᖅᑎᒦᖔᕐᓗᓂ 

ᐅᖃᕐᓂᐊᕐᖓᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᑲᐃ.  

 

ᒪᑲᐃ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᖁᔭᓐᓇᒦᑦᑕᐅᖅ ᒪᓕᒐᓕᐅᖅᑎ ᐊᐱᕆᒻᒪᑦ. 

ᓯᕗᓕᖅᑎ ᐱᑦᑎᐊᖅᑐᓂ ᓇᐃᓈᖅᑐᒍ 

ᐅᓂᒃᑳᕆᕋᑖᖅᑕᖓ. ᑕᐃᒪ ᐊᐱᖅᑯᑎᒥᒃ 

ᐃᖅᑲᖅᑐᐃᔨᒃᑯᓐᓄᑦ ᐋᖅᑭᑦᑕᐅᔪᖃᖁᔨᖃᓕᕋᐃᒻᒪᑦ 

ᓄᓇᕗᑦ ᐊᖏᖃᑎᒌᒍᑎᖓ 

ᐋᖅᑭᒋᐊᖅᑕᐅᓂᐊᖅᑎᓪᓗᒍ ᓄᓇᕗᑦ ᒐᕙᒪᖓ 

ᐊᖏᖅᑳᕆᐊᖃᕐᒪᖔᖅ. ᑎᓇᐃᓱᓚᓇᐃᒃᑯᑦ 

ᐅᖃᖅᓯᒪᑦᑕᖅᑯᑦ ᐊᓯᔾᔩᖁᔨᓪᓗᑎᑦ.  

 

ᐃᖅᑲᖅᑐᐃᕕᒃᑯᓪᓕ ᖃᐅᔨᓯᒪᔪᐃᑦ ᑖᓐᓇ 

ᐊᖏᖃᑎᒌᒍᑎ. ᑎᓇᐃᓱᓚᓇᐃᒃᑯᑦᑕᐅᖅ 

ᐱᒋᐊᓚᐅᖅᓯᒪᒻᒪᑕᓕ 1990-ᖏᓐᓂ 

ᐃᖅᑲᖅᑐᐃᕕᒃᑰᖃᑦᑕᖅᑐᑎᓪᓗ 20-ᐅᓗᐊᖅᑐᓂ 

ᐊᕐᕌᒍᓂᒃ ᐊᖏᖃᑎᒌᒐᓱᐊᖅᓯᒪᒻᒪᑕ. ᑖᓐᓇ 

ᐃᖅᑲᖅᑐᐃᕕᒃᑰᕆᐊᖃᓐᖏᑦᑐᒦᒻᒪᑦ 

ᐃᖅᑲᖅᑐᐃᔨᒃᑯᓐᓄᑦ 

ᕿᒥᕐᕈᔭᐅᒍᓐᓇᓂᓐᖏᑦᑐᖅ. ᑖᓐᓇ ᐃᖅᑲᖅᑐᐃᔨ 

ᐋᖅᑭᔅᓯᒍᓐᓇᓂᓐᖏᓚᖅ ᑖᓐᓇ ᐱᔾᔪᑎᒋᓪᓗᒍ.  

ᒫᓐᓇ ᑕᕝᕙᓂ ᑕᐃᒪᐃᓕᖓᑐᐃᓐᓇᖅᑯ.  

 

ᐊᒻᒪ ᒪᓕᒐᓕᐅᖅᑎ ᐅᖃᖅᑲᐅᒥᒻᒪᑦ ᑕᕆᐅᑉ ᐊᑭᐊᓂ 

ᓄᓇᓕᕐᔪᐊᑦ ᐃᒪᕐᒥᐅᑕᓕᕆᓂᕐᒧᑦ, ᓄᓇᕕᒻᒥ 

ᑕᐃᒃᑯᐊ ᐊᖏᖃᑎᒌᒍᑏᑦ, ᐃᓛᒃᑯᓪᓕ 

ᐊᖏᖃᑎᒌᒍᑎᑖᕆᓯᒪᒻᒪᒍ ᓄᓇᕗᑦ ᒐᕙᒪᖓᑕ. 

ᓇᓗᓇᐃᖅᑐᐃᑦᑎᐊᓪᓚᕆᔅᓯᒪᔪᑦ ᓇᓕᐊ ᐃᓛᒃᑯᑦ 

ᖃᓄᖅ ᐱᔪᓐᓇᐅᑎᖃᐅᕐᒪᖔᑕ ᐊᖏᖃᑎᒌᔅᓯᒪᔪᑦ 

ᐆᒪᔪᐃᑦ ᐱᓪᓗᒋᑦ ᓄᓇᐅᓪᓗ ᐊᑐᖅᑕᐅᖃᑦᑕᕐᓂᖓ. 

ᑖᒃᑯᐊ ᐊᖏᖃᑎᒌᒍᑏᑦ ᑕᐃᒪᐃᓕᖓᔪᑦ ᑭᓱᓂᒃ 

ᐱᔪᓐᓇᐅᑎᖃᐅᕐᓂᐊᕐᒪᖔᑕ ᑎᒥᐅᔪᐃᑦ ᓄᓇᐃᑦ 

ᐱᓪᓗᒋᑦ ᓂᕐᔪᑏᓪᓗ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᒥᓂᔅᑕ 

ᑐᓐᖓᓱᒡᓕ ᐃᑲᔪᖅᑎᒋᔭᐃᓪᓗ.  

 

ᐃᒃᓯᕙᐅᑖᖅ, ᐅᓇ ᐊᐱᖅᑯᑎᒋᓂᐊᖅᑕᕋ ᑕᕝᕙᓂ 

ᒪᑉᐱᒐᐅᑉ ᐃᓗᐊᓃᓐᓂᖏᓐᓂᖅᐸᑦ ᑐᓴᖅᓯᕐᓂᐊᕋᒪ 

ᐆᒥᖓ ᐊᐱᖅᑯᑎᖃᕈᒪᓪᓗᖓ. ᓄᓇᕗᒻᒥᐅᑕᐅᓪᓗᑕ 

ᓄᓇᓖᑦ ᒪᓕᒐᓕᐅᖅᑎᖃᐅᒻᒪᑕ ᐃᓚᖏᑦ 

ᐱᖓᓱᓪᓗᐊᕐᓂᒃ ᓄᓇᓂᒃ ᑲᒪᓇᔭᕐᒪᑦ ᐃᓚᖏᓪᓗ 

ᒪᕐᕉᓐᓂᒃ ᐃᓚᖏᓪᓗ ᐊᑕᐅᓯᕐᒥᒃ ᓄᓇᓂᒃ 

ᑲᒪᓇᔭᕐᒪᑕ ᒪᓕᒐᓕᐅᖅᑎᐅᔪᑦ. ᑖᒻᓇᓕ ᖃᓄᖅ 

ᐊᑐᐊᒐᖃᖅᐸ ᓄᓇᓕᒃ 

ᒪᓕᒐᓕᐅᖅᑎᖃᕈᒪᓇᔭᓕᕈᓂ ᓇᒻᒥᓂᕐᒥᓂᒃ? ᒥᓂᔅᑕ 

ᑐᑭᕿᒃᑲᕈᓐᓇᖅᐹᖓᖃᐃ, ᐃᒃᓯᕙᐅᑕᓖᒃ. 

ᖁᔭᓐᓇᒦᒃ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕿᓐᖑᖅ. ᑖᓐᓇ ᓯᕗᓕᖅᑎᐅᑉ ᑲᒪᒋᕙᓐᖏᒻᒪᔾᔪᒃ 

ᑖᒃᑯᐊ ᓂᕈᐊᖅᑐᓕᕆᔩᑦ ᓄᓇᕗᒻᒥ 

ᐊᐱᖅᓱᕈᓐᓇᕋᔭᖅᑕᑎᑦ. ᐊᓯᐊᓂᒃ 

ᐊᐱᖅᑯᑎᑦᓴᖃᖅᐱᑦ? ᓈᒻᒪᒃᑐᑦ. ᓈᒻᒪᒃᑐᖅ. ᒥᔅᑕ 

ᖃᐃᕐᓂᒃ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᐸᕐᓇᐅᑎᑦᓯᓐᓂ ᒪᑉᐱᒐᖓᓂ 11 ᑖᓐᓇ ᑐᓪᓕᐊ 

ᑎᑎᕋᖅᓯᒪᔪᖅ ᑖᒃᑯᐊ ᐃᓐᓇᕐᓂᒃ 

ᑐᓴᖅᑎᖃᕆᐊᖃᓐᖏ ᒐᕙᒪᒃᑯᑦ 

ᐱᔨᑦᓯᕋᐅᑎᒋᒋᐊᓕᖏᓐᓂ ᓄᓇᓕᐅᔪᒥ. 11. ᑕᕝᕙ 

ᑐᑭᖃᖅᐹ ᐃᓄᐃᑦ ᐅᑉᐱᕆᔭᖏᑦ ᐃᓐᓇᐃᑦ 

ᐃᓚᐅᒐᔭᖅᑐᑦ ᐱᕙᓪᓕᐊᓂᖓᓂᒃ ᐊᑐᐊᒐᐃᑦ 

ᐊᓯᔾᔨᖅᑕᐅᒐᓱᖅᐸᓪᓕᐊᓂᖏᓐᓂᒃ 

ᐱᔨᑦᓯᕋᐅᑎᒋᔭᖏᓐᓂᒃ  ᒐᕙᒪᒃᑯᑦ? ᑖᓐᓇ 

ᐅᓂᒃᑳᕆᐊᒍᓐᓇᖅᐱᐅᒃ ᑐᑭᓯᓯᒪᓐᓂᖏᒃᑯ 

ᖃᓄᑭᐊᖅ? ᐅᓂᒃᑳᕆᒎᒃ? ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ: ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᓐᓇ ᑭᑐᒐᓚᓐᓄᑦ 

ᐊᑐᕈᓐᓇᖅᑐᖅ ᐊᑐᐊᒐᓄᑑᓐᖏᑦᑐᖅ ᐃᓛᓐᓂᒃᑯᑦ 

ᐊᐱᕆᓲᖑᒐᑦᑕ ᐃᓐᓇᕐᓂᒃ ᑐᓴᕈᒪᓪᓗᑕ ᐃᓚᖏᓐᓂᒃ 

ᓄᓇᓕᓐᓂᒃ ᓄᓇᓕᒻᒥᓂᒃ ᖃᐅᔨᒪᑦᓯᐊᕐᒪᑕ 

ᐅᐱᒋᓪᓗᑎᒍ ᐊᒻᒪ ᐃᑉᐱᒋᑦᓯᐊᕈᒪᖃᑦᑕᓲᕆᒐᑦᑎᒍ 

ᖃᓄᐃᓕᒍᒪᓂᒃᑎᓐᓂ ᖃᓄᐃᓕᐅᕐᓂᐊᕐᓂᑎᓐᓂᓪᓗ. 

ᖃᓄᐃᓐᖏᒃᑲᓗᐊᕐᒪᖔᖅ ᓄᓇᖃᖅᑑᔪᓄᑦ 

ᐃᒪᐃᑦᓱᒪᓲᖑᓪᓗᑕᓗ ᓲᕐᓗ ᑐᓴᕐᕕᒋᓗᒋᑦ ᐃᓐᓇᐃᒃ 

ᐃᓱᐊᓛᒃᑯᑦ ᑭᑐᒥᒃ ᐊᑐᐊᒐᕐᒥᓪᓗ ᖃᓄᖅ 

ᐃᓱᐊᓛᖑᔪᓐᓇᕐᒪᖔᑦ ᓄᓇᓖᑦ ᐃᓚᒋᓪᓗᑎᒍ ᐊᒻᒪ 

ᐃᓐᓇᕆᔭᐅᔪᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᖃᐃᕐᓂᖅ.  

 

ᖃᐃᕐᓂᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᑕᕝᕙ ᐃᓛᓐᓂᒃᑰᓚᕗᑎᑦ ᑕᒫᖑᖏᑦᑐᖅ. ᑖᒃᑯᐊ 

ᓄᓇᓖᑦ ᑐᓐᖓᕕᒋᔭᐅᖏᓐᓇᖅᓱᑎᒃ 

ᒪᑭᑕᒍᓐᓇᑦᓯᐊᖁᓪᓗᒋᑦ ᐃᓛᓐᓂᒃᑰᕋᕕᑦ ᑭᓯᐊᓂ 

ᑕᒫᖑᖏᑦᑐᖅ. ᑕᒫᖑᑦᓴᕆᐊᓕᐅᒐᓗᐊᖅ 

ᐱᓗᐊᖅᑐᒥᒃ ᐃᓄᐃᑦ ᐅᑉᐱᕆᔭᖏᑦ 

ᐱᔾᔪᑕᐅᓕᕌᖓᑕ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᐃᓄᐃᑦ ᐅᑉᐱᕆᔭᖏᑦ 

ᐊᑐᐃᓐᓇᑦᓯᐊᖅᐸᑦᑕᕗᑦ ᑐᓴᖅᑎᑕᐅᒃᑲᓐᓂᕈᒪᒐᑦᑕ 

ᓄᓇᓕᓐᓂᒃ ᐃᓐᓇᐃᑦ ᐅᐸᓚᐅᖅᐸᒻᒥᔭᕗᑦ 

ᑐᓴᕐᕕᒋᔪᒪᓪᓗᑎᒍ ᑭᓯᐊᓂ ᖃᓄᓗᑦᑖᖅ 

ᐱᓕᕆᕙᑦᑕᐃᑦ ᐃᓄᐃᑦ ᐅᑉᐱᕆᔭᖏᑦ 

ᐃᓚᓕᐅᑏᓐᓇᑦᓯᐊᖅᐸᑦᑕᕗᑦ. ᐆᒃᑑᑎᒋᓗᒍ 

ᐃᓪᓗᓕᐅᕐᓂᐊᕈᕕᑦ ᐃᒻᒪᖃ ᐊᐱᕆᒐᔭᕋᕕᑦ 

ᑐᓴᕐᕕᒋᓗᑎᑦ ᐄ ᒫᓂ ᐊᐱᒐᔪᑉᐸ ᓇᒥ 

ᐃᓱᐊᕐᓂᖅᓴᐅᓇᔭᖅᐸ ᖁᓪᓕᕇᓕᒻᒥᒃ ᐱᖓᓱᓂᒃ 

ᐃᓪᓗᓕᐅᕐᓂᐊᕈᑦᑕ ᐃᒪᐃ ᐃᓛᓐᓂᒃᑰᓚᒍᑎᒋᕙᕋ. 

ᑖᓐᓇ ᐃᓄᐃᑦ ᐅᑉᐱᕆᔭᖓᑦ ᒐᕙᒪᑦᑕ ᐃᓚᒋᒻᒪᔾᔪᒃ 

ᖃᓄᓪᓚᑖᖅ ᐱᓕᕆᕙᑦᑕᑎᓐᓂ 

ᐊᑐᓕᖅᑏᓐᓇᖅᐸᑦᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. B-8-ᒦᒃᑲᑦᑕ. 

ᒐᕙᒪᓕᕆᓂᕐᒧᑦ ᐊᐅᓚᔾᔪᑎᓄᑦ ᓂᕈᐊᕈᑕᐅᓂᐊᖅᑐᑦ 

$5,325,000. ᐊᖏᖅᐱᓯ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. B-9, ᑖᒃᑯᐊ 

ᑎᒍᓯᕙᓪᓕᐊᓂᕐᒧᑦ ᓴᓐᖏᓂᖅᑖᐸᓪᓕᐊᓂᕐᒧᑦ. ᒥᔅᑕ 

ᒪᐃᓐ. 

  

ᒪᐃᓐ: ᒪ’ᓇ, ᐃᒃᓯᕙᐅᑖᖅ. (ᑐᓵᔨᑎᒎᓕᖅᑐᖅ) 

ᐊᑕᐅᓯᑐᐊᖅ ᓯᕗᓪᓕᐅᔾᔭᐅᔪᒥᒃ 

ᐅᖃᖅᓯᒪᔪᖃᑐᐃᓐᓇᕐᒪᑦ. ᑲᔪᓰᓐᓇᖁᓪᓗᒋᑦ 

ᐊᐃᕙᖃᑎᒌᓐᓂᐅᔪᒥᒃ ᒪᓕᓪᓗᒍ 

ᖃᓄᐃᑉᐸᓪᓕᐊᓂᖓ ᐋᔩᖃᑎᒌᓐᓂᐅᔪᖅ. ᑕᕝᕙ 

ᐊᐱᖅᑯᑎᒋᓂᐊᖅᐸᕋ ᒫᓐᓇᐅᔪᖅ ᓄᑖᒥᒃ 

ᑐᓴᕋᑦᓴᖃᖅᐸ ᐊᐃᕙᖃᑎᒌᓐᓂᐅᔪᖅ 

ᑭᖑᓪᓕᖅᐹᖅᓯᐅᒻᒧᑦ ᐊᖏᕈᑎᔅᓴᒧᑦ? 

(ᑐᓵᔨᑎᒎᕈᓐᓃᖅᑐᖅ) ᒪ’ᓇ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᖃᐅᔨᒪᒻᒪᑕ ᒪᓕᒐᓕᐅᖅᑏᑦ 

ᐊᑎᓕᐅᖅᓯᒪᓚᐅᖅᓯᒪᔭᕗᑦ ᓯᕗᓕᖅᓯᐅᑦ ᐊᒻᒪ 

ᑭᖑᓪᓕᖅᐹᖅᓯᐅᑎᒧᑦ ᐊᐃᕙᖃᑎᒌᑉᐸᓪᓕᐊᔪᒍᑦ 

ᐅᑕᖅᑭᕗᒍᑦ ᓱᓕ. ᑕᕝᕙ ᐊᑎᓕᐅᖅᑕᐅᒻᒪᑦ 

ᓯᕗᓪᓕᖅᐹᖅᓯᐅᑦ ᑭᑐᓕᒪᑦ 

ᐱᔭᕇᒐᓱᒋᐊᖃᓕᓚᐅᖅᓯᒪᔭᕗᑦ ᑕᓪᓕᒪᑦ ᐅᑭᐅᑦ 

ᐃᓗᐊᓂ. ᓱᓕ ᑖᓐᓇ ᐅᓪᓗᐃᑦ ᓇᓪᓕᖅᑕᐅᓯᒪᔪᑦ 

ᐃᓗᐊᓃᒃᑲᑦᑕ ᐱᓇᓱᒃᐳᒍᑦ ᓱᓕ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

 

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓄᖅ 

ᐊᐃᕙᖃᑎᒌᓐᓂᖅ ᐊᑐᖅᑕᐅᓯᒪᕙ ᓄᕙᓪᔪᐊᕐᓇᖅ 

ᐱᓪᓗᒍ? ᐊᒥᓱᐃᖏᓛᒃ 

ᓴᓂᕐᕙᖅᑕᐅᑐᐃᓐᓇᖅᓯᒪᒻᒪᑕ ᓄᕙᓐᓇᕐᔪᐊᕐᒧᑦ. 

ᒐᕙᒪᑐᖃᒃᑯᑦ ᐃᓱᒪᒋᓪᓗᒋᑦ ᓄᓇᕗᓪᓗ 

ᒐᕙᒪᒃᑯᖏᑦ, ᖃᓄᖅ ᐊᑐᖅᑕᐅᓯᒪᓂᖃᖅᐸᑦ ᒫᓐᓇ 

ᐊᕐᕌᒍᕆᔭᑦᑎᓐᓂ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ.   

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ, ᑕᒪᒃᑯᐊ ᐊᐅᓪᓚᖃᑦᑕᕐᓃᑦ 

ᑕᑰᑎᖃᑦᑕᕐᓃᑦ ᐊᑦᑐᖅᑕᐅᖅᓯᒪᕗᖅ ᑭᓯᐊᓂ. 

ᑲᑎᒪᓃᑦ ᐊᑦᑐᖅᑕᐅᓯᒪᓐᖏᑦᑐᑦ ᖃᕆᑕᐅᔭᒃᑯᑦ 

ᑕᕐᕆᔭᐅᑎᒃᑯᑦ ᑕᐃᒪᓐᓇ ᑲᑎᒪᖃᑕᐅᒋᕗᑦ 

ᐅᖃᓘᑎᒃᑯᓪᓗ. ᑕᑰᑎᖃᑎᒋᓐᖏᒃᑲᓗᐊᖅᑐᒍᑦ 

ᑭᓯᐊᓂ ᑲᔪᓰᓐᓇᖅᐳᖅ ᓄᕙᕐᔪᐊᕐᓇᖅ 

ᑭᖑᕙᕆᐊᕈᑕᐅᓯᒪᓐᖏᑦᑐᖅ ᐅᓪᓗᕆᓂᐊᖅᑕᖓᓄᑦ 

ᑭᖑᓪᓕᖅᐹᖅᓯᐅᑎᒧᑦ ᐊᖏᕈᑎᑦᓴᒧᑦ. ᓱᓕ 

ᐋᔩᖃᑎᒎᓐᓂᖅ ᑲᔪᓰᓐᓇᖅᑐᖅ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ.  

ᒪᐃᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᐊᖏᖃᑎᒋᕙᒋᑦ ᑕᒪᒃᑯᐊ ᖃᕆᑕᐅᔭᒃᑯᑦ ᑲᑎᒪᓂᖅ 

ᐊᔪᕐᓇᖏᒻᒪᑦ ᑭᑐᒥᑭᐊᖅ ᐅᕙᓐᓄᑦ 

ᓵᑎᑕᐅᖃᑦᑕᕋᓗᐊᖅᐳᖓ ᑖᕙᓃᓐᖏᓐᓇᒪ 

ᐊᑦᓱᕈᕐᓇᖅᐳᖅ.  

 

ᑕᐃᒪ ᐊᐱᖅᑯᑎᖃᖅᐳᖓ ᑕᒪᓐᓇ 

ᓴᓐᖏᓂᖅᑖᖅᐸᓪᓕᐊᓂᖅ ᐱᓪᓗᒍ. ᑖᓐᓇ 

ᑭᖑᓪᓕᖅᐹᒥ ᐊᑎᓕᐅᖅᑕᐅᓯᒪᓕᖅᐸᑦ ᐃᖅᑲᓇᐃᔮᑦ 

ᓴᖅᑭᒐᔭᕐᒪᑕ ᓄᓇᕗᑦ ᒐᕙᒪᒃᑯᖏᓐᓄᑦ ᑐᓂᔭᐅᓗᑎᒃ 

ᑲᓇᑕᐅᑉ ᒐᕙᒪᒃᑯᖏᓐᓂᒃ. ᓂᕆᐅᒐᓗᐊᖅᐳᖓ 

ᑕᒪᒃᑯᐊ ᐃᖅᑲᓇᐃᔮᑦ ᐃᓚᖏᑦ 

ᓯᐊᒻᒪᖅᑕᐅᔪᒫᕐᓂᖏᓐᓂᒃ ᓄᓇᓕᓐᓄᑦ. ᐆᒃᑑᑎᒋᓗᒍ 

ᑖᒃᑯᐊ ᓄᓇᕗᑦ ᒐᕙᒪᒃᑯᖏᑦ ᐃᒫᒃ ᐃᖅᑲᓇᐃᔮᓂᒃ 

ᓄᓇᓕᒻᒦᑦᑐᒥᓂᕐᒥ ᐃᖅᑲᓇᐃᔮᒥᒃ 

ᑕᐃᑲᓃᑏᓐᓇᕐᓗᒍ ᒐᕙᒪᑐᖃᒃᑯᓐᓄᑦ  ᑕᐃᑯᖓ 

ᓄᓇᓕᒻᒨᖅᑕᐅᓂᖅᐸᑦ. ᓄᓇᕗᑦ ᒐᕙᒪᒃᑯᖏᑦ 

ᓇᓪᓕᐊᓐᓄᑐᐃᓐᓈᕈᓐᓇᕐᓗᓂᔾᔪᖅ ᐃᓱᒪᖅᓲᑎᒍᓗᒍ.  

 

ᑕᕝᕙ ᓯᐊᒻᒪᖅᑎᕆᓂᖅ ᐃᓱᒪᒋᓪᓗᒍ 

ᐅᖃᖃᑎᒋᓐᓂᐅᔪᕐᓗ ᑕᒪᑐᒧᖓ, ᖃᖓ ᑕᐃᒪᓐᓇ 

ᑕᒪᑐᒪᓐᖓᑦ ᐅᖃᐅᓯᖅᐸᓪᓕᐊᓕᕋᔭᖅᐱᑕ 

ᐊᑎᓕᐅᕌᓂᓯᒪᓕᕈᑦᓯ ᑭᖑᓪᓕᖅᐹᖅᓯᐅᒻᒥᒃ ᐅᕝᕙᓗ 

ᑲᔪᓰᓇᔭᖅᐸ ᓱᓕ ᒐᕙᒪᒃᑯᓐᓂᒃ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᑭᓇᒧᑦ ᐱᔭᐅᓂᕋᕋᑖᕋᕕᐅᒃ ᐅᖃᐅᑎᓂᐊᖅᐸᒻᒪ 

ᑭᑐᒻᒧᑦ ᐱᔭᐅᒻᒪᖔᖅᐱᑦ.  

 

>>ᐃᒡᓚᖅᑐᑦ 

 

ᒥᓂᔅᑕ ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐊᖏᖃᑎᒋᕙᕋ ᒪᓕᒐᓕᐅᖅᑎ. ᑕᒪᕐᒥᒃ 

ᐃᖅᑲᓇᐃᔮᑦ ᐊᑕᐅᓯᕐᒧᑦ 

ᑐᑦᑕᕐᕕᖃᑦᓴᐃᓐᓇᕆᐊᑐᓐᖏᒻᒪᑕ. 

ᑭᖑᓪᓕᖅᐹᖅᓯᐅᒻᒦᑦᓱᒫᖅᑐᑦ ᑕᒪᒃᑯᐊ 

ᑐᖅᑯᑕᐅᓚᐅᖅᑎᓐᓇᒋᑦ ᓇᓕᐊᓐᓄᑦ 

ᐃᖅᑲᓇᐃᔮᖑᔪᑦ.  ᓂᕆᐅᑉᐳᖓᓕ ᑕᒫᓃᒃᑯᒪᓗ 

ᑕᒪᓐᓇ ᓯᐊᒪᔾᔫᒥᓗᒍ 

ᐱᒃᑯᒥᓇᖅᑐᑦ ᐱᓗᐊᓐᖏᒃᑲᓗᐊᕐᓗᒍ 

ᐊᑕᐅᑦᓯᒦᑦᓴᐃᓇᕆᐊᑐᓛᓐᖏᑦᑐᖅ 

ᕿᒥᕐᕈᒋᐊᖃᓪᓚᕆᓛᖅᑕᕗᑦ ᐃᒻᒪᖃ ᐃᓚᖏᑦ 

ᐊᕕᑦᑐᖅᓯᒪᓂᖏᑦ ᓇᓕᐊᓐᓅᕈᓐᓇᕋᔭᕐᓗᑎᒍ 

ᓇᓕᐊᓐᓄᑦ ᓄᓇᓕᒻᒧᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᒪ’ᓇ ᒥᓂᔅᑕ. 

(ᑐᓵᔨᑎᒎᓕᖅᑐᖅ) ᑭᖑᓪᓕᖅᐹᕆᓗᒍ 

ᐊᐱᖅᑯᑎᒋᔪᒪᓪᓗᒍ. ᑖᓐᓇ ᓴᓐᖏᓂᖅᑖᕙᓪᓕᐊᓂᖅ 

ᐊᒻᒪ ᐱᔾᔪᑎᑦᓴᓂᒃ ᐱᕙᓪᓕᐊᕆᓂᖅ. ᑲᖐᑦᓴᕋᒪ 

ᐃᓛᒃ ᐊᐱᖅᓲᑎᖃᖅᐳᖓ ᐊᑦᑐᐃ ᖃᓄᖅ 

ᐊᑦᑐᐃᓂᖃᕋᔭᕐᒪᖔᖅ ᓄᓇᕗᑦ ᒐᕙᒪᒃᑯᖏᓐᓄᑦ 

ᑭᑐᒐᔭᕐᒪᖔᑕ ᑕᑯᓪᓗᒋᑦ ᐊᖏᕈᑎᐅᔪᖅ ᒫᓐᓇ 

ᓯᕗᓪᓕᖅᐹᖅᓯᐅᑦ ᑎᑎᕋᖅᓯᒪᓂᖓᐃᓛᒃ ᑖᓐᓇ 

ᑭᖑᓪᓕᖅᐹᖅ ᐊᔾᔨᐅᖏᑦᑑᓗᐊᕋᔭᓐᖏᒻᒪᖅᑲᐃᑦ 

ᐃᓱᒪᓇᖅᐳᖅ.  

 

ᑕᐃᒪ ᓴᓐᖏᓂᖅᑖᖅᐸᓪᓕᐊᓂᖅ 

ᐊᑐᖅᑕᐅᓪᓚᑦᑖᓕᖅᐸᑦ ᑭᓱ 

ᐊᓯᔾᔨᕈᑎᐅᓪᓚᑦᑕᕋᔭᖅᐸᑦ ᐱᓗᐊᖅᑐᒥᒃ ᖃᓄᖅ 

ᒐᕙᒪᒃᑯᑦ ᐊᐅᓚᑦᓯᕙᓐᓂᖏᓐᓂᒃ ᒪᑯᓇᓐᖓᑦ 

ᑭᓱᑦᓴᓕᐅ ᑭᓱᑦᓴᓂᒃ ᐱᕙᓪᓕᐊᕆᓂᕐᒥᒃ? ᖃᓄᖅ 

ᖄᒃᑲᓐᓂᐊᕈᑦ ᑲᒪᒋᔭᑦᓴᖃᒃᑲᓐᓂᕋᔭᕐᓂᖓᑦ 

ᒐᕙᒪᒃᑯᑦ ᐊᒻᒪ ᐃᓱᒪᓕᐅᖅᐸᓐᓂᖓᓗ. ᑭᑐ 

ᐊᓯᔾᔨᓇᔭᖅᐸ? ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑕᒪᒃᑯᐊ ᐃᖏᕐᕈᓯᐅᔪᑦ 

ᒫᓐᓇ ᓱᖁᓯᒐᔭᓐᖏᑦᑐᑦ ᐆᒃᑑᒋᓗᒍ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᕿᒥᕐᕈᖃᑦᑕᓲᖑᒻᒪᑕ ᑭᑐᓗᑦᑖᒥ 

ᐱᕙᓪᓕᐅᓂᐅᒐᓱᑦᑐᓂᒃ ᓄᓇᕗᒻᒥ. 

ᐊᔾᔨᒋᓐᖏᑐᐃᓐᓇᕋᔭᖅᑕᖓ ᒫᓐᓇ ᐃᒪᐃᑦᑑᒐᑦᑕ 

ᐃᓚᐅᕕᖃᖅᑐᒍᑦ 

ᒐᕙᒪᑐᖃᒃᑯᓪᓗ ᑕᐃᒪᐃᒃᑭᓪᓗᑎᒃ ᐊᒻᒪᓗ ᓄᓇᕗᑦ 

ᐊᕙᑎᓕᕆᔨᒃᑯᑦ ᐃᓱᒪᓕᐅᕌᖓᒥᒃ ᒐᕙᒪᑯᖃᒃᑯᑦ 

ᒥᓂᔅᑕᖓᓐᓄᑦ. ᐊᑎᓕᐅᖅᓯᒪᓕᖅᐸᓪᓕ 

ᑭᖑᓪᓕᖅᐹᖅᓯᐅᑦ ᓄᓇᕗᑦ ᒥᓂᔅᑕᖓᓄᑦ 

ᐃᓱᒪᓕᐅᕈᑕᐅᓕᕋᔭᖅᑐᖅ ᑐᓂᔭᐅᓇᔭᕐᒪᑦ.  

 

ᑕᒪᒃᑯᐊ ᑭᓱᒃᓴᖅᓯᐅᕐᓂᕐᒧᑦ ᐱᕙᓪᓕᐊᔪᓕᕆᓂᖅ 

ᑕᒻᒪᓐᓇ ᐊᓯᔾᔨᓗᐊᕋᔭᖅᑰᖏᑦᑐᖅ ᑕᒪᒃᑯᐊ 

ᖃᐅᔨᒪᔭᐅᓪᓗᐊᑕᖅᑐᑦ ᓄᓇᕗᑦ ᐃᓗᐊᓂ ᐃᓄᐃᑦ 

ᓄᓇᖃᑎᖏᓐᓃᒻᒪᑕ. ᑭᖑᓪᓕᖅᐹᖅᓯᐅᑦ 

ᐊᑎᓕᐅᕌᓂᒃᓯᒪᓕᖅᐸᑦ ᐱᐊᓂᒃᓯᒪᓕᕐᓗᓂ 

ᐊᐃᕙᖃᑎᒌᖅᐸᓪᓕᐊᕋᔭᖅᑐᒍᑦ ᐃᑭᕐᒦᑦᑐᓂᒃ 

ᑕᕆᐅᕐᒥ. ᓄᓇᕗᑦ ᐱᕙᓪᓕᐊᕈᑎᒋᓪᓚᕆᒃᑲᔭᖅᑕᕗᑦ 

ᓂᖏᑕᖃᑦᑕᕐᓂᐊᕈᑦᑕ ᑕᕆᐅᕐᒥ 

ᐱᕙᓪᓕᐊᕈᑕᐅᓇᔭᖅᑐᓂᒃ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᒪᐃᓐ, 

ᓈᒻᒪᒃᑐᑎᑦ? ᖁᔭᓐᓇᒦᒃ. ᒥᔅ ᑕᐅᑐᓐᖏ.  

 

ᑕᐅᑐᓐᖏ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. 

ᓄᕕᐱᕆ 27, 2020, ᐱᓕᕆᕝᕕᓯ ᑐᑦᓯᕋᓚᐅᕋᑦᓯ 

ᑐᑦᓯᕋᐅᑎᓂᒃ ᐊᑐᓕᖅᑎᑦᓯᓂᕐᒥᒃ ᐱᔨᑦᓯᕈᑎᓄᑦ 

ᑕᒪᒃᑯᐊ ᐊᓯᔾᔨᐸᓪᓕᐊᓂᖓᓄᑦ 

ᐃᖅᑲᓇᐃᔭᖅᑐᓕᕆᓂᕐᒧᑦ ᐸᕐᓇᐅᑎᐅᔪᖅ. ᑕᒪᒃᑯᐊ 

ᑐᑦᓯᕋᐅᑎᓯ ᔮᓐᓄᐊᕆ 8, 2020-ᒥ ᐃᓱᓕᓚᐅᕐᒪᑦ 

ᐅᖃᖅᓯᒪᓪᓗᓂᓗ ᓴᓐᖏᓂᖅᑖᕙᓪᓕᐊᓂᖅ ᒐᕙᒪᒃᑯᑦ 

ᑲᓇᑕᒥ ᑐᓂᓯᔪᒫᕐᒪᕐᖓᑕ ᑲᒪᒋᕙᑦᑕᒥᓂᒃ ᓄᓇᕗᑦ 

ᐱᖁᑎᒥᓂᒃ ᒐᕙᒪᑐᖃᒃᑯᑦ ᓄᓇᖁᑎᖏᓐᓂᒃ 

ᐱᖁᑎᑦ ᑭᓱᒃᓴᐅᔪᓂᓪᓗ ᓄᓇᕗᒻᒥ. ᑕᒪᓐᓇᓗ 

ᓄᓇᕗᑦ ᒐᕙᒪᑦ ᓴᖅᑮᑦᓴᕆᐊᖃᕋᔭᖅᑐᖅ ᓄᑖᓂᒃ 

ᐱᓕᕆᐊᑦᓴᐅᔪᓂᒃ ᐃᖅᑲᓇᐃᔭᖅᑎᓂᓪᓗ. ᓄᑖᑦ 

ᐃᖅᑲᓇᐃᔮᑦ ᐊᐅᓚᑦᓯᓇᔭᖁᓪᓗᒋᑦ ᑕᒪᒃᑯᓇᓐᖓᑦ 

ᑲᒪᒋᔭᐅᔪᓂᒃ. ᑕᒪᒃᑯᐊ ᐃᖅᑲᓇᐃᔮᑦ 

ᐃᑲᔪᖅᓱᖅᑕᐅᖁᓪᓗᒋᑦ ᓄᓇᕗᑦ ᒐᕙᒪᒃᑯᖏᓐᓂᒃ. 

ᓴᓐᖏᓂᖅᑖᒃᑲᓐᓂᕐᓂᖓ ᐱᔾᔪᑕᐅᓗᓂ. 

ᐊᒻᒪᓗᑦᑕᐅᖅ ᒫᓐᓇᐅᔪᓐᓃᖅᑐᖅ, ᑖᒃᑯᐊ 

ᐃᓐᓄᑦᓯᒪᓐᖏᑦᑐᑦ ᒐᕙᒪᒃᑯᑦ ᒐᕙᒪᒃᑯᓐᓂ 

ᐃᓱᓕᓪᓗᓂ. ᓄᓇᕗᑦ ᒐᕙᓚᒃᑯᖏᑦ, ᓄᓇᕗᑦ 

ᑐᓐᖓᕕᒃᑯᓪᓗ, ᑲᓇᑕᐅᑉ ᒐᕙᒪᒃᑯᖏᓪᓗ ᑖᒃᑯᐊ 

ᐋᖅᑮᒍᒫᖅᑐᑦ ᑕᓪᓕᒪᓄᑦ ᐊᕐᕌᒍᓄᑦ 

ᑎᒍᓯᕙᓪᓕᐊᓂᕐᒧᑦ ᐃᖅᑲᓇᐃᔭᖅᑐᓕᕆᓂᕐᒧᑦ 

ᐸᕐᓇᐅᑎᑦᓴᒥᒃ. ᐃᓂᓪᓚᑦᑕᐅᔪᒫᖅᓱᓂ ᐅᓪᓗᖓᓂ 

ᓄᓇᕗᑦ ᑲᒪᒋᔭᖃᕐᓂᖓᑦ ᒐᕙᒪᑐᖃᒃᑯᑦ 

ᓄᓇᖁᑎᖏᓐᓂᒃ ᑕᕆᐅᕐᒥᓪᓕ ᑐᓂᔭᐅᓯᒪᓕᖅᐸᑦ.  

 

ᑕᕆᐅᕐᒥᐅᑕᐃᑦ ᐃᒪᕐᒦᑦᑐᓪᓗ 

ᐊᐃᕙᔾᔪᑕᐅᓕᕈᒫᖅᑐᑦᓴᐅᕗᑦ. ᑭᓯᐊᓂ 

ᐊᐱᖅᑯᑎᖃᕈᒪᕗᖓ ᓇᓪᓕᐊᒃ ᑐᓂᔭᐅᓯᒪᒻᒪᖔᑕ 

ᑳᓐᑐᕌᒥᒃ ᑖᑦᓱᒪᓐᖓᑦ ᐱᓕᕆᐊᖃᖁᓪᓗᒍ? 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᐃᒃᓯᕙᐅᑖᖅ, ᑖᒃᑯᐊ ᑭᓇ ᓱᓕ 

ᓂᕈᐊᖅᓯᓯᒪᓐᖏᑦᑐᒍᑦ ᓇᓕᐊᑦ ᑲᒪᔪᑦᓴᒥᒃ. 

ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): B-9-ᒦᒃᑲᑦᑕ 

ᓴᓐᖏᓂᖅᑖᖅᐸᓪᓕᐊᓂᖓ ᑎᑎᕋᕐᕕᒃ. 

ᐊᐅᓚᔾᔪᑎᓄᑦ ᑲᑎᑦᑐᒋᑦ ᓂᕈᐊᕈᑕᐅᓂᐊᖅᑐᑦ 

$2,394,000. ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᑎᕐᓗᑕ B-

3-ᒧᑦ ᑖᒃᑯᐊ ᒐᕙᒪᒃᑯᑦ ᐊᐅᓚᔾᔪᑎᖏᑦ. ᑲᑎᑦᑐᒋᑦ 

ᓂᕈᐊᕈᑕᐅᓂᐊᖅᑐᑦ $21,330,000. ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐊᖏᖅᐱᓰ 

ᐱᐊᓂᒃᑲᑦᑕ ᕿᒥᕐᕈᒐᑦᑎᒍ ᓯᕗᓕᖅᑏᑦ 

ᒐᕙᒪᓕᕆᔨᒃᑯᓪᓗᑦ. ᐊᖏᖅᐱᓰ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 



ᐅᓪᓗᑐᐃᓐᓇᖅ, ᒫᑦᓯ 12, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

7870 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑭᖑᓪᓕᖅᐹᖅᓯᐅᑏᑦ 

ᐅᖃᐅᓯᒃᓴᑦ.  

 

ᐊᖓᔪᖅᑳᖅ ᔫ ᓴᕕᑲᑖᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑕᕝᕙᓂ ᐃᒃᓯᕚᕐᓂᑕᒫᑦ ᒪᓕᒐᓕᐅᖅᑏᑦ 

ᖁᔭᒌᔪᓐᓇᕋᒃᑭᑦ. ᑖᒃᑯᐊ ᖃᐅᔨᒪᒐᓗᐊᕐᒪᖔᑦᓯ 

ᐊᒻᒪᓗ ᐊᖏᖅᑎᑦᑎᓂᖅ ᐃᓘᓐᓇᑎᒃ 

ᑮᓇᐅᔭᒃᑰᕐᓂᕆᖃᑦᑕᖅᑕᑎᓐᓂᒃ 

ᑐᓴᕈᒥᓇᐃᓇᐅᔭᕐᖓ ᖃᐅᔨᑦᑎᐊᕐᓇᖅᑐᓂᓗ 

ᑐᓴᐅᒪᔾᔪᑎᓂᒃ.  

 

ᐊᒻᒪᓗ ᐃᖅᑲᓇᐃᔭᖅᑏᑦ ᐅᕙᓃᑦᑐᑦ ᐊᒻᒪᓗ 

ᐅᕙᓃᓐᖏᑦᑑᒐᓗᐊᓪᓗ ᐃᖅᑲᓇᐃᔭᖅᑏᑦ 

ᑕᑯᑦᓴᐅᓐᖏᑦᑐᒥ ᑖᑦᓱᒥᖓ. ᑖᒃᑯᐊ 

ᐱᓕᕆᕐᔪᐊᖅᓯᒪᔪᒻᒪᕆᐅᒻᒪᑕ. ᖁᔭᓐᓇᒦᒃ, 

ᐅᕙᓃᑦᑐᓐᓇᕋᑦᑕ. ᑕᐃᒪ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑕ 

ᓴᕕᑲᑖᖅ. ᑲᑎᒪᔨᕋᓛᑦ ᐅᖃᕈᑎᓗᒋᑦ 

ᖁᔭᓐᓇᒦᖅᐸᒋᑦ ᐃᖅᑲᓇᐃᔭᖅᑎᑎᓪᓗ  

ᑭᐅᔪᓐᓇᕋᕕᑦ ᐊᐱᖅᑯᑎᓂᒃ. ᐃᖅᓱᖅᑏ, 

ᐊᓂᑎᑦᑐᓐᓇᕈᕕᒋᑦ ᐃᖅᑲᓇᐃᔭᖅᑎᖏᑦ. ᕿᓚᒥᑯᓗᒃ 

ᓄᖅᑲᖓᑲᐃᓐᓇᓂᐊᖅᑯᒍᑦ  ᐸᕐᓇᓐᓂᐊᕋᑦᑕ 

ᐊᓯᐊᓄᑦ ᐱᓕᕆᕕᒻᒧᑦ. ᖁᔭᓐᓇᒦᒃ.  

 

>>ᓄᖅᑲᖓᑲᐃᓐᓇᖅᑐᑦ 14:30ᒥ ᑲᑎᒪᓯᒋᐊᖅᖢᑎᒃ 

14:32ᒥ 

 

ᒪᓕᒐᒃᓴᖅ 59 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2021-2022 - ᒪᓕᒐᓕᐅᕐᕕᒃ - 

ᑲᑎᒪᔨᕋᓛᓂᑦ ᐃᓱᒪᒃᓴᖅᓯᐅᖅᑕᐅᓂᖓ  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐅᓐᓄᓴᒃᑯᑲᓐᓂᖅ ᐊᒻᒪᓗ 

ᑲᑎᒪᓂᖅ ᒪᑐᐃᒃᑲᓐᓂᖁᒐᒃᑯ. ᑖᓐᓇ 

ᑲᒪᒋᔭᕇᖅᑕᕗᑦ ᒪᓕᒐᓕᐅᕐᕕᒃ. 

ᐅᖃᖅᑏ, ᐊᐱᕆᕗᖓ ᐃᖅᑲᓇᐃᔭᖅᑎᓂᒃ ᑕᕝᕙᓂ 

ᓵᑦᑎᓐᓃᖃᑎᖃᕈᒪᕖᑦ? ᐅᖃᖅᑎ ᖁᐊᓴ.  

 

ᐅᖃᖅᑎ: ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, 

ᑕᒫᓃᖃᑎᖃᕈᒪᕗᖓ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᐊᖏᖅᑳᑦ ᐅᖃᖅᑎᒥᒃ ᓵᔅᓯᓐᓃᖃᑎᖃᕈᒪᓂᖓᓄᑦ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᓵᔩᑦ 

ᑕᕙᓃᑦᑎᐊᕈᓐᓃᕐᖓᑕ ᐅᖃᕐᕕᖏᓐᓄᑦ.  

 

ᑎᑎᕋᖅᓯᒪᓂᐊᕐᒪᑦ, ᐅᖃᖅᑏ ᑭᒃᑰᒻᒪᖔᑕ 

ᐃᖅᑲᓇᐃᔭᖅᑎᑎᑦ ᐊᒻᒪᓗ ᒪᑐᐃᕈᑎᓐᓂᒃ 

ᑲᔪᓯᓗᑎᑦ. ᖁᔭᓐᓇᒦᒃ.  

 

ᐅᖃᖅᑎ: ᖁᔭᓐᓇᒦᒃ. ᑕᓕᖅᐱᓐᓃᑦᑐᖅ ᑖᓐᓇ 

ᑎᑎᕋᖅᑎᒋᔭᕗᑦ ᑕᕝᕙᓂ ᑲᑎᒪᕝᕕᑦᑎᓐᓂ, ᒥᔅᑕ ᔮᓐ 

ᑯᐊᕐᒃ ᐊᒻᒪᓗ ᓴᐅᒥᓐᓃᑦᑐᖅ ᑖᓐᓇ ᑐᑭᒧᐊᒃᑎᑦᑎᔨ 

ᑮᓇᐅᔭᐃᑦ ᐊᐅᓚᓂᖏᓐᓂᒃ ᐊᒻᒪᓗ 

ᐊᐅᓚᒡᔪᑎᒃᓴᒃᑎᓐᓂᒃ.  

 

ᖁᔭᓐᓇᒦᒃ. ᑕᒫᓂ ᓵᑦᓯᓐᓃᑦᑐᓐᓇᕋᒪ ᑕᒃᑯᐊ 

ᐅᓂᒃᑳᕐᓂᐊᖅᑎᓪᓗᒋᑦ 2021-22 ᑮᓇᐅᔭᐃᑦ 

ᐊᑐᕐᓂᐊᕋᓱᒋᔭᕗᑦ ᑎᑎᕋᕐᕕᐅ ᑖᑦᓱᒪ 

ᒪᓕᒐᓕᐅᕐᕕᐅᑉ ᑎᑎᕋᕐᕕᐅᑉ ᑎᑎᕋᕐᕕᖓᓂ 

ᓄᓇᕗᑦᒥ.  

 

ᖃᓪᓗᓇᐅᔭᕐᓂᐊᕋᒪ ᖃᐅᔨᒪᓂᐊᖅᐳᓯ.  

 

(ᑐᓵᔨᑎᒍᑦ) ᑖᒃᑯᐊ ᑲᑎᒪᔨᓕᕆᔨᒃᑯᑦ ᑲᑎᒪᔨᖏᑦ 

2021-22-ᒥ ᑮᓇᐅᔭᓂᒃ ᑐᒃᓯᕌᖏᑦ $28,770,000. 

ᑕᐃᒪᐃᓐᓂᖓᓄᓪᓗ ᑲᑎᓕᒫᖅᖢᒋᑦ 

ᐅᓄᖅᓯᒋᐊᕐᓂᖏᑦ $1,500,000 ᑕᑯᓐᓇᕈᑦᑎᒍᑦ 

2020-21-ᒥᒃ ᑮᓇᓇᐅᔭᑦ ᐊᑐᕈᒫᕐᓂᐊᓚᐅᖅᑐᑦ. 

ᐊᒡᒍᖅᑐᖅᓯᒪᔪᑦ ᑮᓇᐅᔭᑦ ᐊᑐᖅᑐᒃᓴᑦ ᐊᓯᖏᓐᓄᑦ 

ᐃᓕᐅᖅᑲᖅᑕᐅᑎᓪᓗᒋᑦ, $1,286,000 ᑲᑎᓪᓗᒋᑦ 

ᐅᓄᖅᓯᒋᐊᕐᓂᖏᑦ ᐊᑐᖅᑐᒃᓴᐅᑕᐅᔪᑦ ᓄᓇᕗᒻᒥ 

ᓂᕈᐊᖅᑐᓕᕆᔨᒃᑯᓐᓄᑦ ᐊᐅᓚᑦᓯᓂᐊᖅᑎᓪᓗᒋᑦ 

ᒪᓕᒐᓕᐅᖅᑏᑦ ᓂᕈᐊᖅᑕᐅᓂᐊᕐᓂᖏᓐᓂᒃ ᐊᒃᑐᕝᕙ 

25, 2021-ᒥ. ᖄᒃᑲᓐᓂᐊᒍᑦ $350,000 



ᐅᓪᓗᑐᐃᓐᓇᖅ, ᒫᑦᓯ 12, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

 

 

7871 

ᒪᕐᕉᖕᓄᑦ ᐃᖅᑲᓇᐃᔭᖅᑏᑦ ᐃᓂᖏᓐᓄᑦ ᐊᑐᖅᑐᒃᓴᑦ 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 

ᑲᒥᓯᓇᐅᑉ ᑎᑎᕋᕐᕕᐊᓂ.  

 

ᒪᓕᒐᓕᐅᖅᑏᑦ ᐅᔾᔨᕈᓱᒃᑐᒃᓴᐅᔪᑦ 

ᐱᖁᔨᕗᖔᖅᑕᖃᓚᐅᖅᓯᒪᓂᖓᓂᒃ ᐃᓘᓐᓇᖏᓐᓄᑦ 

ᐊᖏᖅᑕᐅᔪᒥᒃ 2020-ᒥ ᐅᑭᐊᔅᓵᖅᓯᐅᑎᒥᓐᓂᒃ 

ᑲᑎᒪᕐᔪᐊᖅᑎᓪᓗᒋᑦ. ᑎᒃᑯᐊᖅᑕᐅᖁᓪᓗᒍ ᒥᔅᑕ ᒍᕌᒻ 

ᓯᑎᐅᓪ ᓄᓇᕗᒻᒥ ᓄᑖᖑᓗᓐᓂ 

ᑐᓴᐅᒪᔾᔪᑎᓕᕆᓂᕐᒧᑦ ᑲᓐᖑᓇᖅᑐᓕᕆᓂᕐᒧᓪᓗ 

ᑲᒥᓯᓇᐅᑉ ᐃᓂᐊᓄᑦ ᐃᓕᖁᓪᓗᒍ.  

 

ᖁᕕᐊᓱᒃᑐᖓ ᒪᓕᒐᓕᐅᖅᑏᑦ ᑐᓴᖅᑎᑐᓐᓇᕋᒃᑭᑦ 

ᒥᔅᑕ ᓯᑎᐅᓪ ᐃᖃᓗᓐᓄᑦ ᓄᒃᑎᓚᐅᖅᑐᖅ ᑕᒪᓐᓇ 

ᐊᕐᕌᒍ ᐱᒋᐊᓕᓵᖅᑎᓪᓗᒍ ᐊᒻᒪᓗ 

ᑎᑎᕋᕐᕕᒥᓃᓕᖅᑐᖅ. 

ᐃᖅᑲᓇᐃᔭᖅᑎᑖᕈᓐᓇᖁᓪᓗᒍ, ᒪᓕᒐᒃᓴᖅ 67, 

ᒪᓕᒐᕐᔪᐊᖅ ᐋᖅᑭᒋᐊᖅᓯᔾᔪᑕᐅᓂᐊᖅᑐᖅ 

ᑐᓴᐅᒪᔾᔪᑎᓂᒃ ᐊᑐᐃᓐᓇᖃᕐᓂᕐᒧᑦ ᐃᒻᒥᒨᖓᔪᓪᓗ 

ᒪᓕᒐᕐᔪᐊᖓᑦ ᒪᓕᒐᓕᐅᕐᕕᒻᒧᑦ ᓴᖅᑭᑕᐅᓂᐊᖅᑐᖅ 

ᑕᒪᑐᒪᓂ ᐅᑭᐅᖅᓯᐅᒻᒥ ᑲᑎᒪᔾᔪᐊᖅᑎᓪᓗᒋᑦ.  

 

ᒪᑐᐃᖅᓯᔾᔪᑏᑦ ᐅᖃᐅᓯᔅᓴᒃᑲ ᓇᐃᓈᖅᓯᒪᔪᑦ 

ᐃᓱᓕᑉᐳᑦ.  (ᑐᓵᔨᑎᒎᕈᓐᓃᖅᑐᖅ) ᐊᒻᒪᓗ 

ᖁᔭᓐᓇᒦᒃᑲᓐᓂᕈᒪᓪᓗᓰᓛᒃ ᐃᑲᔪᖅᑐᖃᑦᑕᕋᔅᓯ 

ᐅᕙᑦᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᑲᑎᒪᔩᑦ ᒪᒃᐱᒐᖓᓅᕐᓗᓯ A-4. ᒪᓕᒐᓕᐅᕐᕕᐅᑉ 

ᐊᐅᓚᓂᖏᑦ. ᐊᐱᖅᑯᑎᔅᓴᖅᑕᖃᖅᐹ? ᒥᔅᑕ 

ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᐃᒃᓯᕙᐅᑖᖅ, 

ᐅᐊᑦᑎᐊᖅ ᐳᖅᑐᓂᖅᐹᓄᑦ ᐊᐱᖅᑯᑎᖃᕋᓗᐊᕐᓗᑎᑦ 

ᑖᑉᓱᒥᖓ ᐳᖅᑐᓂᓯᒋᐊᒃᑲᓂᕐᓂᐊᖅᑯᖓ 

ᐊᐱᖅᑯᑎᒋᓂᐊᖅᑕᒻᓄᑦ. ᐆᒥᖓ ᐅᐊᑦᑎᐊᖅ 

ᐊᐱᖅᑯᑎᖃᕋᒪ, ᓄᓇᓕᒡᓕ ᓇᒻᒥᓂᖅ 

ᒪᓕᒐᓕᐅᖅᑎᑖᕈᒪᓇᔭᓕᕈᓂ ᖃᓄᕐᓕ ᑖᒻᓇ 

ᐊᑐᐊᒐᖃᕋᔭᖅᐸ, ᐃᒃᓯᕙᐅᑕᓖᒃ? ᑐᑭᓯᔪᒪᓪᓗᖓ 

ᐊᐱᕆᕗᖓ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕿᓐᖑᖅ. ᑕᕝᕗᖓᑦᑎᐊᖅ ᐊᐱᕆᓕᑕᐃᓐᓇᖅᑯᑎᑦ.  

 

>>ᐃᒡᓚᖅᑐᑦ 

 

ᐅᖃᖅᑏ.  

 

ᐅᖃᖅᑎ: ᖁᔭᓐᓇᒦᒃ. ᐊᐱᖅᑯᑎᑦᑎᐊᕙᓪᓚᕆᒃ. 

ᑕᐃᒪᐃᓛᒃ ᖃᐅᔨᒪᒍᑦᑕ ᑖᒃᑯᐊ ᓂᕈᐊᕐᕕᐅᔪᑦ 

ᑭᒡᓕᖃᖅᑎᑕᐅᓂᖏᑦ ᓄᓇᓖᑦ 

ᐊᕕᒃᑐᖅᑕᐅᓯᒪᓂᖏᓐᓂᒃ ᖃᐅᔨᓴᖅᑏᑦ 

ᑕᐃᒃᑯᓇᓐᖓᖔᖅ ᑕᕝᕙ. ᓄᓇᓕᖕᓄᑦ 

ᐳᓚᕋᓲᖑᖕᒪᑦ. ᑕᐃᒪ ᑖᒃᑯᓇᓐᖓᑦ ᑕᐃᒪ 

ᐋᖅᑭᒋᐊᖃᕐᓂᖅᐸᑦ ᑖᒃᑯᓂᖓ ᓄᓇᕗᒻᒥ 

ᓂᕈᐊᕐᕕᐅᓲᓂᒃ ᑭᒡᓕᓕᐅᖅᑎᒃᑯᑦ ᑲᒥᓴᓐ-ᑯᓐᓂᒃ 

ᐋᖅᑭᑕᐅᓐᓂᖅᐸᑦ ᑕᐃᒪ ᑕᐃᓐᓇ 

ᒪᓕᒐᓕᐅᖅᑎᑖᕈᓐᓇᕋᔭᖅᑐᖅ?  

 

ᓲᕐᓗ ᐊᔾᔨᓯᑐᐃᓐᓇᕐᓗᒍ ᐃᒡᓗᓕᒃ, 

ᐃᒡᓗᓕᑐᐃᓐᓇᐅᓚᐅᕐᒪᑦ ᓴᓂᕋᔭᒃ ᐱᖃᑎᒋᓪᓗᓂᐅᒃ. 

ᑕᐃᔅᓱᒪᓂ ᓂᕈᐊᕐᕕᐅᔪᑦ ᑭᒡᓕᖃᖅᑎᑕᐅᓂᖏᑦ, 

ᑕᐃᒪ ᐳᓚᕋᓚᐅᖅᑎᓪᓗᒍ ᐃᓄᒋᐊᖕᓂᖏᓪᓗ 

ᒪᓕᒃᖢᒋᑦ ᑖᒃᑯᐊ ᐊᕕᒃᑐᖅᑕᐅᓪᓗᑎᒃ ᑕᐃᒪ 

ᒪᕐᕉᖕᓂᒃ ᒪᓕᒐᓕᐅᖅᑎᖃᖅᑰᔨᓕᓚᐅᖅᐳᒍᑦ 

ᓴᓂᕋᔭᒡᓗ ᐃᒡᓗᓕᒡᓗ ᑕᐃᒪᓐᓇᐃᓕᖓᔪᖅ. ᐃᒻᒪᖄ 

ᔮᓐ ᐃᓚᒋᐊᒃᑲᓐᓂᕈᓐᓇᕈᓂᐅᒃ ᖃᓄᐃᒃᓴᓐᖏᒃᑯᕕᑦ, 

ᐃᒃᓯᕙᐅᑖᖅ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᐊᒃ.  

 

ᑎᑎᕋᖅᑎ (ᑯᐊᒃ)(ᑐᓵᔨᑎᒍᑦ): ᖁᔭᓐᓇᒦᒃ, 

ᐃᒃᓯᕙᐅᑖᖅ. ᑕᐃᒪ 6-ᖏᓐᓂᒃ ᒪᓕᒐᓕᐅᕐᕕᒃ 

ᐊᒻᒪᓗ 6-ᒋᖏᓕᖅᑕᖓ ᒪᓕᒐᓕᐅᕐᕕᒃ 2022-ᒥ 

ᐱᔭᕆᐊᖃᖅᑐᑦ ᑕᐃᒫᒃ ᑭᒡᓕᖏᓐᓂᒃ 

ᐃᓄᐊᓗᒃᑕᕐᕕᐅᑉ ᕿᒥᕐᕈᔭᕆᐊᖃᕐᓂᐊᕋᑦᑕ. 

ᐊᑐᖅᓯᒪᔪᓂᒃ ᐅᖃᕈᓐᓇᖅᑐᖓ ᓂᕈᐊᖅᑕᐅᓯᒪᕕᐅᒃ 

ᑭᒡᓕᒥᒃ ᐱᒋᐊᕋᔭᖅᑐᖅ ᐄᐳᕈᓪ 1, 2022 

ᒪᓕᒐᓕᐅᕐᕕᐊᑕ ᓄᑖᖅ. ᓅᕖᕝᕙᒥ 

ᓯᕗᓕᖅᑎᑖᕋᓱᓚᐅᕐᓗᑎᒃ ᓇᐃᑦᑐᒥᒃ ᐅᑭᐅᒃᑯᑦ 

ᑲᑎᒪᕐᔪᐊᕐᓂᖃᕐᓗᓂ. ᑕᐃᒃᑯᐊ 

ᓂᕈᐊᖅᑕᐅᓯᒪᔪᒃᑲᓐᓃᑦ ᒪᓕᒐᓕᐅᕐᕕᖕᒥ 

ᓴᖅᑭᑎᑕᐅᓂᐊᖅᑐᑦ ᐄᐳᕈᓪ 2022-ᒥ. ᖁᔭᓐᓇᒦᒃ, 

ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ 

ᕿᓐᖑᖅ, ᐊᐱᖅᑯᑎᔅᓴᖃᒃᑲᓂᖅᑮᒃ? ᒥᔅᑕ ᕿᓐᖑᖅ.  

 

ᕿᓐᖑᖅ: ᖁᔭᓐᓇᒦᒃ, ᐃᒃᓯᕙᐅᑕᓖᒃ. ᑖᒃᑯᐊ 

ᐊᕕᒃᑐᖅᓯᒪᓃᑦ ᒪᓕᑦᑕᐅᓂᐊ’ᒪᑕ 



ᐅᓪᓗᑐᐃᓐᓇᖅ, ᒫᑦᓯ 12, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

ᐃᓅᔭᐃᑦᑐᖅ ᖃᓄᖅ ᐃᓄᖃᕆᐊᖃᕐᒪᑕ ᓄᓇᓕᓐᓂ 

ᑐᓴᖅᓴᐅᔪᖅ ᑐᑭᓯᓐᓇᖅᓯᔪᒫᖅᑐᒃᓴᐅᕗᖅ ᑖᒃᑯᐊ 

ᐃᓪᓗᐊᖅᓴᐃᔨᐅᔪᑦ ᑕᐃᑉᑯᓄᖓ 

ᐊᕕᒃᑐᖅᓯᒪᓂᐅᔪᓄᑦ 2022-ᒥ ᐱᐊᓂᒃᓯᒪᓕᖅᐸᑕ. 

ᑖᒻᓇ ᐊᐱᖅᑯᑎᒃᓴᐅᐱᐅᑦᑐᓂᓗ ᑭᐅᔭᐅᔪᓐᓇᖅᐸᓪᓗ 

ᑭᐅᔭᐅᔪᓐᓇᖅᖢᓂ, ᐃᒃᓯᕙᐅᑕᓖᒃ. ᖁᔭᓐᓇᒦᒃ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ 

ᕿᓐᖑᖅ. ᐅᖃᐅᓯᑐᐃᓐᓇᖅ. ᐄ, ᓱᓕᔪᖅ. ᑕᐃᒫᒃ 

ᑭᒡᓕᖏᓐᓂᒃ ᕿᒥᕐᕈᔩᑦ 2022-ᒥ. ᒥᔅᑕ ᒪᐃᓐ.  

 

ᒪᐃᓐ: ᒪ’ᓇ, ᐃᒃᓯᕙᐅᑖᖅ. ᐅᖃᖅᑎᑦᓯᔪᒧᑦ 

ᐊᐱᖅᓱᑑᓪᓗᐊᓚᐅᓐᓈᕐᓂᐊᕋᒪ ᐊᐱᖅᓱᕐᓗᒍ 

ᑭᓯᐊᓂᐅᒻᒪᑦ.  

(ᑐᓵᔨᑎᒎᓕᖅᑐᖅ) ᐊᐱᖅᑯᑎᖃᕈᒪᔪᖓ ᑏᕖᒃᑯᑦ 

ᓴᖅᑭᔮᖅᑎᑦᑎᖃᑦᑕᕐᓂᖅ ᒪᓕᒐᓕᐅᕐᕕᒻᒥ. 

ᖃᐅᔨᒪᒐᒪ ᐃᓗᐊᓐᖏᓕᐅᕈᑎᖃᖃᑦᑕᖅᓯᒪᒻᒪᑦ 

ᓴᖅᑭᔮᖅᑎᑦᑎᓂᒃᑯᑦ ᑯᐊᐸᒃᑯᑦ 

ᑕᕐᕆᔭᕈᓐᓇᐅᑎᖏᓐᓂᑦ ᐊᔾᔨᒌᓐᖏᑦᑐᓂᒃ. 

ᐅᖃᖅᑎᖃᐃ ᐅᖃᕆᐊᕈᓐᓇᖅᐸ 

ᖃᓄᐃᓕᖓᓕᕐᒪᖔᑕ ᐋᖅᑭᑦᑕᐅᓇᓱᒻᒪᖔᑕ? ᑖᓐᓇ 

ᐊᐱᖅᑯᑎᑐᐊᕋ. ᖁᔭᓐᓇᒦᒃ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᒥᔅᑕ ᒪᐃᓐ. 

ᐅᖃᖅᑎ.  

 

ᐅᖃᖅᑎ: ᖁᔭᓐᓇᒦᒃ. ᐆᒥᖓ 

ᐅᖄᕐᔪᒍᒪᑐᐃᓐᓇᖅᐳᖓ ᐃᒡᓗᓕᖕᒥᐅᑦᑕᐅᖃᑎᒃᑲᓕ 

ᑕᐃᒪ ᑲᐃᕗ-ᖃᓐᖏᒻᒪᑕ ᑕᐅᑐᓐᖏᑦᑐᑦ ᐅᓪᓗᒥ 

ᑲᑎᒪᓂᑦᑎᓐᓂ. ᑕᐃᒪᓐᓇᐃᒻᒪᑦ ᑯᐊᐸᒃᑯᑦ 

ᐃᑭᓚᐅᖅᑎᓪᓗᒋᑦ ᑲᐃᕗ-ᓕᕆᔨᑐᐊᖑᓚᐅᕐᒪᑦ 

ᐊᐃᑦᑖᖑᖃᑦᑕᖅᑑᒐᓗᐊᖅ. ᑭᓯᐊᓂ ᑖᓐᓇ 

ᑭᐅᔭᐅᒃᑲᓐᓂᕋᓱᖕᓂᐊᕐᒪᑦ ᔮᓐ ᑯᐊᒃ-ᒧᑦ 

ᖃᓄᐃᒃᓴᓐᖏᒃᑯᕕᑦ, ᐃᒃᓯᕙᐅᑖᖅ.  

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᔅᑕ ᑯᐊᒃ.  

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐊᐃᑦᑖᖑᒐᓗᐊᖅ, ᒪᒥᐊᓇᖅ, ᐃᒃᓯᕙᐅᑖᖅ.    

 

>>ᐃᒡᓚᖅᑐᑦ 

 

ᐃᖅᑲᓇᐃᔭᕐᕕᖕᒦᖏᓐᖑᐊᕋᓗᐊᕋᒪ. 

 

>>ᐃᒡᓚᖅᑐᑦ 

  

ᐊᐃᑦᑖᖑᒐᓗᐊᖅ ᐱᒋᐊᖅᑐᑎᒍᑦ ᑏᕖᒃᑯᑦ 

ᓴᖅᑭᔮᖃᑦᑕᕐᓂᕐᒧᑦ ᖃᖓᑦᑕᖅᑎᑕᐅᓯᒪᔪᒃᑯᑦ 

ᓄᓇᓕᓕᒫᑦ ᑏᕖᒃᑯᑦ ᑯᐊᐸᒃᑯᑎᒎᖓᓚᐅᕐᒪᑕ 

ᖃᖓᑦᑕᖅᑎᑕᐅᓯᒪᔪᓂᒃ ᑖᒃᑯᓄᖓ 

ᓴᖅᑭᔮᖅᑎᑦᑎᓂᕐᒧᑦ.  

 

ᑯᐊᐸᒃᑯᓪᓕ ᒫᓐᓇ ᐊᐳᑎᓯᒪᓕᕐᖓᑕ 

ᑕᐃᒪᐃᓕᖓᔪᖅ. ᑕᐃᒪ ᖃᖓᑦᑕᖅᑎᑕᐅᓯᒪᔪᒧᓪᓕ 

ᓇᖕᒥᓂᖅ ᑲᓱᖅᓯᒪᓕᕐᒪᑕ. ᑕᐃᒪ ᓄᓇᓖᑦ 

ᐃᓚᖏᓪᓗ ᐸᓕᐊᓐᖑᐊᖃᕆᐊᖃᓕᖅᑐᑎᑦ ᐊᒻᒪᓗ 

ᓂᐅᕕᐊᕆᓗᒋᑦ ᑕᐃᒃᑯᓇᓐᖓᑦ. ᑕᐃᒪ ᓄᓇᓖᑦ 

ᖃᔅᓯᑲᓪᓚᐃᒃᑭᐊᖅ ᑕᑯᓐᓈᖃᑦᑕᓐᖏᒻᒪᑕ 

ᑕᓚᕖᓴᒃᑯᑦ ᐸᓕᐊᓐᖑᐊᖃᓐᖏᒃᑯᑎᑦ. ᖃᓄᖅ 

ᑭᐅᔭᕆᐊᖅ ᓇᓗᔭᕋᓗᐊᕋ ᑯᐊᐸᒃᑯᑦ 

ᓴᖅᑭᔮᖅᑎᑦᑎᖃᑦᑕᕈᓐᓃᖅᑐᑦ 

ᐸᓕᐊᓐᖑᐊᓂᓪᓘᓐᓃᑦ. 

ᑭᐅᔾᔪᑎᒃᓴᖃᓪᓚᑦᑖᓐᖏᑦᑐᖓ 

ᖃᓄᐃᒃᑲᓂᕐᓂᐊᓕᕐᒪᖔᖅ.  

 

ᑕᐃᒪᓕ ᓵ ᑕᐃᕆᐊᒃᑦ-ᒥ ᐸᓕᐊᓐᖑᐊᒥ ᕕᐅᓪ ᑲᓇᑕ 

-ᑯᓐᓂᓘᓃᑦ ᓇᑉᒥᓂᕐᓗᑎ ᐸᓕᐊᓐᖑᐊᕐᒥ 

ᓇᒻᒥᓂᖃᕐᒪᑕ. ᑯᐊᐸᒃᑯᓪᓗ ᑖᔅᓱᒧᖓ 

ᐸᓕᐊᓐᖑᐊᒥᒃ ᐱᑕᖃᖅᑎᑦᑎᖃᑦᑕᖅᑑᒐᓗᐊᖅ 

ᑯᐊᐸᒃᑯᑦ ᐃᑲᓂ ᐊᓯᖏᑦ. ᖁᔭᓐᓇᒦᒃ, ᐃᒃᓯᕙᐅᑖᖅ.   

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. A-4-ᒦᑦᑐᒍᑦ, 

ᒪᓕᒐᓕᐅᕐᕕᐅᑉ ᐊᐅᓚᓂᖏᑦ. ᑲᑎᑦᑐᒋᑦ 

ᐊᐅᓚᔾᔪᑎᖏᑦ ᐋᖅᑭᐅᒪᓂᖏᓪᓗ 

ᓂᕈᐊᖅᑕᐅᔭᕆᐊᓖᑦ $9,211,000. ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖅ A-

5, ᑮᓇᐅᔭᖅᑐᕈᑎᓂ ᑖᒃᑯᐊ ᒪᓕᒐᓕᐅᖅᑎᓄᑦ. 

ᐊᐱᖅᑯᑎᒃᓴᖅᑕᖃᓐᖏᑦᑐᖅ? A-5, 

ᑮᓇᐅᔭᖅᑐᕈᑎᖏᑦ ᒪᓕᒐᓕᐅᖅᑎᓄᑦ. ᐊᐅᓚᔾᔪᑏᑦ 

ᒪᑭᒪᐅᑎᓪᓗ $12,225,000. ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒪᑉᐱᒐᖅ A-

6, ᐃᒻᒥᒃᑰᖅᑐᑦ ᐃᖅᑲᓇᐃᔭᖅᑎᖏᑦ 

ᒪᓕᒐᓕᐅᕐᕕᒻᒧᑦ. ᐊᐱᖅᑯᑏᑦ? ᑕᑯᓐᖏᓐᓇᒪ. A-6, 

ᐃᒻᒥᑰᖅᑐᑦ ᐃᖅᑲᓇᐃᔭᖅᑏᑦ ᒪᓕᒐᓕᐅᕐᕕᒻᒧᑦ. 

ᐊᐅᓚᓂᕐᒧᑦ ᒪᑭᒪᐅᑏᓪᓗ ᑲᑎᑦᑐᒋᑦ $7,334,000. 

ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. A-3-ᒧᑦ 

ᐅᑎᕐᓗᓯ. ᒪᓕᒐᓕᐅᕐᕕᐅᑉ ᐊᓪᓚᕝᕕᖓᓄᑦ. 

ᑲᑎᑦᑐᒋᑦ ᐊᐅᓚᓂᕐᒧᑦ ᒪᑭᒪᐅᑎᓄᓪᓗ 

ᓂᕈᐊᕈᑕᐅᔭᕆᐊᓖᑦ $28,770,000. ᐊᖏᖅᐱᓰ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᐊᖏᖅᐹᑦ ᑖᓐᓇ ᕿᒥᕐᕈᒌᕋᑦᑎᒍ ᒪᓕᒐᓕᐅᕐᕕᐅᑉ 

ᑎᑎᕋᕐᕕᖓᓄᑦ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᐅᖃᖅᑏ, 

ᒪᑐᔾᔪᑏᑦ.  

 

ᐅᖃᖅᑎ: ᖁᔭᓐᓇᒦᒃ. ᖁᔭᓐᓇᒦᖅᐸᔅᓯ 

ᓇᐃᑦᑐᐊᐱᐅᖕᒪᑦ. ᐊᒻᒪᓗ 

ᓇᓗᓇᐃᕈᒪᑐᐃᓐᓇᑦᑎᐊᓪᓚᕆᒃᖢᖓ 

ᑭᖑᓪᓕᖅᐹᕆᔭᒃᓴᕆᓕᕋᒃᑯ ᑖᓐᓇ ᐅᓂᒃᑳᖅ 

ᐅᓂᒃᑳᖃᑦᑕᕐᓂᖅ ᐃᓕᔅᓯ ᓵᖓᓃᑎᓪᓗᖓ ᑕᒫᓂ 

2021-ᖑᑎᓪᓗᒍ ᓂᕈᐊᕐᓇᕐᓂᖅ ᑎᑭᓛᓕᕐᒪᑦ. 

ᑕᐃᒪᓐᓇ ᓇᓗᓇᐃᕐᕕᒋᑐᐃᓐᓇᖅᐸᔅᓯ. 

ᖁᔭᓐᓇᒦᕐᔪᐊᖅ. ᑕᑯᒃᑲᓐᓂᕐᓂᐊᖅᐸᔅᓯ 

ᐅᐊᑦᑎᐊᕈᑦᑎᐊᖅ. ᖁᔭᓐᓇᒦᒃ.  

 

>>ᐃᒡᓚᖅᑐᑦ 

  

>>ᐸᑦᑕᑐᖅᑐᑦ 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑲᑎᒪᔩᑦ 

ᐅᖃᕈᑎᓪᓗᒋᑦ ᖁᔭᓐᓇᒦᒃ ᑭᐅᖃᑦᑕᕋᑖᕋᔅᓯ. 

ᐃᖅᓱᑦᑏ, ᑖᒃᑯᐊ ᐅᖃᕆᐊᖅᑐᖅᓯᒪᔪᑦ 

ᐊᓂᑎᓚᐅᕐᒥᒃᑭᑦ. 

 

ᒪᓕᒐᒃᓴᖅ 59 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2021-2022 - ᑲᑎᒪᔨᕋᓛᓂᒃ 

ᐃᓱᒪᒃᓴᖅᓯᐅᖅᑕᐅᓂᖓ  

 

ᒪᓕᒐᓕᐅᖅᑏᑦ ᑕᕝᕗᓐᖓᑲᐃᓐᓇᕈᔅᓯ ᒪᓕᒐᔅᓴᖅ 59, 

ᐃᔾᔪᔪᖁᑎᔅᓯᓐᓂ.  

 

ᖁᔭᓐᓇᒦᒃ. ᒪᓕᒐᒃᓴᖅ 59, ᑮᓇᐅᔭᓂᒃ ᑐᔅᓯᕋᐅᑎ 

ᐊᐅᓚᑦᑎᓂᕐᒧᑦ 2021-22. ᑎᑎᕋᖅᓯᒪᓂᖓ 1. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 2. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 3. 

ᐅᐃᒍᖓᓅᕆᔅᓯ ᒪᑉᐱᒐᖓᓂ 2. ᐅᐃᒍᖓ, 

ᖃᑦᑎᐅᒻᒪᖔᑕ ᑮᓇᐅᔭᑦ ᐃᓕᔭᐅᔪᑦ ᒫᑦᓯ 31 

ᐃᓱᐊᓄᑦ 2022. ᑲᑎᓪᓗᒋᑦ ᐊᐅᓚᒍᑎᔅᓴᑦ 

$1,857,870,000. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. 

ᑎᑎᕋᖅᓯᒪᓂᖓ 4. ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 5. 

ᐊᖏᖅᐱᓯᐅᒃ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᑎᑎᕋᖅᓯᒪᓂᖓ 6. 

ᐊᖏᖅᐱᓯᐅᒃ?  

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᓕᒐᓕᐅᖅᑏᑦ 

ᐊᖏᖅᐹᑦ ᒪᓕᒐᒃᓴᖅ 59 ᐃᓘᓐᓇᖓᓂ? 

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᑭᓰ ᒪᓕᒐᒃᓴᖅ 

59 ᐱᖓᔪᐊᓐᓂ ᐅᖃᓕᒫᖅᑕᐅᒍᓐᓇᖅᓯᖁᓪᓗᒍ?  

 

ᐃᓚᖏᑦ ᑲᑎᒪᔩᑦ: ᐊᖏᖅᐳᒍᑦ. 

 

ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑕᕝᕙ 

ᐃᓱᓕᑉᐳᑦ ᕿᒥᕐᕈᓂᕆᔭᕗᑦ 2021-22 

ᑮᓇᐅᔭᖅᑐᕈᑎᔅᓴᓂᑦ. ᓂᑯᕕᓐᖑᓱᓕᖅᑯᖓ 

ᐱᕙᓪᓕᐊᓂᕆᓯᒪᔭᑦᑎᓐᓂ ᐅᓂᒃᑳᕐᓗᖓ 

ᐅᖃᖅᑎᒧᑦ. ᖁᔭᓐᓇᒦᒃ.  

 

ᐅᖃᖅᑎ: ᐅᓐᓄᓴᒃᑯᑦ. ᐃᒡᓗᖔᖓᓂᒃ 

ᑕᐅᑐᐊᓪᓚᕆᒡᓗᖓ. ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) 

ᐅᓂᒃᑳᖏᑦ ᑲᑎᒪᑐᐃᓐᓇᕐᓂᐅᑉ. ᒥᔅᑕ ᕋᒻᐴᑦ.  

 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ 

ᑲᑎᒪᑐᐃᓐᓇᓚᐅᖅᑎᓪᓗᒋᑦ ᐅᓂᒃᑳᖓᑦ 

 

ᕋᒻᐴᑦ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, 

ᑲᑎᒪᔨᖁᑎᑎᑦ ᐃᓱᒪᔅᓴᖅᓯᐅᕈᑎᖃᕋᑖᖅᑐᑦ 

ᒪᓕᒐᒃᓴᖅ 59 ᐱᕙᓪᓕᐊᓯᒪᒻᒪᑕ ᐅᓂᒃᑳᕈᒪᔪᑦ 

ᒪᓕᒐᒃᓴᖅ 59 ᐱᔭᕇᖅᑐᖅ ᐱᖓᔪᐊᓐᓂ 

ᐅᖃᓕᒫᖅᑕᐅᒍᓐᓇᖅᓯᔪᖅ. ᐅᖃᖅᑏ, 

ᐱᒋᐊᖅᑎᑦᑎᕗᖓ ᑲᑎᒪᑐᐃᓐᓇᕐᓂᐅᑉ ᐅᓂᒃᑳᖏᑦ 

ᓈᒻᒪᒋᔭᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᓅᑦᑎᒋᐊᕈᑎᑕᖃᕐᒪᑦ. ᐊᐃᑉᐱᖅᑕᐅᕙ? 

ᒥᔅᑕ ᓇᑦᓯᖅ.  

 

>>ᐃᒡᓚᖅᑐᑦ 

  

ᓅᑦᑎᒋᐊᕈᑎ ᓈᒻᒪᖕᒪᑦ. ᓅᑦᑎᒋᐊᕈᑎᒧᑦ.  

 

ᐃᓚᖓᑦ ᒪᓕᒐᓕᐅᖅᑎ: ᓂᕈᐊᖅ.  

 

ᐅᖃᖅᑎ (ᑐᓵᔨᑎᒍᑦ): ᓈᒻᒪᓴᖅᑐᑦ. ᐊᑭᕋᖅᑐᖅᑐᑦ. 

ᐱᖁᔨᕗᖔᕈᑎ ᑲᔪᓯᔪᖅ.  

 

>>ᐸᑦᑕᑐᖅᑐᑦ 

 

ᐱᖓᔪᐊᓐᓂ ᐅᖃᓕᒫᖅᑕᐅᓂᖏᑦ ᒪᓕᒐᒃᓴᑦ. 

ᑮᓇᐅᔭᓕᕆᔨᒃᑯᑦ ᒥᓂᔅᑕᖓᑦ, ᒥᔅᑕ ᕼᐃᒃᔅ.  

 

ᑲᑎᒪᔾᔪᑎᒃᓴᖅ 21: ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖏᑦ ᒪᓕᒐᒃᓴᐃᑦ 

 

ᒪᓕᒐᒃᓴᖅ 59 - ᑮᓇᐅᔭᐃᑦ ᐊᑐᖅᑐᒃᓴᓄᑦ 

(ᐊᐅᓚᔾᔪᑏᑦ ᐋᖅᑭᐅᒪᐃᓐᓇᕈᑏᓪᓗ) ᒪᓕᒐᖅ, 

2021-2022 - ᐱᖓᔪᐊᓐᓂᒃ 

ᐅᖃᓕᒫᖅᑕᐅᓂᖓ  

 

ᐊᖓᔪᖅᑳᖅ ᔪᐊᔾ ᕼᐃᒃᔅ (ᑐᓵᔨᑎᒍᑦ): ᖁᔭᓐᓇᒦᒃ, 

ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᕗᖓ 

ᐊᐃᑉᐱᑕᐅᓪᓗᖓ ᒪᓕᒐᓕᐅᖅᑎᐅᔪᒧᑦ ᐊᕐᕕᐊᑦ 

ᓂᒋᐊᓄᑦ, ᒪᓕᒐᒃᓴᖅ 59, ᑮᓇᐅᔭᓂᒃ ᑐᒃᓯᕋᐅᑏᑦ 

2021-22 ᐱᖓᔪᐊᓐᓂ ᐅᖃᓕᒫᖅᑕᐅᖁᓪᓗᒍ. 

ᖁᔭᓐᓇᒦᒃ, ᐅᖃᖅᑏ.  

 

ᐅᖃᖅᑎ: ᓅᒃᑎᒋᐊᕈᑏᑦ ᓈᒻᒪᖕᒪᑦ. ᓈᒻᒪᒃᓴᖅᑐᑦ. 

ᓈᒻᒪᒃᓴᓐᖏᑦᑐᑦ? ᓅᑦᑎᒋᐊᕈᑎ ᑲᔪᓯᕗᖅ ᐊᒻᒪ 

ᑖᓐᓇ ᒪᓕᒐᒃᓴᖅ 59 

ᒪᓕᒐᓐᖑᕈᓐᓇᖅᑎᑕᐅᔪᓐᓇᕐᓂᐊᓕᖅᐳᖅ.  

 

(ᑐᓵᔨᑎᒎᓕᖅᑐᖅ) ᐱᖓᔪᐊᓐᓂ 

ᐅᖃᓕᒫᖅᑕᐅᓂᖏᑦ ᒪᓕᒐᔅᓴᐃᑦ. ᑲᑎᒪᔾᔪᑎᔅᓴᐃᑦ. 

ᑎᑎᕋᖅᑎ.  

 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 

 

ᑎᑎᕋᖅᑎ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. 

ᐃᖅᑲᐃᑎᑦᑎᒋᐊᕐᓗᖓ ᒪᓕᒐᓕᐅᖅᑎᓕᒫᑦ 3:15 

ᐅᓐᓄᓴ ᑲᑎᒪᓂᐊᕐᖓᑕ ᐅᕙᓂ.  

 

ᑲᑎᒪᔾᔪᑎᔅᓴᑦ, ᒫᑦᓯ 15-ᒧᑦ:  

 

1. ᑐᒃᓯᐊᕐᓂᖅ 

2. ᐊᖓᔪᖅᑳᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 



ᐅᓪᓗᑐᐃᓐᓇᖅ, ᒫᑦᓯ 12, 2021 ᓄᓇᕗᒥ ᒪᓕᒐᓕᐅᕐᕕᒻᒧᑦ ᑲᑎᒪᔾᔪᑏᑦ   

4. ᑭᐅᔾᔪᑎᑦ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᒃ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑭᐅᔾᔪᑎᑦ ᐊᑎᓕᐅᕈᑕᐅᓯᒪᔪᓄᑦ 

12. ᑲᑎᒪᔨᕋᓛᑦ ᑲᑎᒪᔨᕋᓛᖑᑲᐃᓐᓇᖅᑐᓪᓗ 

ᒪᓕᒐᒃᓴᓂᑦ ᐊᓯᖏᓐᓂᓪᓗ ᐅᓂᒃᑳᖏᑦ 

13. ᑎᑎᖅᑲᓂᒃ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᒃ 

15. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ 

ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ 

ᐊᓯᖏᓐᓂᓪᓗ ᐃᓱᒪᒃᓴᖅᓯᐅᕐᓂᖏᑦ 

 ᒪᓕᒐᒃᓴᖅ 58 

 ᒪᓕᒐᒃᓴᖅ 60 

 ᒪᓕᒐᒃᓴᖅ 61 

 ᒪᓕᒐᒃᓴᖅ 62 

 ᒪᓕᒐᒃᓴᖅ 63 

 ᒪᓕᒐᒃᓴᖅ 64 

20. ᑲᑎᒪᔨᕋᓛᑦ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᒃ 

22. ᑲᑎᒪᔾᔪᑎᒃᓴᐃᑦ 

ᖁᔭᓐᓇᒦᒃ. 

 

ᐅᖃᖅᑎ: ᖁᔭᓐᓇᒦᒃ. (ᑐᓵᔨᑎᒎᓕᖅᑐᖅ) ᒪᓕᒡᓗᒍ 

ᐱᔪᓐᓇᐅᑎᑖᕆᓯᒪᔭᕋ ᐱᖁᔨᕗᖔᕈᑎ 107(2), ᐅᓇ 

ᒪᓕᒐᓕᐅᕐᕕᒃ ᓄᖅᑲᖓᑲᐃᓐᓇᕐᓂᐊᓕᕐᒥᔪᖅ 

ᓇᒡᒐᔾᔭᐅᓐᖑᕋᓱᐊᕐᓂᖓᓂ, ᒫᑦᓯ 15, 10-ᒨᖅᑲᑦ 

ᐅᓪᓛᒃᑯᑦ.  

 

ᐃᖅᓱᖅᑏ.  

 

>>ᓄᖅᑲᖅᑐᑦ 14:51ᒧᐊᖅᑎᓪᓗᒍ



 

 

 

 

 


